
ДЖЕОРГУЫБАЙЫ БЁРЁГБОНЫ КУЫВД
– Стыр Хуыцауы хорзæх нæ уæд!
– Оммен, Хуыцау!
– Кæддæриддæр нын æххуысгæнæг куыд уа, уыцы амонд нæ уæд!
– Оммен, Хуыцау!
– Бæрæгбон у, æмæ ныл афæдзæй-афæдзмæ домбайдæрæй куыд 

цæуа, уыцы амонд нæ уæд!
– Оммен, Хуыцау!
– Уастырджийы бонтæ сты, æмæ, Уастырджи хуыздæр ахъаз 

кæмæн ракодта, мах дæр уый æмбал куыд уæм, ахæм амонд нæ уæд!
– Оммен, Хуыцау!
– Бинонтæ стæм, æмæ, домбайдæр бинонтæ чи фæци, Стыр 

Бæрзонд Хуыцау хуыздæр хæрзтæ кæмæн ракодта, мах дæр уыдоны 
æмбал куыд уæм, ахæм хорзæх нæ уæд!

– Оммен, Хуыцау!
– Уæдæ нын сыхбæстæ ис, æмæ, уыцы сыхбæстимæ, кæрæдзи 

æмбаргæйæ, уарзонæй куыд цæрæм, ахæм амонд нæ уæд!
– Оммен, Хуыцау!
– Hæ хистæртæ амондджынæй, хъæлдзæгæй сæ кæстæрты цин-

дзинадæй æфсæст куыд уой!
– Оммен, Хуыцау!

– Бæрæгбон у, æмæ хистæртæн Хуыцау ахæм ахъаз бакæнæд, æмæ 
сæ кæстæртæ фылдæрæй-фылдæр, амондджынæй-амондджындæр 
куыд кæной!

– Оммен, Хуыцау!
– Уæдæ афæдзæй-афæдзмæ кусæрттæ фæкæнæм, æмæ сæ Стыр 

Хуыцау йæхимæ адджынæн кæмæн айста, мах дæр уый æмбал цы 
фæуæм, Уастырджи нын кæддæриддæр æххуысгæнæг куыд уа, 
ахæм хорзæх нæ уæд!

– Оммен, Хуыцау!
– Зæдтæ бирæ сты, бирæ адæм сæм фæкуывтой. Нæ кæстæртæн 

бирæ хорздзинад куыд дæттой, уыцы амонд нæ уæд!
– Оммен, Хуыцау!
– Хохæй быдырмæ цы дзуæрттæ ис, уыдон нын кæддæриддæр 

æххуысгæнæг куыд уой, ахæм амонд нын Хуыцау раттæд!
– Оммен, Хуыцау!
– Тæтæртупп нæ сæрты тæхæг у, æмæ нын нæ цонг домбай куыд 

кæна, уыцы амонд нæ уæд!
– Оммен, Хуыцау!
– Уæдæ, бæркадджын куыд уæм кæддæриддæр, уыцы амонд нæ 

уæд!
– Оммен, Хуыцау!
– Дуне сабыр куыд уа, зæххы къорийыл адæм сæ кæрæдзи куыд 

уарзой, уыцы амонд нæ уæд!
– Оммен, Хуыцау!
– Къæсæры Уастырджи нын нæ къæсæр домбай куыд кæна, нæ 

фæндæгтæ та – рухс, уыцы амонд нæ уæд!
– Оммен, Хуыцау!
– Гъеныр, уазæгæй чи ‘рбамбæлди, хæстæгæй чи ‘рбамбæлди, 

уыдон дæр амондджын куыд уой, уыцы хорзæх нын ратт.
– Оммен, Хуыцау!
– Кусæрттаг хъабыл уæд, афæдзæй-афæдзмæ амондджын бæрæг-

бæттæ куыд кæнæм, уыцы амонд нæ уæд!
– Оммен, Хуыцау!
– Оммен чи загъта, уыдоны цардамонд дæр бирæ уæд!
– Оммен, Хуыцау!

ДЖЕОРГУЫБА 
Ноябры мæйы æртыккаг къуыри Хуссары Цхинвалæй Цæгаты суанг 

Мæздæгмæ ирæттæ иууылдæр кодтой Уастырджийы бæрæгбон Джеор-
гуыба. Йæ кæныны æмгъуыд бæлвырд кæмæн у, уыцы бæрæгбон-иу 
райдыдта Майрёмыкуадзёнёй дыууадæс къуырийы фæстæ. Ацы 
бæрæгбон афтæ парахатæй кодтой, афтæ кадджын уыди, æмæ йын 
зæгъæн дæр нæй. Афтæ уымæн уыди, æмæ-иу нæ адæмæн ралæууыдыс-
ты æппæты кадджындæр дзуар Уастырджийы/Уасгергий кувæн бонтæ. 

Чырыстон культурон дунеимæ баст иннæ дзуæрттау ацы дзуары 
номы дæр ис эпитет уац/уас. В.Ф. Миллеры ныхасмæ гæсгæ, «ацы цыт-
джын дзуары номы дыккаг хай у Георгийы ном æндæрхуызонгондæй, 
йæ фыццаг хай та у Уациллайы раззаг хайы хуызæн. Сыгъдæг Георги у 
лæгты бардуаг, бады алæмæттаг урс бæхыл, Уастырджи у давджыты, 
цæствæлдахджыты, мæнгæрдты æмæ марджыты æфхæрæг, раст адæмыл 
аудæг. Йæ ном ын арæх фæзæгъынц ардбахæрды æмæ арфæйы ныхæсты. 
Уастырджийы тыххæй Ирыстоны ис бирæ таурæгътæ... Йæ бæрæгбон 
æрцæуы æрæгвæззæгмæ. Хуымæтæг куывдтæ, кусæрттæ, фынгæвæрд-
тытæ скæнынц йæ кувæндоны цур, Уастырджи адæм æмæ фосы дзæбæх 
кæцæй уына, ахæм бæрзонд ран. 

Хуыцауæн табугæнджытæ сихор куы скæнынц, уæд сæ бæхтыл 
сбадынц æмæ, кувæндоны алыварс зилгæйæ, фæзæгъынц: «Уас-
тырджи, нæхи æмæ нын нæ бæхты фыдбылызæй бахиз», – æмæ 
хъæумæ æрбаздæхынц. Хъæуы фæсивæд дзæвгар рæстæг фæкæнынц 
Уастырджийы зарджытæ: «Уё Сыгъдёг Уастырджи! Дё рынтё мах 
фёуой! Мёнё ацы хёдзарён ахъазгёнёг фёу – фосёй дёр ёмё 
хорёй дёр ёфсёст куыд уа!» Афтæ заргæ суанг иннæ райсоммæ 
фæзилынц хæдзæрттыл.  

Уастырджийы бонтæм-иу быдырон куыстытæ конд фесты, адæм-
иу сæ фæллæйттæ зæрдæхъæлдзæгæй бабиноныг кодтой. Уый уымæн 
зæгъын, æмæ-иу бæрæгбон ахаста æнæхъæн къуыри. Бæрæгбоны рай-
дайæн къуырисæры размæ-иу хуыцаубоны изæрæй иуæй-иу хæдзæртты 
аргæвстой нывондаг галтæ, уымæ гæсгæ йæ хуыдтой Галёргёвдён 
хуыцаубон. 

Æппæты кадджындæр уыди бæрæгбоны къуырийы дыццæгæхсæв. 
Хуыдтой йæ Уастырджийы ёхсёв. Уæд æнæмæнг кодтой кусарт, 

скувтой-иу сæрмагондæй уæдмæ конд бæгæныйæ. Архайдтой, кад-
джындæр хойрæгтæ кувæндоны цæмæй скувой, ууыл. Дыццæгбон 
арæзтой хъæугуывд, æрæвæрдтой-иу иумæйаг фынг. Иумæйаг нывон-
даджы дзидза-иу байуæрстой, куывды чи архайдта, уыцы хæдзæрттыл. 
Къуырийы фæстæ-иу ралæууыд йе ‘рвитæн бон, æмæ йæ хуыдтой Уас-
тырджийы фёдзёхсён. 

Иуæй-иу рæтты-иу бæрæгбон ахаста дыууæ къуырийы бæрц дæр. 
Уæлдай тынгдæр æй кодтой Куырттаты комы астæуккаг æнусты 
арæзт Дзывгъисы дзуары аргъуаны цур. Ардæм цыди бирæ адæм, 
симджытæ-иу баисты 300 кæнæ 400 дæр. Уæдæ-иу хъазтмæ иуварсæй 
чи касти, уыцы фæсивæд дæр къаддæр нæ уыдысты. Дзуары æр-
дузы-иу сарæзтой дугъæтты ерыстæ, кастысты-иу бæхыл хъазтмæ, 
æмæ дзы-иу архайдта 200-300 барæджы. Нæ æнусы 30-æм азты онг 
дæр ма ам фенæн уыди адæмон драмон равдыстытæ, сæ архайджы-
тæ-иу сæ уæлæ скодтой мæнгдарæстæ. Цыбыр дзырдæй, нæртон 
куывд дзы-иу рауади. 

В.Ф. Миллер æмæ Абайты Васо куыд сбæрæг кодтой, афтæмæй 
Сыгъдæг Георгийы номæй, ирон æвзаджы домæнтæм гæсгæ йæ раца-
разгæйæ, рауайы Уастырджи/Уасгерги. Уый уыди, алантæ-ирæттæ 
фыццаг хатт чырыстон динимæ куы базонгæ сты æмæ йæ куы райстой, 
уæд – X æнусы фыццаг цыппæрæмхайы. Уæвгæ та хорз зонæм, чырыс-
тон аргъуаны, бæлвырддæр та, бердзенаг æмæ уырыссаг аргъуанты, 
Сыгъдæг Георгийы ном æрвылаз дæр нысан кодтой 6 майы (зæронд 
нымадæй 23 апрелы). Ирыстоны уыцы бæрæгбонæн ницы зыдтой. 
Æмæ бæрæгбæтты бонтæ иу æмгъуыдмæ кæй нæ цыдысты, уымæ 
гæсгæ сгуырысхойаг, ирон дзуар чырыстон бæрæгбонмæ цыдæр бар 
кæй дары, уый. 

Ацы ран æрымысын хъæуы, Ирыстонмæ чырыстон дунейы тæваг 
нæ сыхаг Гуырдзыстонæй кæй цыди, уый дæр. Ацы хабар зæрдыл 
дарын уымæн хъæуы, æмæ Уастырджийы бæрæгбон ирæттæ Джиор-
гуыба/Геуёргоба кæй хонынц. Уый та цæуы гуырдзиаг «Горгоба»-йæ. 
Сыгъдæг Георгийы бæрæгбон Гуырдзыстоны бæрæг кæнынц дыууæ 
хатты. Фыццаг хатт æй саразынц æгас чырыстон дунеимæ иумæ уал-
дзæджы, дыккаг хатт та – 23 ноябры (зæронд нымадæй – 10 ноябры). 
Ацы бæрæгбон уыди зилгæ цалхæй мард Георгийы номыл конд, бæрæг 
æй кодта æрмæстдæр гуырдзиаг аргъуан. Уыцы рæстæг райдайынц 

ирæттæм Уастырджийы бонтæ. Цæвиттон, ныхас цæуы, кавказаг ра-
гондæр чырыстæттæй иутæ кæй кæнынц, уыцы бæрæгбоныл. 

Цæмæй алцы дæр бæстон бамбарæм, уый тыххæй нæ зæрдыл æр-
лæууын кæнæм Сыгъдæг удтыл нымад адæймæгты тыххæй фыстытæй 
Сыгъдæг Георгийы кады хъуыддæгтæ. Георги уыди зындгонд хæстон, 
службæ кодта ромаг император Диоклетианмæ. Чырыстон дин кæй 
райста, уый тыххæй йæ хъизæмарæй фæмардтой. Æртыназдзыд æхсар-
джын хæстоны ныббастой хъæдын цалхмæ æмæ йæ, цыргъæгтæ сагъд 
кæуыл уыди, ахæм фæйнæджы сæрмæ зылдтой. Фæлæ, Хуыцауæн ку-
вæг кæй уыди, уый тыххæй йæ уæларвон тыхтæ мæлæтæй бахызтой. 
Георги æбуалгъы фыдмитæ куы бавзæрста, уый фæстæ чырыстæтты 
нымæц дзæвгар фæфылдæр. Йæ хъæдгæмттæн быхсгæйæ фæцарди                                 
303-æм азы 23 апрельмæ, уæд ын Диоклетианы бардзырдмæ гæсгæ йæ 
сæр акъуырдтой. 324 азы Кавпадокийы цæрæг æрыгон ромаг чызг Нинæ, 
Сыгъдæг Георгийы æмзæххон, фыды ‘рдыгæй йын тугхæстæг æййафæг, 
алæмæттаг фын феныны фæстæ сси адæммæ Хуыцауы фарн хæссæг. 

Динамонæг Чырыстийы ахуыргæнинаг Нинæйы фæрцы Кавказы 
адæмтæ, фыццаджыдæр та ибериæгтæ æмæ алайнæгтæ, базонгæ сты 
Чырыстийы ахуырадимæ. Динамындты рæстæг-иу Нинæ йæ хæстæджы 
кой ракодта æмæ гуырын кодта зилгæ цалхæй мард Георгийы мысæн 
бæрæгбон. Бæрæгбон конд цыди Юлианы къæлиндармæ гæсгæ 10 
ноябры, ног нымадæй та – 23 ноябры. Уæдæ нæ бон зæгъын у: уæлæуыл 
зындоны хъизæмæрттæ бавзарæг Георгийы номыл арæзт бæрæгбон 
(гуырдзиагау: Горгоба) нысангонд кæй цæуы нæ дуджы IV æнусæй фæс-
тæмæ. Сыгъдæг Нинæ Чырыстийы ахуырад хаста ибериæгты рагондæр 
æмæ сæ хæстæгдæр сыхæгтæм – алантæм. Гъе афтæмæй алайнæгтæ-ирæт-
тæ дæр бæрæг кæнын байдыдтой (æрмæст IV æнусæй фæстæдæр) уыцы 
бæрæгбон æмæ йæ хуыдтой Джеоргуыба/Геуёргоба. Цыбыр дзырдæй, 
ацы ран ныхас цæуы кавказаг сыгъдæг чырыстон бæрæгбоныл. Бердзенаг 
æмæ уырыссаг аргъуан уæд зæрдыл æрлæууын кæнынц зилгæ цалхыл 
хъизæмæртты бон нæ, фæлæ Георгийы мæлæты бон, зæронд нымадæй 
уыди 23 апрелы, ног нымадæй та – 6 майы. 

Бæрæгбон алы æмгъуыдты конд кæй цыди, уый бамбарын кæнын 
хъуыди, æмæ чингуытæ æмбырдгæнæг Захария Чичинадзе йæ наукон 
куыст «История Осетии по грузинским источникам»-ы (Тифлис, 1930) 
радзырдта ахæм таурæгъ. Ирон лæг Сыгъдæг Георгийæ ракуырдта йæ 
номыл конд бæрæгбон уалдзæджы нæ, фæлæ фæззæджы цæмæй кæной, 

уыцы бар. Йæ курдиатæн ахæм æфсон загъта: фæнды йæ Уастырджийы 
номыл уалдзыгон уæрыкк нæ, фæлæ нывондаг тохъхъыл аргæвдын. 
Афтæ æнхъæл дæн, æмæ йын йæ курдиат сæххæст кæныны бар радтаид. 

Уæвгæ та Уастырджийы бæрæгбон рауайы Цыппурсы (28 ноябрæй 6 
январьмæ) размæйы Комбæттæнау, уæд ма комдарæнты размæ фæстаг 
хатт вæййы урссаг æмæ сойаг хæрыны бар. Ам зæрдыл æрлæууын 
кæнæм, адæмон къæлиндармæ гæсгæ ирæтты иу хай Цыппурсы размæ 
дыууæ къуырийы ком кæй дардтой, уый. Гуырысхойаг нæу, ирæттæ 
дыууæ къуырийы мархо кæй дардтой, уый комкоммæ чырыстон 
комдарæнтимæ баст кæй у. Уый дзурæг у, ирæттæ æмæ сæ фыдæлтæ 
чырыстон дины домæнтимæ (уымæй дæр рагчырыстон дины домæн-
тимæ) зонгæ кæй уыдысты, ууыл. 

Ацы ран æнæ зæгъгæ нæй, рагчырыстон дин æмæ фæткæн баз-
зайæг уырнындзинæдтæ æддæг-мидæг кæй ауадысты, уый тыххæй. 
Ахуыргæнæн чингуыты куыд фыссынц, ирæттæ чырыстон дин афтæ 
æнцонæй кæй нæ райстой, уый хорз зонæм. Незамантæй фæстæмæ 
ирæтты зонды чи ныффидар, уыцы цардæмбарынад æмæ хъуыдыкæ-
нынад фадат лæвæрдта чырыстон дзуæртты муртаттаг дзуæртты 
миниуджытæй схайджын кæнынæн. Уыйадыл нæм фæзындысты, 
муртаттæгтæн æцæгæлон чи уыди, дины уыцы бæрæгбæттæ, Хуыцауы 
ахуырад хæсджыты хъуыдымæ гæсгæ сын зæронд адæмон æгъдæуттимæ 
иумæйагæй ницы уыди. Муртаттæгтæ чырыстон аргъуаны Хуыцауæн 
кад кæныны æгъдæутты мидис бамбарынмæ дæр нæ тырныдтой, уæддæр 
дзы федтой, сæ бæрæгбæттæ кæнгæйæ сын иуцасдæр ахъаз чи уыди, 
ахæм æууæлтæ. Зæххы лæвæрттæй цæрæг адæймаг чырыстон дины 
размæйы заманты дæр нывæндтæ кодта æмæ куывта гуымирытæн, фæлæ 
уæддæр царды не сæдас, уæдæ йæм амонд дæр уа хæстæг не ‘рцыди.  

Ацы хъуыды загъта культурæйы зындгонд иртасæг А.Я. Гуревич. 
Уый, хуыздæр уæвæн нæй, афтæ æмбарын кæны фыдæлтæй баззайæг 
къæлиндары бæрæгбæттæ чырыстон бæрæгбæттимæ куыд æнгом баст 
æрцыдысты, уыдæттæ. Уæвгæ йын æнæ афтæ уæвæн дæр нæ уыди – 
нæ рагфыдæлтæ чырыстон динимæ зонгæ сты VI æнусæй фæстæмæ. 

 УАРЗИАТЫ Вилен. 
«Ирон бёрёгбёттё незамантёй абонмё».

Бицъоты Грисы тёлмац 

СКЪОДТАТЫ ЭЛЬБРУС: 65 АЗЫ

(1959)

Цæун, зæрдæрохс дæн, дессаг, и зинтæй,
Хуцау, дæуæй боз дæн, Сах Хор – дæ тунтæй...
Сæйраг – мæ цæун æй, мæ цуд, итингæй,
Бæлццон некæд тæрсуй дон æма зингæй...

СКЪОДТАТИ Эльбрус

ЦЁУН И ДУЙНЕЙЙИ, 
ИСДЁН Ё ЕУ ХАЙ...

                       * * *
Мæ бæх æ къæдзели цъæпойæй
Хуайуй æ биндзæйдзаг сунтæ цъинггитæй.
Сах хор и дуйней ауиндзуй хæкъолæй,
Цъæх хед мæ цæстити содзуй тъинггитæй.

Исуст донадаги кæсалгæ, дорæй
Хæрдмæ сæ губунтæ схаттонцæ сорæй.
Лæсунцæ бургутæ хуртæбæл туххæй,
Бæстæ хори тъангмæ бунтон ниссухæ ‘й.
Финкæ и æстортæн кæлуй сæ цъухæй,
Гъонгæс толдзи буни ковуй æдухæй.

Хонсар ку ниссурх æй и къолæ зингау,
Цалхнад нард гъонцъиртæй бацæй сафæ сау,
Цæфхад игъæндæн сæ кæнуй æнæвгъау,
Цæргæстæ зелунцæ хуали æнгъæлдзау.

Зæнхæн йæ æскъудтæйкæлуй тулфæгонд,
Цума содзгæ арвмæ цæуй йæ амонд.
Уæлдæф хумти сæрмæ пæр-пæр рæдзæхсуй,
Мулдзуг æ листæг уод æргъи римæхсуй.

...Зумæг ехæн фæууй, сæрдæ фур тæвдæ ‘й,
Хорæн нæ фæббухсæн, уазал исæвд æй...
Нæ уаг нæ фæндонæн нæ уй йæ аггаг, –
Уотæ ‘й, уотæ адтæй, уодзæй адæймаг...

Мæ бæх æ къæдзели гъесин цъæпойæй
Хуайуй æ биндзæйдзаг фæрстæ усмæгай.

Сах хор арауй, ауиндзуй хæкъолæй,
Цæун и дуйнеййи, исдæн æ еу хай...

Цæун, зæрдæрохс дæн, дессаг, и зинтæй,
Хуцау, дæуæй боз дæн, Сах Хор – дæ тунтæй...
Сæйраг – мæ цæун æй, мæ цуд, итингæй,
Бæлццон некæд тæрсуй дон æма зингæй...

                 БОНИВАЙЁНТИ
Æмбæрзæн кæнун игон
Мæ уарзтæй дæмæ.
Рæсугъд мæйæ сæумигон
Разиндтæй мæмæ.

Арв цъæх мегътæй фæццох æй, –
Стъалути зæйæ!
Уарзти алцигъон къохæй
Æристон мæйæ.

Æ уиндæ мæ рæвдауй, –
Ци дæгæ-дæгæ ‘й!
Мæхе уодæн æвгъау æй, –
Дæуæн дæтгæ йæй.

Искувтай ин æ рохсæй,
Иссиахустай.
Уæрзти алцигъон къохæй
Хор ду ‘сасугътай...

                    * * *
Уодти хуасæ æма уодти лазæ,
Зæрдити рохс æма сæ мæйдар!
Берети кæнуй Уарзт фадзæласæ,
Берети тæхун кæнуй æ зар!



14

Царди бундор æма цардихалæг!
Неке æй йæ азарæй æдас:
Уарзт ласуй мæкъурæй уодихалæ, 
Уарзт кæнуй марди дæр ма æгас.

Ирд æртæхæй сæрттевуй къæразæ,
Нæ рæзбунмæ мæйрохс ку кæла...
Æгас дуйней фагæ зад бæласæ –
Уарзт, фæууæд нин дæ фæткъу хæлар…

                * * *
Уинуй ирæзæг уод
Дуйне нивгунæй.
Зæронд, æнæдзигго,
Стухсуй æ унæй.

Зæронд нæма комуй, –
Тæрсуй мæлунæй.
Æвзонг нæма зонуй, –
А-цард ци-гун æй...

                             ЦАРДИ БУНДОР
Фæлварæ нæ фæткъу куддæр ниббаст æй,
Фарæ ба, æррæстæ, дæлæмæ састæй.
Нур бабæй аци анз уадзуй æ фæллад,
Æнгъæлдæн, иннæ анз уодзæй хъæбæр зад.

Еубонæ рарвистон мæ усмæ æнкъард,
Уой фæрци æзинæ феррæстæ ‘й мæ цард, –
Уой фудæй абони уодзæн иуæнгмард,
Цæмæй уа исонмæ мæ нивæ æвард...

                   * * *
Куд дессаги бон искодта
Тæходуйтæ, – фун!
Фал фур цийнæ лæги уод ба
Нæ комуй кæнун.

Цал хатти мæ барæ уидæ
Ракæсунмæ, цал!
А-дуйнебæл мадæ-фидæй
Ку ма адтæн хъал!..

Нур фиццаг хатт æрæстæфтæн,
Куд рæсугъд æй бон!
Цæугæ ке кæнуй, æррæстæ,
Кумæдæр и дон.

Ходгæ ке кæнуй уæларви
Нæ нивæн и хор.
Уодгæ-додгæ – коми арфи
Æмирæй дæр дор.

Ке ирæзунцæ сифтæртæ
Мах мæтæн се ‘ной.
Косгæ ке кæнуй æ зæрдæ
Нæ Зæнхæн дæр, уой.

Уарзун ке зонуй бæласæ,
Æрхунæй – сæргой!
А-дуйне дæр – æнæасæ, –
Цæрæг уод ке ‘й, уой.

Ци дессаги бонтæ кодта, –
Нæ адтæнцæ фун! –
Фагæ цийнæ лæги уод ба
Нæ зудта кæнун...

                                   МЕДЕС
Райдæдта арви ханс æ еу гур-гурæй,
Нивзедуй ахæри æнзау.
Гъеуæдта зæнхæбæл æ еугур гурæй
Райдзæгъдуй æхе гъæуанзау.

– Халсар, цæбæл ходис, – дæ сор хуаст уодзæй, –
Ехуарди ердзæнæ мæлæт!
Адзали размæ, дан, бафсæддзæн донæй,
Уæдта куддæриддæр дæр уæд.

– Зæнхæ, цæбæл тухсис, – дон дин хуарз уодзæй, –
Де скъудтæ бампъоззæй еумæ.
– Мæ хъанзæй ке схастон ирæзæг уодæй, –
Сæйдзæнцæ, тæрсун, мæ реубæл...

Тохуй Фидæ-арв ба Мадæ-зæнхæбæл, –
Се ‘змæлди ‘й Цардæн æ Медес.
Кафуй фæлмæнуарæ дæргъæ-уæрхæбæл,
Кæнгæй нæ дуйней донæфсес...

                                 РОХС УАРЗТ
– Рохс Уарзт цæмæн исуй лæгæн куд ихæс?
– Уарзун уарзон унæй зиндæр фæххонунцæ.
– Лæгæн уотæ хъазæр цæмæ ‘й Фидикъæс?
– Уордигæй имæ сабийбонтæ ходунцæ...

– Цæй фæрци нивгун æй сабийон дуйне,
Каргунæн æ ростæ ци ‘рхунæй тайунцæ?
– Минкъиййæн еугур дæр уарзунцæ æхе,
Стурæн ба иннетæ уарзгæ рауайунцæ...

                        ЗУЙМОН ИЗЁР
Мæйи тунтæ – ирд будурти,
Къæхти буни – «хъæс-хъæс» мет.
Кæдзос уæлдæф – лæги хъурти,
Лæги зæрди – рохс ниннет.

Цалхи къес-къос – идард таги,
Гъæдæрдæмæ – уæрдунвæд.
Зуймон æстуф игъусагæ ‘й:
Карки хъудат, куйти рæйд.

Гъæуи сæрæй – хæлхъойзарæ.
Гъæуи бунæй – силти гъæр.
Æнæцирагъ – нæ хæдзарæ,
Æнæсогтæ – нæ къæсæр.

Дæ реуи гъар – пеци арт æй,
Коми тулфæ – тохона.
Ниммин кæнæ фæлмæн батæ,
‘Ма мæ зæрдæ «ратона».

Мæйи тунтæ – ирд будурти,
Къæхти буни – «хъæс-хъæс» мет.
Кæдзос дунгæ – лæги хъурти,
Лæги зæрди – рохс ниннет.

                   * * *
Берæ мин уæд дæ цæрæнбон,
Мæ уарзон кизгай!
Кæд уодзæнæй мæ мæлæн бон,
Уой-ма мин зæгъай!

Цал æноси мин базагъта
Хæларæй дæ зæрдæ?
Кенæ ба мин куд искарста
Мæ нивæн е ‘гуæрдæн?

2 Мах дуг №11 2024

Дзæбæх мин уо дæ дуйнеймæ,
Мæ хъазар кизгай!
Мæн гъуддаг ба æй дæхемæ, –
Куд уодзæн, зæгъай.

Цал гъар касти мин бауарззæй
Изолдæр дæ цæстæ?
Кенæ ба мин кæдмæ лассæй
Мæ уодæй бæлæстæ?

Уæлæбæл мард кæдмæ уодзæн,
Цал итинг мин анзи?
Циртдзæвæни гъæди хузæн
Æрлæуун дæ рази.

Финст ибæл фæууй мæ ном ‘ма
Æрмæстдæр ме ‘гурæн.
Нæбал фæккæсуй мæ коммæ
Æндзугæй мæ гурæ.

Дæу идзулдæй ба райгас ун,
Мæ дзæбæх кизгай.
Нивгун лæгæй рагæплассæн, –
Ку мæ æрцарай...

Берæ мин уæд дæ цæрæнбон,
Мæ уарзон кизгай,
Кæд зонис ду мæ мæлæн бон, –
Ма мин æй зæгъай...

Х У Ы Г А Т Ы С е рг е й

А Р В Ы Н Ё М Ы Г *

Р о м а н

1 8

Б а д т к у ы р а й х æ л д æ м æ а д æ м к у ы ф æ ц ы д ы с т ы с æ х æ д з æ р т т æ м, у æ д 
х и у æ т т ы м æ н г а г ъ у ы с т ы р а б а д ы н к о д т а А з ы б е г, у ы ц ы д æ р г ъ æ ц ц о н 
м æ н г а г ъ у ы с т ы у с æ й- л æ г æ й, с т æ й у а т æ й р а к о д т а Т и н а т и н ы, æ р б а д ы н 
æ й к о д т а æ м æ ф ы н г æ н х и с т æ р æ й æ р б а д т й æ х æ д æ г.

Т ы н г з æ р д и а г æ й ф æ ц а р х а й д т о й ч ы н дз æ х с æ в ы д æ р æ м æ ч ы н дз æ х с æ в ы 
р а з м æ б о н т ы д æ р А з ы б е г д æ р æ м æ й æ б и н о й н а г А з ы м х а н д æ р. Н ы р м а 
х æ рз н ог ч ы н дз у ы д Аз ы м х а н, а ф т æ м æ й- и у æ м к æ сг æ й æ б а з з а д и З а з и о н: 
æ м æ- и у к æ м н æ б а л æ у у ы д æ м æ- и у к æ ц æ й н æ ф æ з ы н д й æ у р с х ъ у л о н 
с æ р б æ т т æ н!

Æ м æ с ы с т а д и А з ы б е г, й æ а г у ы в з æ й ы л х æ р д м æ с х æ ц ы д.
– Ч е х о в ы р а д з ы р д х ъ у ы д ы к æ н д з ы с т у т, й æ н о м м æ æ р б а й р о х и р а -

д з ы р д æ н: г и м н а з ы а х у ы р г æ н æ г, и р о н а у д з у р г æ й æ, х ъ у ы д д а г б а к о д т а, 
æ м æ, м æ н æ а ф т æ к у ы ‘ р б а д т ы с т ы ч ы н дз æ х с æ в ы ф ы н г ы л, у æ д г и м н а з ы 
х и с т æ р а х у ы р г æ н д ж ы т æ й и у с ы с т а д, а р ф æ р а к о д т а й е ‘ в з о н г æ м б а л æ н 
æ м æ а ф т æ з а г ъ т а: « Н ы р о н г д ы н у с н æ у ы д и, æ м æ ц а р д т æ и у н æ г æ й. 
Н ы р у с р а к у ы р д т а й æ м æ ц æ р д з ы с т у т д ы у у æ й æ ». К у ы д д з æ б æ х з а г ъ т а 
н æ ф æ л æ у ы ц ы л æ г! Æ м æ д ы н у ы ц ы а х у ы р г æ н æ д ж ы н ы х а с з æ г ъ ы н æз 
д æ р, Æ з н а у ы р. А ц ы б о н æ й ф æ с т æ м æ и у н æ г æ й н а л ц æ р д з ы н æ, ц æ р д з ы -
с т у т д ы у у æ й æ и у м æ. Æ м æ , д ы у у æ й æ и у м æ к æ й у ы д з ы с т у т, у ы й д ы л 
х ъ у а м æ æ ф т а у а у æ л т æ м æ н æ м æ х ъ æ п п æ р и с. 

С т æ й а з д æ х т А з ы б е г Т и н а т и н м æ:
 – М æ д з æ б æ х х о Т и н а т и н! М æ н ы х а с æ й й æ х и у ы л н æ ф е р в æ с д з æ н 

Æз н а у ы р, з о н ы н æ й, æ м æ æз а м о н д д ж ы н д æ н, й е ‘ м б а л к æ й д æ н, у ы м æ й 
– у ы й н æ у м е ‘ м б а л, æз д æ н й е ‘ м б а л. С ы м а х т а у ы д з ы с т у т æ м б æ л т т æ, 
у æ и у у е ‘ н н æ й ы æ м б а л н æ у ы д з æ н. С ы м а х у ы д з ы с т у т д ы у у æ æ м б а л ы, 
д ы у у æ æ м б а р ы, ф æ л æ у æ д д æ р æ м æ у æ д д æ р х æ д з а р ы у æ з з а у д æ р у æ з 
Æ з н а у ы р ы у æ х с ч ы т ы л æ н ц а й д з æ н, æ м æ й ы н у ы й т ы х х æ й ф ы ц ц а г 
н ы х а с ы б а р л æ в æ р д к у ы ц æ у а, у æ д у ы д з æ н и х о рз.

П р оз æ

* Д а р д д æ р. Р а й д а й æ н 2 0 2 4 а з ы 6 – 9- æ м н о м ы р т ы

Æзнауыры зæрдæмæ фæцыд Азыбеджы ныхас, уæлдайдæр та, Чеховы 
радзырдæй кæй райдыдта, уый тыххæй. 

Зоны Чеховы уацмыстæ, йæ царды хабæрттæ дæр ын зоны. Уый 
уырыссаг хайады ахуыр кодта, йæ диплом Чеховы фыстæджытыл фыст 
уыд. Æмæ бузныг уыд Азыбегæй, афтæ зæрдиагæй кæй дзырдта, уый 
тыххæй. Зæрдиагæй куынæ дзырдтаид, уæд Чеховмæ кæдæм ахæццæ 
уыдаид? Афтæ агурын хъæуы йæ хуымæтæг алцæмæн дæр – ныхасæн 
дæр, æгъдауæн дæр, цардæн йæхицæн дæр!

Æмæ бадтысты уыцы дæргъæццон мæнгагъуысты. Сабыр бадтысты. 
Æмæ, ацы стыр дунейы сабыр фынгыл куы бадай, уымæй хуыздæр 
цы и! Кæд-иу сæ исчи искæмæ йе исты ахæрынæй бахатыд, йе исты 
ануазынæй, æндæр фæрссаг ныхас нæ уыд фынгыл.

Сыхæгты чызг дæр-иу – йæ чындздзон кармæ бирæ бауайын кæй 
нал хъуыди – йæ фæндыр куы ивæзтытæ акодта, куы та-иу æй æнцад 
æруагъта йæ уæрджытыл.

Æмæ хорз бакодта, Чеховы кой кæй ракодта, уымæй Азыбег. Æвæц-
цæгæн, Чеховы койæ сфидыдта фынг. Азыбег хорз зыдта: Æзнауыр 
дæр бирæ уарзы Чеховы. Йæ дипломон куыст куы фыста, уæд-иу æй 
цæмæйдæрты фæрсгæ дæр акодта æмæ-иу æй куы афарста, уæд-иу æм 
лæмбынæг хъуыста. Уæд уыдысты уыдæттæ, ахуыр ма куы кодтой, 
уæд. Цалынмæ йыл йæ зæрдæ нæ фæхудт, уæдмæ. Уæдæ йын куыд 
нæ бацин кодта йæ хъуыдыйыл! Уымæй хуыздæр цы уаид, æмæ ра-
замонæг, разамынд кæмæн дæтты, уыдонæй цæсгомджындæр куы 
уаид! Цæсгомджындæр! Ахуырдæр нæ, фæлтæрддæр нæ, фенæгдæр 
нæ – цæсгомджындæр! Цас зын у кæнæ цас æнцон у уыцы хъуыддаг, 
куыд фæзæгъынц, царды рауадзын, ууыл дзырд нæ цæуы. Дзырд цæуы, 
хорз кæй уаид, æрмæст ууыл. Æмæ, дам, утопизм! Ома уымæн гæнæн 
нæй. Ома уый никуы уыдзæн æмæ, иугæр никуы уыдзæн, уæд дæхицæн 
сбад! Уымæй ма гуымирыдæр цæф фæуыдзæни лæг!

Тынг æм фæхæрам и уæд. Чи зоны, æгæр тынг. Фæлæ йыл басæтта, 
уый йæ нæ фæндыд. Æниу æм йæхæдæг дæр йæ цæнгтæ не ‘рбайваз-æр-
байвæз кодта Азыбег. Ныр хъуыддаг йæхимæ айста иууылдæр æмæ йыл 
аххæссыд. Уæддæр æм æппæты хуыздæр, Чеховы койæ кæй райдыдта, 
уый фæкаст, уый хуызæн цæсгомджын лæгæй. 

Æмæ та-иу йæ зæрдыл æрбалæууыд уыцы хабар: кæмдæр кæцы-
дæр горæты уазæгдоны уыд, æмæ йæ йæ тарниз уынгæджы фæкодта, 

æхсæв-бонмæ йæ хуыфынæй нæ банцад. Стæй, куы сбон и, уæд, йæ 
фæйнæ фæрстæм чи æхсæвиуат кодта, уыдонмæ бацыд – фыццаг сæ 
иутæм, стæй сæ иннæтæм – æмæ сæ стыр хатыртæ фæкуырдта, кæй 
хуыфыд, уый тыххæй, кæд сæ фынæй кæнын нæ уагъта, зæгъгæ.

Нæ, нæ, йæ диссæгтæн кæрон нæ уыди Чеховæн. Æмæ йын иртасынц 
ахуыргæндтæ йæ дисæгтæ. Иу сæ афтæ куы фыста: «Нырыккон фыс-
джытæй исчи афтæ куы ныффыссы, дуар байгом, æмæ дзы адæймаг 
æрбахызт, уæд ыл не ‘ууæндын, фæлæ, Чехов куы ныффысса, дуар 
байгом, æмæ дзы хæйрæг æрбахызт, уæд ууыл æууæндын».

Æвæццæгæн, уымæй стырдæр аргъ ничима скодта Чеховы стыр 
курдиатæн. Æзнауыр ын «Тыгъд быдыр» уарзы, хъулон уарзт æй кæны. 
Уым цы быдыры тыгъд и, ахæм иу ран дæр нæй. Æмæ дзы цы дзæбæх 
цыдысты уыцы бæхуæрдоны! Лæг-иу загъта: тæхуды, уым бад, уыцы 
бахуæрдоны æмæ цу ‘мæ цу уыцы тыгъд быдыры!

Йæхæдæг Лермонтовы уацау уарзта Чехов – «Не ‘мдугоны фæлгонц». 
Афтæ фыста йæ хæлæрттæй кæмæдæр: райсин, дам, уыцы уацау æмæ, 
дам æй хъуыдыйады уæнгтæм гæсгæ æвзарин. Æмæ уыцы хъуыдымæ 
гæсгæ ахæм хъуыды æрцæуы Æзнауырмæ: уый та «Тыгъд быдыр» рай-
сид æмæ йæ куы хъуыдыйады уæнгтæм гæсгæ æвзарид, куы ныхасы 
хæйттæм гæсгæ – æвзар æмæ йæ æвзар!

Уæд æм фæхæрам. Уæдæ йын уый, йæ зæрдæйы хуыздæрæй цы 
фæхаста уал æмæ уал азы, цин кæуыл фæкодта уал æмæ уал азы, ныфс 
кæмæй февæрдта, ууыл цин ма бакæн, куыд æм фæзынд, кæд æм фæ-
зынд, уыдæттæй йæ ма бафæрс, фæлæ, дам, утопизм, Жан- Жак Руссо! 
Æмæ, дам, Анри Сен-Симон! Уæд куыд Сен-Симон?! Колхозонтæ 
цæсгомджын сæрдар равзардзысты сæхицæн, уый Сен- Симон у?! Кæнæ 
скъолайы директорæй цæсгомджын лæг кусдзæн, уый Сен-Симон у?! 
Цæсгомджын, исты куы дзура, уæд ын, кæимæ куса, уыдон йæ цæсгоммæ 
æхсызгонæй куыд кæсой æмæ уый цæсгоммæ гæсгæ сæхи цæсгæмттæ 
дæр æхсызгон куыд æвдисой. Хъуамæ йыл былысчъилтæ мачи кæна, 
былысчъилтæ кæуыл чындæуа, уый ма хорзæй цы хъуамæ сараза?! 
Уыдæттæ утопизм сты? Æмæ цы хуызæн утопизм сты уыдæттæ! Æмæ 
цы бар дары, боны фæстагмæ, уартæ французаг утопизм советон бæс-
тæйы колхозы цардмæ? Разамонæг хъуамæ уа цæсгомджын, разамынд 
кæмæн дæтты, уыдонæй се ‘ппæтæй дæр цæсгомджындæр. Æмæ уый, 
Жан-Жак дæр куы нæма уыд æмæ Сен-Симон дæр, уæдыккон хъуыды 

куы у. Адæм адæм куы систы, къордгæйттæй цæуын куы байдыдтой 
сырдтæ марынмæ, уæддæр сæ разæй, цæсгомджындæр чи уыди, уый куы 
цыди. Афтæ куынæ уыдаид, уæд сæныччы хъус дæр никуы бафтыдаид 
сæ къухы, æмæ сыдæй аскъуыдаиккой.

Æмæ йыл фæхудти йæ зæрдæ. Зазион куынæ уыдаид, уæд ын йæ 
чындзæхсæвмæ дæр кæнæ ацыдаид, кæнæ – нæ, фæлæ йæ Зазион уай-
дзæфты бын фæкодта. Уый цæмæй зыдта, кæй йæм фæхæрам и æмæ 
йæм цæуыл фæхæрам и, уый дæр! Æмæ, дам, ды знон дæр хъуамæ уым 
уыдаис æмæ æндæрæбон дæр. Æмæ, дам дын уымæй æввахсдæр æмбал 
куынæ и, уæд, дам, исчи афтæтæ кæны! 

Рæстытæ дзырдта Зазион, æмæ бахъарыдысты Æзнауырмæ.
Æмæ йыл тынг фæхудти йæ зæрдæ. Дис дæр ма-иу бакодта; уымæ 

куыд не ‘рцыди уыцы хъуыды – уый, дунейы мидæг цыдæриддæр хъуыды 
фæзынд, се ‘ппæтæй ахсджиагдæр куы у! Æмæ иумæ куы цыдысты, 
иумæ куы лæууыдысты, иумæ куы ахуыр кодтой, иумæ куы кусынц. 
Уæд диссаг нæу – уымæ æрцыди уыцы хъуыды, уымæ – нæ. Уæд, уымæ 
цы уæлдай æрцыди, æмæ уымæ цы уæлдай не ‘рцыди? Намæ, уый дæр 
фæуæд, фæлæ æрцыди хъуыды, мæнæ и, æмæ йыл ма фæхæцай! Æмæ, 
дам, æмбæлттæ. Хъæуы уынгты иумæ фæцæйцæуыны æмбæлттæ? Кæнæ 
искуы адæмы змæлды фæрсæй-фæрстæм балæууыны æмбæлттæ? Нæ, 
ахæм æмбæлттæ æмбæлттæ не сты – æмбæлттæ хъуамæ иуæрдæм здæхт 
уой æмæ иуæрдæм кæсой, хъуамæ иуæрдæм уыной.

Æмæ ацыди Зазионимæ Æзнауыр, цæмæдæрты ма кæсгæ дæр фæкодта. 
Фæлæ ма цы сахадыдтаиккой уыцы æрæджиауы митæ! Стæй, йæхæдæг 
уыцы бæстæтты куы æрæвнæлдта Азыбег хъуыддагмæ, йæхæдæг йæхи 
зондæй къухылхæцæгæй куы агæпп кодта, иннæ хъуыддæгтæн дæр 
йæхи куы схицау кодта, уæд бахудти Æзнауыр, цыдæр уæлæнгай худт 
бакодта афтæмæй йæ разы балæууыд.

– Æз дын куы ницы балæггад кодтон уæ чындзæхсæвы, уæд ды мæ 
фыдæнæн хæлиу ныллæууыдтæ?

Æмæ йæм бахудти Азыбег дæр. Уый йæм удджындæр худт бакодта.
– Ды, æвæццæгæн, уартæ Чысангомы дыууæ сыхаджы куыд фæ-

зулдзых сты, уыцы хабар нæ зоныс. Уæдæ байхъус. Бамидæг сты уыцы 
дыууæ дзæбæх сыхаджы æмæ бахъæлæба сты, æмæ сæ бахъæлæба кæд 
не ‘рхаста комахсæны къуыримæ. Уæд дыууæ лæгæй иу йæ комахсæйнаг 
аргæвста. Æмæ-иу куыд кодтой, афтæ сæр æмæ чъылдымыстджытæм 

æрхуыдта сыхæгты. Кæимæ фæзулдзых, уымæ нæ арвыста хонæг. Уымæн 
йæ дыккаг бон уый дæр аргæвста йæ комахсæйнаджы æмæ æппæты 
разæй барвыста уымæ, йæ хылы лæгмæ. Уый æрбацыд, къæсæргæрон 
æрлæууыд æмæ мидæмæ мæсты ныхас кæны: «Æз дæ куынæ фæхуыд-
тон, уæд мæ ды цæмæн фæхуыдтай, агъæца?» Æмæ йæ разы балæууыди 
фысым, дзуры йæм: «Ды – куыдз, æз – куыдз, уæд ма нын холлаг та чи 
ныккæндзæн!» 

Азыбег йæ ныхас фæци æмæ йæ хъуыддæгтæм аздæхт.
Æзнауыр лæугæйæ баззад. Гъе уый дын хабар! Йæ мидбылхудт 

базмæлыд æмæ нал хицæн кодта йæ цæсгомæй. Уæдæ куыд дзæбæх 
лæгтæ уыдысты. Ныр уыцы хъæуы цæр уыцы дыууæ лæджы астæу... 
Ды дæр схæсс иу нæл хуы, комахсæнты йæ аргæвд, йæ сæр æмæ йын 
йæ чъылдымыстджытæ цуайнаджы бафтау æмæ æнхъæлмæ кæс уыцы 
дзæбæх хъæууон лæгтæм. Стæй иугай-дыгай байдайдзысты цæуын, 
уым æрбæдтытæ кæндзысты аджы алыварс æмæ хъæрæй исты худæг 
ныхæстæ кæндзысты æмæ худдзысты, бадты размæ куыд хъæрæй 
фæныхас кæнынц æмæ фæхудынц, афтæ. Æмæ сын хъус сæ хъæрæй 
ныхасмæ æмæ сæ хъæрæй худынмæ!

Уый дзæбæх ирон цард уыди, уый! Æмæ тæхудиаг куыд нæ уыдыс-
ты уыцы лæгтæ! Дыууæ-иу дзы куы фæзулдзых сты истæуыл, уæддæр 
сын бирæ нæ хаста сæ зулдзых – исты стырбон-иу æрцыди æмæ-иу сæ 
бафидауын кодта.

Ныр бадти Æзнауыр. Йæ разы дыууæ къонайы тетрæдтæ – иутæ, раст 
кæй скодта, уыдон, иннæтӕ, нырма раст кæнын кæй хъуыди, уыдон. Уый 
бынтондæр дзæгъæлы фыдæбон у – чингуытæй цы хæдзармæ куыстытæ 
скодтой, уыдоны рæдыдтытæ раст кæнын. Æмæ бирæ хæттыты загъта 
уый тыххæй ахуыргæнджыты æмбырдты Æзнауыр. Ахуыргæнджытæ-иу 
йæ фарс рахæцыдысты, хицауады кусджытæ-иу йæ ныхмæ æрлæу-
уыдысты: хъуамæ иу рæдыд дæр æнæ растæй ма баззайа скъоладзауы 
тетрады. Скъоладзау æй йæхæдæг куы сраст кæнид, уæд бæгуыдæр. 
Фæлæ йæ ахургæнæг сраст кодта, æмæ йæм уый фæстæ скъоладзау йæ 
къух дæр нал фæкодта. Афтæмæй тетрады рæдыд рæдыдæй баззад æви 
раст æрцыди, уыдонæй æппындæр ницы уæлдай ис.

Чидæр дуарыл æрбахæцыд, стæй мидæмæ æрбахызт. Уый Тинатин 
у, йæ къахдзæфтæй бæрæг у – зæххыл ахæм къахдзæфтæ, æвæццæгæн, 
ничи кæны: сæ хъарм сæ уæлæ æрбацæйхæссынц цыма.

– Уыци-уыци, цæмæ æрбацыдтæн? – дзуры Тинатин æмæ йæ мид-
былхудт йæ былалгъыл хъазы, хуры фыццаг тынтæ хохы былыл куыд 
хъазой, афтæ.

– Ды цæугæ не ‘рбакодтай, ды тæхгæ æрбакодтай, ды тыны тын дæ, 
æмæ тыны тын тæхгæ фæкæны.

– Омæ, уыци-уыци, цæмæ æрбатахтæн?
– Тыны тын дæ æмæ уымæн.
– Омæ тыны тынæй æндæр искуыдæм цæуылнæ атахтæн? Ардæм 

цæмæн арбатахтæн?
– Æндæр искуыдæм тæхæн дын нæ уыд, уæд ам афтид кодта дуне 

æмæ фæхъил уыдаид, сывæллæтты хъеллаугæнæн фæйнæг куыд фæ-
хъил вæййы, афтæ.

– Æмæ, кæд афтæ у, уæд кæцæй рацыдтæн, уым афонмæ афтид у, 
æмæ уæд куыд нæ фæхъил вæййы дуне, сывæллæтты хъеллаугæнæн 
фæйнæг куыд фæхъил вæййы, афтæ?

– Æмæ, чи зоны, фæхъил уа, – бахудт Æзнауыр æмæ Тинатиныл йæ 
риумæ æрбахæцыд.

Тинатин йæ уадул бауагъта Æзнауыры риуыл:
 – Æз дæм æрбацыдтæн, цæмæй дын феххуыс кæнон тетрæдтæ бæрæг 

кæнынмæ. Æз дæр зонын рæдыдтытæ раст кæнын. Æз дæр ахуыргæнæг 
дæн, йæ иууыл бæрзондыл бадинаг ирон æвзаджы ахуыргæнæг! – 
Æзнауыры риуы хъарм ахъарыд йе уæнгты æмæ йыл уæлтæмæн æфтыдта. 
– Хуыздæр ма цы баййафдзæн адæймаг: ирон æвзаджы ахуыргæнæг у, 
ирон æвзаг амон Иры ирон сывæллæттæн!

Æзнауыр æм касти, æмæ йæ разы айтынг и уыцы мæйрухс изæр, 
фыццаг хатт сæм куы уыди, Русуданимæ бирæ куы фæныхæстæ кодтой. 
Тинатин йемæ рацыд уыцы дзæбæх каудуæртты онг, уым æрлæууыдысты.

– Кæд дæ нæ фæнды, уæд æй ма зæгъ, фæлæ дæу та цы фæкомкоммæ 
кодта уырдæм? – Тинатинмæ бакасти, афтæмæй бафарста Æзнауыр.

– Кæдæм?
– Мах факультетмæ, – бахудти Æзнауыр.
– Æмæ дæм афтæ цæмæн кæсы, æмæ мæ цыдæр фæкомкоммæ кодта?
– Уæдæ?
Тинатин ницы дзырдта, лæууыди æмæ мæйрухсмæ касти. Æзнауыр 

дæр лæууыд æмæ Тинатинмæ касти уый та: куыд дзæбæх уыди мæй-
рухсмæ Тинатин! 



25

– Æз æй уым базыдтон, Комгæроны.
– Цы базыдтай уым, Комгæроны?
– Ды уым ахуыр кæныс, уый. Æмæ уым загътон мæхицæн, Комгæроны.
– Цы загътай дæхицæн уым, Комгæроны?
Æмæ æрзылди йæ мидбынаты Тинатин, йе ‘ргом Æзнауырмæ аздæхта:
– Æгæр мæ нæ систай рафæрс-бафæрс кæнын?
– Тобæ! – бахудти Æзнауыр. – Абонæй фæстæмæ иу фарст дæр нал.
Æмæ загъта, цыма фыдæнæн дзырдта, уыйау Тинатин:
– Мæн дæр уым фæндыд ахуыр кæнын.
– Кæм?!
– Ды кæм ахуыр кодтай, уым.
– Æз кæм ахуыр кодтон, уым?
– О.
– Цæмæн?!
– Цæмæйзон, цæмæн! – бабустæ кодта Тинатин, фæлæ уайтагъд 

фездæхти дзурынмæ, цыма йæ рæдыдтытæ раст кодта, уый хуызæн: – 
Мæн дæр уырдæм фæндыд – уыцы аудиторийы куыд бадтаин, уыцы 
ахуыргæнджытæм куы хъуыстаин, уыцы чингуытæ куы кастаин, уыцы 
уæлдæфæй куы улæфыдаин боны фæстагмæ! Фæрсыс ма мæ?!

Куыд рухс уыди, куыд дзæбæх уыди уыцы мæйрухс. Йæ фыр рухсæй 
йæ зæлланг цыди, йæ сыгъдæг зæллæнг, йæ урс-урсид зæлланг.

Раст уæд чидæр кæмдæр далафæндыр ныццагъта, Æзнауырмæ афтæ 
фæкаст, цыма йæм уый уыцы изæры зæлланг раздæхти фæстæмæ, 
дунемæ æнкъардæй фехсайдта йæ зæрдæ, æмæ раздæхти, цæмæй йæ 
базмæлын кæна йæ райхæссæг дала мыртæй. Стæй чидæр куы базарид 
уыцы далафæндыры цагъдмæ, æмæ чидæртæ куы бахъырниккой уыцы 
базардмæ, æмæ куы баиу уаиккой фæндырдзагъдæй уа, зарæгæй уа:

Уæлладжыргомы Касара, –
Йæ дуар комы нарæгæн.
Ахæстонмæ чи базара,
Уымæй нæй зæххыл зарæгдæр.

– Ерыстау! – йæ цæстытæ ирдæй аззадысты Æзнауырæн, æмæ дуарыл 
йæхи ныццавта. Бынæй, асины ныххизæны фæйнæ-фæйнæ раны лæу-
уыдысты æртæйæ: Ерыстауы къухы уыди дала фæндыр, йæ риумæ йыл 
æнгом хæцыди, цыма йын æнæрæстæджы куы сцæгъда, уымæй тарсти. 



26

Асымемæ уыди дидинджыты куырис – афтæ стыр уыди, æмæ Асымейы 
цæсгомæй æппындæр ницы зынди. Æндæр исчи йæ, æвæццæгæн, зонгæ 
дæр нæ бакодтаид, фæлæ йæ Æзнауырæн, æппындæр дзы куы ницы зын-
даид, уæддæр цы базонын хъуыд?! Семæ чи уыд, уый гыццыл хибарæй 
лæууыди, семæ худти, афтæ зынди, цыма йæм кæй ницы уыди, ууыл 
худти. Йæ худын нæ хъуысти, æмæ йæ дæндæгтæ куынæ зындаиккой 
уыцы урс-урсид рæгъæй, уæд, худгæ кæны, уый ничи рахатыдтаид. Æмæ 
базыдта Æзнауыр, уыцы худтæй йæ базыдта – куыд æй базыдта уыцы 
худтæй, уымæн йæхæдæг дæр ницы базыдта – уый у, Ермак у! Ерыстау 
æмæ Нæуæг ахæстоны рудзынгæй кæмæ зарыдысты, уый. Æмæ йæ уæд 
рауагътой. Ссæрибар æй кодтой уæд, аххосджын нæ уыди æмæ. Æмæ 
æхсызгон уыди Æзнауырæн, аххосджын кæй нæ разынд Ермак, уый.

Зарæг нырма зæлыд сæ сæрмæ. Куы-иу иуæрдæм аивылæгау кодта, 
куы – иннæрдæм. Цыма йæм бавналæн дæр уыди – бавнал æм, йæ 
фарсыл ын дæ тъæпæн арм æруадз, мыды фæзгъæрыл куыд æруадзай 
дæ арм, афтæ. Касти сæм Æзнауыр æмæ цин кодта, афтæ дзæбæх кæй 
лæууыдысты, ууыл, цыма сæ бирæ фæралæуу-балæуу кæнын кодта, 
чи сæ лæууын кодта, уый æмæ, цалынмæ дæлæ афтæ æрлæууыдысты, 
уæдмæ сæ нæ ныууагъта. Æмæ сæм ныххиза уыцы цыбыр асиныл, уымæ 
нал арæхсти, æниу æй, чи зоны, афтæ сæм куы кастаид, уый фæндыд!

Тинатин хызти асиныл, цыма, зарæджы хъæрмæ хызти, йæ къæхтæ 
афтæ иста асины къæпхæнтыл, æмæ йæм чи бакастаид, уый загътаид: 
æммыст гыцыл фылдæр уаиккой уыцы асины къæпхæнтæ!

Асыме йе ‘рхизæнмæ балæууыд.
– Кæд искуы исчи искæмæн йе стыр азым ныххатыр кодта, уæд ды 

та мæнæн ныххатыр кæн. Мæ гыццыл мад фæцæйцыди, æмæ ма æз цы 
хурмæ цыдаин?! 

Стæй йæ иу уæраг зæхмæ æруагъта Асыме æмæ дидинджытæ Ти-
натинмæ бадардта. Тинатин нывнæлдта йæ цонгмæ Асымейæн æмæ, 
куы слæууыд Асыме, уæд райста дидинджытæ, æмæ та уæд нызмæлыд 
фæндыр Ерыстауы къухты, æмæ та ныццарыдта сæ зарæг:

Хъуыды комæй мын Арагуы
Ком-ком Гуырдзымæ афтыди.
Уæд цы баци йæ зараг уд,
Кæд йæ зараг уд сафтид и?

Уæд цæхæрадонæй æрбахызт Зазион, йæ раздарæны цыдæртæ уыд, 
æмæ йын йæ фæдджийыл хæцыд, къабайы фæдджийыл куыд фæхæцынц, 
афтæ. Уазджыты куы федта, уæд, æрбахизæны цы тæгæнагонд уыди, 
уырдæм æрцагъта йæ раздарæн æмæ йæ къухтæ арвмæ фæхаста.

– Мæнæ ма кæдæй-уæдæй Асыме нæ къæсæрæй æрбакаст! Æмæ йемæ 
цы дзæбæх уазджытæ ис ноджы! Гъæ, Хуыцау уæ сараза! – Бацыди сæм, 
сæ фæйнæ æфцæгыл сын атыхсти, стæй бадзырдта Æзнауырмæ: – Уаз-
джыты мидæмæ акæнут, æз Азыбегмæ искæй арвитон. 

Лæппутыл ма йæ цæстытæ иу хаст æркодта æмæ кæрты дуарыл ахызти.
Æмæ та æруагъта фæндыры тæнтыл йе ‘нгуылдзтæ Ерыстау. Æмæ 

та базмæлыди зарæг дæр:

Хъелы цады мын кæсаг бал 
Цъил-цъыллинджытæ – алырдæм.
Уыцы телæй быд фæрссагæй
Бар-æнæбары зарыдтæн.

Æмæ загъта Æзнауыр:
– Мидæмæ!
Æмæ куы загъта, уæд æм афтæ фæкаст, цыма уый нæ загъта афтæ, 

цыма уый æппындæр ницы загъта, цыма афтæ иннæтæй исчи загъта.
Æмæ бахудти Æзнауыр.

19
– Тæхуды, ныр дæм дæ мæгуыр фыд искуыцæй куы ‘рбакæсид! 

Хæрзаг йæхицæй ныббуц уаид æмæ зæххыл нал хæцид, – цыма дзургæ 
нæ кодта мад, фæлæ цыма заргæ кодта, афтæ зæлыд йæ хъæлæс. Йæ 
цæстытæ ахæм худтæй худтысты, æмæ сæ цин сæ мидæг нал цыди æмæ 
цæстыты хаутыл лыстæг æртахæй бадт.

Кæсæби раст лæууыд йæ разы, цыма йе ‘фсæддон хицауы раз лæу-
уыд, афтæ: йе ‘фсæддон дарæсы, йе уæхсчытыл – лейтенанты пъагæттæ. 
Æнæуи дæр байрæзти, тынг байрæзти æнæуи дæр цы хæрдмæ, цы – 
фæйнæрдæм. Уырдæм куы цыди, æфсæддон скъоламæ, уæд Æзнауыры 
бæрзæндæн нæ уыди, ныр йæ сæрты акасти.

Мады ныхæстæй цъус тыхсти, æнæуи та йын æхсызгон уыди мады 

ныхасмæ хъусын – уыцы хъæлдзæг, уыцы цардæфсæст ныхасмæ. Ахæм 
ныхас дзы никуы фехъуыста, æмæ та-иу æм бакаст, афтæ-иу æм сабыр 
каст бакодта æмæ цин кодта, мад кæй цин кодта, ууыл. Дзурын-иу куы 
кæцæй райдыдта Зазион, куы кæцæй, æмæ-иу æй кæм æрлæууын хъуыд, 
уый дæр-иу дзы айрох и, æвæццæгæн.

– Гъеныр ма иу дзæбæх чындз куы бафтид мæ къухы, уæд Хуыцау-
мæ ницæмæуал баулæфин, мæ цæсгом æм нал бахъæцид. Афтæ нæу, 
нæ, адæм бирæ сты, æмæ, дæу куыд хъæуы, иннæйы дæр афтæ хъæуы. 
Æмæ уыйас кæм и?! Уæдæ уый хуызæн чындз балæууыд мæ къуымы, 
уæдæ мын ды афицер сдæ, æмæ уымæй хуыздæр куы ничи акуывтаид 
лæппуйæн: Хуыцау дæ афицер скæнæд! Æмæ ма мæ гъеныр чындз куы 
фæуа, мæ чындзы фарсмæ чи сфидауа, ахæм чындз, уæд уал мæнæн 
æгъгъæд фæуæд!

Æмæ-иу бакасти мадмæ Кæсæби, цыбыр худт-иу æм бакодта, хæрз 
цыбыр худт.

Уый уæд уыди, скъола куы фæци, æмæ йæ ардæм рацæуыны размæ 
сæхимæ куы рауагътой, уæд.

Ныр хуыссыд йæ сынтæджы хъæццулы уæлæ, хуыссыд, хæдзары 
цы вæййы йæ уæлæ, уыцы дарæсы. Уæлгоммæ хуыссыд æмæ цармæ 
касти. Бафæллад цармæ кæсынæй. Уæддæр æм касти – уæдæ, уæлгоммæ 
куы хуыссай, уæд кæдæм хъуамæ кæсай æндæр! Куыд дзæбæх фæцыди 
ацы дард ранмæ – цыди ‘мæ цыди! Æмæ куыд цингæнгæ цыди! Æмæ 
куыд дзæбæх уыди! Уыцы æгæндæг хъæды астæу, хъæд йæхæдæг 
куыд стыр уыд, афтæ стыр лæгуын, æмæ йæ астæу æнæхъæн горæт 
уыцы лæгуынæн. Урс дурæй амад фондзуæладзыг хæдзæрттæ фæр-
сæй-фæрс-тæм лæууыдысты рæгъ-рæгъы. Æмæ сæ бирæ рудзгуытæй 
кæрæдзимæ кастысты. Уым цардысты командыгæнæгæй, салдатæй, 
æнæуи кусæгæй – алцы дæр йæхи мидæг уыд сæ горæтгондæн, æмæ, 
истæуыл батыхсай, уымæй ирвæзт уыдысты. Уæдæ уым цы хъæд уыди! 
Хъæд нæ, фæлæ Хуыцауы цæхæрадон. Уым цынæ зокъо зади æмæ дзы 
цынæ гагадыргъ зади! Æмæ цин кодта Кæсæби. Кæимæ цин кодтаид, 
уый йын нæ уыди, фæлæ дæм цин кæнын куы цæуа, уæд æй куыд 
бауромдзынæ?! Йæ салдæттæ йæ уарзтой, йæ уæле цы командиртæ 
уыд, уыдон æй нымадтой. Æмæ-иу фæсæхсæвæр йæхи куы æруагъта 
йæ уаты, уæд-иу ын йæ зæрдæмæ уыцы хъарм фæндтæ бавнал-бавнал 
байдыдтаиккой, гъе! Мæнæ йæ улæфтмæ ацæуыны афон ралæудзæн, 

æмæ афардæг уыдзæн Ирыстонмæ. Æнæ ацæугæ нæ фæуыдзæн ацы хатт. 
Æмæ иунæгæй хъуамæ мауал раздæха. Хъуамæ сæмбæла иу дзæбæх 
чызгыл – куыд нæ сæмбæлдзæн, Ирыстоны дзæбæх чызгæй фылдæр 
цы и! Фæлæ та-иу æм ныххатыдысты æфсæддон хайы разамындæй – 
кусæг къух нæ фаг кæны. Цæвиттон, æфсæддон хай æхгæд ран уыди, 
алкæмæн æм цæуæн нæ уыд. Æмæ бирæтæ баззайынц афицертæй. Но-
джы сын фидгæ дзæбæх кæнынц, æмæ йæ уый дæр цыбæл кодта. Тынг 
æй фæндыди, сæхимæ бирæ æхца куы ныххæссид. Мады раздарæнмæ 
æвгæн æмæ æвгæн æхцайы тыхтытæ, йæ раздæрæн куыд байдзаг уа. 
Цæхæрадонæй цыдæртæ куы ‘рбахæссы, уæд куыд йедзаг вæййы йæ 
раздарæн, уымæй ноджы йедзагдæр куыд бауа. Бирæ йедзагдæр куыд 
бауа, уымæй. Куыд цин кæндзæни мад! Æмæ, мад куыд цин кæны, 
уымæй хуыздæр цæмæ бакæсдзæн лæг?!

Æмæ цыдысты бонтæ. Бонтæн æрцæуын æмæ фæцæуын у сæ хæс. 
Æндæр сыл ницы бæрн æвæрд и. Æниу сыл бæрн дæр цæмæннæ и?! 
Дзæбæхæй æрцу, мацыдæр низæй æрхæсс, мацыдæр сонæй – уый бæрн 
нæу?! Дзæбæхæй æрцу райсом, стæй изæры дзæбæхæй фæцæйцу. Адæм 
дæ фæстæ куыд рацæуой, ауæдзтыл куыд ралæууой рæгъ-рæгъы æмæ 
дæм сæ къухтæ куыд тилой, ома фæндараст фæу, хорзыл амбæл ома.

Æмæ-иу цы хуызæн бонтæ уыд уæд! Лæг-иу сæм кæсынæй нæ ба-
фсæст, афтæмæй-иу ацыдысты. Ныр цыдæргъуызон ныссучын-мучынтæ 
сты бонтæ. Æмæ уый фæзынди салдæттыл. Афтæ сыл фæзынди, æмæ, 
сæ дарæс куынæ уаид, уæд, салдæттæ сты, уый зонгæ дæр ничиуал 
бакæнид. Се ‘фсæддон хай цы стыр хъæды уыд, уый дæр нал уыди 
йæхи хуызæн. Йæ раздæры удæхцон улæфтытæ дзы йе рох фесты, йе 
сæм йæ зæрдæ нал ради.

Æфтауыцтæ афтидæй-афтиддæр кодтой, æмæ сæ нæ нымайæг уыд, 
нæ – хъуыдыгæнæг. Хистæр командиртæн сæ цæнгтæ сæ уæлæ æрхаудтой 
æмæ сæ афтæмæй рахæсс-бахæсс кодтой сæ уæлæ. Кæрæдзи ницæмæй 
фарстой, кæд сæ тынг фæндыди кæрæдзи истæмæйты фæрсын, уæд-
дæр. Стæй æрыхъуысти: Цæдис фехæлди. Уыцы стыр Цæдис! Арв йæ 
къабæзтæ кæдæм ауагъта, уырдæм чи æххæсти, уыцы Цæдис. Лæг-иу 
ын æрмæст йæ нывмæ куы бакасти нывæдзмæ – уартæ ныгуылæнæй 
далæ скæсæнмæ сырх чи дардта, адæймагыл цин дæр чи æфтыдта æмæ 
йын ныфс дæр чи лæвæрдта!

Æмæ, дам, фехæлд!

Æмæ сдыууæрдæм и Кæсæби: цы чындæуа? Службæ цы домдта, 
уыдæттæй ничиуал ницы кодта. Салдæттæ-иу æхсæвыцъæхæй хъæутæм 
сæхи аппæрстой – кæм кургæ кодтой исты хæринаг, гæнæн сын кæм уыди, 
уым давыныл дæр нæ ауæрстой. Сфæнд-иу кодта, сæхимæ ныффысса, 
кæддæра Æзнауыр та цы зæгъы. Фæлæ-иу бадгæйæ баззад: нæ йæм 
цыди, цы уавæры бахауд, уый тыххæй фыссын. Стæй, сæ бон у, æмæ 
посты кусджытæ æрхæцой фыстæгыл. Иннæ ахæм, кæй бахъуыдысты 
уым амы хабæрттæ?! Æнæуи та ардæм чи фæхæццæ, бæсты кæронмæ, 
уыцы хабæрттæ уырдæм нæ фехъуыстаиккой?! Æмæ та-иу йæ ручкæ 
æрхауди йæ къухæй. Йæхæдæг æм ӕрвыста фыстæг фыстæджы фæстæ 
Æзнауыр, кæй фæдыл-иу сæ афыста исты, уый дæр гыццыл исты, кæй 
фæдыл – æппындæр ницы. Йæ уавæртæ йæ нæ арæзтой, æппындæр æй 
нæ аразтой йæ уавæртæ.

Уæдмæ æрхæццæ и бардзырд: ам цы æфæддон хай и, уый æхгæд 
æрцæуæд, кæй нал хъæуы, уый тыххæй. Уый та дын нæ номдзыд Сырх 
Æфсады хъуыддæгтæ! Нал, дам, хъæуы! Уæд куыд нал хъæуы, знон 
дæр ма йæ аразгæ куы кодтой, æмæ ма дзы бирæ цыдæртæ аразинаг куы 
уыдысты знон дæр! Æмæ тагъд куы кодтой, уæд уымæн тагъд кодтой, 
æмæ æхгæнинаг уыди?! Диссæгтæ æмæ ноджыдæр диссæгтæ! Нал, дам, 
хъæуы! Æмæ кæд нал хъуыд, уæд ма йæ цæмæн арæзтой?! Æмæ ныр цы 
хъуамæ фæуой уыцы урс агуыридур хæдзæрттæ, рæгъ-рæгъы куы лæу-
уынц фæрсæй-фæрстæм, уæд ма кæрæдзимæ цы цæсгомæй кæсдзысты 
сæ афтид рудзгуытæй?! Æмæ стæй цы хъуамæ фæуой уыйæппæт æфсад 
æмæ уыйæппæт командиртӕ? Дисæгтæ, æндæр иу дæр нæ æмæ иннæ дæр.

Æмæ-иу цы хъуыдытыл нæ бафтыдаид уыцы фæсахсæвæрты, йæ 
сынтæгыл уæлгоммæ хуыссыдаид, афтæмæй! Уæд та иунæг куынæ 
уаид, йæ хъæстытæ кæмæн кæнид, ахæм исчи йын куы уаид. Чифæнды 
дæр уæд, хъусгæ дæр æм ма кæнæд, боны фæстагмæ, дзургæ дæр ын 
мацы кæнæд йæ хъæстытæм. Æрмæст уым уæд, йемæ уæд! Æмæ йын 
уый дзурæд, Кæсæби, уый йын дзурæд, æмæ цыфæнды уæд! Æфтæмæй, 
ныхас кæна, истытæ дзура искæмæн, уый йæм нæ цыд, фæндгæ дæр 
æй нæ кодта. Стæй, цыма зонгæ дæр нал бакæнид искæмæн истытæ 
дзурын. Уæдæ сыл æфсæддон лæджы азар скодта?! Æфсад у, æмæ йын 
æфсæддон хицау сæвæр, удæй дæр æмæ тугæй дæр æфсӕддон чи у, 
ахæм, иронау куыд фæзæгъынц, æфсæддонтимæ цæхх æмæ кæрдзын чи 
бахордта. Кæннод хæринаггæнджытæн, йæ цæрæнбонты фыцгæ агмæ 

чи нæ ныккаст, ахæм хицау куыд сæвæрай, афтæ нæ цæуы хъуыддаг?! 
Гъеныр æфсæддон куы уаид сæ хицау, уæд йæ къухæй ахæм гæххæтт 
рацыдаид?! Фæлæ диссаг уый у, æмæ, йæ алыварс цы æфсæддон лæгтæ 
бады, уыдонæй йæм афтæ куыд ничи бадзуры: цы ми кæныс, сыгъд 
дыл ссæуа! Ничи йæм бадзуры, уæндгæ йæм нæ кæнынц, æвæццæгæн. 
Гæр æмæ уымæ афтæ бадзурын чи нæ бауæнды, уый хæсты быдыры 
знаджы раз балæууын куыд бауæнддзæн?! Куыд сыстдзæн æмæ куыд 
ныхъхъæр кæндзæн йæ хъæлæсыдзаг:  «Мæ фæдыл!»

Æвæццæгæн сын уалæ сæхимæ колхозы картофты уæрмытæ чи фе-
мбæрзы, уыцы Гъентъоры сæвæр хицауæй, уæд уый дæр кусид. Æмæ йæм 
сæ исчи исты бадзура, уымæ йæ ныфс нæ бахæссид. Гъеныр уыдонæн 
цæсгæмттæ ис?! Æмæ уыдон цы хуызæн цæсгæмттæ сты, хъуыддаг раст 
ма аразой дæ цæстыты раз, зонай йæ, уынай йæ æмæ афтæ ма зæгъай?..

Æмæ-иу сфæлмæцыд уæлгоммæ хуыссынæй, æмæ-иу растади сын-
тæгæй æмæ-иу рацу-бацу кæнын райдыдта, дуарæй уæртæ рудзынгмæ 
цы ахаста, уым. Лæугæйæ дæр-иу аззади куы кæм, куы кæм.

Иуизæр куы уыди, уæд ын булкъон йæ дуарыл куы бахæцид.
Кæсæби йæ разы алæууыд, хæдзары йыл цы хызбыд дарæс вæййы, 

уый йæ уæлæ, афтæмæй.
– Цы ми кæныс, æмбал капитан? – фæрсгæ йæ нæ бакодта, æнæуи 

загъта булкъон.
– Цы ми хъуамæ кæнон, æмбал булкъон? – сирвæзти Кæсæбийæ.
– Æмæ хъæр цæмæн кæныс? Уæзхъусæй мæм фехсайдта дæ зæрдæ? 

– бахудти булкъон æмæ, йæ фарсмæ цы тæнæгбын къæлæтджын уыд, 
ууыл æрбадти.

– Хъæр, дам, цæмæн кæныс?! Мах хъуамæ иууылдæр хъæр кæник-
кам, æрмæст æфсад нæ – нæ Цæдисы цыдæриддæр адæм царди, уыдон. 
Æмæ хъæры хъæргæнæг мах уаиккам, æфсад. Хъуамæ иумæты-иумæты 
уырдыг лæууиккам, хъæр кæниккам, суанг дзидзидай сывæллæттæ 
дæр – хъуамæ сæ мады хъæбысты сæ дзидзи дæйын ныууадзиккой æмæ 
хъæр кæниккой.

Булкъон касти Кæсæбимæ, йæ сæр-иу бауыгъта, стæй та-иу æй гыц-
цыл фæстæдæр ногæй бауыгъта. Æмæ бадзырдта Кæсæбимæ:

– Цы ми кæниккам, зæгъыс, цы?
– Хъæр, хъæр хъуамæ кæниккам.
– Цæмæн?

– Цæмæй нæм фехъуыса, нæ Цæдис кæй фехæлди, уыцы уæззау хабар.
– Æмæ, иууыл куынæ хъæр кæнæм, уæд нæм нæ фехъуысдзæн?
– Нæ нæм фехъуысдзæн. Хъуысгæ нæм фæкæндзæн, фæлæ нæм 

хъуысгæ нæ бакæндзæн, мæнæ нæм ныр куыд нæ байхъуысти, афтæ 
– хъуысгæ нæ бакодта: йæ цыд нæ ничи фехæлдта, йæ бадын нæ ничи 
ныууагъта. Нæ хæдзар фехæлди, уый нæ никæмæ бахъарыди. Цæмæй не 
‘ппæтмæ дæр бахъара, уый тыххæй хъуамæ не ‘ппæт дæр хъæр кæнæм. 
Æниу, не ‘ппæт дæр куы хъæр кæнæм, уæддæр не ‘ппæтмæ нæ фехъуыс-
дзæн, адæмæн сæ фылдæрмæ адæмы хъæр нæ хъуысы.

Булкъон йæ сæр батылдта.
– Ай хуымæтæджы капитан куынæ дæ!
Зонгæ кодта булкъон Кæсæбийы, йæ кой ын хъуыста, йæ хорзы кой, 

æмæ-иу бацин кодта. Æнæуи уыдта, куыд тыхсти, уый æмæ-иу ын 
тæригъæд дæр бакодта. Ныр, кæимæ аныхас кæна, уыцы хъуыды йæм 
куы фæзынд, уæд уайтагъд йæ цæстытыл ауад. Дис дæр ма бакодта, 
уæдæ йæм йæ цинмæ гæсгæ дæр чи у хæстæгдæр, йæ куыстмæ гæсгæ 
дæр, уыдонæй ничи ауад йæ цæстытыл, фæлæ, далæ дæлиау кæмдæр 
цы капитан и, уый.

– Хъæр, дам, ма кæн! – нал та баурæдта йæхи Кæсæби. – Уыдон бæстæ 
фесæфтой, ды та хъæр дæр ма скæн. Уыцы дынджыр Цæдис, дзуары 
хуызæн чи уыди, кувæндоны хуызæн, уый чи фехæлдта, уыдон хъуамæ 
арвы цæф фæуой, æмæ сын цоппайгæнæг дæр ма уа, афтæмæй басудзой.

– Цоппай арвы цæфæн цы пайда у, уый зоныс, капитан? – бафарста 
булкъон.

– Зонын.
– Цæмæй йæ зоныс?
– Къоста йæ фыста.
– Къоста поэт куы уыд, æрвон хъуыддæгтæ дæр зыдта?
– Къоста цы нæ зыдта, ахæм æппындæр ницы и.
– Цоппайгæнгæ федтай искуы?
– Нæ федтон.
– Арвы цæф дæр никуы федтай?
– Нæ.
Булкъон гуыбырæй бадт, йæ иу зæнг иннæ зæнгыл æрбавæрæгау кодта.
– Æз федтон арвы цæф. Раджы, хæсты рæстæджы. Хæстæй ралыгъды-

сты, уым кæмдæр хæхты цардысты. Адæмæн ницы уагътой. Давтой 

сын сæ фосы муртæ æмæ сæ хордтой. Нæ сыхæгтæм иу сæгъ уыди. Сæ 
лæппутæ дыууæйæ хæсты уыдысты. Зæронд лæг æмæ ус æмæ сæм иу 
гыццыл чызг уыд – уыцы сæгъы æхсырæй цардысты. Уыдон къæвда 
æхсæвмæ бахъавыдысты – æддæмæ мачи ракæса! Афтæмæй сæгъы 
адавтой. Куыддæр хъæуы кæронмæ ахæццæ сты, афтæ сæ арв ахæм 
тъæпп ныккодта, æмæ æртæйæ дæр фæтæппæлæг сты. Фæлæ йæ диссаг 
цæй мидæг уыди уыцы арвы цæфæн, уый зоныс?

– Зонын! – бацырд и Кæсæби.
– Зоныс? – йе ‘рфгуытæ уæлиау абадтысты, афтæмæй йæм йæ цæс-

тытæ фæцарæзта булкъон.
– Зонын. Сæгъ дзæбæхæй баззад.
– Кæс-ма, дæ хорзæхæй! Æвæццæгæн дӕм дзæгъæлы не ‘рбацыдтæн.
– Фæлæ, цымæ, куыд баззади уыцы дзæбæх сæгъ дзæбæхæй?
– Уый арвæн йæхи йеддæмæ ничи зоны; æвæццæгæн, арв куы сы-

змæлыди, уæд фæтарстысты уыцы æвзæртæ, æмæ сын раирвæзти. Æн-
дæр, табу уæд арвæн, фæлæ лæгтæ кæм фæмард сты, уым сæгъæн дæр 
куыд ницы уыдаид?! Фæлæ адæм уый кой нæ кодтой – нæ сæ фæндыди 
уыдæтты кой кæнын. Арв фервæзын кодта йæхæдæг сæгъы. Сæгъы нæ 
ныццавта, лæгты ныццавта! Лæгтæй адæмы маст иста арв.

– Ай диссаг нæу?! – булкъон банцад æмæ та йæ ныхасмæ аздæхт 
Кæсæби: – Дунейы зондджынтæ паддзахад фæцарæзтой, æмæ йæ дунейы 
æдылытæ фехæлдтой!

– Уый царды фæтк у, æмбал капитан: зондджынтæ аразгæ кæнынц, 
æдылытæ – халгæ. Уæдæ зондджынæй, æдылыйæ иууыл аразгæ кæной, 
уый гæнæн нæй.

– Цæмæннæ?
– Цæмæннæ! Цæмæннæ, цæ, – бахудти булкъон, – æдылы аразын 

нæ зоны.
– Омæ æдылытæ уым цы ми кодтой?!
– Зондджынтæ сæ бакодтой. Зондджынтæ фæлмæцгæ кæнынц кæрæ-

дзийæ æмæ, се ‘хсæнмæ адылы куы бахауы, уæд ыл цинæй амæлынц.
– Дыууæ куыдзы иу стæгыл куыд ныххæцой, афтæ ныххæцыдысты 

уыцы къæлæтджыныл. Иу æй аласы йæхирдæм, æмæ та йæ иннæ дæр 
аласы, стæй йыл чи æрцæйбады, уымæн йæ тъæпп зæххыл фæцæуы. 
Уæддæр æй сæ иу дæр нæ уадзы æмæ се ‘ннæ дæр, дыууæ куыдзæй стæг 
куыд ничи фæуадзы, афтæ. Адæм сæм кæсынц, дунейы адæм, æмæ сæ 

исчи иу тыгуылдур сиса æмæ сыл æй фехса, куыйтыл куыд фехсынц 
дур, афтæ, уый – нæй. Ау, цæмæй сыл дур фехсай, уый тыххæй хъуамæ 
æнæмæнг куыйты мыггагæй рацæугæ куыйтæ уой?! Стæй, куыйты 
мыггагæй рацæугæ куыйтæ сты – не сты, уый дæр, чи зоны, бынтон 
бæрæг нæу.

Булкъон та йæ сæр ныттылдта, ацы хатт тынгдæр ныттылдта йæ 
сæр, æвæццæгæн æм уыцы фæстаг ныхæстæ тынгдæр бахъарыдысты. 
Кæсæбимæ бакасти. Кæсæби лæууыд гуыбырæй, цыма йе ‘ккой исты 
уыди, уый хуызæн. Сбада, уый дзы рох фæци, æвæццæгæн. Булкъон 
æм бахудти.

– Сбад, æмбал капитан.
Уæд йæхи æруагъта сынтæджы тигъыл.
– Не ‘фсад куы ныйиугай уа, куы ныххæлæттаг уа, стæй йæ иуафон 

куы ‘рцагурой, уæд сын кæцæй æрхæсдзыстæм æфсад?
– Æмæ йæ уыцы агурджытæ нырмæ цæуылнæ æрцагуырдтой?!
– Хъæр ма кæн! – ногæй та загъта булкъон. – Æз бирæ фæрафт-бафт 

кодтон мæ сагъæсты æмæ уыцы хъуыдыйыл ныллæууыдтæн, – булкъон 
комкоммæ бакаст Кæсæбимæ. – Кæддæра дæумæ та куыд фæкæсид 
мæ фæнд. Нырма йæ никæмæн загътон, æмæ нæ дыууæйы нæмттимæ 
бацæудзæн историмæ, – бахудти булкъон, – кæд дзы исты рауайа, уæд.

Æмæ йæм комкоммæ бакасти Кæсæби дæр – цы фæнд у уагæры, æмæ 
йæ комкоммæ уымæ цæмæн фæхаста иннæты сæрты?!

Булкъон йæ цæнгтæ йæ уæрджытæм ныббыцæу кодта, цыма йæ йæ 
уæз размæ куы ахæсса, уымæй тарсти, æмæ загъта:

– Не ‘фсад хæдзæрттыл байуарæм. Уадз æмæ афтæ службæ кæной. 
Йæ службæйы æмгъуыд сæ кæмæн куыд хæццæ кæна, афтæ йæ уадз-
дзыстæм йæ хæдзармæ.

Кæсæби бахудти. Исдуг æмбæхсынмæ хъавыд йæ бахудт, фæлæ йын 
нæ бантыст, æмæ, цыма фыддæрадæн бахудт, афтæ рауад, æмæ уæд загъта:

– Ахæм диссаг никуыма федтон!
Æмæ йæм фæцырд булкъон:
– Уæдæ цы хуызæн диссæгтæ уыдтай нырмæ?
– Дзæбæх диссæгтæ. Зæрдæ рухс кæмæй кæна, ахæм диссæгтæ.
– Дæ бонæй уай, капитан Ацыгайы-фырт. Цæмæй иу дзæбæх диссаг 

фенай, уый тыххæй хъуамæ раздæр æвзæр диссæгтæ фенай. Йæ дзæбæх 
ын уæд бамбардзынæ дæ дзæбæх диссагæн.

– Уæд æвзæр диссæгтæ фылдæр ис, æвæццæгæн?
– Æвæццæгæн.
– Æмæ уыйбæрц хæдзæрттæ кæцæй æрхæсдзыстæм?
– Агурдзыстæм. Ам нæ алыварс цас хъæутæ ис, уый зоныс?
– Уый зонын, фæлæ, – Кæсæби цы дзура, уый нæ зыдта, – уыцы 

хъæуты цæрджытæ дæр афтæ зæгъынц, ракæнут уе ‘ххормаггуыбын 
салдæтты, æмæ уын сын мах сæ гуыбынтæ байдзаг кæнæм!

– Нæ, нæ, лæвар сын нæ дзаг кæндзысты сæ гуыбынтæ. Кусгæ кæн- 
дзысты, цыма сæ бинонтæй сты, афтæ кусдзысты семæ. Хъæууон хæдзары 
цас куыст и, уый зондзынæ. Ам сын цæхæрадæттæ ис, фос дарынц, суг 
цæттæ кæнынц зымæгмæ, бирæ суг, хос кæрдынц. Цин дæр ма бакæн-
дзысты хъæууонтæ. Фæкæс-ма-иу!

Кæсæби бадти гуыбырæй.
– Стæй нын фæйнæрдæм куы фæлидзой?
– Куыд нын фæлидздзысты фæйнæрдæм? Сæ гæххæттытæ ам не сты?! 

Науæд кæдæм лидздзысты, кæмæ лидздзысты? Ам æххормагæй службæ 
кæныны бæсты уым æфсæстæй службæ кæн! Чи зоны сæ исчитæ амыты-
уымыты устытæ дæр ракурой æмæ æрбынæттон уой ацы дзæбæх ран.

Æмæ йæ сæр батылдта Кæсæби. Иунæг куы уаид, уый йæ æрфæндыд. 
Уæд сынтæгыл йæхи ауадзид æмæ йæ цæстытæ уалæ цармæ саразид. 
Булкъон куы ацæуид, уый дæр æй арфæндыд, фæлæ булкъонмæ ацæуыны 
фæндæй ницыма уыди.

– Сымах дæр ацæудзыстут семæ, уæрст уыл уыдзысты, æмæ алчи 
йæхиуæттæм кæсдзæн. Æз ам баззайдзынæн, исты хабар уæ кæмæ уа, 
уый йæ хъусын кæндзæн.

– Паддзахы рæстæджы помещиктæм цы хъазайрæгтæ уыд, ахæм 
хъазайрæгтæй ма агæпп кæной нæ сырхæфсæддонтæ!

– Ды, капитан, демæ кæй ныхас кодтон, уымæй никæмæн раппæл-
дзынæ, зонын æй. Райсом сихорафон æмбырдтæгæнæн залы уыдзæн 
æмбырд. Хъуамæ ацы хъуыддагыл æрныхас кæнæм. Цъус-иу раздæр рацу, 
йæ бон у, æмæ мæ истæмæн бахъæуай, – загъта ма булкъон æмæ ацыд.

Кæсæби йæ фæдыл акаст, куы ‘рбаздæхт, уæд бамбæрста – стонджы 
йын уыд. Кæмдæр скъаппы дзулы къæбæр уыди, уый зыдта. Фæлæ йæм, 
уазал къæбæр рахсын-бахсын кæна, уый нæ цыд. Æмæ æрбадти сынтæ-
джы тигъыл. Бадти æмæ бадти. Стæй, стъолы астæу цы гæххæтт æмæ 
ручкæ уыд, уыдоныл йæхимæ æрбахæцыд, æмæ пъеро фæцудфæцуд-

гæнгæ ацыди гæххæтты сыфыл цæхгæрмæ. Æмæ йæ фæстæ ныууагъта 
цалдæр рæнхъы, йæ цæрæнбонты дæр ныффыссинаг кæй нæ уыд, ахæм 
рæнхъытæ: «Ныр уæм цы ныффыссон? Цæй æмæ уæм мацы ныффыссон. 
Чи зоны, тагъд фенæм, кæд нæ фенæм тагъд, уæддæр мæм уæ зæрдæ 
ма ‘хсайæд. Хорз?»

Стæй бадти. Бадти уыцы гуыбырæй уыцы сынтæджы тигъыл. Ба-
дынæй бафæллад, уæддæр бадти. Æрæджиау кæддæр бафиппайдта, 
рудзынджы авг куыд барухс и, уый, æмæ, цыма уымæ касти, уыйау 
райста ручкæ æмæ, йæ разы цы гæххæтты сыгъдæг сыфтæ уыди, уыдоны 
иуы сæрмæ ныффыста ставд дамгъæтæй: «Рапорт».

20
Алаган йæ ныхыл йæ къух суагъта – бæрзонд уыд йæ ных, æмæ 

йæм хорз касти: дæ ныхыл дæ къух суадз бынæй уæлæмæ! Афтæмæй 
сахуыр и къух æмæ-иу йæхигъæдæй дæр хъуамæ ахæцыдаид йæхиуыл 
уæлæмæ. Æмæ бæрзондæй хорз бæрзонд уыд йæ ных Алаганæн, фæлæ 
фæтæнæй фæтæндæрхъуаг уыди. Уый æмбæрста Алаган æмæ-иу хъуыр-
хъуыр кодта: цæмæн афтæ нарæг рауади йæ ных, цы фыд ыл æрцыди?! 
Уæдæ ных дæ, æмæ хъуамæ дæ дæргъ æмæ дæ уæрх кæрæдзийыл баст 
уой, адæмæн куыд сты, афтæ. Уæвгæ йæ цæсгом йæхæдæг дæр нарæг 
уыд Алаганæн, æмæ афтæмæй ныхæн фæтæнгæнæн куыд и?! Нæ, цæй 
фæтæндæргæнæн ис афтæмæй ныхæн! Йæ къух куы æриста йæ ныхæй, 
уæд æм æркæсынмæ нæ хъавыд – цæмæ йæм кæса, цæ?! Нæй, нæ йæм 
фæлæууыд, æркасти йæм. Къух лыстæг рызтæй рызти, мæнæ цыма 
сусæгæй рызти, ризгæ кæй кæны, уый куыд ничи базона, афтæ. Æмæ 
та сагъæсыл бафтыд Алаган – цæмæн ризын байдыдтой йæ къухтæ?! 
Кæд, мыййаг, куысты аххос у? Куысты аххос афтæ, æмæ дзы æгæр 
æвиппайды амидæг и. Куы йæм фæдзырдтой хицауадмæ, уæд фæтарсти 
– исгæ йæ кæнынц йæ куыстæй! Ныр ПӔК нал у, ныр ӔФС у, æмæ дзы, 
æвæццæгæн, æндæр искæй æвæрынц, уый та исгæ кæнынц, æвæццæгæн.

Хицау æй йæ разы æрбадын кодта æмæ йæм касти. Алаган æм нæ касти. 
Фæндгæ йæ кодта, куы йæм бакæсид, уый, фæлæ йæ ныфс нæ хаста, йæ 
сæрыл схæца æмæ йæм бакæса, уымæ. Æмæ йæ афтæ бафарста хицау:

– Уæд куыд загътай, уый ма хъуыды кæныс?
Алаган ныхъхъуыды кодта: цымæ, цы загъта æмæ кæм загъта, цымæ? 

Æмæ ницы æрхъуыды кодта, фæлæ йæм афтæ зынд, «нал æй хъуыды 
кæнын» зæгъæн нæ уыд, æмæ загъта:

– Хъуыды кæнын.
Æмæ, цыма искæй фыдæнæн дзырдта, уый хуызæн хъæрæй загъта 

хицау:
– Капитализм – уый дунейы ног у? Æмæ йæ ног фæлтæр араза хъуамæ.
Æмæ сулæфыд Алаган. Загъта, загъта уæд уыцы æмбырды, районы 

фæсивæды æмбырды. Афтæ дæр ма куы загъта: поэты рæнхъытæ, дам, 
цъус фендæргъуызон кæндзынæн, æмæ сæ куы фендæргъуызон кодта. 
Фæлæ а хицау куыд дзæбæх бахъуыды кодта уыцы ныхæстæ! Хуымæтæг 
лæг нæ вæййы хицау, нæ, æмæ алчи уымæн нæ бæззы хицауæн!

Стæй хицау дзырдта, Алаган хъуыста. Хъуыста, фæлæ дзæбæх 
хъусын нæ фæрæзта, куы-иу фæхæст и лæджы ныхасыл, куы та-иу 
дзы фæиппæрд и. Мæнæ-иу цыма фынæй аци æмæ та-иу фæстæмæ 
фехъал и. Æвæццæгæн æй тынг фæндыди хъусын, æмæ уымæн афтæ 
уыди – уæды хуызæн байхъусын æм никуы никæмæ цыди нырма. Æмæ 
куы рацыд, уæд хицауы ныхасæй иу скъуыддзаг рахаста æрмæст, иу 
гыццыл скъуыддзаг: лæг хъуамæ æгæр ма амона, æмæ йын йæхицæн 
дæр мачи амона æгæр. Æгæр амынд æгæр кæны. Мæнæ уыцы царды 
æгæр амыдтой, чи нал и, уыцы царды. Æмæ фегæр сты. Алчи дæр дзы 
амонгæ кодта уым. Ацы царды афтæ хъуамæ ма уа. Æмæ районы сæрæй 
раздæхти Алаган. Рæстæгмæ урæд уал уыди, фæлæ рæстæгмæ урæд сæр 
дæр сæр у, уæдæ цы у!

Афтæ у адæймаджы хъуыддаг. Уæд уыцы æмбырды уыцы ныхас 
куынæ ракодтаид, уæд районæн йæ сæр нæ, фæлæ йæ къуди дæр никуы 
суыдаид. Чи зоны йæ йæхи куыстæй дæр систаиккой, æмæ уынджы 
хъæбæрыл аззадаид. Æмæ дзы цас хицау уыди! Райком дзы уыди, 
райæххæстком дзы уыди, райсовет дзы уыди. Ноджыдæр ма цыдæртæ, 
бирæ цыдæртæ ма ноджыдæр. Ныр та дзы иу хицау и, иунæг хицау. Сæр! 
Æндæр ницы, æппындæр ницы æндæр. Мæнæ аргъæутты иу авдсæрон 
уæйыг куы уыди. Адæмы æддæмæ ракæсын куынæуал уагъта. Стæй 
йын иу сахъгуырд йæ авд сæрæй æхсæз куы ахауын кодта. Æмæ йын 
куы ныллæгъстæ кодта уæйыг, уыцы иу сæр ма, дам мын дзы уæддæр 
ныууадз. Æмæ-иу хъуыды кодта стæй Алаган: цымæ йын ракодта уыцы 
сæр дæр æви йын æй нал ракодта. Æмæ йæ тынг фæндыди, куынæуал 
ын æй ралыг кодтаид! Цæмæн æй фæндыди, уый нæ зыдта, фæлæ йæ 

фæндыди, уый зыдта. Æнæуи авд сæры бирæ у, уæдæ цы у! Иу сæр хорз 
у, фаг у. Алы ран дæр фаг у. Уæд дæр районæн бирæ сæртæ уыди. Æмæ 
йын сæ ралыг кодтой. Иу ма йын дзы ныууагътой, æмæ фаг у иу. Фагæй 
уæлдайдæр у! Ризгæ уæдæй нырмæ кæнынц йæ къухтæ. Уæд æнæхъæнæй 
барызт, куыд барызт, уый нæ хъуыды кæны, фæлæ, кæй барызт, уый хорз 
хъуыды кæны – уымæн æнæ бахъуыдыгæнæн цы уыди! Стæй йе уæнгтæ 
банцадысты, къухтæ – нал. Уыцы лыстæг рызтæй ризынц æмæ ризынц.

Дуар базыхъхъыр, æмæ дзы, æдде цы чызг бады, уый йæ лæгъзфаст 
сæр æмæ йæ урс дæллагхъуыр æрбавдыста, стæй йæ тымбыл былтæ 
базмæлыдысты.

– Абызаты Сабаз.
– Рацæуæд! – цыма йæ лæгъзфаст сæр фæстæмæ куы фелваса дуары 

зыхъхъырæй, уымæй фæтарст, уыйау фæтагъд кодта йæ ныхасыл Алаган.
Стæй байгом дуар, дзæбæх байгом и, æмæ дзы йæ барст къахдзæфтæй 

бахызт Сабаз, Алаганы къух райста æмæ æрбадт, стъолы алыварс цы 
бандæттæ уыди, уыдонæй иуыл.

– Цæуылдæр тыхсыс, Сабаз, – загъта Алаган хъæрæй, афтæмæй 
ницы уæлдай тыхстгъуыз уыди Сабаз. Фæлæ Алаганмæ ахæм фæнд 
фæзынди, Сабазы тыхстыты кой ракæна æмæ йæхи тыхстытæй йæхи 
фæтылиф кæна.

– Куыд нæ тыхса лæг?! – йæхи нал басаста Сабаз. Æндæр уыдæттæ 
дзурынмæ не ‘рбацыд – уыдæттæ нæ, фæлæ ардæм цæуинаг дæр нæ 
уыди, куынæ йæм фæдзырдтаид, уæд. – Иу хъуыддагыл ныххæцæм 
хъуыддагау æмæ йæ кæронмæ ахæццæ кæнæм, уый нæм нæй. Иу ран-
мæ фæлæбур, иннæ ран амидæг у, уый дæр та фæуадз æмæ фæстæмæ 
фездæх æмæ советон цардыуагыл дæхи ныццæв – уырдыгæй цæуынц 
нæ къуылымпытæ! Уым æвзæр куыстой, уым кусын нæ зыдтой! Æмæ 
ацы царды исты аразыны бæсты уыцы цардыл тутæ кæнæм: уый дæр 
дзы нæ уыди. Ныр та нæм алцы дæр и, нæ бонæй уæм! – Сабаз ком-
коммæ бакасти Алаганмæ. – Æгас бæстæйы иу афтæ зæгъæг нæй: 
куырм баистæм, саугуырм баистæм, æндæр ай халгæ кæнæм, ай аразгæ 
нæ кæнæм! Колхозтæ фехал æмæ цыдæр фермерон хæдзарадтæ араз! 
Мæнæ чъырæй амад къултæ куыд халай æмæ сын сæ бæсты цъыфæй 
куыд амайай æндæр къултæ, афтæ. Æмæ, дам, колхозтæ аразæн нал 
ис. Æмæ фермерон хæдзарадтæн сæ кой дæр куы никуы фехъуыстам 
æмæ уыдон куы аразæм, уæд, колхозтæ нырма знон куы фехæлдтой, 

уæд сын куыд нæуал и аразæн?! Фæлæ сæм уартæ денджызы фаллаг 
фарсæй куыд дзурынц, афтæ кæнынц. Худинагдæр ма исты уа?! Уыцы 
стыр бæстæйы хицауы бынат бацахс æмæ уартæ Америкæмæ хъæр 
кæн денджызы сæрты, ныр та куыд бакæнæм? Æмæ та сæм æрбахъæр 
кæнынц денджызы сæрты Америкæйæ цингæнгæ: ныр афтæ бакæнут 
æмæ, афтæ куы бакæнат, уæд та-иу æрбадзурут! Ахæм худинаджы 
бынатмæ никуыма æрхауд Уæрæсейы рагон зæхх. Афтæмæй дзы сæрæй 
бакæнæн нал и. Дæ къух кæдæм фæкæнай, уым та – сæр. Æмæ, хъуыды 
куы кæниккой уыцы сæртæ, уæд бæргæ! Фæлæ хъуыдыгæнæн сæртæ 
не сты, бынатахсæн сæртæ сты.

– Хуыцауы хатыр бакæн, Сабаз, æмæ мын алы хатт уыцы удмарæн 
ныхæстæ ма кæн! Ме уæнгтæ бынтондæр ныккæлынц мæ мидæг, æмæ 
ма сызмæлон, уымæн нал вæййын.

Алаган уый æнхъæл нæ уыд, æмæ Сабаз афтæ ахæцдзæн ныхасыл 
иуæрдæм. Комкоммæ йæ уый тыхстытæм аздахдзæн. Æмæ йæм дзурын 
нал цыд, хыл кæнын æм æрцыд. Хыл кæнын æм арæх æрцæуы а фæстаг 
рæстæг, мæнæ зарын ахуыр чи уа, уымæ зарын куыд æрцæуы, афтæ. 
Фæлæ йæм Сабазимæ нæ цæуы хыл кæнын. Сабазимæ нæ рауайы йæ 
хыл. Уымæн æмæ йын Сабаз йæ алы дзырдмæ дæр дзырд ары. Æмæ 
йын ныхас æвæры йæ алы ныхасмæ дæр, æмæ, чи кæмæ хыл кæны, уый 
бæрæг нал вæййы: Алаган Сабазмæ æви Сабаз Алаганмæ? Æмæ ахæм 
хыл цæмæн бахъуыд Алаганы?! Алаган хицау у, районы сæр у æмæ уый 
хъуамæ хыл кæна иннæтæм, æмæ йæм иннæтæ фæйнæ-фæйнæ ныхасы 
ма æппарой хъуамæ фæстæмæ, фæлæ лæууой æмæ хъусой, куыд сæм 
хыл кæны, уымæ. Стæй ацæуой сæ бынæттæм, фæстæмæ дæр сæ мачи 
фæкæса, афтæмæй.

Нæй, Сабазы тыхстыты фæстæ нæ бафæрæзта йæ тыхстытæ æмбæхсын 
Алаган, уый нæ, фæлæ йын цыма ноджы разындысты, бынтондæр ын 
разындысты цыма. Чи зоны йæ йæхæдæг не ‘взæрста, тынгдæр разын-
дысты йæ тыхстытæ, уый. Æмæ та загъта:

– Цыдæр хъуаг у нæ куыст. Мæнæ сæрбосылхæцæг æнахъом куыд 
уа, галтæ та – ахъаззаджы сыкъаджынтæ, æмæ сын сæрбосылхæцæг сæ 
мукъутæ размæ аивазын куыд нæ фæраза, уый хуызæн. Уæд цы гæнгæ у?

– Суадзæд сæрбос уыцы сæрбосылхæцæг æмæ иуварс алæууæд.
– Гъæ дæ бонæй уай, мах Сабазджери! – хъæрæй загъта Алаган. Афтæ 

хъæрæй загъта, æмæ лæг загътаид, ныртæккæ йе ‘рмттæ дæр æркъæрцц 

кæндзæн, фæлæ не ‘ркъæрцц кодта йе ‘рмттæ Алаган. – Иуварс алæууæд! 
Цыма æнцон у уый хуызæн сыкъаджын галты разæй иуварс алæууын! 
Стæй ма дзы уый дæр ис, æмæ сæрбосыл куынæ хæца, уæд йæ бон иуварс 
алæууын дæр нæу, нæ. Сæрбос куы суадза, уæд хаугæ кæны, æмæ, куы 
ахауа, уæд ыл уыцы сыкъаджын галтæ лæгæрдгæ кæнынц.

Сабаз ныхъхъуыды кодта: афтæтæ радзурдзæн Алаган, уый йæ 
ницæй тыххæй бауырныдтаид. Уыдæттæ зæгъынхъом æм нæ касти. 
Уæдæ бынтон цъиудзагъд куынæ кæны йæ цæвæг! Стæй йæ иу къухæй 
иннæуыл ныххæцыд – Алаган цытæ лæхуры? Уыдæттæ Сабаз куы 
дзырдтаид, уæд уымæн æмбæлы. Фæлæ уый хицауады лæг у. Районы 
сæр! Æмæ бахудти, цыма æнæуи бахудти, фæлæ æнæуи нæ бахудти – 
йæ ныхæстæй иуварс куы аирвæзид, ууыл архайдта.

– Мæ ныхас къуыппытæ адардта фæйнæрдæм мæ сыхаг Джергайы 
кауы хуызæн.

– Кæй кауы хуызæн, зæгъыс? – æвæццæгæн, кауы кой ракæндзæн, 
уый æнхъæл нæ уыдис Сабаз.

– Мæ сыхаг Джергайы кауы хуызæн.
– Æмæ цы кодта дæ сыхаг Джергайы кау?
Æмæ та бахудти Алаган.
– Йæ цæхæрадон быдыры ‘рдæм у, æмæ алы аз дæр йæ кау кæны 

ивгæ, æмæ йыл куы иу ран фæхæцы æддæмæ, куы иннæ ран, афтæмæй 
йын Къоболайы сæгъау цалдæр гуыбыны равæрдта йæ цæхæрадон.

Уæд та дуар байгом и, æмæ та дзы Дæнитæ йæ лæгъзфаст сæр дæр 
æрбавдыста æмæ йæ урс дæллагхъуыр дæр. Стæй йæ сæры лæгъз фаст 
ферттывта, рудзынгæй цы хуры тынтæ касти, уыдоны рухсмæ.

– Рынчындоны сæйраг дохтыр дæ агуры, баиу уæ кæнон?
Алаган арф ныуулæфыд. Стæй йæ улæфт иу уагъд ракодта, æмæ дзы 

«уауу» райхъуысти.
– Цы мæ кæны, уый нæ загъта?
– Загъта. Рынчыны, дам, горæтмæ ласын хъæуы æмæ йæ рынчындон-

мæ нæ исынц æнæ æхца. Æмæ, дам, искуыдæм бадзурæд, тыхст, дам, у.
– Чи у, цымæ?
– Мæнæ ам чи ахауд асинтыл, уыцы цъуйджынаг лæг у.
– Баиу нæ кæн! – загъта Алаган, стæй æнкъардæй касти, телефоны 

хæтæлыл куыд хæцыд, уымæ. Иуафон загъта: – Хъусын. – Стæй басабыр, 
æрмæст йæ цæстыты уæлтъыфæлттæ сæ тъæпп-тъæппæй нал æнцадысты.

Сабаз касти Алаганмæ, зыдта, дзырд Угъалы тыххæй цæуы 
– рынчындоны кæй и Угъал, уый дæр зыдта, зыдта, куыд бахауди 
рынчындонмæ, уый дæр, фæлæ йæ ныр горæтмæ ласын цæмæн бахъуыд, 
уый нæ зыдта æмæ тыхсти. Ноджы Алаган дзургæ ницы кодта, æмæ-иу 
бадын нал фæрæзта. Æрæджиау сдзырдта Алаган, цыма топп уыди æмæ 
æхсгæ фæкодта, уый хуызæн:

– Цас?!
Æмæ та ныссабыр, стæй бафарста:
– Æмæ йын æрбаласæн нæй уыцы дохтырæн? – æмæ та хъусыныл 

фæци.
– Кусæнгæрзтæ, зæгъыс, нæй, зæгъыс? Æмæ, ныр афтæ бакæн, алас 

æй æмæ йæ кæрты ныууадз, уæд æй бар-æнæбары дæр нæ байсиккой 
мидæмæ? Салдат, зæгъыс, гæрзифтонг, зæгъыс? Ныр уымæн исты авæр, 
уæд бæргæ хорз уаид. – Æмæ та хъусыныл фæци. Стæй базмæлыд æмæ 
йæ былтæ цъуппæй аззадысты: – Уо-гъо! Мыздæн уый фæстæ исты 
амал кæндзыстæм, лидзгæ никуыдæм кæнæм. Уæд мауал фæстиат кæн! 
Дæхæдæг ацу йемæ.

Уый фæстæ бадтысты. Алчи сæ йæхицæн бадти, ничи сæ ницы 
дзырдта. Кæсгæ дæр нæ кодтой кæрæдзимæ. Æмæ та Алаганы сæры 
базмæлыд уыцы хъуыды: цæмæ фæдзырдтаид Сабазмæ? Цы зæгъинаг 
ын уыди? Кæд æй искуыдæм исты хъуыддаджы фæдыл æрвитын йæ 
зæрды уыд? Омæ йæм ацы рохзæрдæ та кæцæй касти?! Æмæ афтæ куы 
ахæсса, уæд афтæмæй куыд кусдзæн ацы стыр куысты æнæхъæн рай-
оны сæрæй?! Æмæ загъта æрæджиау, цыма, цы дзырдта, уый Сабазы 
ницæмæн хъуыди, уый хуызæн:

– Хорз, дам, нæу уыцы цъуйджын лæджы хъуыддаг, йæ сæры тугда-
дзинтæ, дам, скъуыйынц æмæ, дам, туг сæрымагъзмæ кæлы.

Сабаз æм æнкъардæй каст, стæй йæм бадзырдта:
– Сæ ных бакъуырын хъæуы уыцы банчы кусджытæн, нал сын бафсис 

и, нал сыл цæсгомы хъæстæ и.
– Сæ ных сын бакъуыр! – загъта Сабазы ныхæстæ хъæрæй Алаган. 

Сæ ных нæ, фæлæ сæ йæ цæстмæ судзгæ æхсидав кæмæн ныддарай, уый 
дæр нæ ныууадздзæн йæ кæнон. Сæхи афтæ сбастой, цыма паддзахады 
кусджытæ не сты, фæлæ сæхæдæг хицæн паддзахад сты. Кæмæ сæ сдзу-
рай, уымæн дæм, йæ уæле чи кусы, уый дæр фæкъæпп кæндзæн æмæ, 
йæ дæле чи кусы, уый дæр.

– Иу ныхасæй, банчы кусджытæн никæй бон ницыуал у ацы дунейы?
– Дунейы нæ зонын, фæлæ мах бæстæйы – о! Ды уый зоныс, æмæ нæ 

хицауад далæ Мæскуыйы исты капеччытæ куы ракуры, уæд, æхца нæма 
æрхæццæ вæййынц, афтӕ банчы кусджытæй исчи ам æрбалæууы: æхца-
йæ, дам, нæ хай, банчы кусджыты хай, дам. Ды цы царды æгъдæуттыл 
ахуыр уыдтæ, уыдон куынæггонд æрцыдысты. Афтæ ма ранæй-рæтты 
сæ гæндзæхтæ цы цæгъдынц, æндæр. Афтæмæй цы ми кæндзыстæм, 
уымæн æз æппындæр ницы зонын.

Стæй та йæ ныхæстæм фездæхт Алаган, лæгæй исты куыд ахауа æмæ 
уый агурынмæ куыд фездæха йæ фæд-йæ фæд, афтæ. Æмæ йæ сæр ныт-
тылдта – цы мæрддаджы лæг у ацы Сабаз! Ныронг ын йæхæдæг дзырдта 
афтæтæ, хъаст-иу ын кодта, цы аразынц æмæ, цы нæ аразынц, уыдæттæй, 
ныр ын йæхи бафтауы уыдæттæ дзурыныл! Афтæмæй уымæн уыдæттæ 
дзурæн нæй, уый хицау у, районы хицау у уый! Фæлæ йæм уæддæр цæмæ 
фæдзырдтаид? Æмæ йæ цæстытæ сарæзта Сабазмæ – кæд æм бирæ куы 
фæкæса, уæд æрлæууид йæ зæрдыл, цæмæ йæм фæдзырдта, уый. Знон 
загъта чызгæн æви æндæрæбон, цæмæй йын фæдзура Сабазмæ? Знон 
уыди, знон. Ардæм æм куы фæдзырдта Дæнитæмæ. Уайдзæф дæр ма 
йын куы бакодта. Уæдæ хъуамæ йæ сæр æрбадара дуары зыхъхъырæй?! 
Уæд чызг дæ, уый хуызæн тымбыл былтæ дын и, уый хуызæн урс 
дæллагхъуыр дын и, æмæ зыхъхъырæй цы дзурыс? Мидæмæ æрбахиз 
æмæ уа! Æмæ йын бауайдзæф кодта: зыхъхъырæй ма дзур, уый æнæгъдау 
хъуыддаг у. Æмæ йын уæд куы бафæдзæхста: Абызаты Сабазмæ мын 
фæдзур райсомы дæс сахатмæ. Цымæ йæ уый нæ зондзæни, Дæнитæ, 
цæмæ йæм дзырдта, уый? Нæй, нæ йæ зондзæн, цæмæй йæ хъуамæ зона?! 
Стæй сыстад, рудзынгмæ бацыд æмæ æддæмæ касти. Арв уыди стыр 
æмæ цъæх, афтæ стыр уыди, æмæ йыл цæст не ‘ххæссыди. Йæ зæрды 
уыди Сабазмæ бадзурын – уадз æмæ уый дæр акæса арвмæ, фæлæ йæм 
нæ бадзырдта. Стæй йæ йæхæдæг дæр нæ базыдта, йæ цæстытæ арвæй 
зæхмæ куыд æруагъта, уый – зæхх арвау дардыл зылд нæ уыд. Ноджы 
уыцы фæндæгтæ! Нарæг фæндæгтæ æмæ нарæгæй ноджы нарæгдæр 
фæндæгтæ. Кæм баиутæ сты, кæм та фæстæмæ фæхицæнтæ сты. 

Далæ армукъайы фæзæй цы фæндаг радаргъ и, ууыл сындæг цыди иу 
лæгуæрдон. Йæ разæй, цыма йыл ифтыгъд уыдысты, уыйау цыдысты лæг 
æмæ ус. Размæ афтæ агуыбыр сты, æмæ лæг загътаид, ныртæккæ сын сæ 
уæрджытæ сæ быны æнæ ацæвгæ нæй. Æмæ йæм æрцыди уыцы хъуыды: 

ныр ныццу æмæ сын фæсте дæ тых-дæ бонæй ахæц сæ уæрдоныл, уæд не 
‘рыфтид йæ зæрдыл, Сабазмæ цæмæн арвыста, уый? Фæлæ уый гæнæн 
нæй. Уымæ цæуджытæ уыдзæни, уый районы сæр у, æмæ, адæймаджы 
сæрмæ алы хъуыдытæ куыд цæуы, районы сæрмæ та алы адæм цæуы 
афтæ. Алкæй дæр сæ хъуыддаг и Алаганмæ, æмæ сын хъуамæ сараза 
сæ хъуыддæгтæ. Æндæр сын ничи сараздзæн сæ хъуыддæгтæ. Аразгæ 
сын сæ, æниу, Алаган дæр не скæндзæн. Уыйбæрц адæмы хъуыддæгтæ 
афтæ æнцон ацаразæн сты! Фæлæ уæддæр. Кæмæн сæ ныфс авæрдзæн, 
кæмæн – цы! Ныфсытæ сын авæрдзæн фæстæдæрмæ, æмæ цæрдзысты. 
Æнхъæлмæ кæсдзысты æмæ цæрдзысты. Лæг истæмæ куы æнхъæлмæ 
кæса, уæд ын цæрын æнцондæр у. Бирæ æнцондæр. Уый æмбарынц адæм 
сæхæдæг дæр æмæ цæрынц.

Уæд-иу пълантæ кодтой нæ бæстæйы хицауад, фондзазон пълантæ. 
Ныр пълантæ нал кæнынц. Ныфсытæ æвæрынæй нæй, æвæццæгæн, 
пълантæ кæнæн, æмæ куыд кæной пълантæ?! Фæлæ уæддæр ныфсытæ 
æвæрын хорз æрхъуыды кодтой. Мæнæ уый не ‘рхъуыды кодтой, уæд 
сæ тъæпп зæххыл фæцыдаид. Фæлæ сæ амонд уыди, æмæ æрхъуыды 
кодтой ныфсытæ æвæрын, æмæ сæ æрцардта. Стæй ныфсытæ дæр 
бæлвырд æмгъуыдмæ не ‘вæрынц, уæдмæ æмæ уæдмæ – нæ. Афтæ – 
æнæуи ныфсытæ.

Æмæ сæм, цымæ, ныр Сабаз куы ныццæуид æмæ сын уый куы ахæцид 
сæ уæрдоныл уыцы ус æмæ лæгæн, уæд не ‘рхъуыды кæнид, цæмæ йæм 
фæдзырдта, уый? Æвæццæгæн æй не ‘рхъуыды кæнид. Уымæн æй не 
‘рхъуыды кæнид, æвæццæгæн, æмæ Сабазмæ Алаган фæдзырдта, æмæ 
ныр уæрдоныл Сабаз ахæцдзæн, уый йæм, чи фæдзырдта, уымæ цы 
бар дары?!

Дуар байгом и, уый базыдта æмæ уæззау-уæззау разылди рудзынгæй. 
Æрбахизæны лæууыд Дæнитæ. Алаган æм куы раздæхт, уæд йæ тымбыл 
былтæ базмæлыдысты.

– Ахуырады разамынды хицау Сусаты Делборæ.
– Рацæуæд.
Делборæмæ цæмæ дзырдта, уый хорз хъуыды кодта Алаган. Æмæ 

сæ, æниу иннæтæй кæй ферох кæны? Иуы дæр нæ! Фæлæ ацы Сабаз! 
Кæцырдыгон лæг у, уымæн бамбарæн нæй. Хæйрæджыты фатдзæгъдæн! 
Цæмæ йæм фæдзырдта, уый дæр ын ферох кæнын кодта. Барæй.

Делборæ æрбацыд, фыццаг Сабазы къух райста, стæй Алаганы æмæ 

лæугæйæ аззад хатæны бæрæгастæу, цыма, куыд хорз лæууы, уый æв-
дисынмæ хъавыди дыууæ лæгæн.

– Уæд уал æз ацæуон, – йæхиуыл схæцыд Сабаз, фæлæ йын Алаган 
йæ тъæпæн армæй ацамыдта – бад, æмæ æрбадти фæстæмæ. Æрбадтысты 
Алаган æмæ Делборæ дæр.

– Гъы, цы хабæрттæ ис нæ рухсады фадыджы? – загъта Алаган 
хъæрæй æмæ бахудти, стæй йæ цæстытæ æрхаста Делборæйыл.

Чындздзон æвзонг нал уыди Делборæ. Чындз раджы баци, фæлæ 
йе ‘взонг æртæмттæ кодта, æмæ йæм кæй зæрдæ нæ фæкъæпп кодтаид, 
æрмæст нæлгоймаг у, уый йеддæмæ!

Алаганы зæрдæ та йæм уæд фæкъæпп кодта. Йæ тæккæ чындздзон 
чызгыл куы уыди, уæд æмæ ма скъолайы куы уыди, уæд. Директорæй 
дзы куыста, уыцы æрыгон ма уыди, афтæмæй. Фæкъæпп æм кодта йæ 
зæрдæ, тынг æм фæкъæпп кодта. Фæлæ ацы сылгоймæгтæн бамбарыны 
амал и?! Уæдæ Алаганы зæрдæйы къæпмæ ма байхъус, ма йыл баузæл, 
æнæхъæн районы ПÆК-ы хицау чи у, уый зæрдæйы къæпп ма æрхъуыды 
кæн. Фæлæ Азаны фæдыл фæраст у! Хорз, дам, зары, стæй, дам, хъæл-
дзæг ныхæстæ дзæбæх кæны, мæнæ анекдоттæ кæй хонынц, уыдон. 
Худæг ныхас, дам! Хъуыддаджы ныхас ницыуал у, Алаган йæ хицауады 
æмбырдты цы ныхасыл рабады, уыцы ныхас, фæлæ худæг ныхас. Чи 
кæм цы загъта æмæ, чи кæмæй цы загъта, уыдæттæ! Æмæ цæрынц.

Цот сын и, æмæ сæ цин сæ сæрты кæлы. Азан та зары, лæппуты 
æрæмбырд кодта æмæ зары. Хъæлдзæг ныхæстæ дæр фæкæны, кæйдæрты 
фæзмгæ дæр акæны, æмæ худæг бафты клубыдзаг адæмыл, уæлдайдæр, 
кæй зонынц, ахæм искæй куы фæфæзмы, уæд. Уый та сæм иуварсæй 
касти, Алаган. Касти сæм, уæдæ йæ цæстытæ йæ армытъæпæнтæй ба-
мбæрзтаид! Стæй йын иу бонрæфты æмбырд уыди Саджилдоны скъо-
лайы – хъуамæ, хистæр кълæсты чи ахуыр кæны, уыдон зоной хион æмæ 
æддагоны кæрæдзийæ хицæн кæнын. Искуы адæмы цур исты тыхтон 
йе дзæкъулгонд куы уа, уæд ын цы ми кæнын хъæуы, уыдæттæ-йедтæ 
амыдта скъоладзаутæн. Делборæ дæр уым уыд, уæдæ кæм уыдаид! Бад-
ти, Алаган цы стъолы уæлхъус дзырдта, уыцы стъолы фарсмæ. Æмæ 
алцы дæр цыди, куыд æмбæлди, афтæ. Фæдзырдта Алаган, уый фæстæ 
йæм цы фæрстытæ фæлæвæрдтой, уыдонæн радта дзуаппытæ. Стæй 
Делборæ куы сыстад æмæ Алаганæн бузныджы арфæтæ куы кодта, 
уæд ма æрцахсой йæ цæстытæ Алаганæн: уæртæ Делборæйы артæнтæ 

сæхиуыл размæ куыд рахæцыдысты, уæртæ! Алаган фыццаг йæ иу къух 
суагъта йæ ныхыл, стæй та йæ иннæ къух. Делборæмæ бакаст, цыма йæ, 
йæ артæнтæ цы кодтой, уымæй афæрсынмæ хъавыд æмæ йæ цæстытæ 
æрцъынд сты – уый сæ не ‘рцъынд кодта, сæхæдæг æрцъынд сты. Æмæ 
ауад афтæмæй йæ цæстытыл: сæ урс-урсид уаты сæ урс-урсид дарæс 
кæм сæ уæлæ, кæм сæ уæлæ – нал. Афтæмæй змæлынц, цыма аргъæутты 
цины цады аирвæзтысты æмæ дзы хуыдуг кодтой цыма æмæ удисæджы 
змæлд кодтой цыма. Æмæ йæ сæр разылд Алаганæн. Исдуг та схæссынмæ 
хъавыд йæ къух йæ ныхмæ, фæлæ фæндагыл фæдзæгъæл къух, ныхмæ 
нал схæццæ, уæлдæфы цыдæр ацагурæгау кодта æмæ æрхауди йæ уæлæ.

– Алаган! – фестъæлфыд Делборæ. – Цы кæныс, Алаган?!
Алаган ницы дзырдта, йæ тъæпæн къухæй йæ цæстытæ бамбæрзта 

æмæ уæззау улæфыд. Хъуыды кодта, йæ улæфт йæ хъуыры куынæ 
абадид. Æмæ цудгæ куынæ фæкæнид. Æмæ цыма Делборæ дæр уымæй 
фæтарст, уыйау ын йæ къух йæ дæларм фæтъыста Алаганæн æмæ йын 
йæхимæ æрбахæцыд йæ цонгыл. Цонг риуы фарсыл банцади, тынг ыл 
банцади – йæхимæ йыл бахæцыд йæ тыхстæй Делборæ, чи зоны йыл æгæр 
бахæцыд, æмæ йе ‘муд цæуын райдыдта Алаган. Йæ сæры иу хъуыды 
бадт, цыма хъеллаугæнæныл бадт, æмæ хъуыды кодта: омæ куыд нæ 
фæцудыдта уыцы риу уыцы хуыдуггæнæн змæлдтыты! Цы ‘гъдауæй 
баззади уыцы æнæвнæлды тымбылæй?! Делборæ та ууыл хъуыды кодта: 
хорз уыд, æмæ скъоладзаутæ ацыдысты – апæр-пæр кодтой, куыддæр 
дзырд фæци Алаган, афтæ, æндæр диссагæн нæ фæхастаиккой Алаганы 
митæ! Æмæ йæм цы фæмидæг и, цымæ, цы кодта? Дзæбæх куы лæу-
уыд, дзæбæх куы ныхас кодта? Дзæбæх-иу куы ‘рбакаст уымæ дæр. 
Делборæмæ дæр. Дзæбæхæй ноджы дзæбæхдæр. Стæй байдыдта йе ‘муд 
цæуын Алаган. Æмæ, æвæццæгæн, йæ къух айсыныл кæй нæ тагъд кодта 
Делборæ, уымæн цæуын байдыдта йе ‘муд. Æмæ куыд айстаид йæ къух 
Делборæ, кæд æмæ лæг цыдæр кодта, ахъаззаджы цыдæр!

Алаган стъолы лагъзыл рахæцыд, иу гæххæтт дзы систа, æркасти йæм.
– Ацыгаты Æзнауыр кæм кусы?
– Цъуйджыны.
– Цæмæй кусы?
– Ахуыргæнæгæй.
– Цы амоны?
– Ирон æвзаг æмæ литературæ.

– Æмæ сæ куыд амоны?
– Иттæг хорз. Æрæджы нын, мæнæ гомдуар урок кæй хонынц, ахæм 

урок скодта, æмæ йæ дисæн фæхастой, чи дзы уыд, уыцы ахуыргæнджы-
тæ. Урок нæ, фæлæ аргъау, ахуыргæнджытæ сывæллæттау кæмæ хъуыстой, 
ахæм аргъау. Ныр та нын йæ зæрды ис лекци бакæсын, не ‘взаджы рас-
тфыссынады цы хæццæ бынæттæ ис, уыдон аиуварс кæныны мадзæлтты 
тыххæй, æмæ йæ хъуамæ ам районы скæнæм, цæмæй йæм фылдæр адæм 
æрæмбырд уа, уый тыххæй.

– Ирвæзт стут уыцы лекцийæ.
– Уый та дын цы хуызæн ныхас у?!
– Нал уыдзæн.
– Куыд нал уыдзæн?!
– Афтæ, нал уыдзæн. Æмæ ды тæккæ абон бардзырд бафысдзынæ, 

Ацыгаты Æзнауыр йæ куыстæй ист кæй цæуы, уый тыххæй. Уыцы 
æмбырды цы ныхас ракодта, уый зоныс?

– Кæцы æмбырды?
– Ирон æвзаджы нырыккон уавæры тыххæй горæты цы æмбырд 

уыди, уым. Æмæ, дам, ирон адæмæн иунæг мадæлон æвзаг йеддæмæ 
нæй, уырыссаг æвзаг, дам, мадæлон нæу махæн, æмæ, дам нын æй 
тыххæй цæмæн мадæлон кæнынц?! Ахæм ныхас ракодта гъе, сыгъ-
дæг националистон ныхас. Дыккаг мадæлон æвзаг, дам, нæй æмæ, 
дам, хъæугæ дæр нæ кæны. Нæ йæ хъæуы – уырыссаг æвзаг дæр æй 
нæ хъæуы, уырыссаг культурæ дæр æй нæ хъæуы! Нæ, ахæм зондыл 
хæст чи у, уымæн скъолайы бынат нæй. Сывæллæттæ нæ фидæн сты, 
æмæ сæ ахæм лæджы къухтæм раттæм, уый бар нын нæй. – Алаган йæ 
къух атымбыл кодта æмæ дзы стъол æргуыпп кодта, тынг нæ, афтæ 
фæччыгъæдæн. – Тæккæ абон.

– Цы тæккæ абон?
– Скъолайы куыд нæуал уа!
– Цытæ дзурыс, Алаган Какусайы фырт?! Адæм нæ фæндырты фæ-

цæгъддзысты! Ахæм ахуыргæнæг, æмæ йæ куыстæй сис!
– Уæд та нын, цæсгомджындæр чи у, ахæм лæг агуырдта хъæуыхицауы 

бынатмæ, æмæ нырма дæр хъæу æнæ хицауæй чъырхы, хъæуыхицау! 
– гыццыл ма бахъæуа, йæ хъæлæсыдзаг ныхъхъæр кæна Алаган. Уый 
тыххæй куы фæдзырдта Сабазмæ, æмæ дзы быны рох куы фæци! Æмæ 
йæ тæккæ райсом цæуын куы хъæуы Цъуйджынмæ, цалынмæ нæ 

сыхъуыст хицауадмæ, уæдмæ дзы равзарын хъæуы хицау! Чифæнды 
дæр уæд, боны фæстагмæ, хъæуыхицау йеддæмæ ма исты у! Æмæ йæ 
кæй æрхъуыды кодта, Сабазмæ цæмæ фæдзырдта, уый тыххæй ма ноджы 
иу хатт загъта хъæрæй: – Хъæуыхицау!

Æмæ уым ныхасы балæууыд Сабаз дæр:
– Хъæуыхицауæн дæр бæргæ хорз уаид!
– Æмæ? – ныззылд æм Алаган.
– Нæ комы. Æз, дам, ахуыргæнæг дæн, иннæ куыстытæй, дам мæм 

ничи ницы бар дары. Уый зæгъынмæ хъавын, Алаган, æмæ ахъуыды 
кæнын хъæуы. Стыр рæдыд куы ‘руадзæм, уымæй тас у, стыр тас.

– Стыр рæдыд уæд æруадздзыстæм, æмæ Ацыгайы-фырт скъолайы 
куы баззайа.

– Æз ахæм бардзырд нæ бафысдзынæн! – загъта хъæрæй Делборæ 
æмæ фестад.

Æмæ загъта афтæ хъæрæй Алаган дæр:
– Уæд æз бафысдзынæн æндæр бардзырд!
– Гъемæ бафысс! – Делборæ йæ гæххæттытæ фелвæста стъолæй æмæ 

дуары æдде фæци. Уыдон бадтысты, Сабаз æмæ Алаган æмæ, Делборæйы 
къæхты хъæр куыд сысти, уымæ хъуыстой. Стæй загъта Алаган:

– Æмæ дæм уый тыххæй дзырдтон: тæккæ райсом æз æмæ ды цæуæм 
Цъуйджынмæ хъæуыхицау æвзарынмæ, бамбæрстай?

– Бамбæрстон, – йæ сæр æм банкъуыста Сабаз.

21
– Зарынмæ куыд дæ, Ацыгайы-фырт?
Æзнауыр бахудти. Зæрдæйæ нæ бахудти, афтæ æнæуи бахудти.
– Ардыгæй дæумæ.
– Уæдæ ныр, зæгъæм, базарыдтæн, уæд мын нæ бахъырнис?
–– Æвæццæгæн, нæ. Дæ зард дын фехалин, æмæ дæ цæмæн хъæуы?!
– Уæдæ ай хуызæн фæндагыл цæуай ай хуызæн уæрдоныл æмæ ма 

базарай! Æмæ нæ уый чи базона, уый нæ йæ фынгмæ куы нал бауадз-
дзæн, – Габела бакаст Æзнауырмæ, йæ цæстытæ йыл æрхæстытæ кодта. 
– Уæдæ æндæр дзырд куынæ и хъæуы мидæг – уый афтæ у, уый уфтæ у!

– Чи, дам, у афтæ дæр æмæ уфтæ дæр?
– Ды, дам, ды.

Æзнауыр та бахудти. Ацы хатт цыма цыдæр хин æмбæхсти йæ 
бахудты.

– Æмæ ныр афтæ гæнæн нæй, æмæ лæг афтæ дæр уа æмæ уфтæ дæр, 
фæлæ зарын ма зона?

– Нæй! Зарын чи нæ зона, уый цæй афтæ у æмæ цæй уфтæ у?! Зарын 
чи нæ зыдта, уый чындзхæссæг куы ничи кодта, æмæ йæм цыты уаз-
джытимæ абадынмæ куы ничи дзырдта, уæд цæмæй хъуамæ уыдаид 
афтæ дæр æмæ уфтæ дæр? – Габела фæлæууыд йæ ныхасæй, фæйнæрдæм 
адзагъултæ кодта. – Нæ хæдзарæй уыцы дзæбæх зæрдæйæ рацыдтæн, 
æзын, хъæуæй куыддæр ахизæм, афтæ базардзынæн, уый мын бахъырн-
дзæни, æмæ уым фалæмæ заргæ цæудзыстæм дзæбæх, æмæ дын ай мæ 
митæ! – Габела фæлæууыд йæ ныхасæй, йæ уисæй бæхы сины фæлмæн 
æрцъыкк кодта, бæх йæ къуди атылдта æмæ асæпп кодта.

Æзнауыр бадти уæрдоны бадæн фæйнæгыл Габелайы фарсмæ. Габела 
кодта тамакойы тæф, хъæбæр, хæдзары карст тамакойы тæф. Æмæ 
хъуыды кодта, цымæ, цæмæннæ сдымы уыцы хъæбæр тамакойæ Габела? 
Гъеныр уый куы сдымид, уæд сдымид уый дæр. Фæлæ уый нæ дымы, 
æмæ уый куыд сдыма?!

Æмæ бадзырдта Габеламæ:
– Æмæ иунæгæй нæй зарæн?
– Нæй, – цæхгæр загъта Габела æмæ йæ сæр дæр батылдта, – иунæгæй 

хъарæг чындæуы. Зарæг – нæ. Мæ фыдыфсымæр Годе фынæйæ зарыди. 
Æмæ-иу йæ ус чи уыди, Къориан, уый-иу сыстади æмæ-иу сæ сыхаг 
Сачинойы æрбакодта, сыстын-иу æй кодта йæ уатæй. Тæригъæд, дам, 
у иунæгæй зарынæн. Æмæ-иу, æрбацыд Сачино, сбадт-иу Годейы уаты 
раз сæ ныллæг бандоныл æмæ-иу ын хъырныдта.

Æзнауыр бахудти, никуы фехъуыста ахæм хабар, æмæ йæм диссаг 
фæкаст. 

– Æмæ-иу ын цас фæхъырныдта?
– Цалынмæ-иу зарыди, уæдмæ.
– Стæй?
– Стæй-иу ацыди сæхимæ. Годе-иу банцади йæ зарынæй, æмæ-иу 

ацыди.
Æзнауыр та бахудти æмæ йæ дзыппæй тамакоты къопп систа.
– Æвæццæгæн нын, иумæ базарæм, уымæй ницы рауайдзæн, фæлæ 

бавдæлæм æмæ тамако бадымæм иумæ.

Габела æхсызгон цъæм-цъæм бакодта.
– Æмæ æз дæуæй куы аргъуц кодтон, зæгъын тамакойы фæздæг ыл 

куыд скалон! Цæмæй зыдтон, æмæ ды дæр адымыс! – æмæ йæ къандзолы 
дзыппæй систа йæ тамакойы чъыссæ. Æзнауыр æм касти, газеты гæп-
пæлыл тамакойы тæпп куыд æркодта йæ уырзæй, куыд æй стыхта, йæ 
фарсыл ын йе ‘взаг куыд æрбауагъта кæрæй-кæронмæ, стæй йæ куыд 
сдымдта. Уæд уый дæр сдымдта йæ «Беломор».

Цъуйджынмæ æрæджы æрлыгъди Габела. Æмæ уым, Æзнауырты 
уынджы кæрон, суадоны сæрмæ Гибыцойы фырттæ ног хæдзар сарæзтой 
æмæ сæ зæронд хæдзар Габелайæн ауæй кодтой. Цæхæрадонæй дæр 
ын, хæдзары комкоммæ цы схаста, уый ралыг кодтой æмæ сцъуй-
джынаг и Габела. Ууыл æртæ азы дæр нæма цæуы, æмæ, Габелайы чи 
нæ зоны, ахæм къахылдзæуæгæй ничи и хъæуы – кæм нæ балæудзæн 
йæ бæхуæрдоныл!

Ныр хъæмп ласынмæ цыдысты. Раздæр-иу сæ картоф Грознамæ 
ластой уæй кæнынмæ, уым хорз æлхæдтой картоф. Кусæг адæм бирæ 
уыд уыцы нефтьцъирæнты. Ныр дзы куы хæст вæййы, куы йæм хæцæн-
гæрзтæ фæласынц. Базарæн дзы йæ кой дæр нал и. Æмæ Æзнауыр дыууæ 
къаннæг уæрмы скодта, колхозы куыд кодтой уæрмытæ, афтæ. Иуы дзы 
уæййаг картоф нывæрдтой, иннæйы – мыггаджы картоф. Ныр сæ хъуамæ 
хъæмпæй æрæмбæрзой, стæй сыл фæстæдæр та сыджыт бакалой хъуамæ. 

Æмæ сæм йæхæдæг æрбацыд Габела. Бахъæр сæм кодта:
– Уæ картоф хъæмпæй æрæмбæрзтат, Ацыгатæ?
– Нæма, Габела, нæма! – йæ разы балæууыд Æзнауыр.
– Æмæ ма цы боны хорзмæ кæсыс? Нæ кæсыс, уалæ арвыл уыцы 

мигътæ дыууæрдæм куыд джеттыра кæнынц, уымæ?
– Бæргæ йæ уынын, фæлæ цы мæ бон у мигътæн?
– Уæдæ ма мæнæ мæ фарсмæ æрбабад, ахæм бынат Ерыстаутæй дæр 

алкæмæ нæ хауди.
Æзнауыр йæхимæ æркасти, æвæццæгæн, йæ гæрстæ раивын уыд йæ 

зæрды, æмæ йæ бамбæрста Габела.
– Дæ пысултыл ма тыхс. Мæхæдæг æй авгæндзынæн, цас авгæнинаг 

у уæрдоныдзаг хус хъæмп!
– Уæд та нæм мидæмæ рахиз.
– Куы раздæхæм, уæд-иу дæ ма ферох уæд уыцы ныхас, – бахудти 

Габела. Æмæ бахудти Æзнауыр дæр. Уа худæгæй дзы ницы уыд Габелайы 
4 Мах дуг №11 2024

ныхасы, фæлæ æнæуи дзæбæх ныхас уыд, сабыр хъæууон ныхас, æмæ 
йыл бахудти. Стæй схызти уæрдонмæ.

Ныр бадти уæрдоны æмæ касти фæндæгтæм – куыд цалхнад-иу 
уыдысты ацы фæндæгтæ! Хуры тынтæм-иу кæсæнтæ фестадысты, даргъ, 
æнæкæрон даргъ кæсæнтæ. Цæстытæ-иу тартæ кодтой сæ ферттывдæй. 
Цас цъуппамад машинæтæ-иу зуыгъ-зуыгъ кодта фæззыгон ацы фæн-
дæгтыл! Цас йедзаг уæрдæттæ сыл цыди, æмæ-иу сæ цæлхыты æфсæйнаг 
тæлытæ ныссыгъдæг сты, æмæ-иу хуры тынтæ сæ уæлæ пихылæйттæ 
калдтой. Цас колхозонтæ цыди фæззыгон уыцы фæндæгтыл! Æмæ-иу 
машинæ куы рацæйтахт, æмæ-иу гуыффæйыдзаг адæм зарæг куы ра-
цæйскъæфтой семæ, уæд-иу машинæйы фæстæ згъорын кæд не ‘рцыди 
лæгмæ! Афтæ азгъор машинæйы фæстæ æмæ згъор. Уыцы зарæджы 
хъæрмæ куыд бафæлладаид лæг!

Уæдмæ бахæццæ сты Хъоппæгджынмæ. Уыцы фæтæн кæрдын-
мæ-иу зиу ракодта колхоз. Зиуæй йæ карстой – иуæй, хæрæгдымхæццæ 
уыд æмæ зынкæрдæн уыд, иннæмæй-иу карст æмæ иу ссывд куынæ 
‘рцыдаид, уæд къæвда æрцæуын зоны, æмæ дæрæнвæллад кодта уый 
хуызæн холлаг. Зиу-иу хуыцаубоны уыд, æмæ-иу ахуыргæнджытæ дæр 
ацыдысты, районы кусджытæй дæр-иу ссыдысты бирæтæ, машинæйы 
гуыффæйæ-иу сæ хъæлдзæг ныхас хъуыст. Сæ цæвджытæ-иу тыхтæй 
ныхъхъилтæ сты сæ сæрмæ сæ даргъ хъæдтыл, æмæ-иу иу бакастæй 
афтæ зынд, цыма кæдæмдæр лæбурæг цыдысты.

Стæй-иу ралæууыдысты уыцы фæтæны. Уал æмæ уал цæвæджы-иу 
æмист куы фæкодтой, хуры тынтæ-иу сæ куы ацахстой, æмæ-иу уыцы 
стыр фæтæн куы сгуыпп кодта уыцы сырхбын арты, уæд ма уымæй 
диссагдæр цæмæ бакастаид лæг!

Сæ сихор-иу уæлæнгай уыд – халсартæ, цыхт æмæ дзул, фæлæ-иу 
изæрмæ гал аргæвстой, нуæзт-иу æрбаластой хъæуæй, уым-иу уыцы 
ногкарст кæрдæджы рæудæфмæ куы рабадтысты, уыцы хъæлдзæг 
лæгтæн-иу сæ хъæлдзæг ныхас æмæ сæ хъæрæй худын уалæ арвыл куы 
æмбæлдысты!.. Ахæм хъæлдзæг змæлд æрмæст зиуы баййæфтаид лæг. 
Æрмæст хосгæрдæн зиуы.

Уыдон уæд уыдысты, уыцы зиутæ æмæ æндæртæ, Росеб сæрдар куы 
уыди, уæд. Стæй, Росеб куынæуал куыста, уæд дæр баззади уыцы фæтк, 
уæд дæр зиуæй карстой Хъоппæгджыны фæтæн.

Габела дзырдта æмæ дзырдта, зарæджы кой кæнынæй нал æнцад.

– Æмæ-иу куывд уыдаид, чындзæхсæв уыдаид, куыддæр-иу фынджы 
хистæр Уастырджийы зарæг ныккодта, афтæ-иу фæкъордтæ-къордтæ 
сты фынгыл бадджытæ, йæ хъæлæс сæ кæй хъæлæсимæ хуыздæр бадт, 
уыдон-иу фæиутæ сты, æмæ-иу сын быцæуæй зарын бацайдагъ, – кæцы 
къорды зард хуыздæр рауайа! Иутæ-иу базарыдаиккой, стæй иннæтæ, стæй 
аннæтæ. Гъа-гъа-гъа! Цымæ ма лæг хуыздæр истæмæ байхъуыстаид?!

Стæй стыр фæндагæй азылд уæрдон æмæ, дыууæ обауы ‘хсæн цы 
фæндаг агуыбыр, ууыл фæуырдыг кодта, æмæ уыцы ранæй æрхæцыды-
сты йæ цæстытæ Æзнауырæн – уартæ хуссары рæбын иу ран судзы арт, 
арты фарсмæ бады чидæр, æмæ йæ Æзнауыр куыд æвзæрста, афтæмæй 
кæд касти чиныг! Æмæ дисы бафтыди Æзнауыр: кæд æцæг чиныг кæсы, 
уæд ардæм æрхаста йæ чиныг кæсын?! Хъæуы йæ ничи уагъта чиныг 
кæсын?! Æнæуи ам дæр æвзæр нæу чиныг кæсынæн. Афтæ дæхицæн 
арт скæн уартæ. Стæй йæ фарсмæ сбад артæн æмæ кæс!

– Æз иуцалдæр хъилы ракӕнон, уæрдоны фæрстæм кæй æртъыссæм, 
ахæмтæ, цæмæй нын фылдæр бацæуа хъæмп уæрдоныл, – загъта хъæрæй 
Габела, стæй фæрæт систа йæ къæхты бынæй æмæ уæрдонæй ахызт. 
Æзнауыр бадгæйæ баззад. Дзурын дæр ницы сфæрæзта Габеламæ. Бæх 
иуварс ахæцыд йæхиуыл æмæ кæрдæгмæ æрæвнæлдта. Æзнауыр бадт 
æмæ та-иу йæ цæстытæ сæхи фæцарæзтой уыцы артмæ. Каст-иу артмæ, 
æмæ-иу хаттæй-хатт нал фæзынди арт. Арт-иу нал фæзынди, фæлæ, 
арты фарсмæ чи бадти, уый зынди æмæ зынди. Æмæ-иу хъуыдытыл 
фæци Æзнауыр: уæдæ уый гæнæн куыд и, æмæ арт йæхæдæг мауал зына, 
фæлæ, йæ фарсмæ чи бады артæн, уый зына?! Уый зынди. Гуыбырæй 
бадти, æмæ ма кæд истæуыл æууæнк и, уæд касти чиныг. Æмæ арф 
ныуулæфыд Æзнауыр – Гасбол дæр-иу афтæ бадт гуыбырæй, йæ 
хатæны цы ныллæг бандон уыд, ууыл. Æмæ-иу афтæ касти уымæн, 
Æзнауырæн. Чи зоны-иу бынтон Æзнауырæн нæ касти, чи зоны ма-иу 
йæхицæн дæр касти. Касти-иу, йæхæдæг раздæр кæй бакаст, уырдыгæй 
исты дзæбæх бынæттæ, цæмæй Æзнауыр дæр бамбара, уыцы бынæттæ 
цæмæй дзæбæх сты, уый. Аныхас сыл кæной, дыууæйæ куыд фæныхас 
кæнынц исты æхсызгон хъуыддагыл, афтæ. Æмæ-иу гуыбырæй касти 
уæд Гасбол дæр. Йæхæдæг никуы касти арты фарсмæ Æзнауыр. Пецы 
раз касти. Пецы дуарыл цы æртæтигъон рудзынггонд уыди, уый рухс-
мæ-иу касти, чиныг-иу уыцы рухсмæ дардта æмæ-иу афтæмæй касти. 
Уæд иууылдæр афтæ кастысты: пецы рухсмæ дар дæ чиныг æмæ кæс. 

Афтæмæй цы бакæсай, уый дæ куыд хъуамæ ферох уа?! Нæ, уый дæ 
никуы ферох уыдзæн!

Æмæ тыхсын байдыдта Æзнауыр, цæуыл тыхсти, уый нæ зыдта, 
фæлæ тыхсти, уый зыдта. Фæфæнд-иу кодта: афтæ сæ фæуадза бæхæй 
дæр æмæ лæгæй дæр æмæ уыцы арты фарсмæ балæууа! Стæй-иу Габела-
йы фæрæты хъæр куы ссыд, уæд та-иу æрсабыр. Бæхы бозитæ дæр-иу 
æрысгæрста. Кæм и, уый дæр-иу æрæмбæрста. Нæ, уæддæр та-иу æр-
хæцыдысты йæ цæстытæ уыцы артыл, æмæ та-иу иннæ хъуыддæгтæ 
кæмдæр аззадысты. Тамако куыд сдымдта, уый не ‘рхъуыды кодта. 
Тыхсти фæздæгæй, фæлæ йæ уыдæттæ не ‘ндæвтой – ахиза уæрдонæй 
æмæ адугъ кæна æмæ ма ‘рлæууа йæ дугъæй, цалынмæ бахæццæ уа 
артмæ, уæдмæ – кæддæра чи у æмæ цы ми кæны кæддæра!

Уæдмæ Габелайы ныхас ссыд:
– Нæ бафæлмæцыдтæ æнхъæлмæ кæсынæй?
Æмæ йæм акаст Æзнауыр. Габела пыхсбынæй рахызт, йæ фæстæ 

æрбацæйласта, хъæдурыхъилæй зынгæ ставддæр чи уыд, ахæм хъилтæ, 
– сæ сæртæ сын йæ дæларм бакодта æмæ сæ йæ фæдыл ласта.

– Нæ бафæлмæцыдтæн, – загъта рохзæрдæйæ Æзнауыр.
– Уæдæ хорз, – загъта Габела дæр æмæ, цы хъилтæ æрбаласта, уыдон 

фæстæты æрбатъыста гуыффæйы.
Омæ бынтондæр Гасболы бадт куы кæны, уæд цæмæн кæны Гасболы 

бадт?! Уым ын хилдасæны фарсмæ цы нарæг дæргъæццон къуым уыди, 
уым-иу ныллæг бандоныл афтæ гуыбырæй бадт. Æмæ цыдæр цингæн-
гæ дыз-дыз ацыд йе уæнгты. Стæй фæздæгæй ферхæцыд æмæ хуыфын 
райдыдта. Хуыфыд æмæ хуыфыд. Æмæ та-иу æм Габела бакасти.

– Æвæццæгæн, дæ мæнгхъуырмæ баирвæзти фæздæг, æмæ уæд афтæ 
вæййы, – загъта æрæджиау Габела. Æзнауыр æм ницы сдзырдта; цы йæм 
сдзырдтаид, уый нæ зыдта, стæй йæ хуыфæгæй, исты сдзырдтаид, уый 
бон нæ уыд. Уæдмæ æрлæууыди уæрдон иу даргъ хъæмпы цъынайы 
цур. Æзнауыр æрхызт уæрдонæй æмæ, Габеламæ дæр нал фæкаст, афтæ 
фæцæуыныл.

Кæдæм цыди, уый нæ зыдта, цæмæ цыди уырдæм, уый дæр нæ зыд-
та. Уæддæр цыди æмæ цыди. Куы баввахс и, арт кæм уыди, уырдæм, 
уæд æрлæууыди. Бакаст-иу, æмæ уæртæ Гасбол. Бынтон Гасбол-иу нæ 
уыди, фæлæ-иу уæддæр Гасбол уыд. Стæй-иу бакаст, æмæ нæу Гасбол, 
цæмæйдæр у Гасболы хуызæн, фæлæ Гасбол нæу. Уый ныр, Гасболы 

хуызæн дæр чи уыд æмæ Гасболы хуызæн дæр чи нæ уыд, уый лæууыди 
арты уæлхъус æмæ, артыл цы аг уыди, уырдыгæй иу цыргъ хъилæй 
иста дзидзайы хæйттæ. Иста сæ æмæ сæ, артæй гыццыл æддæдæр цы 
къуырф тæбæгъ уыд, уым æвæрдта.

Æмæ йæм бадзырдта Æзнауыр, куыд ӕм бадзырдта, уый нæ бамбæрста:
– Гасбол нæ дæ?!
Уый лæугæйæ аззади. Цы дзидзайы хай систа хъилы цъуппыл, уый 

дæр хъилæй аззади йæ къухы. Бахудти.
– Гасбол дæн, фæлæ мæ иугæр нæ базыдтай, уæд, æвæццæгæн, бынтон 

Гасбол нæ дæн. Ды Æзнауыр дæ, фæлæ мæ иугæр нæ базыдтай, уæд, 
æвæццæгæн бынтон Æзнауыр нæ дæ ды дæр. 

Стæй йæ хъил, йæ цъуппыл дзидзайы хай, афтæмæй тæбæгъмæ нып-
пæрста æмæ йæ цæнгтæ фæйнæрдæм фæхаста, афтæмæй фæцæйцыди 
Æзнауырмæ. Æмæ уæд Æзнауыр дæр ахæцыд йæ цæнгтыл.

– Ам цы ми кæныс? – кæрæдзи куы суагътой, уæд фæрсы Æзнауыр; 
худгæ кодта, афтæмæй йæ тыхст нæма ‘рцыди, æмæ йæ худт бынтон 
æххæст худты хуызæн нæ уыд.

– Мæнæ дзидза фыцын, – худы, афтæмæй дзуры Гасбол.
– Æмæ дæ дзидза фыцын ардæм æрхастай?
– Æмæ ам цæмæй æвзæр у дзидза фыцынæн, – йæ худынæй не ‘нцади 

Гасбол.
Ныр дзидзатæ Æзнауыр иста, Гасбол лæууыди.
– Алибар мын куы загъта, ардæм цæудзыстæм, уæд бацин кодтон 

– фендзынæн дæ! Фæлæ дыл ам сæмбæлдзынæн, уый базонынæн хæй-
рæджыты дзуг хъуыди. Фæлæуу, фæлæуу, цымæ, хæйрæджытæ куы 
æрæмбырд вæййынц, уæд сæ дзуг рауайы æви рæгъау æви æндæр исты?..

– Дзуг дæр нæ, рæгъау дæр нæ, æндæр исты дæр нæ, – загъта Æзнауыр 
æмæ касти Гасболы мæллæг цæсгоммæ. 

Йæ цæстыты цыдæр рухсы цъыртт зынди, фæлæ цæстыбынты уæззау 
æрхæндæг бадт æмæ катай ӕфтыдта лæгыл.

– Уæдæ цы?
– Ницы.
– Куыд ницы?
– Афтæ – ницы. Хæйрæг нæй, æмæ дзы цы хъуамæ æрæмбырд уа!
– Тынг дæ уырны?
– Цы?

– Хæйрæг нæй, уый?
– Æмæ дæу нæ уырны?
– Нæгъ! Мæн, хæйрæг куы уаид, уый фæнды.
– Цæмæн?
– Хæйрæджытимæ хъæлдзæгдæр у цард. 
– Цæмæй?
– Хæйрæджытæ дзы кæй ис, уымæй. Хæйрæджытæ хъæугæ кодтой 

адæмы, æмæ сæ хъуыды дæр уымæн æркодтой.
– Уыныс! Хъуыды сæ æркодтой.
– Хъуыды сæ æркодтой, æмæ сты. Дзидза фыцын дæр хъуыды æр-

кодтой æмæ фых дзидза хæрынц хом дзидзайы бæсты. 
Стæй йæ худын фæурæдта Гасбол. 
– Ды та ам цы ми кæныс?
– Хъæмпмæ æрбацыдтæн. Хæдзарон лæг фæкæнын.
Æмæ зæхмæ ныккаст Гасбол, афтæмæй дзырдта – алы дзырд дæр-иу 

хицæнæй загъта, цыма йæ фæстæ æндæр дзырд нал уыдзæни, æмæ йæ 
разæй дæр нæ уыд æндæр дзырд, афтæ.

– Æз æй зонын, ды уыдтæ. Иунæг нæ уыдтæ, уый дæр зонын. Иунæ-
джытæн уыйас не ‘нтысы. Уым цæдис хъæуы. Афанасий Афанасийы 
фырт уæ тынг æппæлыд, уыдон, дам, æцæг æмбæлттæ сты æмæ, дам 
сыл фидар хæц.

Гасболы ма цыдæр зæгъын фæндыди цыма. Фæлæ уæдмæ уæртæ 
таучел цыд æрбакæны куывдваг лæгты бал. Разæй Габела æмæ, Габелайæ 
цъус кæстæр чи уыдаид, ахæм лæг, йæ тегла худ йæ къухы атил-атил кодта. 
Йæ сæр хъустæй уæлæмæ уыди лæгуын æмæ йæ фыр урсæй тæмæнтæ 
калдта хуры рухсмæ. Йæ фындзы бын йæ сау рихитæ, цыма дзы цæугæ 
нæ кодтой, уыйау пыхцылæй лæууыдысты. Æмæ дзырдта уыцы лæг:

– Стæй сæ æрæмбырд кæндзынæн – иууыл-иууыл. Автобусы сæ 
сбадын кæндзынæн æмæ сæ ам æрбалæууын кæндзынæн. Ацы бынат 
мæ зæрдæмæ тынг цæуы. Цалынмæ Азимæ нæ ацыдтæн, уæдмæ-иу 
ам суг цæттæ кодтон нæ куыстуатæн уæртæ уыцы хъæды, – йæ цонг 
комы дымæгмæ фæцарæзта лæг. – Тынг дзæбæх ран у ацы ран. – Уым 
фæурæдта йæ ныхас, цыма йæ тыхурæд фæкодта, афтæ зынд, æмæ ма 
загъта: – Сæфти мæ мæгуыр хойы лæппу, æмæ, уымæн чи баххуыс 
кодта, уыдон мæнæн мæ туг, ме стæг сты.

Æмæ рахабар кодта Гасбол Æзнауырæн:

– Уый мæ мадыфсымæр у. Далæ таджикты республикæйы царди. 
Бирæ дзы фæцарди. Нырма æрæджы æрцыди. Йæ ном Алибар хуыйны.

Æмæ бафарста Æзнауыр:
– Æмæ, цымæ, Габелайы цæмæй зоны, кæнæ Габела уый цæмæй зоны?
– Габела кæй хоныс, уый æз Алибартæм федтон. Йæ хæдзармæ зилыны 

куыстытæ кодта Алибар, æмæ уым уыди æд бæх, æд уæрдон. Æххуыс 
ын кодта. Куыд æй бамбæрстон, афтæмæй кæрæдзи дзæбæх зонынц. Чи 
зоны, исты хæстæг дæр бавæййынц кæрæдзийæн. 

Æмæ ныхъхъуыды кодта Æзнауыр: уæд, æвæццæгæн, зонгæ дæр 
кодта, ам сæмбæлдзысты, уый. Чи зоны йæ кæнгæ дæр уымæн ракодта. 
Уæдæ хъæмп ласынмæ æндæр никæимæ рацыдаид?! Акæсæд-ма исчи 
Габелайы митæм!

– Омæ, дам æй ахсгæ цæй тыххæй кæнæм, кæй сæ цы бахъыгдардта? 
– бафарста Габела æмæ æрлæууыд. Æмæ æрлæууыд Алибар дæр. Æмæ 
æрлæууыдысты иннæ лæгтæ дæр.

– Бахъыг сæ дардта: уый æмæ уый цæмæй зоныс, кæм æй базыдтай, 
цæмæн æй базыдтай?! Уым æмæ уым афтæ æмæ афтæ цæмæн загътай? 
Æмæ йæ æрцахстой.

Иннæ лæгтæй дзургæ ничи ницы кодта, лæууыдысты æмæ хъуыстой.
– Лæгты та хонгæ ракодта, æвæццæгæн, – загъта Æзнауыр.
– Лæгты – хонгæ, мæныл цин кæнынмæ сæ рамбырд кодта, – бахудти 

Гасбол, – афтæмæй сæ æз никæй зонын, уыдонæй дæр мæ ничи зоны. 
Чи сæ йæ сыхаг у, чи æнæуи йæ зонгæ.

Стæй æрбадзырдта Гасболмæ Алибар:
– Гъа-ма, Гасбол, машинæйы цы и, уыдон радавут дæ дзæбæх æмбали-

мæ æмæ фынджы кой бакæнут, – машинæйы дæгъæл радта Гасболмæ 
æмæ аздæхт Габеламæ: – Мæнæ ам æрбадæм, нæ, Габела?

– Кæд нын æнæ бадгæ нæй, – бахудти Габела, – уæд ам комæй кургæ 
бынат куы у!

Гасбол æмæ Æзнауыр сæ къухтыдзаг дзæкъултæ рахастой машинæ-
йæ. Стæй, арт кæм уыди, уырдыгæй гыццыл æддæдæр иу дæргъæццон 
гæххæтт айтыгътой, йæ сæрмæ йын æртæ чъирийы æрæвæрдтой иу урс 
хъæдын тæбæгъы мидæг, æмæ сфидыдта уыцы дæргъæццон гæххæтт. 
Стæй ныггуыбыр сты, афтæмæй æвæрдтой уыцы гæххæттыл цæхджынтæ 
æмæ халсартæ. Гæххæтт йедзагæй-йезагдæр кодта.

Æмæ та баздæхти Габеламæ Алибар:

– Гъеныр дæ сæр бахъуыди, Габела, мæнæ ацы къуыдырыл æрбад, 
æмæ нæ дзæбæх чи нæ æррасур-басур кæна, уымæн арс дæр амæлæд 
æмæ бирæгъ дæр.

Лæгтимæ цы куырæфцæг лæппу уыд, уый йæхицæй уырдыгыстæг 
акодта. Сыкъа радта Габеламæ, æмæ скуывта Габела:

– Хуыцау, табу Дæуæн. Мæнæ ацы дзæбæх ран бамбырд стæм, цæ-
мæй Дæм не ‘ртæ чъирийæ бакувæм, æмæ Дын барст фæуæнт! Цæуыл 
тыхсæм, уый дæр зоныс, цæмæ бæллæм – уый дæр, гъемæ, цæуыл 
тыхсæм, уымæй æдыхст куыд уæм, цæмæ бæллæм, уымæй – ифтонг, 
уыцы тæразы нæ бафтау, о Дунесфæлдисæг æмæ Дунедарæг Хуыцау!

Лæгтæ, цал уыдысты, уалæй лæууыдысты, Габелайы дзыхмæ кас-
тысты, æмæ-иу куыддæр фæлæууыдысты Габелайы былтæ æмæ-иу сæ 
бынаты  абадтысты, афтæ-иу аиу и сæ хъæр:

– Оммен!
Æмæ-иу нæргæ ацыд уыцы удæхцон дзырд, цыма арв нæрыди, уый 

хуызæн.
– Ацы фынг цы лæппуйы тыххæй арæзт у, уымæн бирæ фынгтыл 

куыд фæкувой, кæдæм цæуа, уым йæ размæ куыд гуылф кæной адæм, 
кæцæй цæуа, уым æй лæг рæгъауæй куыд фæндараст кæной, уыцы амонд 
ын Дæ цæст бауарзæд! – афтæ ракуывта Габела æмæ кувæггаг Гасболмæ 
авæрдта. Стæй рæгъ ратагъд кодта, æмæ къухтæ базмæлыдысты, æмæ 
бацæрæццаг и фынг. Хъарм дзидза æмæ уыцы цæхджынты тæф амидин 
кодтой æмбудæнтæ, æмæ къухтæ уырдыг ныллæууыдысты.

Фæлæ та уæдмæ сыстади Габела, æмæ та сыстадысты иннæтæ дæр 
æмæ та ракуывта Габела:

– Уæ, нæ фыдæлтæн цæрын æмæ хæрын чи амыдта, сæ байрагæй сын 
афоныл бæх чи кодта, сæ лæппуйæ – лæг, сæ хорхæссæн фæндæгтыл 
сæ рæствæндаг чи кодта, сæ тоххæссæн фæндæгтыл сыл уæнгдых æмæ 
цæнгдых чи æфтыдта, уыцы сыгъдæг Уастырджи, табу дæ тæхгæ-нæргæ 
номæн! – æмæ, хъусыныл куы фесты Габеламæ, уæд зарæг, цыма ракуывды 
мидæг æвæрд уыди æмæ уырдыгæй рагуылф кодта, афтæ ныннæрыди:

Йей-уой,
Далæ Æрджынарæджы
Нæ бæлццæтты йæ рахиз дæлбазыр
Чи бакæны,

Фыдкъах сыл куыд нæ бамбæла,
Фыдбон æмæ фыдлæгæй иртæст
Куыд уой,
О, табу дæхицæн,
Сызгъæрин Уастырджи!

Лæгтæ раст лæууыдысты æмæ хъырныдтой. Сæ былтæ æмхуызон 
батымбыл сты, йæ къухы сæ кæмæн чъирийы карст уыди, кæмæн дзи-
дзайы кæрдих – зарæг сын сæ сæ къухы æрæййæфта, æмæ сæ ахæрой, 
уый сын нал бантыст, фынгыл та ма сæ æвæргæ куыд æркодтаиккой 
фæстæмæ! Сæ цæсгæмттæ ныррухс сты, цыма Габелайы къухы сыкъайы 
бæсты æхсидав уыди, фæйнæрдæм судзгæ стъæлфæнтæ кæмæй хауди, 
ахæм æхсидав. Æзнауыр лæууыд æмæ хъуыды кодта: æвæццæгæн æй 
æмбæрста уым мидæмæ, базарыны фадат ын фæуыдзæн. Уæмæн афтæ 
бацинхъус и.

Уæдмæ зарæг айста Алибар:

Йей-уой,
Нарты сæрæнтимæ
Æфсымæры цард чи кодта,
Сæ мæгуырты сын фосджын
Æмæ хорджын чи кодта,
Чызгамонæг кæмæн уыд
Æмæ чындзхæссæг кæмæн цыд,
О, табу дæхицæн,
Сызгъæрин Уастырджи!

Æмæ йæ хъуыдыйы фæдыл цæуын нæ фæрæзта Æзнауыр, уæддæр 
цыди, тыхцыд кодта уæддæр. Дунейы адæмтæй ирон адæмы йеддæмæ 
Уастырджийы зарæг никæй фынгæй райхъуысы. Уый диссаг нæу, стыр 
диссаг нæу уый?! Æмæ уæд цас хъæздыгдæр сты ирон адæм иннæ адæм-
тæй! Æмæ сын тæригъæд дæр куыд нæ бакæна лæг, уымæ чи нæ байхъусы, 
уый улæфтытæ кæй зæрдæйы къултæ нæ бахойынц! Уастырджийы 
зарæг! Уæ, æмбисонд фæуат, нæ фыдæлтæ, кæд куыд æрхъуыды кодтат, 
Уастырджийыл зарæг скæнат, уый! Æмæ куыд фидауы уыцы зарæгæй 
Иры фынг, æмæ дзы куыд фидауы Иры уæзæг!

Тæхгæ-нæргæ Уастырджи! Мæгуырты-иу куыд схъæздыг кодта 
Хуыцауы хъомысæй, фос æмæ-иу сын хор бирæ чи радта, фæлæ-иу 
йæ хъæздыджы цæсты чи акаст, уый-иу йæ мæгуыр къæсы чи абадын 
кодта! Цы зондыл æфтыдта адæмы, цы раст зондыл, цы арф зондыл 
æмæ цы хуымæтæг зондыл! Æмæ йæм, уыцы хъуыдытæ куыд кодта, 
афтæ къухаууæтты бадзырдта Гасбол:

– Æз уæм искуы æрбацæудзынæн, дард искуы нæ, хæстæг искуы. 
Æмæ уæд бирæ фæныхæстæ кæндзыстæм – иннабонæй иннабонмæ, – 
бахудти Гасбол.

– Сом, куыддæр кæрчытæ ныууасой, афтæ дæм æнхъæлмæ кæсын 
райдайдзыстæм, – бахудти Æзнауыр дæр.

Æмæ та йæ сæр ныттылдта Габела, афтæ ныттылдта йæ сæр, цыма 
йæ хъæлæсæй судзгæ цæхæр скæлынмæ хъавыд. Æмæ та ныннæрыд 
йæ хъæлæс:

Йей-уой,
Уалæ Сæнайы хохыл
Гæнах-мæсгуытæ кæмæн уыд,
Сагтæ æмæ дзы сæгуытты рæгъæуттæ
Чи дардта,
Изæрмилты-иу йе ‘рткъах бæхыл
Сиргæ чи фæцæйцыд Ӕрфæны фæдыл, 
О, табу дæхицæн,
Сызгъæрин Уастырджи!

22
Рæстæг цыди, фæлæ цыма нæ цыди. Кæд цыди, уæд йæ фæд куыд 

нæ зынди? Фæлæ æдзæугæ дæр куыд уыдаид? Уый гæнæн куыд и, æмæ 
рæстæг уа æмæ цæугæ ма кæна! Мæнæ, цæугæ дæр кæмæ ницы кæна 
æмæ цæугæ дæр кæмæй ницы кæна, уыцы цады лæуд куыд кодтаид? 
Нæ, уый гæнæн нæй. Цыди рæстæг, æвæццæгæн, фæд дæр уагъта, æвæц-
цæгæн. Фæлæ, кæд уагъта фæд, уæд æй адæм куыд нæ уыдтой? Нæй, 
нæ йæ уыдтой, æппындæр æй нæ уыдтой. Æмæ кæрæдзимæ кастысты, 
æнахуыр каст кодтой кæрæдзимæ, цыма стуртæ сты æмæ бауасынмæ 
хъавыдысты кæрæдзимæ.

Хицауад дæр змæлыди. Фæлæ цыма не змæлыди хицауад дæр. Кæд 
змæлыди, уæд цæмæннæ исты зынди йе змæлдæй? Æмæ, дам, бæстæ 
тынг ныххæлæттаг и уыцы саусыгъд баййафинаг нæуæдзæм азты. 
Æмæ, дам ыл мæцъисæй рахæц-бахæц кæнæгау кæнæм, кæд ма, дам, 
исты амæлттæй йæ къахыл слæууид. Æмæ адæм кæрæдзийæн хъаст 
кодтой, гæр æмæ, дам, бæстæ уыцы æнæхъæн цыппар азы йæ туджы 
куы февдылди æмæ, дам, уайтагъд куы слæууыд йæ къахыл, уæд, дам 
æм ныр аразæнтæ кæдмæ æвæрдзыстут?!

Æмæ, дам, змæлæм. Фæлæ ницы бæрæг зынди се змæлдæй, 
æмæ диссаг касти адæммæ, уæдæ, хицауад змæла – уыцы стыр 
бæстæйы стыр хицауад, æмæ макуыцæй зына йе змæлд! Æмæ не 
‘ууæндыдысты адæм – нæдæр хицауадыл æууæндыдысты, нæдæр 
цардæн йæхиуыл. Æмæ-иу фарстой, хицауадæй-иу фæрсынмæ кæй 
баййæфтой, уыдоны: нал и раздахæн уыцы цардæн, уыцы рухс æмæ 
хъарм цардæн? Æмæ йæм кæдæм дзыназдзыстæм? Уæдæ не уæнгыл 
ахæцынхъом куы нал стæм æмæ нæ дзыхыдзаг бахудынхъом, уæд 
ныл ай цы бон ныккодта?!

Æмæ-иу сæ сæртæ ныттылдтой, тынг-иу ныттылдтой сæ сæртæ, 
кæй-иу фарстой хицауадæй, уыдон, цыма афтид уыдысты сæ сæртæ, 
уый тылд-иу сæ ныккодтой, гъе!

Нæй, дам, нæй, цард, дам, ахæм стыр ивддзинæдтæ баййæфта, æмæ, 
дам, уымæн гæнæн нал и. Æмæ, дам æй цас тагъддæр ферох кæнат, уыйас, 
дам, уæхицæн æнцондæр уыдзæн. Æнæуи, дам, раст куы зæгъæм, уæд, 
дам дзы ахæм хорзæй куы ницы уыди, цы, дам дзы æрæмысат, ахæмæй! 

– Рухс дзы уыди, рухс! – хъæр-иу систой, дæлейӕ уæлæмæ чи фарста, 
уыдон, – фæсонтæ дæр чи тавта æмæ зæрдæмæ дæр чи касти, ахæм рухс!

Фæлæ хицæуттæм нæ хъуысти адæмы хъæр. Кæд сæм хъуысти, 
уæддæр сæхи афтæ дардтой, цыма сæм нæ хъуысы. Стæй сæм, чи зоны, 
нæ хъуысти – тынг хъуысаг нæу, бынæй цы дзырдæуа, уый уæлæмæ.

Æмæ, дам ын нал и саразæн. Диссаг нæу, стыр диссаг, уæдæ йæ 
кой дæр куы никуы уыди уыцы цардæн – рухс бирæ кæм уыди, уыцы 
цардыл цæуы дзырд – куынæ чингуыты баззади фыстæй, куынæ лæгæты 
къулыл баззади нывæй, æмæ йæ афтæмæй куы сарæзтой, уæд, нырма 
йæ бынат хъарм куы у, йæ гæрæнтæ бæрæг куы сты, уæд ын куыннæ-
уал и саразæн?! Сæхæдæг ныфсытæ æвæрдтой, уæд æмæ уæд уыдзæн 
нæ дзырдтой, афтæ æнæуи дзырдтой, сæ ныхасмæ сын къух бакæнæн 

куыд нæ уа, афтæ – мæнæ сом, кæнæ иннæбон, кæнæ, уый фæстæ цы 
бон æрцæуа, уæд. Æмæ, дам, тагъд нæ кæнæм. Кæдæм, дам, тагъд кæ-
нæм, бонты, дам, мыстытæ нæ бахордтой. Бæстон, дам, аразæм, бæстон 
адæмы цард, хъуамæ, дам дзы афтæ бирæ гæнæнтæ уа, æмæ дам сын 
ныккæнæн дæр ма уа.

Æмæ, дам, ууыл архайæм, цæмæй адæмæн сæ цард сæ сæрты акæла. 
Æндæр мæт, дам нæ нæй æмæ, дам, уыцы мæтæй æхсæв фынæй дæр 
куынæ кæнæм. Чи, дам нæ афынæй вæййы, уый дæр æрмæст йæ иу цæс-
тæй. Дыууæ цæстæй, дам, чи афынæй вæййы, уымæн, дам æй уайтагъд 
йæ цæстмæ бадарæм.

Æмæ сайгæ кæнынц, æмæ сайын дæр зонын хъæуы. Хъуамæ афтæ 
сайай, æмæ сайды хуызæн ма зына дæ сайд. Адонæн та карды лыгау 
бæрæг фæдары. Æмæ, дам нын, Цæдис кæй фехæлд, уый нæ астæумагъз 
асаста, нырма дæр, дам, раст слæууæм, уый хъом нæма стæм. Афтæ-
мæй, Цæдис халджытæн сæ тæккæ бугъадæр чи уыди, уымæн цырт 
ныццарæзтой Мæскуыйы астæу, хуымæтæг цырт нæ – цыртдзæвæн, 
адæмы сæрыл йæ сæр чи ‘рхæсса, уымæн цы цыртдзæвæн сæвæрынц, 
ахæм. Гъеныр, уыцы ныхæстæ чи загъта æмæ стæй уыцы митæ чи ба-
кодта, уымæ хъуамæ адæм фæдисы ма фæцæуиккой – алæ-ма, фенæм 
æй, кæддæра лæг у æви хæйрæджыты фæтдзæгъдæн у?! Уый хъуамæ арв 
ныццавтаид, фæлæ афтæ чъизи уыд удæй дæр æмæ буарæй дæр, æмæ 
арв йе стыр ном бахызта – нæ йæ ныццавта. Æмæ кæсы адæммæ йæ 
лæууæн бынатæй, фæлæ сæ уынгæ нæ кæны – никуы сæ уыдта æмæ сæ 
ныр дæр нæ уыны. Адæм та йæм кæсгæ дæр нæ кæнынц – сайды-майды 
сыл фæцыди уал æмæ уал хатты, æмæ ма йæм цæмæ кæсой?! Диссаг 
нæу, – цыртдзæвæн ныццаразай, æмæ йæ кæмæн сарæзтай, уый уынгæ 
ма кæна адæмы?! Адæм æм сæхæдæг та кæсгæ ма кæной!

О, æмæ æрцæуы уæддæр уыцы бон – боны æнæ ‘рцæугæ цы бон 
и! Стæй æрцæуы уыцы сом дæр, æрцæуы уыцы иннæбон дæр, стæй, 
йæ фæстæ цы бон вæййы, уый дæр, æмæ, адæмæн ныфсытæ цæмæй-
ты февæрдтой, уыдонæй куы ницы вæййы семæ, уæд фæлæбурынц 
ногæй ныфсытæ æвæрынмæ.  Сайгæ кæй кæнынц, уый сыл зынын 
байдайы. Фæлæ ницæмæ дарынц уый. Уый зонынц, æмæ сайын æвзæр 
нæу. Сайгæ куынæ кодтаиккой, уæд афтæ стымбыл кодтаиккой сæ ра-
цæуæн æмæ сæ бацæуæн бынат? Не стымбыл кодтаиккой. Уый хуызæн 
тымбыл, æмæ йыл цæстытæ ирвæзтытæ кæнынц, уд – тартæ. Тымбыл, 

æмдымбыл. Бацæуæн нæ, фæлæ йæм бакæсæн дæр никуыцæй и. Уалæ 
Цæгат бæстæты сагдартæ цы тымбыл цæрæнуæттæ саразынц, уæдонæй 
зæхмæ мур нæ уадзы, нæдæр ыл мит хæцы, нæдæр дзы къæвда хъары. 
Рыг абадæн дæр ыл нæй. Стæй йыл куы абада рыг искуыцæй, уæд йæ 
алыварс ахæм даргъцонг лæппутæ сæпп-сæпп кæнынц æмæ йæ цæсты 
фæныкъуылдмæ афтæ асыгъдæг кæндзысты, æмæ, цы уыди, уымæй авд 
хатты хуыздæр фестдзæн.

Æмæ уырдыгæй рафтыдысты, ацы тымбыл хицауад чи сарæзта, уыдон, 
уыцы хъарм æмæ рухс кæм уыди, уырдыгæй. Уыцы рухсмæ бафтыдысты 
сæ фæндæгтыл, æндæр, æвæццæгæн, карчы цъиутау ныдздзæгъæлтæ 
уыдаиккой царды хæмпæлты. Æмæ диссаг у, стыр диссаг у, уыцы æнæ-
уынон цæстæй цæмæн ракастысты сæ тымбыл хицауадæй, уыцы рухсæн 
йæ кой-йæ хъæр куынæуал уаид, уымæн нывæндтæ цæмæн кæнынц?! Цы 
‘взæры сын бацыди уыцы рухс? Царды фæндæгтæ цы рухсмæ федтой, 
уыцы рухс?! Æмæ лæгыл гуырысхо бафты – кæд, цы сты, уый не сты? 
Уæдæ, кæд цы сты, уый сты, уæд сын уыдон цы митæ сты?!

Фыдæлтæ æдзæсгом адæм хуыдтой ахæм адæмы. Ома сын цæсгом 
нæй. Æмæ цæсгом алыгъуызон æвдыст цæуы алы адæммæ. Бирæтæн сæ 
цæсгом, адæймаг адæммæ цы цæсгом æвдисы, æндæр ницы нысан кæны 
– фындз кæм зайы, хъил фындз кæнæ гуыбыр фындз, цæмæй уæлдæф 
улæфа, цæстытæ – йæ развæндаг уына, дзых – хæра æмæ искæй кой 
кæна. Æндæр ницы. Æппындæр ницы æндæр. Фæлæ ирæттæм æндæр 
у цæсгом: æмæ цы нæ æвдисы – уды хорзæй дæр цы и, уый дæр æвдисы 
æмæ дзы æвзæрæй цы ис, уый дæр. Уымæ гæсгæ адæм дих кæнынц 
дыууæ хайыл: сæ иутæ сты цæсгомджынтæ, иннæтæ æдзæсгæмттæ, ома 
цæсгом кæуыл нæй, ахæмтæ. Уыдон, уыцы æдзæсгæмттæ, тынг мондаг 
кæнынц хицауы бынаты абадынмæ, уыдон æрхъуыды кодтой сайын. 
Уартæ скифаг Анахарсис къахæйзилгæ хъуырауаразæн кусæнгарз куыд 
æрхъуыды кодта, афтæ. Æмæ, адæм хъуырауаразæныл куыд кусынц, 
хъуырæуттæ йыл куыд аразынц, уыцы æдзæсгом адæм та сайгæ кæнынц 
афтæ. Хицауы бынаты сбад æмæ сай! Адæмы сай, сæ сæргъы кæмæн 
лæууыс, уыцы адæмы, се скаст дæумæ кæмæн у, уыцы адæмы. Арв сæм 
æргом куыд нæ рацæуы уыцы адæммæ æмæ сыл фæйнæ нæмыджы куыд 
нæ раскъæры уыцы бæрзондæй.

Цардысты Цъуйджыны дæр. Алчи сæ йæ царды кой кодта ‘мæ нæ 
кодта. Æххормаг не ‘ййæфтой. Макъаронтæ æмæ æхсынæнты зети 

æлхæдтой. Хъæуы раздæр иу дукани уыд, ныр ма дзы фæзынди гыццыл 
дуканигæндтæ. Кæцæйдæр сæм ластой хæринæгты муртæ, уыдон ма 
сын сæ аргъмæ æфтыдтой æмæ сæ уæй кодтой афтæмæй.

Адæм сдыгъуырццӕг сты. Лæгтæ ма иумæ алæууой, хъæууон хъæл-
дзæг ныхас ма акæной, уый нал уыди.  Зарæг бамынæг. Клубы раз бон 
дæр – афтид, изæрмилты дæр – афтид. Æмæ нæ фидыдта уыцы афтидæй 
клубы раз, æппындæр нæ фидыдта. Цæст æм бакæсын нæ уарзта. Ивта, 
æндæрхуызон кодта хъæу. Æдде йыл афтæ нæ зынди, кæй ивта, уый, 
фæлæ йæм мидæмæ ныккæс искæуылты, уæд уазал смаг кодта.

Джорджы хæдзар йæхиуыл схæцыд. Фыццаг уæладзыджы рудзгуы-
тæ сæвæрдтой, æмæ уынгмæ цингæнгæ кастысты, æвæццæгæн, кæй 
фæзындысты, ууыл цин кодтой æмæ стæй ноджы ам, Цъуйджыны, 
кæй фæзындысты, Джорджæн йæ фыдæлты уæзæгыл, ууыл. Æнæуи 
афтид æййæфта уынг. Кæд-иу дзы Бодзыбойыл æрхæцыд цæст, æндæр. 
Бодзыботæм, иуæй, хæстæг уыд, хæдзар кæм арæзтой, уыцы бынат, 
иннæмæй йын мады ‘рдыгæй цыдæр бавæййаг разынди Джордж. Æниу 
æй ам Джордж ничиуал хуыдта. Джиуæр хонын æй райдыдтой. Æмæ 
йыл сфидыдта уыцы ном, цыма Америкæйы йæ фыдыфыды цъухъхъа 
æфснайдæй æрбахаста æмæ йæ ам скодта, афтæ. Æмæ-иу арæх суади 
Бодзыбо Джиуæры хæдзармæ, уым-иу дурты цæндыл слæууыд, йæ цæнг-
тæ-иу йæ синтæм айста æмæ-иу æнахуыр цыртдзæвæны хуызæн зынд. 
Æвæццæгæн-иу иунæгæй кæй лæууыд, тынгдæр-иу уый тыххæй зынд 
цыртдзæвæны хуызæн. Джиуæр йæхæдæг цы сырх машинæ балхæдта, 
ууыл рацу-бацу кодта йæ хъуыддæгты фæдыл, æмæ-иу Бодзыбо йæхимæ 
кусджыты куыстмæ цæстдарæджы хæстæ дæр райста. Хъæуы йæ фæз- 
мыдтой æмæ йæ ахудыны тыххæй фæзмыдтой. Цæвиттон, кусджытæй 
кæйдæр куысты цыдæр йæ зæрдæмæ нæ фæцыд, æмæ бауайдзæф кодта 
кусæгæн, æмæ йæм фæстæмæ фæкъæпп кодта кусæг, ома дæу та дзы цы 
хъæуы, æмæ дын уæд лæгыл йæ къæхтæ ма сцæгъда а сабыр Бодзыбо:

– Ты где находиш?!
Ома кæм дæ, уый зон æмæ фæстæмæ ма къæпп кæн. Æвæццæгæн, 

уырыссагау бынтон раст кæй нæ загъта Бодзыбо, худгæ уымæн кодтой. 
Фæлæ йæ адæммæ чи рахастаид? Æвæццæгæн, кусджытæ сæхæдæг. 
Уыдон дæр – ахудыны тыххæй. Кусджытæ горæтæгтæ уыдысты, фæлæ 
уым цардысты, кæйдæр афтид хатæн баххуырстой.

Стæй ма ноджы иу хабар æрцыди Цъуйджыны: хъæуыхицау равзарын 

сын бантысти æппынæрæджиау, æмæ кæд равзæрстой Сабазы! Алаган æй 
йемæ сласта йæ машинæйы. Æмбырдæн хицау дæр йæхæдæг уыди, æниу 
дзы хицау уа диссаг хъæугæ дæр ницæмæн кодта: хорз зыдтой Сабазы 
æмæ, Алаган нæ, фæлæ æппындæр куы ничи уыдаид йемæ, уæддæр 
æй равзæрстаиккой. Стæй йæхæдæг дæр нæ ныццавта йæ къæхтæ. Уый 
тыххæй афтæ дзурджытæ уыди, уæлдайдæр сылгоймæгты ‘хсæн: «Де 
‘дде йæхæдæг хъавыди уыцы бынатмæ. Уымæн афтæ ахæц-ахæц кодта».

Фæлæ иннæрдæм дзурджытæ дæр иутæ æмæ дыууæтæ нæ уыди: 
«Нæ мæтæй марди! Уæдæмæ йын æндæр гæнæн нал уыди, æмæ сразы».
Фæлæ йын, цæмæн нал уыд æндæр гæнæн, уымæй ничи никæй фарста, 
æмæ дзуапп дæр ничи никæмæн лæвæрдта.

Æмæ æрбадти хъæуыхицауы бынаты Сабаз. Æмæ æрсабыр и хъæу. 
Налдæр цæсгомджындæр агуырдтой, налдæр хъæздыгдæр. Æмæ ма 
иу хабар æрцыди ноджы Цъуйджыны. Æзнауыры йæ куыстæй систой. 
Райсомæй иумæ ацыдысты Тинатинимæ, куыд-иу цыдысты, афтæ æмæ 
Делборæйы уым баййæфтой. Директоримæ ахуыргæнджыты хатæны 
астæу лæууыдысты. Гуыбырæй лæууыдысты, кæрæдзийы ныхмæ лæу-
уыдысты, цыма сæ иу иннæмæн тæфæрфӕс кодта, уый хуызæн.

Ахуыргæнджытæй чи бадгæ кодта, чи – лæугæ, фæлæ бадгæ дæр 
æнæуи кодтой æмæ лæугæ дæр, æндæр сæ цыма бадыны мæт дæр никæй 
уыди æмæ лæууыны мæт дæр, афтæ зынди. Стæй акодтой Æзнауыры 
директоры бынатмæ, æмæ йын уым Гæлæба бакаст районы ахуырады 
разамынды бардзырд: уыцы æмæ уыцы æмбырды цы ныхас ракодта, 
уым националистон æмæ экстремистон хъуыдытæ кæй дзырдта, уый, 
æмæ уый тыххæй ист цæуы йæ куыстæй.

Æзнауыр фæрсгæ дæр ницæмæй бакодта, æнæуи дæр ницы загъта. 
Делборæ зæхмæ касти, афтæмæй æрлæууæрлæугæнгæ радзырдта:

– Бардзырды бынмæ мæ къух æвæрд и, фæлæ уый мæ къух нæу, уый 
нæ районы къух у, йæ сæргъы Алаган кæмæн лæууы, уыцы районы къух, 
уымæй дарддæр куы дзурæм, уæд нæ дуг æмæ нæ рæстæджы къух. Мæ 
къух нæу.

Æнæ дзургæйæ рахызти ахуыргæнджыты хатæнмæ Æзнауыр. Уым, 
фæсдуар, цы афтид бандæттæ уыд, уыдонæй иуыл æрбадт. Стæй, 
ахуыргæнжытæ уроктæм куы ацыдысты, уæд уый та сæхимæ рацыди.

Дыккаг бон Азыбегимæ хъаст ныффыстой æмæ йæ республикæйы 
разамындмæ арвыстой. Азыбег загъта:

– Кæд æй иу лæгау лæгмæ раттой равзарынмæ, уæд хъуамæ хорз 
ацæуа хъуыддаг.

Æзнауыр æм бакаст.
– Æмæ дзы разындзæн лæгау лæг?
– Ау, уæдæ бæстæ фесæфти?
– Бæстæ фесæфти, бæстæ!
Уыцы бонрæфты Угъалы бабæрæг кодтой Азыбегимæ. Горæтмæ йæм 

ацæуа, уый сæ никæй къухы бафтыд, æмæ йæм хæдзармæ бацыдысты. 
Азымхан дæр семæ. Уæдæ хуын ацæттæ кодта, хъæууон хуын, æмæ 
йæ нæлгоймæгтæй искæй дæларм акодтаид?! Угъал фæдзæбæхдæр и. 
Лæдзæджы æнцæйтты цæугæ дæр кодта – галиу къах-иу айста, стæй-иу 
рахиз къах йæ фæдыл баласæгау кодта. Дзургæ дæр дзæбæх нæ кодта, 
фæлæ дзурынæй нал æнцади.

– Уыцы бандон кæдæм хауди мæ къухтæй, мæ куыдзы туг ыл ныккæла! 
Бæрзонд æй систон дзæбæх, уырдыгæй йын æй йæ сæрыл æруадз, уæд 
бæргæ фæтымбыл уыдаид. Фæлæ нæй! Феуæгъд и мæ къухтæй. Уæд, чи 
зоны, рынчын дæр нæ фæуыдаин, – Угъал фæд-фæдыл цалдæр улæфты 
ныккодта æмæ-иу мидæмæ дзæбæх сулæфыд, фæлæ-иу æддæмæ цыдæр 
хъæрзыны скъуыддзæгтæ рахаста улæфт йемæ, æмæ тыхстысты Азыбег 
æмæ Æзнауыр. Азымхан æдде баззади, тыргъы, æфсинæн йæхи фембал 
кодта фынг ацæттæ кæнынмæ. – Уæд, æвæццæгæн, рынчын дæр нæ 
фæуыдаин – мæ маст æрцыдаид, æмæ ма цæмæн рынчын кодтаин! Æмæ 
мæ куыд тынг фæндыд, куыд тынг! – Угъал фæлæууыд йæ ныхасæй 
æмæ уæззау улæфыд.

– Цы дæ фæндыди афтæ тынг? – бафарста йæ стæй Азыбег.
– Куы йæ ныуудæстаин уыцы бандонæй, æндæр ницы! Уæд, чи зоны, 

нæ фæрынчын уыдаин, фæлæ йæ дзы нæ ныуудæстон, æмæ уæд афтæ 
вæййы.

– Хицауады хæдзармæ ма, цымæ, цыдтæ? – бафарста Азыбег æмæ 
йæ фæсмон йæ разæй фæци – афтæ йæ цæмæн бафарста? Æндæр истæ-
мæй фæрсын æй хъуыд, бынтон æндæр истæмæй, цæмæй йыл уыцы 
хъуыдытæй иуварс ахæцыдаид.

– Чидæр ма мæ фарста уымæй, æмæ йæ нæ хъуыды кæнын – цæмæ 
дзы цыдтæн, уый дæр нæ хъуыды кæнын, куыд цыдтæн, уый дæр нæ 
хъуыды кæнын.

Æзнауыр йæ уæрджытыл агубыр и, афтæмæй гуыбырæй бадт. Йæ 



65

цæстытыл уади, Угъал расыг лæгау йæхи дыууæрдæм рахæсбахæсгæнгæ 
фæцæуы уартæ хицауады хæдзармæ. Фæлæ дзы цæмæ цыдаид? Кæд ма йæ 
хъуыдыйы кæрон кæмдæр ахæм цыдæр баззад, цыма ма уыцы хæдзары 
раздæры хицауад бады, – чи дзы нал бады, уыцы хицауад æмæ сæм, йæ-
хæдæг æй не ‘мбæрста, афтæмæй йæ хъаст хаста. Ома райкоммæ бацæуон.

– Диссаг нæу, стыр диссаг, махæн дæр милуаны æрдджытæ, уымæн 
дæр милуаны æрдæг! Æмæ сæ мах æфстау истам. Уый та?! Махæн сæ 
уæлдайджынтæй фидын хъуыдаид, уымæн – нæ. Æмæ, кæд алы æфс-
тауисæгæн дæр афтæтæ кæны, уæд ауындзинаг нæу?! Хъæбысыдзаг 
æхца дæ хæдзармæ бахæсс, дæу ма уой, афтæмæй, уый, адæм диссагæн 
кæй фæхæссой, ахæм хъуыддаг нæу?! Ноджы мын хъахъа кæнын ма 
сиса, хорз дуг, дам, ралæууыди, стыр хорз дуг, дам, ралæууыд. Уæдæ 
нæ ралæууыд?! Кæмæн ралæууыд, кæмæн – нæ. 

Стæй йæ сæр батылдта Угъал, æртхъирæн чи фæкæны, уый куыд 
батилы йæ сæр, афтæ.

Æмæ уæд та Æзнауыр бафарста:
– Æнæуи хостæ-йедтæ хъуаг не ‘ййафыс кæд? 
Угъал бахудти, æвæццæгæн, афтæ иу цыбыр худт бакæнынмæ хъавыд, 

фæлæ, цыма йæ худын уромын нал фæрæзта, уыйау худти æмæ худти. 
Æзнауыр æм касти æмæ касти, стæй йын йæ цонгмæ бавнæлдта – уæдæ 
цавæр худт у! Æмæ загъта ферхæцферхæцгæнгæ Угъал:

– Хостæ мын уыйбæрц рафыстой, æмæ сæ не ‘фсин æмæ нæ чызг 
тыххæй æрбафæрæзтой. Æмæ сæ куы рафыстой, уæд сын бафæдзæхстой, 
кæцы афтечы сæ балхæнын хъæуы, уый, æндæр, дам, никуы сты ацы 
хостæ. Ныр мæнæ не ‘фсины æфсымæры лæппу хосты хъуыддæгтыл 
ахуыр кæны дæлæ Пятигорскы кæмдæр. Куы ссыди, уæд нæм æрбауади. 
Уыйбæрц хостæ куы федта, уæд сæм кæсгæйæ баззад. Стæй сæ рауын-ба-
уын ма райдайа; æмæ-иу куы худгæ бакодта, куы та-иу йæ дæндæгты 
хъыррыст фæцыд. Хостæн сæ фылдæр, куыд загъта, афтæмæй мæ низмæ 
ницы бар дарынц. Чи мын сæ бæззы, уыдонæй та уыйбæрц рафыстой, 
æмæ сæ лæг дæс азмæ дæр нæ фæуыдзæн нуæзт.

Æмæ загъта Азыбег:
– Хъæбæртæ нæм бырсы, уыцы мæлæтдзаг капитализм чи у, уый. 

Уыдон цæдис сты, уыцы дохтыртæ æмæ уыцы афтечы кусджытæ.
– Уый цæдис нæу! – хъæрæй загъта Æзнауыр, – уый, куыдзы бæлæгъæй 

дон чи нуазы иумæ, уыдоны æмдзæхдон у.
5 Мах дуг №11 2024

– Уый ахæм зыгъуыммæ фæлдæхт цард у, æмæ дзы авггæнæг уымæ 
бæллы, их куы рацæуид æмæ адæмы æвгтæ куы ныссæттид. Гъеныр 
уыцы цардæвæрд æлгъыст нæу Хуыцау æмæ зæххæй?!

Æмæ йæм бадзырдта Æзнауыр:
– Кæд бирæ нал ахæссид. Æмбийын, дам, райдыдта, куы фыста Маркс, 

уæд кæдмæ æмбидзæн, кæдмæ калдзæни йе ‘мбыды тæф?!
– Нырма бирæ. Стæй афтæ уыдзæн, æмæ, цас фылдæр æмбийа, уыйас 

йæ тæф дæр кæлдзæн фылдæр. Ноджы ма дзы уый дæр ис, æмæ йæ 
тæф тынгдæр махæрдæм цæудзæн. Махæн не ‘мбудæнтæ уыцырдæм 
здæхт æрцыдысты уыцы цардивæнты, æмæ ма сæ раздахæм нæхимæ, 
уый нæ бон нал у.

Æмæ та ныууыгъта йæ сæр Угъал.
– Ай диссаг нæу? Милуан, дам, ахæсдзынæ, милуаны æрдæг, дам, 

ныууадздзынæ ам. Уæд цæй тыххæй? Уымæн йæ тæрттыл ныххæц æмæ 
йæ ныууигъ, афтæ йæ ныууигъ, æмæ йæ уд йæ хъæлæсы хуынкъæй 
куыд сгæпп кæна.

Уыцы рæстæг æдде æрбайхъуыст Сабазы ныхас:
– Гъеныр дæр ма нæ фæдæн афоныл цыд?! Уæдæ куы фæсхæрд 

бафтын, кæдæм бафтын, уырдæм, куы та æппындæр нæ бафтын, цыма 
арвы дуар гомæй федтон.

Хъæлдзæг кæй уыди Сабаз, уый æхсызгон уыди лæгтæн. Сæ цæстытæ 
дуармæ сарæзтой. Фæлæ Сабаз ныхасыл фæци сылгоймæгтимæ, æмæ 
та уæд уыдон дæр аздæхтысты сæхи ныхасмæ.

– Цас фæдæ рынчындоны? – бафарста Азыбег.
– Не ‘фсин куыд зæгъы, афтæмæй иу мæй æмæ авд боны.
– Хуыздæрхъуаг у, æвæдза, иу дзырдæй, медицинæ кæй хонынц, уый. 

Адæймаг ацы дунейы куы æрцарди, уæдæй нырмæ милуангай азтæ 
рацыд. Æмæ уыйæппæт азты дæргъы дохтыр хъуамæ афтæ сдæсны 
уыдаид, æмæ иу бакастæй зонид, лæг цæмæй рынчын у æмæ йын цы 
хос хъæуы, уый, – загъта Азыбег.

– Æмæ, дам, цыдæр фæлтæртæ куы баййафы цард. Афтæ баййафы 
уыцы фæлтæртæ, æмæ, дам, уæды онг цы уыди дунейы, уый куы 
ныссæрфы, лæг йæ хæдзары къуымтæ куыд ныссæрфы, афтæ. Æмæ та 
стæй кæддæрты-кæддæрты базмæлы адæймаджы зонд, æмæ та абетæ 
кæсынæй райдайы, цивилизаци кæй хонынц, уый, – дзырдта уыцы иу 
хъæлæсыуагæй Æзнауыр. – Нæ, дам, уадзы дуне йæхи афтæ рабæгънæг 

кæнын. Лæг æгæр куы сцыбæл вæййы, æгæр ын куы бавналы йæ сусæг 
æвæрæнтæм дунейæн, уæд ын афтæ бакæны, æмæ, цы базыдта, уыдонæй 
дæр æй афтидæй фæуадзы. Афтæтæ дзурынц дунезонджытæ, ацу æмæ 
сыл ма баууæнд кæнæ ацу æмæ сыл баууæнд!

– Æмæ мæ бауадз, мæнæ уал мæ къахыл слæууон, стæй кæд йæ фарсы 
тæнæгæй нæ фæуой иууылдæр, уæд-иу æй лæппутæн раппæлæд! – загъта 
та Угъал, цыма уæды онг дæр Абхадзы кой кодтой, уый хуызæн.

Æмæ кæрæдзимæ нæ кастысты Азыбег æмæ Æзнауыр, афтæмæй сæ 
хъуыды кодта алчи дæр: цымæ йын цы хуызы фæкæнынмæ хъавы йæ 
митæ йæ фарсы тæнæгæй? Кæд бынтон нæма ссыгъдæг и йæ сæр, æмæ 
ма уыцы хицауадыл дары йæ зæрдæ, чи нал и, уыцы хицауадыл, æви 
ма уыцы бандонмæ æхсайы нæ зæрдæ?

– Йæ фындзы бын йæ дыууæ рихийы раст ныддасын чи нæ зоны, 
уый йæ йе ‘хцатæн хицауæй цы паддзахад сæвæрдта, уыцы паддзахадæй 
цы ныфс бавæрæн ис, уый-ма мын исчи зæгъæд?!

Уæд мидæмæ æрбахызт Сабаз. Уыцы хъæлдзæгарæзт уыди æгасæй 
дæр. Къæсæргæрон раст алæууыд.

– Æдде æфсинтæн мæхицæй æппæлынмæ фæдæн, кæй нæ байрæджы 
кодтон, уый тыххæй, – загъта Сабаз æмæ бахудти.

Лæгтæ сыстадысты, Сабазы къухыл ныххæцыдысты. Сабаз æрбадти. 
Бахудти та.

– Цыдæр хъæлдзæг хæссын æмæ мæхиуыл худын – хæрзаг мачи 
зæгъа, хъæуыхицау сси æмæ схъал и. Мæнæн та мæ цины сæр æндæр 
цыдæр у, цы у, уый дзæбæх нæ ахсын, фæлæ, æндæр цыдæр кæй у, уый 
хатын. Уый мын чи бацамонид, мæ цин цæй фæдыл у, уый, уымæн 
цухъхъайаг рабарин нæхи хохаг тынæй.

– Цы дын бацамонын хъæуы, зæгъыс, цы? – бафарста Азыбег.
– Цæмæн хъæлдзæг хæссын байдыдтон а фæстаг бонты, уый.
Æмæ йæм сæ тæрттæ бадардтой æртæйæ дæр, цыма йæ сæхиуыл 

дзуар æфтауын кодтой, уый хуызæн.
Æмæ бахудти Æзнауыр.
– Дæ тын уал равдис.
Æмæ та бахудти Сабаз дæр.
– Сырдон кæмæйдæр тын куы дардта æмæ йын æй куыд фидынвæнд 

кодта, уый нæ хъуыды кæныс? Уæд ды райсоммæ нал лæууыс?!
– Фæлæудзынæн. Хуыздæр гæнæн мын нæй. Зæгъон æй?

– Нæ йæ зæгъдзынæ!
– Зæгъдзынæн æй. Ды сфæнд кодтай Цъуйджыны æрцæрын.
– Æцæг зæгъыс?
– Æцæг зæгъын!
– Фæлæуу-ма, фæлæуу, – йæ бынатæй рабадти Сабаз, – цæмæй йæ 

базыдтай?
– Базыдтон æй.
– Цæмæй йæ базыдтай?
– Цæмæйзон, цæмæй йæ базыдтон! Стæй йæ, чи зоны, зонын, цæмæй 

йæ базыдтон, уый. Кæд æгæр дзæбæх фидауыс нæ хъæуы уынгты?! 
Куы-иу фæцæйцыдтæ, кæцырдæмфæнды цыдаис, уæддæр афтæ зынд, 
цыма дæ куыстмæ фæцæуыс. Иу ныхасæй, а хъæуы цæрæг нæ уыдтæ, 
афтæмæй а хъæуы цæрæджы хуызæн уыдтæ, афтæ тынг фидыдтай 
хъæуы уынгты. О, фидыдтай! Ам чи царди, уыдонæй дзы афтæ ничи 
фидыдта! Мæнмæ афтæ каст, стæй мæм ныр дæр афтæ кæсы. Стæй, чи 
зоны, канд мæнмæ нæ кæсы афтæ.

Сабаз куыд рабадт, афтæ гуыбырæй баззад, йæ цæстытæ ныкъулгæ 
нал кодта, афтæмæй сæ ныццарæзта Æзнауырмæ.

– Ацу æмæ, ахæм дæснытæ кæм и, уыцы хъæуы ма æрцæр, фæлæ æн-
дæр искуы! – загъта æрæджиау Сабаз æмæ йæхи æруагъта йæ бандоныл 
– Алаганы ныхасыл сразы дæн, разы йыл нæ уыдтæн, афтæмæй. Уый 
диссаг нæу?! Мæнæ йын ныр зæгъдзынæн, мæнæ йын уæд зæгъдзынæн – 
нæгъ! Фидарæй йын зæгъдзынæн. Куыд и уый гæнæн?! Афтæмæй ницы 
загътон. Æнæ загъдæй баззади мæ зæгъинаг.

– Уый дæр уымæн афтæ рауади, гъе! Уымæн ын нæ загътай уыцы 
«нæгъ». Æнæуи кæцы хъæуккаг уыдтæ нырмæ?

– Ацы хъæутæй никӕцыйы цардтæн. Ахуыр куы фæдæн, уæд райкомы 
райдыдтон кусын, æмæ мын фатер радтой. Ахуыр кæнынмæ хохæй ра-
цыдтæн, – афтæ куы загъта Сабаз, уæд бадзырдта Æзнауырмæ: – Дæумæ 
дæсныйы хинтæй мацы хæццæ кæна, уый гæнæн нæй, æмæ йыл басæтт. 
Уадз æмæ дæм дæсны фæрсынмæ цæуой сæ уæззау хуымиллиæгтимæ, 
чи зоны-иу дзы махмæ дæр истытæ æрхауа, – бахудти та Сабаз æмæ 
Угъалмæ баздæхт: – Ды цæуылнæ исты дзурыс?

– Мæ дзуринаг цæттæ кæнын. Базон-базон, не ‘ртæйæ кæмæ хæс-
тæгдæр æрцæрдзынæ? 

Лæгтæ бахудтысты æмæ фæлæууыдысты, æмхудт бакодтой æмæ 

æмлæуд фæкодтой, цыма сын афтæ фæдзæхст уыди. Стæй йæ лæдзæгмæ 
бавнæлдта Угъалæн Сабаз. 

– Де ‘ртхъирæнтыл та фæстæдæрмæ фæцауæрд. Æнæуи дын дзæ-
бæх æртхъирæнтæ сты, гъæйтт лæджы æртхъирæнтæ, тыргъмæ мæм 
айхъуыстысты. Æмæ мæ зæрдæмæ фæцыдысты, – бахудти та Сабаз.

Лæгтæ се ‘ртæ дæр бакастысты Сабазмæ, æвæццæгæн ын цыдæр 
æмбæхст бафиппайдтой йæ ныхасы. Æмæ загъта Сабаз:

– Хылы бахауди дæ хылы лæг.  Дæ хыл ын фæсте аззади.
– Абхадзæн? – йæ бандоныл базмæлыд Угъал.
– Уæдæ!
– Цæй хылы бахауди?
– Æвзæр хылы.
– Æмæ цы кодта?
– Цы ма кæна?! Йæ сæрыл ын бандон фæкодта, кæимæ фæхыл и, уый.
– Æмæ?
– Æмæ, дам, бандонæн ницы уыд, фæлæ, дам, сæры хъуыддаг хорз нæу.
Азыбег æмæ Æзнауыр сæ цæсгæмттæ æмзылд бакодтой Сабазмæ.
– Æцæг зæгъыс? – бафарстой йæ иумæ.
– Æцæг зæгъын, уæдæ хъазгæ кæнын!
– Æмæ чи уыди? – бафарста Азыбег.
– Уымы кусджытæй уыд чидæр, банчы кусджытæй.
– Бандон, зæгъыс, бандон? – бацырд и Угъал. – Уæд уыцы бандон 

уыдаид, уыцы!
– Кæцы бандон? – йæ къух йæ былтыл авæрдта Сабаз.
– Уæд мæ къухæй чи æрхауди, уыцы бандон. Æмæ мæ къухæй дæр 

уымæн æрхауди, æвæццæгæн.
– Цæмæн ома?
– Цæмæй йын æй æндæр исчи дзæбæх фæкодтаид йæ сæрыл.
– Дзæбæх?
– О, дзæбæх. Мæнæн мæ бон нал уыди, дзæбæх ын æй фæкодтаин 

йæ сæрыл, уый. Акæсæд-ма исчи уыцы бандоны диссæгтæм!
Стæй Сабазмæ кастысты. Æмæ Азыбег бафарста, цыма иннæты 

бæсты дæр фарста, уый хуызæн:
– Æмæ афтæ цæуыл фæхыл уыдаиккой, кæд уый дæр уым кусы, уæд?
– Æхца, æхца! – фыдæнæнгæнæгау хъæрæй загъта Сабаз. – Уыцы 

хæйрæджыты хойраг чи у, уымæй цæуынц дунейы фыдбылызтæ. Æхца-

йыл нæ бафидыдтой, æндæр сын сæ бæрзонд хъуыдытæ куынæ райсын 
кодтой кæрæдзимæ бандæттæ!

– Æмæ æвзæр цæф у, зæгъыс? – бафарста Æзнауыр дæр.
– Æгæр цæф, æгæр. Нырма, дам, йæхи не ‘рæмбæрста. Мæскуымæ, 

дам æй ласынмæ хъавынц.
Æмæ хъæрæй загъта Угъал. Стæй йæ ныхас дæр уæлдай сыгъдæгдæр 

уыд ацы хатт:
– Мæскуымæ нæ, фæлæ йæ уартæ Америкæмæ куы аласой, уæддæр 

ын ницы схос кæндзысты. Уый йыл тæригъæд æрцыди, адæмы тæригъæд 
æй баййæфта, æмæ уымæн хос нæй, – афтæ куы загъта, уæд бахудти, 
æнæвдæлон лæджы худт бакодта Угъал: – Йæхæдæг уал æй аласта, 
гъеныр та йæ уыдон ралас-балас кæнæнт!

Стæй Æзнауыр сыстад.
– Æз боныгъæдмæ акæсон.
Æмæ йæ бамбæрстой, тамако адымын та æрлæууыд йæ зæрдыл. Æмæ 

йæм ничи ницы сдзырдта.
Къæсæрæй куы ахызти, уæд Сабаз йæ армы тъæпæн Азыбеджы 

уæрагыл æрæвæрдта.
– Хъæуы мын лæгау лæг нал баззад, минæвар кæй нæ барвыстон, 

æмæ ницы уайы мæ хъуыддагæй. Ныр дæр уымæн раппæрстон мæхи, ам 
стут, уый куы базыдтон, уæд. Уыимæ кусын мæ фæнды, Æзнауыримæ. 
Цыма нын иумæ истытæ бантысид, афтæ мæм зыны. Ау, йæ хъæуæн 
исты хорзы бацæуа, уый та йæ куыд нæ фæнды!

– Йæ хъæуæн хорзы кæм цыд, уым æй нæ ныууагътой.
– О, фæлæ уый уыди æмæ нал и. Æз цы Алаганы зонын, уый æндæр 

уынаффæйыл ныллæууа?! Æмæ æгуыстæй цæрынмæ хъавы?! Æмæ 
æгуыстæй цæрæн куыд и, æз æй нæ зонын.

– Æз дæр æй нæ зонын.
– Гъемæ ма йæм бахат. Дæумæ кæд байхъусид!
– Бахатдзынæн æм.
– Бахат мын æм. Стæй ды зоныс æмæ æз, – бахудти Сабаз.

Уыдзён ма

Б Е К М Ё Р З Т Ы А ф о н

К Ъ О С Т А Й Ы Б А Л Ц Ф Ё С Н Ё Л М Ё
М а х н æ х и с т æ р т æ й а р æ х ф е х ъ у с æ м: « Æ р ы г о н æ й ц ы ф е д т о н æ м æ 

ф е х ъ у ы с т о н, у ы д о н м æ з æ р д ы л л æ у у ы н ц а б о н ы х у ы з æ н, ф æ л æ р а й-
с о м æ й ц ы б а х о р д т о н, у ы й т а м æ р о х ф æ ц и ». Р а с т з æ г ъ ы н ц х и с т æ р т æ. 
Æ з д æ р м æ н ы х а с р а й д а й ы н м æ х ъ а в ы н, м æ р а г б о н т æ й ф æ с т æ м æ м æ 
з æ р д ы л ц ы ц а у б а д а р д т о н, у ы м æ й.

У æ д а х у ы р к о д т о н К ъ æ м ы н т ы р а й д а й æ н с к ъ о л а й ы д ы к к æ г æ м к ъ л а с ы. 
А х у ы р г æ н æ г н ы н у ы д н æ х и х ъ æ у к к а г А т а й т ы Д з о д з ы к ъ о. И у р а й с о м 
д з æ н г æ р æ д ж ы ф æ с т æ н æ б ы н æ т т æ к у ы æ р ц а х с т а м, у æ д н ы н з а г ъ т а:

– К æ с д з ы н æ н у ы н Х е т æ г к а т ы К ъ о с т а й ы у а ц м ы с т æ, л æ м б ы н æ г 
х ъ у с у т. 

У ы ц ы н ы х æ с т и м æ й æ д з ы п п æ й с и с т а ч ы с ы л ч и н ы г « И р о н ф æ н -
д ы р » æ м æ н ы н ф æ к а с т и п о э т ы к а д д ж ы т æ æ м æ з а р д ж ы т æ. М а х а ф т æ 
л æ м б ы н æ г х ъ у ы с т а м, æ м æ, у р о к к у ы ф æ ц и, у æ д д æ р н æ й æ б ы н а т æ й 
н и ч и з м æ л ы д. Б и р æ т æ с æ ц æ с с ы г т æ с æ р ф т о й. У ы й с ы н К ъ о с т а й ы 
« С и д з æ р г æ с » ф æ ц а г а й д т а с æ з æ р д æ т æ.

–   К о с т а   н æ х и   У æ л л а г к о м ы   д æ р   у ы д и ,   –   з а г ъ т а   н ы н   Д з о д з ы к ъ о .   –                                                                                                                             
С у а н г д æ л æ Ф æ с н æ л æ м æ Т ъ æ п æ н Д ы г у р м æ д æ р н ы х х æ ц ц æ … А ф æ р -
с у т- м а- и у х и с т æ р т ы, у ы д о н æ й м а й æ и с ч и т æ х ъ у ы д ы к æ н д з æ н.

– Æ м æ К ъ о с т а а р д æ м н а л æ р ы з д æ х д з æ н ? – а ф а р с т а Х ъ а р а т ы Б а р и с.
– Н а л, н а л, Б а р и с, – й æ с æ р б а т ы л д т а а х у ы р г æ н æ г. – К ъ о с т а р а д ж ы 

а м а р д, ф æ л æ н ы н й æ д и с с а д ж ы к а д д ж ы т æ æ м æ з а р д ж ы т æ б а з з а д ы с т ы.
– М а х æ н д æ р м а р а т т К ъ о с т а й ы ч и н г у ы т æ, – н а л æ й у а д з ы Б а р и с.
– К ъ о с т а й ы ч и н г у ы т æ й м æ м и у й е д д æ м æ н æ й, ф æ л æ д з ы ц а л д æ р 

з а р æ д ж ы с а х у ы р к æ н д з ы с т æ м.
Æ м æ д з ы с а х у ы р к о д т а м « Д о д о й », « Ф е с æ ф » æ м æ « Æ р р а ф ы й й а у ». 

А р æ х- и у с æ з а р ы д ы с т æ м у ы н г т ы, с æ р в æ т т ы ф ы й й а у æ й.
Г ъ е ф æ л æ æ з м æ з æ р д ы л б а д а р д т о н н æ а х у ы р г æ н æ д ж ы н ы х æ с т æ: 

« К ъ о с т а У æ л л а г к о м ы д æ р у ы д и … »
1 9 3 2 а з ы к а с т ф е с т æ м К ъ æ м ы н т ы ф о н д з а з о н с к ъ о л а, æ м æ н æ ф ы л -

д æ р б а ц ы д Ф æ с н æ л ы а с т а з о н с к ъ о л а м æ. У ы м- и у м æ з æ р д ы л а р æ х 
æ р л æ у у ы д ы с т ы Дз о дз ы к ъ о й ы н ы х æ с т æ: « К ъ о с т а Ф æ с н æ л ы д æ р у ы д и … »

1 9 3 5 а з ы и у б о н у р о к т ы ф æ с т æ а ф æ с т и а т д æ н Ф æ с н æ л ы. Ф æ з æ й 
у æ л б ы л м æ с ы з г ъ о р д т о н. К æ с ы н, æ м æ Х у с с а р ы ц æ р æ г К ъ у ы б ы з т ы 

Хе т æг к а т  К ъос т  – 1 6 5 а з

Хосдзау дурыл бады, йæ галтæ та уæрдоны ифтыгъдæй хæстулæфт 
кæнынц. Ам-иу Уæллагкомы быдырдзаутæ кæддæриддæр сæ галты 
аулæфын кодтой.

– Лæппу, фæлæуу, иумæ цæуæм, – фæдзырдта мæм зæронд Хосдзау. 
– Фæндаг цалдæр раны хæлд у æмæ мын галты сæрыл фæхæцдзынæ.

– Хорз, – загътон æз æмæ уæрдоны фарсмæ æрлæууыдтæн. Хос-
дзау йæ нымæтхудæй йæ хид æрсæрфта æмæ иу цементæй астæрд 
тарвазмæ бацамыдта:

– Рухсаг уæд Къоста… Пагромты размæ фабрикæмæ куы ‘рцыд, 
уæд, йæ худ йæ сæры бын, афтæмæй ам афынæй… Хъал дæр æй 
мæхæдæг ракодтон…

Æз мæхимидæг бацин кодтон, ныр Къостайы хабæрттæ бæлвырд-
дæр базондзынæн, зæгъгæ, æмæ Хосдзауæй ракуырдтон, цæмæй мын 
лæмбынæгдæр радзура поэты тыххæй.

– Уый дын мæ быгъдуан, лæппу, – фестад Хосдзау, – цом сабыргай 
æмæ хъус.

– Цæвиттон, – райдыдта дзурын Хосдзау, – Къостайы хæлар Баситы 
Мишкæ иуцасдæр фабрикæйы акуыста подрядчикæй. Йе ‘фсымæр 
Гадзо дæр дзæвгар рæстæг ам куыста. Сæхæдæг цардысты Цъæйы. 
Фæззæджы, 1901 азы уыд æви 1902 азы, нæ хъуыды кæнын, Мишкæ 
Хъивоны æфцæгыл æрхызт иу æмбалимæ. Æрфысым кодтой Дымты 
Къусыраты Уырысбимæ. Уыцы бон Хуссарæй бафтыдтæн Дымтæм. 
Мишкæйы æмбæлццон разынд Къоста. Бацин ыл кодтам, уæдæ цы.

– Уæ бæстыхъæд рæсугъд у, – дзырдта Къоста æмæ алырдæмты 
фæлгæсыд.

Уыцы изæр Дымты лæппутæ Ныхасы хъæбысæй хæцыдысты, æмæ 
сæм Къоста бирæ фæкаст.

– Ехх, ацы хъаруджын рæсугъд фæсивæдыл аив уæлæдарæс скæн, 
фадæттæ сын сараз æмæ сæ ахуыры фæндагыл бафтау, уæд кæуылты 
хорз уаид, – бафиппайдта Къоста.

Æхсæв баззад Къусыратæм. Уырысби йæ хорз сбуц кодта. Уымæн йæ 
дыккаг бон уыд æви æртыккаг, афтæ Къоста бæхыл ныццыд Фæснæл-
мæ. Йæ хайуан уæлбыл ныууагъта, йæхæдæг къантормæ бацыд æмæ 
цыдæр гæххæттытæ, номхыгъдмæ фæкаст. Уырдыгæй куы рацыд, уæд 
кæмæндæрты бафæдзæхста:

– Кусджытæ куыстæй куыд цæуой, афтæ сæ клубмæ æрвитут, æз 
та уал цæуын уæлбылмæ.

Сменæйы фæстæ кусджытæ æмæ шахтертæ куы бамбырд сты, уæд 
мæн Къостамæ фервыстой. Сæййæфтон æй фынæйæ. Райхъал æй кодтон.

– Æнхъæл дæн, æгæр афынæй дæн, – фæтыхст Къоста æмæ тагъд-                                                                                          
гомау ныццыд æмбырдмæ. Адæмæн салам куы радта, уæд ын                                                                 
къухæмдзæгъд сарæзтой.

– Къоста, цырдыгонау дзурдзынæ? – афарста чидæр. – Махæн хи-
цæуттæ уырыссагау фæдзурынц.

– Иронау, иронау, нæ фыдæлты æвзагыл, – загъта Къоста. – Адæйма-
гæн йæ мадæлон æвзаг йæ цæх, йæ кæрдзын у; лæг бæркадджын йæхи 
бæрæчетæй вæййы… Мæнмæ гæсгæ мæ иууылдæр æмбардзыстут…

– Ацы хæхты хæзнатæ хъуамæ фæсарæнтæм ма цæуой, фæлæ зайой 
нæхимæ, – дзырдта Къоста. – Кæм фæхæсджын стæм мах Франц æмæ Бель-
гийы концернтæй? Айсæнт сæхи ардыгæй. Ацы фабрикæ æмæ шахтæтæ 
хъуамæ бацæуой нæхиуæтты къухмæ. Сымах дæс-дыууадæс сахаты зæххы 
бын кусут бел, къахæн æмæ бæлдойæ. Ноджы уыл цæуы стыр зиантæ… 
Фæмард сты Агкаты Алыкси, Габолаты Иуане æмæ Хъæвдын. Динамит 
фехæлд Гокъоты Сандырыл, æмæ йæ цæстытæ фæсахъат сты. Ахæм 
фыдбылызтæ арæх цæуынц Садоны дæр. Уым æнæ аххос не сты бельгиаг 
капиталист Дюкен, немыцаг æндзылер Брокс æмæ уыдоны хуызæттæ… 
Уæдæ уæ царды уавæртæ дæр хуыздæр не сты, нæй уын фатертæ, кусæн 
дарæс… Хъуамæ уын отпусчы бонтæн дæр фидой мызд… Æппæт уыцы 
хъуагдзинæдтæ аиуварс кæнын хъæуы æмдых-æмзондæй…

Фæстаг кусджыты фæллойадон чингуытæй цасдæры йæхи къухæй 
бафыста: «Куысты бон – аст сахаты, мызд æппынкъаддæр бон – иу сом».

– Уый та дын Къостайы хабæрттæ, – фæци йæ ныхас Хосдзау.
Зындгонд хъисфæндырæй цæгъдæг, фæснæлыхъæуккаг Баликъоты 

Слангери дæр радзырдта йæ мысинаг:
«Къостайы ныхасмæ хъуыстон Фæснæлы. Æмбырды фæстæ фæ-

хицæн Гокъоты Гаспо, Скъодтаты Елмæрза, Хадаты Дзодзи æмæ 
Хадзымуссæимæ. Къоста сæ æнæнхъæлæджы афарста:

– Ам Царахатæй ничи кусы?
– Ничи, – дзуапп ын радтой.
Къоста сын æрæджиау радзырдта:
– Мæ фыд Леуан æмæ Царахаты Тепсарыхъо лымæнтæ уыдысты. 

Тепсарыхъойы фырт Хъайтыхъо та мæхи хæлар у æмæ мæ зæрдыл 
æрлæууыд.

Уыцы лæгтæ Къостайы семæ акодтой Сонгуытыдоны ‘рдæм. Уæдæй 
фæстæмæ йæ нал федтон». 

Слангерийы мысинæгтæ ныффыстон 1939 азы. 
1940 азы мын Гæлиаты цæрæг Бæлæуты Харитъо дæр радзырдта 

йæ мысинæгтæ.
«Уæд ма ахуыр кодтон скъолайы дыккæгæм къласы. Ахуыргæнæг 

мын уыди Куыдзойты Майрæм. Уыцы азты мæ фыд Налыхъ куыста 
Фæснæлы фабрикæйы. Иубон, скъолайæ куыд рацыдтæн, афтæ мæм 
мæ мад фæдзырдта:

– Исты ахæр æмæ дæ фыдæн хæринаг ныддав.
Æз хæрыныл куы ‘рбадтæн, уæд нæм æрбауад не ‘рвадæлты 

Дзамболаты ус Фатъи.
Уый та мын нæ хæстæг Цæголты Слангерийæн хуын æрвыста. 

Слангери дæр куыста фабрикæйы. Хордзентæ мын аккой кодтой, 
æмæ Фæснæлмæ ныммидæг дæн. Мæ фыды хæринæгтæ йе ‘мбалмæ 
радтон, фæлæ Слангерийы уаты дуар разынд æхгæд, æмæ йæм æдде 
къуыбырыл æнхъæлмæ кастæн.

Уалынмæ, Сардыдоны былыл цы ныллæг агъуыст уыди, уырдыгæй 
кусджытæ æмгуыппæй рацыдысты. 

– Далæ Къоста рацæуы, – ауад мæ хъустыл.
Æвиппайды мæ цæст ацахста æнахуыр лæджы. Адæмы æхсæнæй 

мæм зынди астæуæй уæлæмæ. Йæ рæсугъд сау рихитæ æмæ цыбыр 
æлвыд зачъетæй бæрæг дардта. Йæ уæлæ – къурткæ æмæ цъупп худ. 
Йæ рахиз къухы цыдæр линейкæ, æмæ дзы цæугæ-цæуын йæ галиу 
къухы арм æрцъыкк-æрцъыкк кодта.

Йемæ цæуджытæн цыдæр дзырдта. Куы фæаууон сты, уæд ацыд-
тæн Слангеримæ. Ацы хатт æй баййæфтон бынаты. Æнхъæлмæ йæм 
кастæн, уый куы базыдта, уæд загъта:

– Уæртæ Къоста кусджытимæ ныхас кодта, æмæ уым афæстиат дæн. 
Къоста Ныхæтты скъолайы дæр уыди…
Уый уыди фæззæджы, хуымгæрдæнты, 1901 кæнæ 1902 азы. 
– Гъе афтæ хъуыды кæнын Къостайы, – загъта Харитон. – Фæлæ 

ма иу хабар та ахæм уыд. Цæвиттон, нæ хъæуккаг Дзылыхты Джена 
Къостайы хорз зыдта. Дзæуджыхъæуы поэты куы ‘рцахстой, уæд ыл 
Джена рамбæлд æмæ йæм, камвойæ бар ракургæйæ, бацыд. Ныхъхъæбыс 
ын кодта æмæ йын аивæй йæ дзыппы сæвæрдта фондз туманы. Къоста 
йæм хастæй писмо дæр ныффыста».

1938 азы мын йæ мысинæгтæ радзырдта нæхи хъæуккаг Цопанты 
Микъала дæр:

«Къоста Уæллагкомы куы уыд, уæд ма æз ахуыр кодтон Æрыдоны 
семинары, – райдыдта йæ ныхас Микъала. – 1901 æви 1902 азы фæз- 
зæджы уыдтæн нæхимæ. Нæ хъæумæ сыхъуыст хабар, зæгъгæ Къоста 
Дымты ис. Мæ фыд Едза мæм фæдзырдта:

– Мах Къостайæ хæсджын стæм, ацу æмæ йын Къæмынты хистæрты 
номæй еблуагъæ зæгъ. Æнхъæлмæ йæм кæсæм.

Къоста уыд Къусыраты Уырысбитæм. Ныццыдтæн æм бæхыл. 
Бамбарын ын кодтон хистæрты фæндон.

– Стыр бузныг, лæппу, хистæртæн арфæ ракæ, – загъта Къоста, – 
фæлæ мæн дарддæр цæуын хъæуы.

– Æтт, Къоста, хъæубæстæ дæр нымаинаг сты, – æрхатыд æм 
Уырысби. – Сæ зæрдæ дæм хæстæг куынæ уаид, уæд дæм нæ ра-  
рвыстаиккой.

Къоста сразы. Мемæ рацыдысты сæ дыууæ дæр. Бæхыл бадын сæ 
ничи бакуымдта. Къоста мæ фæндагыл фарста Герцен, Чернышевский, 
Белинский, Некрасов æмæ æндæртæй.

– Чысыл цыдæртæ сæ кастæн, – дзуапп ын радтон æз.
– Кæсын сæ хъæуы, кæсын, цард уыдоны зондыл ацæудзæн, – загъта 

Къоста.
Къæмынты ныхасы хистæртæ уазæгыл бацин кодтой. Уырдыгæй 

ссыдыстæм нæхимæ. Уæд нæ бинонтæ уыдысты 42. Къоста фæдис 
кодта, уыйбæрц бинонтæ хæлар æмæ фидыдæй куыд цæрынц, зæгъгæ.

– Куынæ цæриккой, уæд сыл исчи тых у, – бахудт мæ фыдыфсымæр 
Хъуыбады, – марадз зæгъай, кæд æфсымæртæй иу дæр байуарын комы.

…Рæфтады фæстæ Къостайы бафæндыд æрдзыл йæ цæст ахæссын. 
Уæллагхъæуы азылд обæуттыл, фæкаст цыртдзæвæнты фыстытæм… 
Кæрæдджыны тигъæй фæлгæсыд хæхтæ, кæмттæм. Гæххæттыл сарæзта, 
Елиа кæй хонынц, уыцы æрдзон мæсыджы ныв.

– Хуымзæхх, уыгæрдæнтæ, фосхизæн сæрвæттæ – бирæ, – бафип-
пайдта Къоста, – фæлæ уæм дон къуыстилæй кæй хæссынц, уый та 
сылгоймæгтæн сæ цард удхайраг кæны… Уæд та боцкъаты куы ласиккат 
йе хайуантыл куы хæссиккат… 

Къостаимæ Кæрæдджыны къулты ныццыдыстæм Ныхæттæм, 
Уæллагкомы иумæйаг скъоламæ. Æз кæрты баззадтæн, Къоста ми-

дæмæ бахызт. Фæстæмæ рацыд иу сахаты фæстæ, æмæ фæрстыл 
нæхимæ сцыдыстæм. Нæ уæлындзы сæййæфтам хъазт. Фæндырæй 
цагъта Мæрзаты Фатъи. Гæбуты Тæтæри æмæ Тахохты Азæмæт дæр сæ 
хъисфæндыртимæ уыдысты махмæ. Къоста ракафыд мæ хо Ефенаимæ. 
Буц уазæджы кадæн фæсивæд æхстой дамбацатæй. Къоста æхсæвы ба-
ззад махмæ. Райсомæй йын аходæныл нæ мад Нæгъуыда Уæллагкомы 
сылгоймæгты номæй бахаста нуазæн. Къоста йæ арфæйы ныхасы æр-
хатыд лæгтæм, сылгоймæгты къуыстилæй фервæзын кæнут, зæгъгæ.

Мæ мад Къостайæн балæвар кодта басылыхъ, местæ æмæ æндæр 
лыстæг митæ. Уый тынг ныфсæрмы. Нæгъуыдайæн арфæ ракодта: 

– Стыр хæсджын мæ фæкодтай… Нæ зонын, уæ хæрзтæ уын цæмæй 
фиддзынæн…

– Нæ, нæ, мæ къона, дæу аккаг хæрзтæ махмæ нæй, – дзуапп ын 
радта мæ мад, – мæнæ нын лæппу дæ кадджытæ дæр фæкæсы.

Хистæртæ уазæгæн зæрдиагæй фæндараст загътой. Къостаимæ 
хъæугæрон кæрæдзийæ фæхицæн стæм. Уæдæй фæстæмæ йæ нал 
федтон».

Къостайы йæ зæрдыл бадардта Болатты Мосе дæр. Радзырдта афтæ:
«Скъоламæ цæуын афон мын нæма уыд, фæлæ-иу мæхицæй хис-

тæртимæ фæлыгътæн Ныхæтты скъоламæ. Ахуыргæнæг мæ цалдæр 
хатты къласæй рарвыста, ды нырма чысыл дæ, зæгъгæ. Æз-иу кæуын 
байдыдтон. Фæстагмæ мын фæтæригъæд кодта æмæ мæ ныууагъта. 
Иубон нæм уæлдæр къласы ахуыргæнæг Куыдзойты Майрæмимæ æр-
бацыд иу æнæзонгæ лæг. Æрзылд партæтыл, æркаст нæ чингуытæм, 
тетрæдтæм, стæй йæхи мæ фарсмæ партæйыл æруагъта.

– Цæй-ма, истытæ афысс, гыццыл лæппу, – дзуры мæм. 
Æз кърандасæй цыдæр хæххытæ æркодтон. Уазæг мидбылты бахудт, 

мæ къухыл мын æрхæцыд æмæ цалдæр дамгъæйы æрфыстам. Стæй 
фестад, мæ сæрыл мын йæ къух æрхаста æмæ бафиппадта:

– Хорз уæ чи ахуыр кæна, уыдоны арвитдзысты стыр скъолатæм, æмæ 
фæстæмæ æрыздæхдзысты ахуыргæнджытæ, дохтыртæ, æндзылертæй.

Уазæг къласæй куы ахызт, уæд нын Майрæм загъта:
– Уый Хетæгкаты Къоста уыд, йæ ныхæстæ йын уæ зæрдыл бадарут».
1950 азы мын йæ мысинæгтæ радзырдта Ленины орден хæссæг, 

адæмон ахуырады отличник Темыраты Тазе дæр.
«Уæд æз кусын райдыдтон Æхсæуы райдайæн скъолайы ахуыргæнæ-

гæй, – загъта Тазе. – Цæргæ та кодтон Фæрæскъæты сыхы. Фæззæджы, 
хуымгæрдæнты фæстаг бонтæй иуы, ныфтыдтæн Мæхческмæ. Кæсын, 
æмæ иу-фондз лæджы ныхасы лæууынц. Уыдонæй дыууæ уыдысты 
мæ зонгæтæ – Фæснæлы фабрикæйы кусæг Икъаты Мæхæмæт æмæ 
сауджын Цъеретели.

– Уазджытæн «æгасцуай» зæгъ, – фæдзырдта мæм Мæхæмæт.
Сæ къухтæ сын райстон. Сæ иу разынд Хетæгкаты Къоста. Ныр 

сæм мæ хъус лæмбынæгдæр æрдардтон. Къоста йе ‘мбæлттимæ азылд 
Мæхческы обæуттæ æмæ зæппæдзтыл. Йæхæдæг дзы цалдæрмæ мидæмæ 
дæр бахызт. Уырдыгæй ацыдысты мах хъæуы ‘рдæм. Æз дæр аздæхтæн 
нæхимæ. Уазджыты суадоны раз цъæх нæууыл бадгæ сæййæфтон.

– Ацы суадонæй фæйнæ куы бануазиккам, – дзуры Къостайы 
æмбæлттæй иу, – фæлæ цæмæй?..

Уыцы ныхæстæм æз сыхы ‘рдæм бауадтæн æмæ иу чызгмæ фæ-
дзырдтон, къоппа радав, зæгъгæ. Чызджы фæдыл хистæртæй чидæртæ 
рацыдысты æмæ уазджытæм архатыдтой, фысым бакæнут, зæгъгæ. 
Фæлæ уыдон не сразы сты. Уым сын ныхас бацайдагъ. Къостайы 
фæрстытæй мæ зæрдыл бадардтон ахæмтæ: «Фос цастæ дарут æмæ 
сæ кæм фæхизут? Хос уæм зымæгваг вæййы æви нæ? Быдыры уын 
хуымзæхх ис æви нæ? Æппæт сывæллæттæ дæр скъоламæ цæуынц æви 
нæ? Кæцæй æрцæугæ сты бадилатæ? Чи сын радта зæххытæ, мулк? 
Адæмæн хаццон цы зæххытæ раттынц, уыдонæн хъалон цас исынц? 
«Уæздæттæй» ма исчи хохы цæры æви нæ? «Сау адæм» кæй хонынц, 
уыдонæй чызг курынц æмæ сын чызг дæттынц æви нæ?»

Ноджы фарста хæхтæ, кæмтты нæмттæй, мæсгуытæ, обæуттæ, 
бынæттон æгъдæутты тыххæй. Хъæуккæгты ныхæстæй йæхимæ 
цыдæртæ фыста…

Къостамæ уыди цавæрдæр картæ, æмæ Дыгургомы хъæуты нæмттæ 
йæхæдæг дзырдта, фæлæ кæцытæ сты, уымæй та мах фарста…

Фæстагмæ нæм сыхы сывæллæттæ æввахс æрбацыдысты æмæ 
цымыдисæй кастысты æнахуыр уазджытæм.

– Ауайут ардыгæй, кæннод уæ мæнæ пъырыстыфтæ арцахсдзысты, 
– фæзыст сыл кодта чидæр.

Уыцы ныхæстæм Къоста бафиппайдта:
– Сывæллæтты сайгæ ма кæнут, кæннод уын зæрондæй уæхи сай-

дзысты.

Йе ‘мбæлттæй иу Къостайы тыххæй æппæлæн ныхæстæ ракодта. 
Уый поэты зæрдæмæ нæ фæцыд, æмæ йæм фæзылд:

– Мæн тыххæй ныхас цæмæн хъæуы, æз уæлбикъон, мыййаг, нæ 
дæн, ма мæ ‘фхæрут…

Хистæртæй сын чидæр Зæдæлесчы Нанайы тыххæй дæр радзырдта.
Къоста зына-нæзына къуылых цыди. Йæ къухы – зонтлæдзæг. 

Фæссихор йе ‘мбæлттимæ аздæхт Мæхческмæ.
– Гъе, афтæ хъуыды кæнын Къостайы, – загъта Тазе».
Къостайы æрымысыд нæ кадджын хистæр Бытъæты Пъало дæр. 

Пъало райгуырд Къæмынты 1887 азы, цард Сындзыхъæуы.
«Къоста уыд хæларзæрдæ адæймаг, лымæн-зонгæйы сæраппонд 

йæ уд дæр не ‘вгъау кодта, – загъта Пъало. – Мæ хистæр æфсымæр 
Æфсымайхуæ Стъараполы куыста хуызисæгæй. Къостаимæ цардысты 
иу хæдзары. Уыдысты хæлæрттæ. Уым Æфсымайхуæ уæззау рынчын 
фæци, æмæ йæ Къоста сласта Æрыдонмæ нæ хæстæг Зæнджиаты 
Зауырбегмæ. Къоста фæндагыл рынчынимæ бирæ тухи фæкодта. 
Рухсаг уæнт сæ дыууæ дæр...»

1938 азы мын йæ мысинæгтæ радзырдта мæ фыд Габран дæр. Цал-
дæр азы Фæснæлы фабрикæйы фæкуыста хъалагъурæй.

«Æз Фæснæлы зыдтон Къостайы хæлар Баситы Мишкæ æмæ йе 
‘фсымæр Гадзойы, – загъта мæ фыд. – Иуахæмы нын Мишкæ радзырдта 
ахæм хабар: «Къостаимæ уыдыстæм Æрыдоны æмæ Салыгæрдæны. 
Къоста бахъæлдзæг æмæ мæм дзуры: 

– Цæй æмæ Рæзбынмæ (Рæзбыны хъæу уыдис ныры Дур-Дуры сæрмæ) 
Тугъантæм «усгур» бафардæг уæм, бафæлварæм сын сæ уæздандзинад.

– Гъемæ хорз, – загътон æз.
Къоста йæ бæхыл сæвæрдта зæронд саргъ, йæ уæлæ скодта дæрд-

джын дарæс… Мæн бæхыл та – æвзист саргъ, мæхæдæг – усгурарæзт. 
Æцæг усгуртау бæхтыл хъазгæ цыдыстæм… Мæнæ «уæздæтты» хъæу. 
Уынджы хæрхæмбæлд фестæм Тугъанты инæлар Дзаххотимæ.

– Æгас цæут, уазджытæ, – загъта Дзаххот æмæ ныл йæ цæст ахас-
та. Мæн къух райста, фæлæ Къостайыл йæхи атигъ кодта. «Усгур» 
стæм, уый куы бамбæрста, уæд мæныл узæлын байдыдта. Еблуагъæ, 
зæгъгæ мæ уазæгдонмæ бахуыдта. Къоста уынджы баззад. Фысым 
мæ цалынмæ хабæрттæй фарста, уæдмæ фынгыл фæзынд хæрд-нозт. 
Æрбацыд Дзаххоты зæронд мад дæр.

Дзагдар нын балæууыд иу мойгæнæг «уæздан» чызг. Æвзистбыл 
сыкъамæ рауагъта арахъхъ. Радта йæ хæдзары хицаумæ. Акувыны 
размæ мæ инæлар афарста:

– Де ‘мбал та чи у?
– Ме ‘мбал Хетæгкаты Къоста у, – загътон хъазæгау.
Уый дын айхъуыста, цы!.. Йæ бынатæй пуртиау фесхъиудта. Би-

нонтæ æддæг-мидæг ауадысты.
– Гъе уый дын арвы цæф, гъе, цы мæ схондзæн ныр Хетæджы-фырт, 

– ныззылд йæ мидбынат бадилон.
Цы гæнæн ма йын уыд, ацыд Къостамæ хатыр курæг, фæрæдыдтæн, 

зæгъгæ, систа йын йæ худ, фæлæ кæм… Фæстагмæ йæм рарвыста йæ 
мады. Къоста зæронд усæй фефсæрмы æмæ кæртмæ бахызт. Уым йæ 
зæрдæйы тыппыртæ суагъта:

– Гъе Дзаххот, мах фæзмут, зæгъгæ, уыцы уæздандзинадæй фæ-
зæгъут?.. Сымах стут, мæнæ кæуыл не ‘рвæссут, уыцы рæстзæрдæ 
адæмы знæгтæ! Нæ, нæ, бадилатæ æмæ тæгиатæ, сымах уæздан никуы 
уыдыстут… Æнхъæл дæн, уыцы бухъхъ цард бирæ нал ахæсдзæн… 
Хæрзбонтæ кæн, Тугъанты уæздан инæлар!..

Уыцы ныхæстимæ Къоста разæй, æз йæ фæдыл, афтæмæй уынгмæ 
рахызтыстæм. Æмбойны æрбаздæхтыстæм Салыгæрдæнмæ…»

КЪОСТА ЛАБЁЙЫ
1939 азы Ирыстоны намысджын хъæбул Хетæгкаты Къостайы 

райгуырдыл 80 азы куы æххæст кодта, уæд поэты мысыдысты канд 
ирон адæм нæ, фæлæ æппæт советон фæллойгæнджытæ дæр. 

Уыцы бон Къостайы зæрдиагдæрæй мысыдысты йæ хæлæрттæ, 
царды кæимæ сæмбæлд æмæ йæ хæстæг чи зыдта, уыдон.

Мæн 1939 азы Цæгат Ирыстоны паддзахадон педагогон институтæй 
арвыстой Лабæмæ Къостайы тыххæй мысинæгтæ ныффыссынмæ. Мæ 
къухы бафтыд дзæвгар æрмæг æрæмбырд кæнын, фæлæ дзы 1939 азы 
мыхуыргонд æрцыд хæрз чысыл. Сæ фылдæр хай баззадис нырма, 
суанг сæ Лабæйы куыд ныффыстон, афтæмæй – гæххæты гæбæзтыл.

Мæнæн Къостайы тыххæй йæ мысинæгтæ чи радзырдта, уыцы 
зæронд лæгтæ цæсгомæй хорз зыдтой Къостайы, йæ хо Уæлгъа æмæ 
йæ фыд Леуаны дæр. Иуæй-иу зæрæдтæ Къостайæ уыдысты дзæвгар 

хистæр. Зæгъæм, Козаты Бибо райгуырд 1845 азы, Айларты Барис 
та – 1849 азы. Абон сæ мысинæгтæ Къостайы тыххæй баззадысты 
махæн, кæстæртæн. 

Мысинæгты иу хайы æвдыст цæуы, Къоста Аивæдты Академийы 
куы ахуыр кодта, уыцы азтимæ баст цаутæ, иннæ хайы та – поэты тох 
паддзахы чиновниктимæ, стæй йæ уарзондзинад фæллойгæнджытæм 
æмæ йæхи сæрмагонд цард.

Хуырымты Симон (1872) радзырдта ахæм хабар: 
«Къостайы тыххæй дохтыр Хетæгкаты Андухъапар Бетъырбухæй 

фыста Леуанмæ, зæгъгæ, тагъд Къостамæ асид, кæннод стыр бæллæхтæ 
æрцæудзæн. Уайтагъд Къостамæ тел ныццавтой: «Леуан мæлæтдзаг 
рынчын у, æмæ фæзын». Къуыри нæма рацыд, афтæ Къоста схæццæ и. 
Андухъапар йæхæдæг куыд радзырдта, афтæмæй уый Къостайы чумæ-
даны ссардта паддзах Алыксандр II марджыты номхыгъды гæххæтт, 
йæ уæлæ «Секретно» фыст. Къоста Бетъырбухæй куынæ рацыдаид, 
уæд, чи зоны, ахст æрцыдаид».

Джиоты Басил та радзырдта ахæм хабар: 
«Къоста ма Бетъырбухы куы ахуыр кодта, уæд Хъæрæсейы хæхтæм 

арæзтой уæрдонвæндаг. Фæндагæн пълан сарæзта Къоста, æмæ суанг 
кæронмæ дæр конд æрцыди уыцы пъланмæ гæсгæ».

Айларты Барис радзырдта афтæ: 
«Къоста-иу сæрды ахуырæй куы ссыди, уæд карста хос. «Хос кæрдын 

мæм хъазты уæвынæй хуыздæр кæсы», – дзырдта-иу уый. Æз Къоста-
имæ хæхтæм арæх цыдтæн. Уыдис-иу æм гæххæттытæ, чингуытæ, 
ахорæнтæ æмæ дыууæйы фаг хæринæгтæ. Къоста-иу суанг сихæрттæм 
кодта хæхты, кæмтты æмæ хохаг хъæуты нывтæ. Фæссихор-иу нæхи 
цынадтам, стæй-иу йе айнæгрæбын, йе бæласы бын сбадтыстæм. Уый-иу 
мæнæн радзырдта чиныджы фыст хабæрттæ, æз та йын-иу аргъæуттæ 
кодтон. Хъæумæ-иу æрыздæхтыстæм изæрырдæм». 

Хъæрджынты Хадзымуссæ та радзырдта ахæм цау: 
«Иухатт дæлæ хъæуы бын, Хъубаны доны былыл, цалдæр лæппуйæ 

уыдыстæм Къостаимæ. Уый-иу куы иу, куы иннæ сывæллоны йе ‘ккойы 
авæрдта æмæ ленк кодта доны. Уалынмæ ныл æрбафтыд хъæрæсейаг 
инженер Ислам. Уый гæххæттыл кодта цыдæр нывтæ, фæлæ йын нæ 
рæстмæ кодтой. Къоста йæм бирæ фæкасти, стæй æрæджиау гæххæтт 
къæйдурыл авæрдта æмæ, Ислам цы нывтыл архайдта, уыдон уайтагъд 

акодта. Мæ куыстыл баввæрс, Ислам, зæгъгæ йæм Къоста радта цæттæ 
нывтæ. Ислам йæ къухтæ ныццагъта, мæнæ диссаг, зæгъгæ. Къостайы 
зæрдиаг хъæбыс ныккодта æмæ сæхимæ афардæг».

Хуырымты Симон радзырдта ахæм хабæрттæ: 
«Лекси уыди Къостайы хæстæгдæр æрвад. Иуизæр ныхасы æрæм-

бырд бирæ адæм. Мах дæр цалдæр кæстæрæй ныхасмæ нæхи байстам. 
Куы бахæццæ стæм, æрмæст гъеуæд бамбæрстам утæппæт адæмы æм-
бырд – Къоста уым уыд. Лекси Къостамæ хæстæг бацыд, йæ къухыл 
ын æрхæцыди æмæ йæм дзуры: «Къоста, ды дæ ме ‘фсымæр, мæхи. 
Мæ цæуæты мын сахуыр кæн, кæд дын иу фæдон уæддæр баззаид». 
Къоста радта ахæм дзуапп: «Æз ахæм хуызы дæу нæ дæн. Кæд дæн,  
уæддæр – адæмы, мæнæн хъæрæсейагæй, уырыссагæй хъауджыдæр 
нæй». Лекси ницыуал сдзырдта æмæ ныхасæй ацыди.

Иуахæмы, сæрды фæуæнты, мах цалдæрæй уыдыстæм Баталпа-
шинскы базары. Фембæлдис ныл Къоста. Кæсæм, æмæ базары хицау 
баурæдта иу мæгуыр уырыссаг лæджы. Хъæртæ йыл кæны, домы 
дзы æхца. Уырыссаг æм зæрдæхъуырмæйæ дзырдта: «Мæ базарæгтæ 
нæ ауæй сты, æхца мæм нæй, ауадз мæ». Фæлæ кæм! Базары хицау 
æгæр-æгæр куы кодта, уæд сæм Къоста бацыд, йæ дзыппæй æхца 
систа æмæ бафыста мæгуыр лæджы бæсты. Уый фæстæ уыцы æбуалгъ 
миты тыххæй Кавказы наместникмæ ныффыста, уайтагъд бардзырд 
рацыд – базаргæнджытæй æхца ист мауал цæуæд.

1920 азы иу хъæрæсейаг лæг нæ хъæуы уыдис фыййау, уый 
нын радзырдта ахæм хабар: «Германы хæсты æз уацары бахаудтæн                                     
Австримæ. Уым мæм радтой иу чиныг, йæ уæлæ «Ирон фæндыр» 
фыст. Æз чиныгыл Хетæгкаты Къостайы ном куы бакастæн, уæд æй 
мæ риуыл авæрдтон, æмæ мæ цæссыг фемæхст. Австрийæгтæ мын 
чиныг балæвар кодтой, абон дæр ис нæ хæдзары. Уыдонмæ кæцæй 
æрбафтыд, уый та нæ базыдтон».

Уый уыди уалдзæджы, раст куадзæнæхсæв. Къоста фæсæмбисæхсæв 
æрбахæццæ йæ фæстаг хастæй, æмæ аргъуаны дзæнгæрæг ныццагъта. 
Бирæ бонты цы адæмы уындмæ бæллыд, уыдон æрæмбырд сты ар-     
гъуаны кæртмæ. Мад йæ хъæбулыл куыд цин кæна, афтæ фæцин кодта 
Къоста йæ хъæубæстыл. Адæм дæр æмдзыхæй дзырдтой: «Уæ нæ 
сæрхъуызой, нæ ныфс, нæ уарзон æфсымæр, æгайтма нын раирвæзтæ 
паддзахады фидæрттæй, нæ уд дын царды хос фæуæд». Æрæджиау 
7 Мах дуг №11 2024

сауджын дæр фæзынд уыцы мæсты хуызæй, фæлæ, Къостайы куы 
ауыдта, уæд уайтагъд фæфæстæмæ.

Боны хъæубæстæ куадзæн ферох кодтой, Къостайæн та куывд 
сарæзтой. Куывды сæмбæлдысты дыууæ хылгонд лæджы Баскаты Кцаз 
æмæ Цъæхилты Æмзорыхъо. Хылы фæстæ кæрæдзимæ нæ дзурынц, уый 
Къоста куы бамбæрста, уæд сын бакодта ахæм уайдзæф: «Хыл кæны 
æдылы адæймаг, сымах та, гормæттæ, хæдзардар лæгтæ куы стут, уе 
‘мгæрттæ, уæ бинонтæ уæм æнхъæлмæ куы кæсынц, уæд уæхи куыд 
æдылытæй равдыстат?» Æмæ сæм радта нуазæнтæ. Кцаз ныхъхъæбыс 
кодта Æмзорыхъойæн. Дыууæйæ дæр Къостайæн раарфæ кодтой æмæ 
заргæ афардæг сты. Суанг изæрмæ адæм цыдысты Къостайы уынынмæ».

Цуциты Хъаныхъойы зæрдыл та æрлæууыд ахæм хабæрттæ: 
«Мах цалдæр хæдзарæй Лабæмæ ралыгъдыстæм фæстагмæ. Уыдис 

нæм рæстæгмæ цæрджыты билеттæ. Билетты рæстæг-иу куы фæци, уæд 
та-иу ногтæм цыдыстæм Нары приходмæ. Фæндагмæ-иу истам æфстау 
æхца æмæ стыр зындзинæдтæ ‘взæрстам. Къоста нæ зындзинад куы 
бамбæрста, уæд ын уайтагъд кæрон скæнын кодта, æмæ-иу уый фæстæ 
зæронд билеттæ ныххастам хъæусоветмæ, æмæ-иу сæ сæхæдæг арвыстой.

Иуахæмы сæрдыгон Хъæрæсемæ æрбацыд уырыссаг инæлар. Фæн-
дагыл амбæлд Къостайыл æмæ йын афтæ зæгъы: «Ды хицауады нæ 
уарзыс, æмæ дæ фесафдзынæн». Къоста йын дзуапп радта: «Кæд 
гæххæтт æмæ кърандас кæм нæ уа, уырдæм мæ фесафай, уæд хорз, 
фæлæ уыдон кæм уой, уым мæнæн фесафæн нæй!»

Къоста-иу арæх дзырдта: «Хæздыгдзинады бæсты бахъав ахуырмæ, 
сæдæ хъæздыгæй иу ахуыргонд лæг хуыздæр у».

Пашинскмæ хæстæг, Бородков, зæгъгæ, иу инæлар тæккæ фæнда-
гыл сарæзта цад. Алы бон дæр-иу дзы йæ ус йæ чызджытимæ хъазы-
дысты, улæфыдысты. Фæндаг фехæлд æмæ адæм цыдысты дæттыл, 
цъыфдзастыл тухитæгæнгæ. Уыдоныл Коста сарæзта карикатурон 
ныв æмæ йæ рауагъта, куыд хъуыды кæнын, «Северный Кавказ» чи 
хуынди, уыцы газеты».

Айларты Барис (90 азы): 
«Мах Къостайы рынчынæй арæх бæрæг кодтам. Уайтагъд-иу нæ афар-

ста: «Ницы ма хъуысы? Революци нæма райдыдта? Адæм нæма змæлынц?»
Уæд æй иуахæмы мах бафарстам: 
– Къоста, адæймаг куыд æгъдауæй хуыздæр фæцæрдзæн?

– Адæймагмæ рæстдзинад куы уа, уæд фæцæрдзæн амондджынæй, 
суанг куы амæла, уæд дæр йæ хорзы кой хъуысдзæн æгасау, – дзуапп 
нын радта рынчын Къоста».

Уырысты Сергей (60 азы): 
«1905 азы æз æмæ Чехты Гæлæу Хъубаны донбылтыл рацæйластам 

галтыл суг. Кæсæм, æмæ донвыцæны сæрмæ ауындзæг къæдзæхы сæрмæ 
бады Къоста, йæ уæлæ урс цухъхъа æмæ нымæт, йæ худы счъилы та хъазы 
систæ, афтæмæй. Мах куы ауыдта, уæд нæм æруади æмæ нæ бафарста: 

– Кæдæм ласут суг? 
– Стонг аз ралæууыд, æмæ суг ласæм уæймæ Пашинскмæ, нæ сы-

вæллæттæн хор æлхæнæм.
Уæд нын Къоста загъта:
– Хъæды куыстæй лæг мæгуыр кæны. Зæхмæ зилут, хуым фылдæр 

кæнут, зæххы куыст у царды бындур.
Иуахæмы Бахъуыты Естъамæ уыд куывд. Уыцы бонты Къоста 

хастæй ссыди. Куывды уыдис Хетæгкаты Абел дæр. Абел куывды 
кодта ахæм зарæг:

Махён Къоста дёр ёрцыди,
Ныр Хуыцауёй дёр нал тёрсём.
Цёйут-ма, фёсивёд, базарём,
Йё цёрёнбонтё йын бануазём!

Зарæг уыдис даргъдæр, фæлæ дзы æз æндæр ницыуал бахъуыды 
кодтон, хъæлдзæг бонты-иу æй фæсивæд арæх зарыдысты».

Айларты Уазийы зæрдыл та æрлæууыди ахæм хабар: 
«Халеры заман Къоста дæр уыди ам, Лабæйы. Чи марди, уыдоны 

ныгæнын кодта иу ран. Рынчынтыл та æнæнизты æмбырд кæнын нæ 
уагъта. Къоста рынчынтæм фылдæр зылди йæхæдæг. Дохтырдзинад 
сын кодта».

Хъæрджынты Алимæрзæ:
 «Къоста-иу арæх дзырдта, зæгъгæ, фæстагмæ дунейы адæмтæ 

цæрдзысты лымæнæй, дзурдзысты иу æвзагыл, нал уыдзæн хъæздыг 
æмæ мæгуыр, хæст циу, уый ничиуал зондзæн». Рухсаг уæд нæ иумæйаг 
зондамонæг Къоста, – загъта йæ мысинаджы кæрон.

7. 09.1959 аз 



8 4

« М а х  д у » -   п р м и й   л а у р е а т т   с ф æ л д ыс т а д

Б Ё З А Т Ы Э д у а р д 

Н Ё И Р О Н З Ё Х Х – 
М Ё Ц И Н 

Ё М Ё М Ё Р И С

              Ф Ы Д

У р о м ы й ӕ  цӕ с с ы г т ы х х ӕ й,
Й ӕ  кӕ у ы н й ӕ  х ъ у ы р ы н ы б б а д т,
Й ӕ  у а р з о н х ъӕ б у л ы н ы ф с ӕ й
Ф ӕ ц у х и с з ӕ р о н д л ӕ г, ӕ р х а у д

Й ӕ  уӕ р д ж ы т ы л с ы н т ӕ д ж ы р а з.
Й æ ц æ с г о м ц и к ъ æ й а у – ф ӕ л у р с.
Ӕ р б а й с ы й ӕ  х ъӕ б у л ы б а з,
Ӕ р у а д з ы й ы л х ъ а в г æ й ӕ  р у с,

Й ӕ х и н ы м ӕ р ц ы м а ф ӕ р с ы:
« М ӕ  х ъ æб а т ы р х æ с т о н ф ӕ м а р д ? »
Й ӕ  р и уӕ й й ӕ  х ъӕ р з ы н х ъ у ы с ы,
Н ы т т а л ы н г й ӕ  д у н е, йӕ  ц а р д!

« Д ӕ  р ы н тæ  б а хӕ р а д ӕ  ф ы д …
Д ӕ  б æ с т ы ӕ з р а т т и н м ӕ  ц а р д.
М ӕ  к ъ о н а й ы б ы н д у р н ы з з ы л д, –
М ӕ  ц а р д у а р з а г х ъӕ б у л ф ӕ м а р д!

Н ӕ  кӕ у ы н, н ӕ  дӕ т т ы м ӕ  у д
К ӕ у ы н ы б а р, з ӕ р д ӕ  н ы д д у р.
Б æ р г æ м а к у ы ф е н и н д ӕ  х у д т, –
Н ӕ  хӕ д з а р ы л р а к ӕ с и д х у р.

К ӕ у и н а г м ӕ  у р с с æ р фӕ ц и.
Æ л г ъ ы с т а у л а с г ӕ  – дӕ  м а р д.



85

Цӕй талынг мыл абон ныцци,
Цæй зын у лæгæвзарæн – цард!»

Йӕ цӕстысыг не ‘вдисы фыд,
Нырризы йæ тыхстæй, хъӕрзгӕ…
Уӕззау цӕф йӕ сæрыл æрцыд.
Цы ма уа уӕззаудӕр уӕдӕ?!

14.12.2023 аз

                          ИУДЗИНАД
Нӕ тых – нӕ иудзинады махӕн.
Куы уӕм кӕрӕдзийыл мах баст,
Уыдзӕн цыфӕнды тыхджын знагӕн
Йӕ ныфс йӕ хъаруимӕ саст.

Ирон, цӕцӕйнаг ӕви лекъаг,
Кӕсгон, хъазахъхъаг дӕ, якут…
Цӕмӕй нӕм ма бауӕнда не знаг,
Кӕрӕдзимӕ ӕнгомдӕр ут.

Зӕгъӕм кӕрӕдзийӕн ӕрвылбон:
«Салам! Дӕ амонд бирӕ уӕд!»
Цӕмӕй нӕ цард кӕна ӕхсызгон,
Нӕ сӕрмӕ зил, уӕларвон зӕд!

22.10.2023 аз

                             ФӔТКЪУЫ БӔЛАС
Фӕткъуы бӕлас. Зӕронд. Дыргъдоны астӕу.
Йӕ быны – бадӕн, рӕстӕгӕй ныссаст.
Мӕ фыды сагъд тала, нӕмынц ӕй азтӕ,
Ӕз арӕх уымӕ саразын мӕ каст.

Ӕнкъард – йӕ хуыз, куы нал у ныр цӕринаг,
Йӕ хус къалиутӕ арты сыгъдау – зул.

Кӕддӕр – лыстӕг уис, иу белгом – йӕ уидаг,
Стӕй дыргътӕй йӕ зад цӕнгтӕ – зӕбул.

Ӕз-иу чысылӕй акастӕн йӕ цъуппӕй...
Йӕхи ӕруагъта бадӕныл мӕ фыд...
Тӕлфаг уыддӕн, йӕ хъӕбулӕн фыр буцӕй
Хатыргӕнӕг йӕ галиу митӕн уыд.

Ӕрдӕгхӕрдӕй-иу фӕткъуытӕ куы фехстон,
Ныцъцъӕл-иу кодтон къалиуты ӕмбис...
Ӕз арӕх уӕд йӕ уайдзӕфтӕм нӕ хъуыстон.
Куыд мын барста, кӕнын ыл абон дис?

Мӕ фӕлмӕн фыд, дӕу абон арӕх мысын.
Дӕ арæзт бадӕн рӕстӕгӕй ныссаст.
Фӕкӕсын ӕм, мӕхинымӕр фӕтыхсын,
Мӕ хъуыдытӕ дӕуимӕ иуыл – баст.

Ӕрӕхсӕддзынӕн бӕласӕн йӕ цӕнгтӕ,
Цæмæй æрзайа фидæн аз хуыздæр.
Ӕмӕ ӕркъуырон бадӕны зӕгӕлтӕ,
Куыд мын хæсса йæ аууон та сыфтæр.

Цӕмӕй зыдтон, кӕй у рӕстӕг ӕгъатыр,
Нӕ царды бонтӕн раздахӕн кæй нӕй.
Зноны цинӕй тынг мӕ цард фӕкъахыр, –
Ӕрыгӕттӕй мах хъал вӕййӕм фынтӕй.

4.02.2024 аз

                                         ЦАРД
Дӕу бар у, зонын, Стыр Хуыцау, мӕ цард.
Уыдтӕн ныры онг хорздзинадӕй хайджын.
Дӕуӕн сты мӕ фӕндӕгтӕ нымад,
Дӕ фӕндӕгтыл та абон дӕр ӕз – барджын.

Зӕххыл нын раттыс иу цардӕн рӕстӕг,
Зӕрдӕйӕ ифтонг уӕд вæййы сыгъдӕг уд.
Цӕуынӕн мадзал – нуар ӕмӕ ыстӕг,
Нӕ буар та – лӕджы улӕфгӕ агъуд. 

Зӕрдӕйӕ ӕз куынӕ кӕнон лӕггад,
Мӕ удӕн аргъ куынӕ зонон бынтондӕр,
Уыдзӕни уӕд ӕнӕсӕрфат мӕ цард,
Дзӕгъӕлы сты мӕ «райсом» ӕмӕ «знон» дӕр.

Зӕгъын уын бузныг, о мӕ фыд, мӕ мад –
Сымах амыдтат барын ӕмӕ уарзын,
Сымах фӕрцы у амондджын мӕ цард,
Уӕ фӕрцы ӕз зындзинӕдтӕн фӕразын.

О Стыр Хуыцау, рӕдийынӕй мӕ хиз!
Мӕ царды балцы ма рафтӕнт мӕ тыхтӕ.
Мӕ Ирон зӕхх, мӕ цин ӕмӕ мӕ рис,
Фӕнды мӕ фенын мин куывды дӕ сыхты!

Лӕппуйы гуырдтӕ фенын мӕ фӕнды,
Цӕмӕй нын уой мыггагхӕссӕг ӕнусты.
Цы знаг нӕм абон бакӕсын уӕнды,
Нӕрӕд нӕ хъару зарӕгау йӕ хъустыл.

Кӕд сомбон искуы рафӕлгӕсон ӕз
Нӕ Иунӕг Кадджын Скӕнӕджы къӕсӕрӕй,
Фӕнды мӕ фенын хӕхты рӕбын фӕз,
Кӕцыйы амонд у уӕлдӕр йӕ сӕрӕй.

Цӕр мын мӕ Ир, дӕ фидӕн уӕд рӕсугъд,
Мӕ Иры дзыллӕ, уарзын дӕ, сӕттын ыл.
Мӕ зӕрдӕ – демӕ, хӕхты ис мӕ уд.
Ӕрмӕст дӕ цардӕй разы дӕн цӕрыныл.

10.12.2023 аз

                           ИРОН ӔВЗАГ
Ӕмӕ, дам, ирон ӕвзаг нӕ хъӕуы…
Цы ис рӕсугъддӕр а дунейыл, цы?
Фӕндыры зӕлдаг мелоди куы зӕлы,
Ӕмӕ фӕлмӕн ирон зарӕг хъуысы.

Ӕмӕ, дам, ирон ӕвзаг кӕм хъуыди?
Ӕндӕрбӕстагӕй аразынц сӕйраг.
Ирон мадӕн Хуыцау кӕд радта саби,
Уӕд хъуамӕ зона мадӕлон ӕвзаг.

Дзӕбӕхӕй рӕзӕд алкӕмӕн йӕ хъӕбул,
Зындгонд лӕгтӕ сӕ рацӕуӕнт рӕхджы.
Фӕлӕ фыдӕнӕн мады ‘взагыл ма дзур, 
Уый худинаг кӕны ирон лӕджы.

Ӕмӕ, дам, ирон ӕвзаг нӕ хъӕуы...
Ӕз дӕн ирон! Ирон лӕг уыд мӕ фыд дӕр.
Ӕмӕ мӕ фӕстӕ Иры фарн кӕм цӕры, –
Сӕ мады ‘взагыл дзурдзысты мӕ фырттӕ.

18.10.2023 аз

– Цавæр тыхтæ уыдысты?
– Иу-дæс салдаты бæрц. Зæгъæм, архивтæ-иу куы ссардтам æмæ-иу 

сæ раласын куы бахъуыд, уæд. Уæлдайдæр, ныгуылæны оккупацигонд 
хайæ.

– Йæ цæстдарды уыдтæ?
– Иудадзыгдæр, уый йæ хæс уыдис.
– Ды йæ куыд базыдтай?
– Уæд алкæмæ дæр уыд цæстдард. Уый иууылдæр зыдтой.
– Дæумæ йæ цæст æрмæст капитан Квашнин дардта?
– Мæнмæ гæсгæ, нæ, йæхи адæм ын уыдис. Фæлæ сæ æз нæ зонын.
– Уæдæ дæм аэродром Иоганисталы капитан Квашнин æнхъæлмæ 

каст. Кæдæм дæ аласта?
– Карлхорстмæ, уым уыдис не ‘фсæддон къордты разамынд иу-

уылдæр. Æз фехъусын кодтон инæлар-дæлбулкъон Серовæн ме ‘рцыд, 
æмæ мын суткæ радтой æрбынæттон уæвынæн.

– Кæм æрцардтæ?
– Иу къуырийы бæрц ацардтæн афицерты æмдзæрæн Карлхорсты, 

стæй   немыцаг бинонтæй агъуыст баххуырстон Трептов-парчы цур. 
Агъуыст мын Квашнин ссардта.

– Сырх Æфсады хистæр афицертæ иууылдæр фатерты Карлхорсты 
цардысты. Дæуæн цæмæн радтой уым нæ цæрынæн бар?

– Нæ зонын. Карлхорсты уæгъд бынæттæ нæ уыдис. Мæнмæ гæсгæ, 
капитан Квашнин йæ хицауадæй барлæвæрд райста.  

– Куыд цыдтæ Трептов-паркæй дæ службæйы бынатмæ?
– Машинæ мын радтой шофыримæ. Фыццаг уал зæронд 

«Фольксваген». Фæлæ-иу арæх фехæлд, æмæ мын æй уæд «Ганза»-
йæ баивтой.

– Шофыр советон æфсæддон службæйы уыд?
– Нæ, немыцаг уыд. Йæ ном Норберт Бинер. Æз ын фыстон 200 

маркæйы мæй, мæ фæлхас мын уый фæстæ лæвæрдтой финхайы. Уый 
размæ мын уыд æндæр шофыр, Вилли Брем, фæлæ уый машинæйæн 
ницы ‘мбæрста, гыццыл хæлд дæр йæ бон аиуварс кæнын нæ уыд. 
Æмæ йæ уæд баивтон.  

– Æдзухдæр шофыримæ цыдтæ?
– Нæ, кæдæм цæуын, уый зоной, уый мæ-иу куынæ фæндыд, уæд-

иу æй ауагътон æмæ мæхæдæг тардтон машинæ.

– Дæ шофыртæ СМЕРШ-ы цæстдарджытæй уыдысты?
– Гæнæн ис, «нæ уыдысты» зæгъын мæ бон нæу. 
– Загътай, уæ хæс уыд немыцаг архивтæ æмæ, фон Брауны ракетон 

программæйыл чи куыста, уыцы ахуыргæндты ссарын. Контролон 
цæдисон советы нымæрдар та куыд сдæ?

– Уый æнæнхъæлæджы рауад. Иухатт Серовы кабинетмæ бацыд 
маршал Жуков. Æз уыцы рæстæг доклад кодтон нæ куысты фæдыл. 
Серов мæ Георги Константиновичæн бацамыдта. Уый мæ бафарста: 
«Раст фыссынмæ хорз арæхсыс?» 

Серов ын дзуапп радта: 
– Техникон наукæты кандидат у. 
– Дæ фысты хъæд хорз у? – бафарста мæ ногæй.  
– Æнцонæвзарæн, – дзуапп ын радтон æз 
– Бæззы. Цом, фысдзынæ суагъæтæ.
Советы уæнгтимæ уыдысты инæлар Эйзенхауэр, фельдмаршал Монт-

гомери æмæ инæлар де Тассиньи. Советы æрбадтыты мæ бынат уыд 
Жуковы фарсмæ, маршал мыл æууæндыд. Стæй Жуковы Мæскуымæ 
аивтой æмæ йæ фистæг æфсæдты Сæйраг командыгæнæгæй снысан 
кодтой. Йæ бæсты та йын сæвæрдтой æфсады инæлар Соколовскийы. 
Гыццыл фæстæдæр Соколовский маршал ссис.

– Контролон советыл ма фæстæдæр адзурдзыстæм. Раздæхæм, 
Берлинмæ куыд æрцыдтæ, уымæ. Иунæгæй цардтæ?

– 1946-æм азы майы кæронмæ иунæгæй. Стæй мын бар радтой мæ 
бинойнаг æмæ мæ чызджы æркæнынæн. 

– Мах зонæм, æрмæст искуы-иутæн лæвæрдтой Берлинмæ йæ би-
нонты æркæныны бар. Æрмæстдæр Германийы Советон æфсæддон 
администрацийы   æппæты бæрзонддæр разамындæн. Уыдонæй дæр 
се ‘ппæтæн нæ. Дæуæн цæмæн радтой ахæм бар? 

– Афтæ рауад. Иуахæмы мæм маршал Соколовский фæдзырдта 
йæхимæ. Фехъусын ын кодтой, гуырысхогæнинаг бастдзинæдты мæ 
кæй бафиппайдтой, уый.  

– Чи йын фехъусын кодта? Капитан Квашнин?
– Æнхъæл нæ дæн, уый Соколовскиимæ не ‘мбæлд. Серов уыд йæ хицау.
– Уæд та Серов?
– Гæнæн ис. Нæ бафарстон, Соколовский мын æй уæддæр нæ загъ-

таид.

– Цавæр бастдзинæдтæ уыдысты?
– Немыцаг сылгоймагимæ.
– Кæимæ?
– Эльзæ Рихтеримæ, Курфюрстендаммы отель «Кронпринц»-ы 

ресторантæй иуы зарæггæнæгимæ.
– Курфюрстендамм бритайнаг оккупацион зонæйы ис. Куыдæй 

бахаудтæ уырдæм?
– Берлины нæй арæнтæ, мæ бон уыд сæрибарæй цæуын æгас сахарыл 

дæр.  
– Дзур дарддæр. Эльзæ Рихтер дæ хæзгул уыд?
– О.
– Куыд базонгæ стут?
– Отель «Кронпринц»-ы рестораны мын, фон Вернеримæ чи куыста, 

уыцы ахуыргонд-ракетчикы чи зыдтаид, иу ахæм адæймагимæ фембæлд 
уыд. Фембæлд фæцис изæрæй. Тыхджын къæвда ракодта. Эльзæ уыцы 
рæстæг рацыд отелæй. Æз æм, уæхимæ дæ аласон, зæгъгæ, сдзырдтон, æмæ 
мæ машинæйы сбадт. Фæндагыл нын ныхас бацайдагъ. Цыдис ыл фондз 
æмæ ссæдз азы. Радзырдта мын, йæ лæг скæсæйнаг фронты кæй фæмард, 
цæры иунæгæй йæ цыппараздзыд чызгимæ. Йæ чызгæн йæ рæуджытæ 
суазал сты, æмæ йын хъуыд антибиотиктæ, хостæ та базары тынг зынаргъ 
уыдысты. Æз ын зæрдæ бавæрдтон баххуыс кæнынæй, пенициллин ын 
райстон нæ госпиталы æмæ йын æй баластон. Мидæмæ мæ бахуыдта. 
Агъуыст ын уыд Фридхофштрассейы, немыцаг зæронд уæлмæрдты раз.   

– Куыд арæх æмбæлдыстут?
– Куыд-иу рауад, афтæ. Хатгай къуыри иу хатт, стæмдæр хæттыты 

дæр-иу уыдис. Нæ фембæлдтæ мæ службæйæ аразгæ уыдысты.
– Куыд æмбæлдыстут?
– Æз-иу машинæйыл «Кронпринц»-мæ бацыдтæн, йæ куыст-иу 

куы фæци, уыцы рæстæгмæ. Сбадт-иу машинæйы, æмæ-иу уымæ 
ацыдыстæм.

– Отельмæ-иу нæ бацыдыстут?
– Нæ. Рестораны æдзухдæр бирæ америкæгтæ, англисæгтæ æмæ 

немыцаг хъæздыг сæудæджергæнджытæ уыдис. Уырыссаг афицеры 
уынд сæ йæхимæ æгæр æркæсын кодтаид, æмæ мæн уый нæ фæндыд.  

– Соколовский дын цы загъта?
– Мæ бон дын æй у рафæзмын, фæлæ йæ нæ бамбардзынæ.

– Хыл дæм кодта?
– Хыл дæр ма хылы хуызæн куы уыдаид. Схуыдта мæ æнæбæрнон 

нæл хæтаг дзæгъæлдзу куыдз, чи йын цы зоны, кæимæ баст у уыцы 
зарæггæнæг сылгоймаг, зæгъгæ. Æвæстиатæй, дам дæ Мæскуымæ 
арвитин, цы куыст кæныс, уый афтæ ахсджиаг куынæ уаид, уæд.  

– Цавæр дзуапп ын радтай?
– Цы йын хъуамæ загътаин? Иууылдæр, зæгъын, хæтаг куыйтæ 

стæм, æрмæст иутæ тынгдæр, иннæтæ къаддæр.  
– Уый та дын цы загъта?
– Загъта, ис, дам, æрмæст иу хос. Æмæ бардзырд радта, цæмæй мæ 

бинойнаг Азæ æмæ мæ чызг Беллæ Берлинмæ æртæхой. Мæйы фæстæ 
æрцыдысты. Эльзæимæ уымæй фæстæмæ нал фембæлдыстæм.

– Дæ бинонты æрцыды тыххæй Серов цы хъуыды кодта?
– Тынг æнæразыйæ баззад. Суанг райдайæнæй фæстæмæ дæр мæм 

цыдæр гуырысхойы цæстæй каст. Æнæуи та алкæуыл дæр гуырысхо 
кодта, ахæм адæймаг уыд».

Майор Хопкинсы комментари:
«Дæлбулкъон Токаевы æвдисæн ныхасæй уырнинаг у Берлинмæ 

йæ ацыды хай. НКВД-йы бæстыхай куыд æрфыста, уый дæр у, раздæр 
æндæр мадзæлттæй кæй сбæлвырд кодтам, уыцы æрфысты хуызæн. Хæд-
тæхæг «Ли-2»-йы цæйбæрц бынæттæ ис æмæ Мæскуыйæ Иоганисталы 
аэродроммæ цас рæстæг бахъуыд тæхынæн, уый дæр раст бæрæггонд 
у. Дызæрдыггаг у æрмæстдæр, Карлхорсты æдде йæ   кæй бауагътой 
цæрын, уый. Берлины советон патрультæ кæм сты, уырдыгæй йын 
1947 азы 3 ноябры бирæ зындæр уыдаид бритайнаг сектормæ рацæуын.

Уæлдай тынгдæр йæхимæ кæсын кæны æнахуыр барлæвæрд Токаевæн 
йæ бинонты Берлинмæ æркæнынæн. Кæд нæ гуырысхо, Токаев советон 
агентæй æрвыст кæй у Великобританимæ, уый фæдыл раст у, уæд уый 
бамбарын кæнæн ис афтæ: сразы сын уыдаид Ныгуылæнмæ ацæуыныл 
æрмæст йæ бинонтимæ. Инæлар-дæлбулкъон Серовы гуырысхо та ис 
афтæ бамбарын кæнæн: агенты цæттæ кодтой, Серовы дæлбар чи нæ 
уыд, уыцы советон сæрмагонд службæтæ инæлар æмæ йæ кусджыты 
сусæгæй. Уый та дзурæг у операцийы сусæггады бæрзонд къæпхæныл.

Æнæмæнг хъæугæ мæм кæсы:
- Булкъон Токаевы бæрц паддзахадон сусæгдзинæдтæ чи зоны, 

ахæм адæймаджы алыгъд Ныгуылæнмæ Советон Цæдисы нымад у 

райгуырæн бæстæйыл гадзрахатæй рацыдыл, æмæ репресситæй тæссаг 
вæййы, Цæдисы чи баззад йæ уыцы хæстæджытæн æмæ хæлæрттæн. 
Ссарын хъæуы йæ хо Нинæйы, йæ фыдыфсымæрты лæппуты Темур 
æмæ Хагудийы, йæ хæрæфырт Хæритоны æмæ, Токаевмæ Жуковскийы 
номыл Хæстон-уæлдæфон академийы кусджытæй хæстæгдæр чи уыд, 
уыдоны хъысмæттæ базоныны амал. Сбæрæг кæнын хъæуы, дæлбулкъон 
Токаевмæ цæст дарын кæмæн бахæс кодтой, уыцы капитан Квашнины 
хабар дæр. Йæ цæст кæмæ дардта, уый алыгъды фæстиуджытæ йæ 
хъуамæ æркæниккой карз дисциплинарон æфхæрдмæ, суанг суды онг; 

- Германы нæ агентурæйæн бахæс кæнын хъæуы отель «Кронпринц»-ы 
зæрæггæнæг Эльзæ Рихтеримæ фембæлын æмæ сбæрæг кæнын Токаевы 
ныхæсты рæстдзинад».

VII
Йæ бинонты æрцыдмæ Токаты Григори баххуырста æртæ агъуысты 

Трептов-паркмæ хæстæг коттеджы ас немыцаг лæг æмæ усæй. Хæдзары 
хицæуттæ сæхæдæг æрцардысты сæ пъадвалы, уæллаг агъуыстытæ та 
лæвæрдтой æххуырсты.  Карточкæтæм гæсгæ истой бон 300 граммы 
дзул, 20 граммы дзидза, 20 граммы сæкæр, 400 граммы картоф, 7 
граммы сой, стæй алы мæй дæр 25 граммы къофи нæмгуытæй, 100 
граммы эрзац-къофи æмæ 30 граммы цæхх.

Карточкæтæ уыдысты цалдæр хуызы: кусджытæн, службæхæсджы-
тæн, пенсиисджытæн. Æппæты фылдæр лæвæрдтой, уæнгдыхæй уæззау 
куыст чи кодта, уыцы кусджытæн, æппæты къаддæр (уæлмæрдонтæ 
сæ хуыдтой) – чи нæ куыста, уыдонæн æмæ пенсиисджытæн. Советон 
афицер немыцаг бинонтæн агъуысты æххуырсты мыздæн цы фыста, 
уый сын æххуыс уыд аирвæзынæн, ноджы ма сын-иу, службæйæ цы 
хæлц иста, уымæй дæр фæхай кодта.  Уый сын тынг æххуыс уыд, 
уымæн æмæ базары продуктты æргътæ уыдысты æнахъинон бæрзонд.

Коттедж Токайы-фыртæн ссардта капитан Квашнин. Квашнин 
уыд Рязанæй – сæрæн, бæрнон адæймаг. Григори зыдта, Квашнин 
æрвылбон фыссы рапорттæ, йæ цæст кæмæ дары, уый цы куыста, 
кæм уыд, кæимæ фембæлд, фæлæ Григори уыдæттæ ницæмæ дардта, 
æмбæхсинагæй йæм ницы уыд. Уæдмæ йын радтой дæлбулкъоны цин, 
æмæ службæ кодта Советон секцийы Цæдисон Секретариаты, 1945 

азы июны æвзæрст æрцыд организацийы партбюройы секретарæй, 
фæстæдæр æй аивтой Секретариаты Æфсæддон управленимæ. Йæ 
сæйраг хæс раздæрау уыд архивтæ æмæ, Вернер фон Брауны ракетон 
программæйы чи архайдта, уыцы ахуыргæндты ссарын.

Фон Браунæн йæхи уæдмæ америкæгтæ ‘рцахстой æмæ йæ Иугонд 
Штаттæм аластой, йæ ‘мкусджытæй Германийы чи баззад, уыдон 
æмбæхстысты, кæмæн куыд йæ бон уыд, афтæ, цардысты æндæр 
æрхъуыдыгонд мыггæгтæ æмæ нæмттимæ. Уыдонæй искæй фæд 
ссарын уыд тынг зын хъуыддаг, бахъуыд-иу немыцæгты дæсгæйттæй 
æрфæрсын. 

Авиаконструктор Ойген Зенгер, Токайы-фыртæн инæлар-булкъон 
Серов кæй кой кодта, уый афтæ дæр сæ къухы нæ бафтыд. Йæ биной-
нагимæ, математик Иренæ Брендимæ, æмбæхстис Францы. 

Берлины уыцы рæстæг службæ хаста инæлар-майор Васили Сталин. 
Григори йын радзырдта проект «Зильберфогель»-ы тыххæй. Зенгер ыл 
кусын хæсты размæ райдыдта. 1941 азы проект урæд æрцыд, ахуыргонд 
æм раздæхт æрмæст 1944 азы. Уый уыд фантастикон проект. Йæ сæххæст 
кæнын сæ къухы куы бафтыдаид, уæд немыцаг ракетæты бон суыдаид 
сæхи сисын стратосферæмæ, Атлантикæйы сæрты атæхын æмæ Нью-
Йоркыл бомбæтæ калын. Уыцы хабар Васили Сталины хъуыдытыл 
бафтыдта. Дæлбулкъон Токайы-фыртимæ Францмæ атæхын, Зенгеры 
ссарын æмæ йæ Советон Цæдисмæ æрласын ссис Василийы сæйраг 
идейæ. Æмæ тынг æнæразыйæ баззад, инæлар-булкъон Серов ын 
цæхгæр куы загъта, ууыл хъуыды дæр ма кæн, зæгъгæ, уæд. Зæгъгæ та 
йын афтæ кодта: «Цы саразынмæ хъавут Францы, æвзаг нæ зонгæйæ? 
Уым ис, Зенгеры кой чи бакæна, ахæм адæм, æмæ уыдон кусæнт». 
Уайтагъд уый фæстæ Васили Сталины аивтой Мæскуымæ æмæ йæ 
снысан кодтой Мæскуыйы æфсæддон зылды Хæстон-Уæлдæфон 
Тыхты командыгæнæгæй. Йемæ хæстæг кæй базонгæ, уый Григорийы 
карьерæйыл дæр сахадыдта.

Германийы сæйраг ракетон центр уыдис Балтикæйы, Пенемюнды. 
Ам фæлвæрдтой ракетæтæ «Фау-1», ардыгæй уагътой уæлдæфмæ, 
Лондоны чи пырх кодта, уыцы «Фау-2», бетонæй арæзт бункерты 
Пенемюнды куыстой, æнæхъæн бæстæйы кæй сæмбырд кодтой, уыцы 
немыцаг ахуыргæндтæ сæдæгæйттæй. Токайы-фырт дæр йæ куыст 
райдыдта Пенемюндмæ ацæуынæй. 

Центры ницыуал уыд ссарæн: 1943 азы 17-æм августы йæ ныппырх 
кодтой Британийы бомбæтæ.

Немыц раздæр Лондон цы ракетæтæй æхстой («А-3», фæстæдæр сæ 
схуыдтой «Фау-1»), уыдоны-иу бритайнаг Уæлдæфон Хихъахъхъæнынад 
æнцонæй рацахста: тынг тагъд нæ тахтысты, æмæ-иу сæ локатортæ 
уайтагъд ссардтой. Хъуыддаг фендæрхуызон, немыц «Фау-2»-мæ 
куы рахызтысты, уæд. Уыдон-иу æвиппайды æрхаудтой Лондоныл, 
суанг-иу уæлдæфон фæдис сидынмæ дæр нал фæцарæхстысты. Алы 
ракетæйы дæр уыд 800 килограммы рæмудзæн æрмæг. Æмæ-иу кæд 
бынтон рæстдзæвин нæ разындысты, уæддæр горæтæн цы фыдбылызтæ 
хастой, уыдон немыцмæ фаг кастысты. Британийы разведкæ сбæрæг 
кодта, ракетæтæ Пенемюндæй кæй уадзынц, уый æмæ рахаста центр 
ныппырх кæныны уынаффæ.  

17-æм августы фæсæмбисæхсæв Пенемюнды сæрмæ фæзынд 
бомбæхæссæг хæдтæхджыты фыццаг къорд, фæлæ иунæг бомбæ дæр 
не ‘рхауд. Бынæй уæлдæфон фæдисмæ дæр нæ фæсидтысты. Уалынмæ 
æнæнхъæлæджы ссыгъдысты рухсгæнæн ракетæтæ, æмæ Пенемюнды 
райдыдта историйы æппæты тыхджындæр уæлдæфон бабырст. Æр-
тæсæдæ уæззау цыппармоторон бомбæхæссæг хæдтæхæджы центрыл 
æркалдтой мин фугасон æмæ судзæн бомбæйы. Хæдтæхджыты иу уылæн 
ивта иннæйы, лыстæг пырх кодта, цыдæриддæр бынæй уыд, уыдон – 
хæцæнгарзæй, бæстыхайæ. Пенемюнды Уæлдæфон Хихъахъхъæнынад 
разынд æнæбон. Æвæстиатæй фæдзырдтой Берлинмæ, æмæ æхсæвыгон 
тæхæг куынæггæнджытæ æрæппæрстой дæс æмæ дыууиссæдзы бæрц 
америкаг «тæхгæ фидар»-ы – хæдтæхджытæ В-27. Фæлæ уæдмæ хъуыддаг 
ахицæн. Ракетæты центр бирæ рæстæгмæ сæхгæдтой.  

 Пенемюнды фæмард авдсæдæ адæймагæй фылдæр, уыдонæй бирæтæ 
уыдысты хуыздæр ахуыргæндтæ, семæ змæлынгæнæг хæйтты сæйраг 
конструктор доктор Вальтер Тиль дæр. Уыцы уæлдæфон бабырсты хабар 
фехъусгæйæ, йæхи фехста инæлар-булкъон Йешоннек, районы Уæлдæфон 
Хихъахъхъæнынадæн дзуапдæттæг. Фæлæ Пенемюнды хицау инæлар 
Дорнбергер æмæ Вернер фон Браун СС-ы обергруппенфюрер, æдасдзи-
нады службæйы хицау Кальтенбруннерæн ныфс бавæрдтой, æгасæй ма 
цы кусджытæ баззадысты, уыдоны бон кæй бауыдзæн куыст кæронмæ 
ахæццæ кæнын. Вермахты уынаффæмæ гæсгæ Польшæйы арæзт æрцыд 
резервон фæлварæн полигон Фау-2-йыл куыст адарддæр кæнынæн. 

Токайы-фырт разамынд кæмæн лæвæрдта, советон специалистты 
уыцы къорд Пенемюндмæ цæуæг фыццаг экспедици нæ уыд. Уымæй 
размæ, 1945 азы июны, инæлар-булкъон Серовы бардзырдæй ардæм 
æртахтысты реактивон хæдтæхджытыл архайæг НИИ-1-ы кусджытæ, 
фæлæ байрæджы кодтой. 10-æм мартъийы 1945 азы 2-аг Белоруссаг фронт 
бацыд Пенемюнды районмæ, 2-æм майы та центры гарнизон æнæхъæнæй 
дæр ацыд Нордхаузенмæ, æмæ иууылдæр сæхи радтой америкæгтæм. 
Уыцы бон, уырыссаг салдæттæ рейхстаджы пиллонуадзгæ къултыл сæ 
нæмттæ куы фыстой, уæд америкæгтæ та байстой, аргъ кæмæн нæ уыд, 
ахæм трофейтæ: центры цыппарсæдæ сæйраг наукон-техникон кусæджы, 
документтæ æмæ, цы арæзтой, уымæн хыгъдлæвæрдтæ, завод «Мит-
тельверк»-ы та фронтмæ æрвитынмæ цæттæ «Фау-2»-йы 100 ракетæйы.

1945 азы АИШ-ы рацыд президент Трумэны бардзырд – уымæ гæсгæ 
НСДАП-йы активон уæнгтимæ кусыны бар нæ уыд. Пенемюнды та 
ракетæтыл кусджытæ иууылдæр уыдысты нацистон партийы уæнгтæ, 
Вернер фон Браун та ма 1943 азы суанг штурмбаннфюрер СС-ы цин 
дæр райста. Цæмæй уыцы бардзырд хæлдыл нымад ма ‘рцæуа, уый 
тыххæй немыцаг специалисттæн æвæстиатæй арæзтой æрхъуыды-
гонд профессионалон æмæ политикон биографитæ, уыдонмæ гæсгæ 
иууылдæр уыдысты фæзминаг, æмæ-иу уый фæстæ кусын райдыдтой 
Америкæйы ракетон центрты. Операцийæн радтой ном «Скрепкæ», 
немыцæгтæн сæ ног биографитæ сæ гæххæттытæм скрепкæтæй фи-
даргонд кæй уыдысты, уый тыххæй. 1945 азы майы æмбисы уыцы 
зынаргъ специалисттæ æмæ архивтæ ласт æрцыдысты АИШ-мæ, 
советон хæстон специалисттæн та НИИ-1-æй баззад кæлæддзæгтæ  
къахын æмæ Пенемюнды лæггадгæнæг персоналы фæрсын.

Æрмæстдæр иу хабарæй ацыд сæ хъуыддаг. Афицертæй иу йæхи 
хъуыдыйы иуварс ацыд æмæ кæлæддзæгты ‘хсæн йæ цæст ацахс-                    
та æрдæгсыгъд цъарджын брошюрæ, йæ уымæл æддаг цъарыл 
фыст уыд: «Streng Geheim» – «Бынтон сусæггаг». Уый уыд Зенгеры 
реактивон хæдтæхæг-бомбæтæхæссæджы проект. Уымæн йæ техникон 
характеристикæтæ стыр дисы баппæрстой советон специалистты. 
Йæ змæлынгæнæн хайы тых уыд 100 тоннæйы (махонтæн иу тоннæ 
æмæ æрдæг дæр нæ уыд уæд), йæ тагъд 30 хатты фылдæр, йæ тахты 
бæрзæнд 300 километры онг, йæ дæрддзæг та 25 мин километры. 
Брошюрæ мыхуыргонд уыд 100 экземплярæй, æмæ кæдæмты æрвыст 
8 Мах дуг №11 2024

æрцыд, уыдоны номхыгъдмæ гæсгæ йæ арвыстой вермахты сæйраг 
разамонджытæм, авиацийы министрадмæ, æппæт институттæм æмæ, 
хæстон авиацийыл чи куыста, уыцы организацитæм се ‘ппæтмæ дæр, 
стæй, немыцаг специалисттæй-разамонджытæй ракетон техникæмæ 
бар чи дардта, уыдонмæ, ноджы, æфсады чи гæрзифтонг кодта, уыцы 
хайадмæ дæр инæлар Дорнбергермæ.

Се ссарæггаджы тыххæй никæмæн ницы зæгъгæйæ, брошюрæ кус-
джытæй иуы роны атъыстой, кусæджы хæдтæхæджы абадын кодтой 
æмæ йæ Мæскуымæ арвыстой. Фæстæдæр, брошюрæйы проектыл кусæг 
ахуыргæндты номхыгъд кæм уыд, уыцы хай раргом кодтой æмæ йæ 
сгарæг къордтæм радтой. Токайы-фырт æмæ йе ‘мгуыстгæнджытæ дæр 
уыдонмæ гæсгæ агуырдтой немыцаг ракетчикты æнæхъæн Германийы. 
Уый уыди тынг лыстæг куыст, домдта хиуылхæст æмæ фидардзинад. 
Уыдон та дæлбулкъон Токайы-фыртæн искæмæй æфстау исын нæ хъуыд.

Немыцаг авиаконструктортæй фон Брауны ракетон программæ-
йы чи архайдта, уыдонæй советон разведкæйы æппæтæй тынгдæр 
хъуыдаид ахуыргонд Курт Танк. Уый, америкæгтæм чи бахауд, уыдоны 
номхыгъды нæ уыд. Уымæн æмæ уыцы рæстæг Польшæйы резервон 
ракетон полигоны арæзтады куыста. Сырх Æфсады хæйттæ Польшæмæ 
куы бацыдысты, уæдмæ Курт Танкæн йæ фæд фесæфт. 

 

VIII
1947 азы февралы Курт Танкыл сæххæст цыппор фараст азы. 1933 

азæй хæсты кæронмæ уыд «Фокке-Вульф-Верк»-ы сæйраг конструк-
тор. Йæ проекттæм гæсгæ арæзт æрцыдысты хæсты азты æппæты 
цырддæр куынæггæнджытæ Fw 58 «Weihe», Fw 190 æмæ бæрзæндыл 
ахсæг Та 152. Хæсты кæрон сарæзта турбореактивон куынæггæнæджы 
проект Та 183, æмæ дзы æххæстгонд æрцыдысты реактивон авиацийы 
æппæты размæдзыддæр идейæтæ. Пенемюнды ракетон центрмæ йæ 
бакодтой 1945 азы райдайæны, æмæ куыста «Фау-2» аэродинамикæ-
йыл. Советон разведкæ зыдта, АИШ-мæ ласт немыцаг ракетчиктимæ 
нæ бахауд операци «Скрепкæ»-йы. Æвæццæгæн, æмбæхстис кæмдæр 
Берлины ныгуылæйнаг оккупацигонд секторты.

Курт Танкæн дæлбулкъон Токайы-фырт йæ фæдыл фæхæст бынтон 
æнæнхъæлæджы: 1947 азы февралы кæрон æм иуизæр коттеджмæ 



99

мотоциклыл æрхæццæ капитан Квашнины æрвыст лæг фыстæгимæ. 
Фыст дзы уыд: «Не ‘нгуыр цымыдисаг цыдæр æрцахста, хъæуы йæ 
æвæстиатæй æрфæрсын». Григори араст Карлхорстмæ, уым уыд 
сæрмагондæй цæттæгонд агъуыстытæ, «сау» базары цы дызæрдыггаг 
адæймæгты бауромынц, уыдоны рæстæгмæ дарынæн.  

Æппæты стырдæр «сау» базартæ Берлины уыдысты рейхстаджы цур 
æмæ Бранденбурджы кулдуары районы. Æрвылбон цыфæнды боныхъæды 
дæр уырдæм адæм æмбырд кодтой мингæйттæй. Æрмæст уым уыд                                                                                                                             
балхæнæн кæнæ баивæн исты хæринæгтæ. Берлины комендант инæлар 
Берзарины бардзырдæй гом уыдысты дуканитæ æмæ дзулфыцæнтæ иу-
уылдæр, æцæг дзы, цы уæй кæной æмæ цы фыцой, уый нæ уыди. Суанг, 
карточкæтæй цы уыдис балхæнæн, уымæн дæр нæ уыд ссарæн. Бирæ 
берлинæгтæ хъæрмхуыпп æмæ кас хæрынмæ цыдысты сырхæфсæддон-
ты быдырон хæринаггæнæнтæм, уым-иу сæмбырд дæргъæй-дæргъмæ 
рад. Фæлæ хæринаг фылдæр æлхæдтой «сау» базарты. Ардæм хастой, 
бомбæты бынæй æмæ ма сын зынгирвæзтытæй цы баззад, уыдон иу-
уылдæр: уæлæдарæс, къахы дзаума, хæдзары мигæнæнтæ. Батинкæтæ 
баивæн уыд хуыйы дзидзайы тушенкæйы къоппыл, гауыз – голладжы 
‘рдæг картофыл. Нæлхæйы килæ уыд 600 рейхсмаркæйы, къофийы килæ – 
1100-1200 маркæйы, америкаг сигаретты къопп – 20 маркæйы. Сигареттæ 
дæр валютæйы хуызæн уыдысты доллæрты æмрæнхъ. Сылгоймаджы 
цъындатæ ивтой цыппар «Кэмэл»-ы кæнæ «Честерфилд»-ы къоппыл, 
бынтон дæрдджын чи нæ уыд, ахæм пъалто – 20 къоппыл. Сæудæджер 
кодтой алцæмæй дæр. Сигаретты блок лæвæрдта уæлæмхасæн æфтиаг 
100 доллары, шнапсы авг – 40 доллары, сапоны къæртт – 5 доллары. 
Æппæтæй зынаргъдæр уыдысты хостæ æмæ сахаттæ. Афтæ дæр-иу 
рауад, æмæ АИШ-ы 3 доллары æмæ 95 центы цы сахат уыд Микки 
Маусимæ, уый кодта 500 долларыл. Æмæ, америкæгтæн сæхицæй 
æнæхъæн къоппыты дзæгтæй куы райдыдтой æрвитын ахæм сахаттæ, 
уæд сæ амы хицауад сæрмагонд бардзырд рауагъта, цæмæй америкаг 
æфсæддон службæхæсджытæн «сау» базармæ цæуыны бар ма уа. Бар-
дзырд халджыты ахстой æмæ сæ ахæстоны дардтой. 

Тынг активон æлхæнджытæ уыдысты Сырх Æфсады салдæттæ: 
цалдæр азы мызд сын бафыстой, æмæ æлхæдтой алцы дæр – дзаумæт-
тæ, къамисæн аппараттæ, аккордеонтæ, сахаттæ – æмæ сæ æрвыстой, 
хæсты азты чи смæгуыр, уыцы райгуырæн бæстæмæ. 

Ныгуылæн оккупацион зонæты немыцмæ карточкæтæ дæр нæ 
уыдис, уыдонæн мызд фыстой рейхсмаркæтæй, суанг, куыстуæттæ 
æхгæд куы уыдысты, уæд дæр. Маркæтæн сæ аргъ бынмæ тагъд хауд, 
æмæ немыц архайдтой, куыд гæнæн ис, афтæ рæвдздæр сæ бахардз 
кæныныл. Скæсæн Берлины алцы дæр уыд бирæ асламдæр, «сау» 
базартæ сæхимæ æлвæстой сахары æппæт цæрджыты дæр. Рейхстаг 
советон зонæйы уыд, æмæ йæм хæстæг нæ цæуыныл архайдтой, 
арæхдæр æвзæрстой Бранденбурджы кулдуары цур базар, бæлвырд 
кæй никæмæ хауд, уый тыххæй. Ам советон патрульты бæсты  иуда-
дзыг дæр уыдысты СМЕРШ-ы кусджытæ хуымæтæг дарæсы, сæ хъус 
дардтой амынд бæрæггæнæнтæм гæсгæ дызæрдыггаг адæймæгтæм, 
æмбæхст нацисттæй чи уыд, уыдонмæ. Уыцы бон, февралы кæрон, 
контрразведкæйы кусджыты цæст æрхæцыд, иу-цыппор азы бæрц 
кæуыл цыдаид, ахæм нæлгоймагыл. Йæ уæлæ уыд дæрдджын дзаумæт-
тæ, йæ къепкæ – йæ цæстыты онг уагъд, йе уæхскыл – гыццылгомау 
хордзен. Иудадзыг йæ алывæрстæм фæкæс-фæкæс кодта, афтæмæй, 
аргъыл нæ дзургæйæ, æлхæдта хæлц. Бæлвырд уыд, тагъддæр куы 
балхæнид, цы йæ хъæуы, уый æмæ тæссаг ранæй куы ацæуид, ууыл 
архайдта.   Чи у, уый бæрæггæнæн гæххæтты фыст уыд: ном – Генрих 
Хиль, дæсныйад – лаборант, цæрæн бынат – Штеглицы зылд. Штеглиц 
уыд Берлины ныгуылæн секторы.

Уый кары адæм хаудысты вермахты æнæмæнг мобилизацимæ. 
Капитан Квашнин уыцы бон радгæс уыд Бранденбурджы кулдуары, 
уымæ гæсгæ йæ, цавæр æфсæдты службæ кодта, уымæй бафарста. Уый 
йын дзуапп радта, зæгъгæ, уæгъд уыдис службæйæ тъæпкъахы тыххæй, 
дохтырты гæххæтт дæр æм уыдис. Хиль архайдта йæхи æвæлмонæй 
дарыныл, суанг ма цыдæр къæйныххуызæй дæр, фæлæ бæрæг уыд, 
кæй фæтарст. Æмбæхсинаг æм кæй ис, уый дæр ыл зынд. 

Хилы машинæйы сбадын кодтой æмæ йæ Карлсхортмæ æрбаластой. 
Куы йæ басгæрстой, уæд йæ хордзены разынд 10 америкаг тушенкæйы 
банкæйы, æхсæз банкæйы та сбæзджынгонд адджын æхсыр, айчы 
ссады стыр дзæкъул æмæ къофийы гыццылгомау дзæкъул. Хиль ба-
мбарын кодта, уыдæттæ иууылдæр, фæстаг азты кæмæ куыста, уыцы 
профессорæн кæй балхæдта. Профессор йæхæдæг æнæфæразгæ у, 
базармæ цæуын йæ бон нæ баци. 

– Профессор цы хуыйны? – бафарста йæ Квашнин. 

– Герр Танк, – дзуапп радта Хиль. 
 Карл Танк. Уыцы ном хорз зыдта капитан Квашнин. Йæ æрфарст 

фæурæдта æмæ арвыста дæлбулкъон Токайы-фыртмæ.
Григори Карлхорстмæ куы ‘рбахæццæ, уæдмæ, кæй баурæдтой, уый дæр 

гыццыл йæхимæ ‘рцыд æмæ советон афицеры йæхæдæг фыццаг афарста:
– Герр оберст, цæмæй мæ аххосджын кæнынц?
– Нырма ницæмæй. Документты хуымæтæджы сгæрст. Мах агурæм 

нацистон партийы зынгæдæр архайджыты æмæ СС-ы уæнгты.
– Æз никуы ницавæр партийы уыдтæн. Æз дæн хуымæтæг æфсæддон 

службæйæ уæгъд лаборант. Куыд хъуамæ уыдаин СС-ы уæнг?
– Æмæ дæ патрон, профессор Танк та?
– Уый тыххæй æз ницы зонын. Уый политикæйæ дард ахуыргонд 

у. Кæд партийы уæнг уыд, уæддæр, афтæ кæй æмбæлд, уымæ гæсгæ. 
Мах уый тыххæй никуы ныхас кодтам.

– Цавæр наукон хаххыл куыста профессор Танк? – дарддæр фарста 
Григори.

– Математик у.
– Цæйбæрц рæстæг æм кусыс?
– Фондз азы. Хæсты размæ мæ баххуырста.
– Æдзухдæр йемæ уыдтæ?
– О, æххуысгæнæг æй иудадзыг дæр хъуыд. 
– Пенемюнды дæр-иу йемæ ды уыдтæ?
Хиль фæкуыддæр, æвиппайы исты дзуапп раттынмæ нæ фæцарæхст.  
– Не ‘мбарын, цæй кой кæныс, уый. Æз Пенемюнды никуы уыдтæн.
– Ма тыхс, Генрих, – хæлархуызæй йæм сдзырдта Григори. – Мах 

зонæм, профессор Танк хуымæтæджы математик кæй нæу, уый. Уый 
у зындгонд авиаконструктор æмæ архайдта фон Брауны ракетон прог-
раммæйы. Йæ центр уыд Пенемюнды. Мах суанг, уым цæуыл куыста, 
уый дæр зонæм – «Фау-2»-йы ракетæты аэродинамикæйыл. Лондоныл 
кæй æппæрстой, уыдоныл.

– Кæд алцы дæр зонут, уæд ма мæ цы фæрсут? 
– Цæмæй йæ зонæм, махимæ æмгуыстыл разы дæ æви нæ, уый. 

Нырма йæ нæма бамбæрстон. 
– Æмæ куынæ сразы уон, уæд цы?
– Æвзæр фæнд. Уæд бæлвырддæр райдайдзыстæм зонгæ кæнын дæ 

ивгъуыд хабæрттимæ. Æмæ куы рабæрæг уа, хуымæтæг æфсæддон 

службæйæ уæгъд лаборант кæй нæ дæ, фæлæ, зæгъæм, æппынкъаддæр, 
оберштурмфюрер СС…

– Цы хъуамæ бакæнон?
– Уый æндæр хъуыддаг у, – разыхуызæй загъта Григори. – Мах, 

Генрих, ды нæ хъæуыс. Профессор Танк нæ тынг хъæуы. Куыд æмбарын, 
афтæмæй ам кæмдæр Ныгуылæн Берлины æмбæхсы. Мах дæ тыхæй нæ 
агурæм йæ адрис. Фæлæ мæн фæнды йемæ фембæлын. Ис нæм, тынг 
æй цы сцымыдис кæна, ахæм фæнд. Ды йæм фембæлыны тыххæй мæ 
курдиат фæхæццæ кæн.

– Фæхæццæ кæндзынæн, кæд æй фенон, уæд, – цыдæр æбæлвырдхуызæй 
зæрдæ бавæрдта Хиль.

– Æнæмæнг æй фендзынæ, продукттæ йын куы дæттай, уæд. Æви дæ 
патроны æххормагæй ныууадзынмæ хъавыс? Мæнæ дын мæ телефон. 
Æрбадзур мæм-иу, фембæлдыл куы баныхас кæнат, уæд. Мæ мыггаг 
Токаев, дæлбулкъон Токаев. Йæ зæрдыл ын-иу æрлæууын кæн, Мæс-
куыйы, зæгъ, 1940 азы Хæстон-Уæлдæфон академийы фембæлдыстут.

– Æмæ йæ куынæ бафæнда фембæлын, уæд та?
– Уæд мын-иу зæгъ, фембæлд нæ уыдзæн. Æндæр дæ ничи ницы 

домы.  Баныхас кодтам?
– Абгемахт, – йæ сæрæй ацамыдта Хиль.
Григори фæдзырдта капитан Квашнинмæ.
– Мæ машинæйы сбад æмæ господин Хилы алас йæ хæдзармæ. 

Штеглицы цæры. Хорзыл амбæл, Генрих. Дæ продукттæ дæ ма ферох уæнт. 
Хиль рацыд. Григори Квашнины фæурæдта.
– Æддаг цæстдардæй дыууæйы айс демæ. Æфсæддон дарæсы нæ. 

Хилы фæдыл цæуæнт. Уый абон æнæмæнг фендзæн Танкы.
Райсомæй капитан Квашнин фехъусын кодта:
– Ссардтой йæ, Хиль сæ комкоммæ бакодта Танкмæ. Цæры Штеглицы, 

кæлæддзаг хæдзары пъадвалы. Æмбал дæлбулкъон, уромæм æй?
– Ма тагъд кæн. Серовæн æй фехъусын кæнын хъæуы. Уынаффæ 

уый хæссы.  
Инæлар-булкъон Серов дæлбулкъон Токайы-фыртмæ хъуынтъыз 

цæстæй бакаст.  
– Цæимæ æрбацыдтæ? Дзур.
Курт Танкæн йæ адрис кæй базыдтой, уый куы фехъуыста, уæд 

бæлвырд фæхъæлдзæгдæр. 

– Æппынфæстагмæ цыдæр уæ къухы бафтыд, æндæр цы кусут, уымæн 
ницы бæрæг ис, уæ фæдыл цавæрдæр гæххæттытæ ралас-балас кæнут.  

– Æмбал инæлар-булкъон, уыдон цавæрдæр гæххæттытæ не сты, 
фæлæ сусæг архивты документтæ. Сæ аргъ сын нæ ахуыргæндтæ 
сбæрæг кæндзысты, – Серовы ныхæстимæ не сразы Григори.  

– Ма мæ ахуыр кæн, зонын æй, – сбустæ кодта Серов. – Дæуæн, 
Токаев, хæс: Танчы сусæгæй раласынæн къорд бацæттæ кæн. Кæм цæры?

–  Штеглицы, америкаг секторы.
– Уый зындæр у. Операци хъуамæ уа ноджы бæстондæр цæттæгонд. 

Ма йæ ныддаргъ кæн. Танк Мæскуыйы цас тагъддæр балæууа, уыйас 
хуыздæр.

– Æмбал инæлар-булкъон, бар мын ратт мæ хъуыдытæ зæгъынæн?
– Цавæр хъуыдытæ ма дæм хъуамæ уа? Цæй, дзур.
– Ис, кæй зæгъын æй хъæуы, Танчы исты хуызы Мæскуымæ аласæн. 

Фæлæ растдæр нæ уыдзæн хъуыддаг æндæр хуызы бакæнын?
– Æндæр хуызы, уый куыд?
– Гельмут Греттрупы хуызæн.
Гельмут Греттруп уыд немыцаг ракетчик, Пенемюнды разамынд 

дæттыны æмæ метрологийы системæты управленийы хайады хицау 
æмæ фон Браунæн йæ иууыл хæстæгдæр кусæг. 1945 азы майы уый дæр 
йæхи радта америкæгтæм. Нордхаузенæй йæ æрбаластой Витценхауз-
мæ, АИШ-мæ операци «Скрепкæ»-йы фæлгæты кæй æрвыстой, уыцы 
специалистты къордимæ йæ цæттæ кодтой уырдæм æрвитынмæ. Сæ 
ацæуыны æмгъуыдæй цалдæр боны размæ Гельмуты ус Ирмгардтæн 
куыддæртæй йæ къухы бафтыд, Германимæ немыцаг ракетон технологитæ 
сахуыр кæныны куыст рацаразыны тыххæй цы советон  специалистты 
къорд æрцыд, уыдонимæ бастдзинад ссарын, æмæ сæ ракуырдта, цæ-
мæй фембæлой. Фембæлдысты америкаг æмæ советон хæйтты арæныл. 
Фрау Ирмгардт, бæрзонд бурдзалыг сылгоймаг урс спортивон костюмы, 
фембæлдмæ æрбацыд йæ астаздзыд лæппуимæ. Бамбарын кодта: «Уый, 
мыййаг, исты æнæзæрдæзæгъгæ хабар куы рауайа, уый тыххæй. Зæгъ-
дзынæн, сывæллонимæ тезгъо кодтам æмæ фæдзæгъæл стæм». Ирмгардт 
радзырдта, зæгъгæ йын йæ лæджы АИШ-мæ æрвитынц, фæлæ сылгой-
маджы æппындæр уырдæм цæуын нæ фæнды.  Йæ лæгимæ разы сты  
Советон Цæдисмæ ацæуыныл, кæд сын уырыссæгтæ се ‘дасдзинады, 
куысты æмæ царды хъæугæ уавæрты тыххæй фидар ныфс бавæрой, 

уæд. Хъуыддаг лыг кæнын хъуыд æвæстиатæй. Махонтæ Серовимæ 
аныхас кодтой. Уый сразы немыцæгты домæнтимæ, æмæ Гельмуты, 
Ирмгардт æмæ сæ дыууæ лæппуйы арвыстой Мæскуымæ, уырдыгæй 
та – сакъадах   Городомльмæ Селигеры, горæт Осташковмæ хæстæг. Уым 
ракетон НИИ-йы сæрмагонд филиалы куыстой цыппарсæдæ специали-
сты бæрц, 177 бæрц дзы уыдысты немыцæгтæ – профессортæ, наукæты 
доктортæ æмæ инженертæ, тыхæй Германийæ кæй раластой, кæнæ та 
бархийæ Гельмут Греттрупы хуызæн чи рацыд, ахæмтæ.  Бархионты 
куысты фæстиуджытæ уыдысты бирæ бæрзонддæр, æвæндонæй кæй 
кусын кодтой, уыдонимæ абаргæйæ.  

Ныр Токайы-фырт Серовæн йæ зæрдыл уыцы лæджы æрлæууын 
кодта. Афтæ хъуыды кодта: Карл Танкæн уыдис АИШ-мæ ацæуыны 
фадат, фæлæ дзы не спайда кодта. Чи зоны, махæрдыгæй йын æдас-
дзинад æмæ куысты хорз уавæртæй зæрдæ æвæрд куы уа, уæд сразы 
уыдзæн Советон Цæдисмæ ацæуыныл. Æмæ ма йæ ноджы мæскуыйаг 
радиойæ радзурынмæ дæр куы сразæнгард кæнæм, уæд уый уыдзæн 
хорз пропагандистон эффект.

Инæлар-булкъон Серов æрхуымæй бирæ фæрацу-бацу кодта, йæ 
сæр-иу батылдта, цыма дзы æрмæст уымæн зындгонд варианттæ 
зылдысты, уыйау. Фæстагмæ загъта:

– Баууæндын мæ кодтай. Архай. Фæлæ кæсгæ кæн, Токаев, Танк нын 
куы аирвæза, уæд дын дæ сæр де уæхсчытæй фæхицæн кæндзынæн! 
Бамбæрстай?

– Бамбæрстон, æмбал инæлар-булкъон, – дзуапп ын радта Григори.
Хиль æрбадзырдта дыууæ боны фæстæ æмæ фехъусын кодта, зæгъ-

гæ, профессор Танк цæттæ у дæлбулкъонимæ фембæлынмæ, æрмæст 
цæмæй Токайы-фырт уа иунæгæй æмæ граждайнаг дарæсы. 

Григорийы зондахастыл тынг чи фæзынд, уыцы фембæлд рауад 
къуырийы фæстæ. 

 IX
«Бынтон сусæггаг. МИ-5-ы директоры хæдивæг Э. Браунмæ майор 

Д.Хопкинсæй.
Хъуыддаджы афыст.
Сэр, хъусын дын кæнын, махæрдæм ралидзæг дæлбулкъон Токаевы 

бæрæггæнæн мадзæлтты тыххæй. 

Дæ бардзырд æххæстгæнгæйæ, бастдзинад сарæзтон МИ-6-ы опе-
ративон управлениимæ æмæ сын радтон ахæм амындтытæ:

1. Нæ агентурæ Уæрæсейы базонæд дæлбулкъон Токаевы хо Нинæ æмæ 
йæ фыдыфсымæры лæппу Темуры тыххæй: цæрынц Мæскуыйы, йæ иннæ 
фыдыфсымæры лæппу Хагуди цæры Налцыччы, йæ хæрæфырт Хӕритон 
та – Ирыстоны, Мызуры. Мадзалы нысан – сбæрæг кæнын, дæлбулкъон 
Токаевы алыгъды тыххæй репресситы бахаудысты æви нæ, уый.  

2. Сбæрæг кæнын, Мæскуыйы Жуковскийы номыл Хæстон-Уæл-
дæфон   академийы кусджытæй Токаевимæ хæларæй чи цард, уыдоны 
истæмæй бафхæрдтой æви нæ, уый.  

3. Берлины нæ агентурæйæн раттын хæс, цæмæй сбæрæг кæной 
СМЕРШ-ы капитан Квашнины хъысмæт.

4. Фембæлын ресторан «Кронпринц»-ы зæрæггæнæг Эльзæ Рих-
теримæ æмæ сбæлвырд кæнын, Токаевимæ цы уавæрты базонгæ, уый.  

Райстам ахæм информаци:
 Токаевы хо Нинӕ Александровнæ æмæ йæ лæг, æфсæддон 

службæхæссæг Клыков Михаил Ефимович, фыццагау цæрынц Мæс-
куыйы, ницавæр æфхæрд баййафгæйæ. Йæ фыдыфсымæры лæппуты 
Темур æмæ Хагудийы, стæй йæ хæрæфырт Хӕритоны тыххæй сæ бон 
ницы баци ссарын.

 1947 азы ноябры Мæскуыйы Жуковскийы номыл Æфсæддон-Уæл-
дæфон академийы наукон кусджытæй дыууæйы ‘рцахстой, фæлæ, 
Токаевимæ хæларæй цардысты æви нæ, уый бæрæггонд не ‘рцыд.  

Берлины резидентурæ фехъусын кодта, зæгъгæ, капитан Квашнин 
раздæрау кусы СМЕРШ-ы, æрæджы райста майоры цин.  

МИ-6-ы агент Карлхорсты советон госпиталы дохтыр-невропатолог 
фембæлд Эльзæ Рихтеримæ æмæ ныффыста, цыдæриддæр дзы фе- 
хъуыста, уыдæттæ. Æнæхъæнæй йæ æрхæсдзынæн:

«Эльзæ Рихтеримæ фембæлыны тыххæй бардзырд райсгæйæ, иуизæр 
æрбацыдтæн, кæм зары, уыцы отель «Кронпринц»-ы ресторанмæ. Рес-
тораны зал стыр нæу – дæс æмæ ссæдз стъолы бæрц. Стъолты иу хай 
бацахстой америкаг æмæ бритайнаг афицертæ, иннæ хай та – тынг 
хæрзарæзт æмæ æхцаджын немыцæгтæ Ныгуылæн Берлинæй. Хæссын 
кодтой виски æмæ немыцаг зынаргъ сæнтæ. Бирæтæ дзы уыдысты æры-
гон сылгоймæгтимæ. Рæстæгæй-рæстæгмæ-иу немыцæгтæ рацыдысты 
фойемæ æмæ хъуыддаджы ныхас кодтой. Хатгай уыцы хъуыддаджы 

ныхасы архайдтой америкаг афицертæ дæр. Куыд бамбæрстон, афтæмæй 
цавæрдæр бадзырдтæ арæзтой. Джаз-банд эстрадæйы цагъта ныгуылæй-
наг музыкæ, стъолты æхсæнты кафыдысты. Рестораны атмосферæ мын 
мæ зæрдыл æрлæууын кодта хæсты фыццаг азты Берлин йæ æнæрхъæц 
æмæ талф-тулф хъæлдзæгдзинадæй – уый уыд хæстæг мобилизаци æмæ, 
фæстæмæ бирæтæ кæцæй нал здæхтысты, уыцы фронтмæ кæнынимæ баст.

Эльзӕ Рихтер зарыд концерты программæйы астæу. У хæрзконд 
бурдзалыг сылгоймаг цæсгомы раст æвæрд хæйттимæ. Йæ хъæлæс тынг 
тыхджын нæу, фæлæ хорз æвæрд. Зарыд Марлен Дитрихы репертуарæй. 
Уæлдай æнтыстджын уыд йæ зарæг «Лили Марлен», æнæхъæн зал 
дæр йемæ зарыд. Зард куы фæцис, уæд залмæ æрхызт æмæ бацыд  
америкæгтæм. Сæ иу æй рестораны фæстæ аласта йæ джипыл.

Кæимæ мæ дзурын хъæудзæн, уый куы бамбæрстон, уæд дыккаг бон 
Эльзӕйæн йæ хæдзармæ бацыдтæн Фридхофштрассемæ. Мæ бацыд æй 
батыхсын кодта, фæкъæрцхъус. Фæлæ йын куы загътон, дохтыр дæн, æмæ 
мын Токаты Григори бафæдзæхста сæ бабæрæг кæнын, йæ чызг рынчын 
уыд æмæ ныр куыд у, уый базонын, зæгъгæ, уæд мыл баууæндыд. Ра-
дзырдта мын: йæ чызгæн йæ рæуджытæ суазал сты æмæ рынчын уыд, 
фæлæ ныр дзæбæх у; Григорийы ныр афæдзы æмбисы бæрц нал федта. 
Йæ бинойнаг æм куы ‘рцыд Мæскуыйæ, уæд Эльзæйæн загъта, нал фе-
мбæлдзыстæм, зæгъгæ. Эльзæ тынг æхсызгон æнкъарæнтимæ кодта йæ 
кой: æдде бакæсгæйæ, куыд мадзура æмæ æхгæд зыны, ахæм, дам, нæу. 
У тынг зæрдæхæлар адæймаг æмæ тынг хорз хæзгул, æмæ, Григорийы 
фæстæ дзæвгар рæстæг æндæр нæлгоймагмæ йæ бон бакæсын дæр нæ 
уыд. Æз æй бафарстон, фæстæдæр æй ферох кодтай, зæгъгæ. Æмæ мын 
загъта: «О, цæрын хъуыд».

Цалынмæ мах, эрзац-къофи нуазгæйæ, ныхас кодтам, уæдмæ йæ 
чызг æмбæрзæны фæстæ тухгæ хуыссæныл фынæй кодта. Мæ фарстæн, 
нæлгоймæгтимæ кæм фембæлы, Эльзæ дзуапп радта: «Ам, æндæр ма 
кæм хъуамæ? Æндæр цæрæн бынат мын нæй». Радзырдта, зæгъгæ, 
хæсты размæ ахуыр кодта консерваторийы. Йæ лæг куы фæмард, уæд 
æй йæ ахуыр ныууадзын бахъуыд. Зарын райдыдта «Адлон»-ы, стæй 
«Адлон»-ыл бомбæтæ æрæппæрстой. «Кронпринц» йæ зæрдæмæ нæ 
цæуы, фæлæ йын æвзаргæйæ нæу. Хæрзбон зæгъыны размæ мын ба-
фæдзæхста, цæмæй Григорийæн салæмттæ раттон. Æз ын куы загътон, 
мæ бон нæ бауыдзæн, уымæн æмæ уый Великобританимæ фæлыгъд, 

зæгъгæ, уæд Эльзæ фæхъæр кодта: «Уæддæр бакодта афтæ!» Æмæ 
мын радзырдта, иухатт дзы Григори ракуырдта, цæмæй йæ бритай-
наг афицертæй искæимæ базонгæ кæна. Цæмæн, уый йын нæ загъта, 
Эльзæ та йæ нæ бафарста. Йæ курдиат ын сæххæст кодта. Британийы 
Хæстон-Уæлдæфон тыхты майоримæ Григори фембæлд цалдæр хатты. 
Цæуыл дзырдтой, уымæн Эльзæ ницы зыдта, фæлæ ныр бамбæрста, 
Григори Ныгуылæнмæ ацæуыны фæнд уæд кæй скодта. Æмæ ма йæ 
ныхасмæ бафтыдта: «Григорийæ мæ фарстой». Кæд æмæ чи, зæгъгæ 
йæ куы бафарстон, уæд мын загъта: «Куы фæхицæн стæм, уæд мæм 
гыццыл фæстæдæр æрбацыд уырыссаг афицер-капитан. Йæхи мын нæ 
бацамыдта. Рæстæмбис йæ бæрзæнд, мыдхуыз сæрыхъуынтæ, схъæл-
фындз, æрбацыд «виллисыл». Тынг лыстæг мæ фæфарста, Григорийы 
кæимæ базонгæ кодтон, уыцы бритайнаг майорæй». 

– Радзырдтай йын?
– О, тынг карзæй мæ фарста. Ноджы ма мын загъта, исты куы ба-

мбæхсон, уæд мын мæ цард сæнад кæнынæн зоны фæрæзтæ, зæгъгæ. 
Фæтарстæн. Григорийы уый исты бахъыгдардта?

 Æз ын дзуапп радтон: «Уымæн ницæмæйуал ис бахъыгдарæн». 
Ууыл фæхицæн стæм».

Цы информаци райстам, уымæй нæй хатдзæг скæнæн, дæлбулкъон 
Токаевы ацыд Ныгуылæнмæ йæ идейон хъуыдытимæ баст у, йæхи 
ныхæстæм гæсгæ, æви советон разведкæйы агент у, уымæн. Йæ æр-
фыстмæ гæсгæ, Эльзæ Рихтеры цы советон афицер фарста Токаевы 
тыххæй, уый уыд капитан Квашнин. Дæлбулкъон Токаев æмæ бритайнаг 
афицеры базонгæйы тыххæй хъуамæ уый фехъусын кодтаид инæлар-
булкъон Серовæн. Æмæ уæд афтæ уайы, зæгъгæ, СМЕРШ гуырысхо 
кодта Токаевыл. Æмæ   бынтон æнæмбæрст у, советон контрразведкæ 
йын йæ фæндаг кæй не ‘рæхгæдта Ныгуылæнмæ, уый. 

Майор Д. Хопкинс.
1948 аз, 15 февраль»

X
Профессор Танк дæлбулкъон Токайы-фыртæн фембæлд цы бон 

снысан кодта, уыцы бон изæрæй Григори йæ автомобиль «Ганза»-
йыл араст Ныгуылæн Берлинмæ.  Ванзейы афтид былтыл баурæдта. 

Иу-ссæдз минуты фæстæ тар кæлæддзæгтæй фæзынд Генрих Хиль, 
сбадт машинæйы æмæ, кæдæм цæуын хъæуы, уый загъта. Уый размæ 
Григори картæйыл сбæлвырд кодта Танчы хæдзармæ маршрут, фæлæ 
ныр цыдысты дæрдтыл, фæдсафæн фæндæгтыл. Григори бамбæрста, 
Хилы нæ фæнды, цæмæй Григори фæндаг бахъуыды кæна, фæлæ 
дзургæ ницы скодта. Иу-дыууиссæдз минуты фæстæ бацыдысты хæлд 
хæдзæрттимæ уынггондмæ. Хиль Григорийæн йæ машинæ кæлæд-
дзæгты арфдæр батæрын кодта æмæ йæ уый фæстæ, Танк кæм цард, 
уыцы пъадвалмæ ныккодта.  

Пъадвал уыд, æрмæст ма къултæ цы бирæуæладзыг хæдзарæй 
баззад, уый бын. Иу-фынддæс къæсгонды дзы уым кæддæр хæдзары 
цæрджытæ сæ инструменттæ, велосипедтæ æмæ уæлдай дзаумæттæ 
дардтой, ныр та сын ссис цæрæн бынат. Дуæртты мидæгæй хъуыст 
сылгоймæгты æмæ нæлгоймæгты хъæлæстæ, сывæллæтты кæуын. Иу 
къæсгонды раз Хиль æрлæууыд æмæ рагацау ныхасгонды хост бакод-
та. Дуары æхгæнæны зæлланг фæцыд, æмæ дуар байгом. Къæсгонды 
сыгъд алайæ æмбæрзт авгджын фæтæгены цырагъ.  

– Æрбахизут, – фæхуыдта сæ хæдзары хицау уазалдзыд фæсусгомау 
хъæлæсæй æмæ цырагъы фитилыл уæлдæр схæцыд. Фæрухсдæр. 

Григори акаст йæ алыварсмæ. Хатæн уыд гыццыл, æнæ рудзынг, 
бынат дзы разынд æрмæст нарæг сынтæгæн æмæ асыччытыл æвæрд 
дуарæй конд стъолæн. Стъолыл аив амад уыдысты чингуытæ æмæ 
гæххæттытæ, сæ уæлæ та – логарифмон линейкæ. Профессор Танк уыд 
къæсхуыртæгомау, йæ цæсгом – низæфхæрдхуыз. Тынг фендæрхуызон, 
1940-æм азы, немыцаг авиаконструкторты делегациимæ Мæскуыйы 
Жуковскийы номыл академийы куы уыд, уæдæй нырмæ. Профессор 
Григорийæн бандонмæ ацамыдта, йæхæдæг та сынтæгыл æрбадт.

– Сбад, герр оберст. Мæ бон дын у къофи скæнын. Æцæг къофи. 
Ме ‘ххуысгæнæджы къухы бафтыд кæмдæр гыццыл самал кæнын. 
Генрих, фæкæс.

Цалынмæ Хиль къофийы нæмгуытæ гыццыл æрмгуыройы ссадта 
æмæ   спиртовкæ сыгъта, уæдмæ Танк æнæдзургæйæ каст йæ уазæгмæ.  

– Дæ изæр хорз, профессор, – райдыдта Григори. – Хъуыды мæ 
кæныс?

– О, Мæскуыйы базонгæ стæм. Уый тынг раджы уыдис, æндæр 
царды. Мæ фенын дæ бафæндыд. Цæмæн?

– Мах стыр аргъ кæнæм де ‘нтыстытæн æмæ цæттæ стæм, мах ных-
мæ кæй куыстай, уый ферох кæнынмæ, – дзуапп ын радта Григори. 
– Америкæ дæ хуыдта семæ кусынмæ?

– О, бамбарын мын кодтой.
– Цæуылнæ сразы дæ?
– Æз бафæлладтæн хæстæй. Ныр, хæст куы фæцис, уæд мæм ис æр-

мæстдæр иу фæндиаг: цæмæй мæ иуран ныууадзой, ферох мæ кæной.  
– Хæст нæма фæцис, профессор, – не сразы йемæ Григори. – Æвæц-

цæгæн, фехъуыстай Черчиллы раныхасы тыххæй Фултоны?
– Фехъуыстон. Тынг сагъæсы мæ бафтыдта. Уый у сæрызонды 

фæцыд. Иу хæст фæуæвгæйæ, иннæмæ цæттæ кæнын. Истори сæ ни-
цæуыл ахуыр кæны. Суанг йæ ахæм æнахъинон фæстиуджытæй дæр.

– Уæ къофи, – сæ ныхас сын фескъуыдта Хиль.
– Бузныг, Генрих. Фен къофи, герр оберст. Æцæг къофи тынг стæм у 

Берлины. Генрих, кæдæм цæуыс? – бафарста Танк, Хилы дуары ‘рдæм 
фæцæйцæугæ куы федта, уæд.

– Нæ мæ фæнды хъыгдарын.
– Ам лæуу. Мæнмæ ме ‘ххуысгæнæгæй сусæггагæй ницы ис. 
– Нæ, акæсон. Æдде уавæр фенон. Мæн аххосæй дæ ссардтой 

уырыссæгтæ. Мæхицæн æй никуы ныббардзынæн, тыхæй дæ куы 
акæной, уæд.

Уымæн ис  гæнæн? – бафарста Танк, йе ‘ххуысгæнæг æддæмæ куы 
ахызт, уæд. 

– О, – сагъæсхуызæй бакодта Григори. – Нæ ныхасæн хорз кæрон 
куынæ уа, уæд.  

– Цавæр хорз кæронмæ æнхъæлмæ кæсыс?
– Гельмут Греттрупимæ зонгæ дæ? – бафарста Григори, йæ фарстæн 

ын дзуапп нæ ратгæйæ. 
– Зыдтон æй. Мах ныхасмæ уый цы бар дары?
– Нырма никæй бон бацис, истори йæ цы æвзарæны раз æвæры, 

уымæй йæхи фæиуварс кæнын. Гельмут Греттруп равзæрста, сразы 
махимæ кусыныл. Ныртæккæ йæ бинонтимæ цæры Советон Цæдисы, 
арæзт ын ис алы уавæртæ дæр кусынæн æмæ цæрынæн.  

–  Пенемюнды Греттруп «Фау-2»-йыл куыста. Уæрæсейы та цæуыл 
кусы?  

– Уыцы куыст кæны. Ракетæты куыст.

– Хæстæн та ногæй кусы? Зоныс, герр оберст, немыцаг адæммæ 
мын æнæуынон цавæр миниуæг у? Закъонæн коммæгæсдзинад. Æз 
немыцаг дæн æмæ мæхиуыл уый тыххæй æлгъ кæнын. Закъонæн 
коммæгæсдзинад адæмæй скæны фосы дзуг, цагъартæ. Æгомыг фос 
сарæзта махæй Гитлер. Ахæм æгомыг фос сымахæй аразы Сталин. 
Уый диссаг у! Уыцы æвирхъау хæсты фæстæ, дæсгай милуантæ куы 
фæмард сты, æнахъинон хъуæгты фæстæ! Нæ, æз дын зæгъын, ницæ-
уыл нæ ахуыр кæны истори!

– Дæхи ма стыхсын кæн, профессор, – дзуры Григори. – Ничи дæ 
хъавы тыхæй Советон Цæдисмæ ласын.

– Дæхæдæг дæхиуыл æууæндыс? Бардзырд дын ратдзысты, æмæ 
йæ сæххæст кæндзынæ. Дæ къофи бануаз, æмæ нæ ныхас фæуæм. Æз 
никуыуал кусдзынæн хæсты пайдайæн. Нæдæр Советон Цæдисы, нæдæр 
Иугонд Штатты. Уый у, мæнæй аразгæ цы у, уымæй мæ къухы бафтæн 
цæмæн ис, ахæм гыццыл хъуыддаг. Мæ бинонтæ иууылдæр фæмард 
сты Дрездены. Мæн фæнды семæ сыгъдæг цæсгомимæ сæмбæлын.  

Хиль æрбаздæхт æмæ фехъусын кодта, æдде тæссагæй ницы ис, 
зæгъгæ.  

Танк сыстад.
– Хæрзбон, герр оберст. Бузныг, кæй мæм байхъуыстай æмæ дæ 

дамбацамæ кæй нæ фæлæбурдтай, уый тыххæй. Мæнæн уæлдай нæу, 
ды цы бакæндзынæ, уый. Дæ намыс дын цы зæгъа, уый бакæндзынæ. 

Хиль Григорийы машинæмæ ракодта, фæлæ дзы бадгæ не скодта.
– Æз профессоримæ баззайдзынæн. Цы нæ вæййы, йæ зæрдæйæ 

фæхъæрзы. Фæндаг ссардзынæ?
– Ссардзынæн.
– Æз æй афтæ дæр бамбæрстон, йæ адрис ын кæй зоныс, уый.
– Æрбадзур мæм-иу, профессор йæ хъуыды куы аива, уæд.  
– Нæ йæ аивдзæн.
– Уæддæр мæм-иу æрбадзур. Мæ телефон дæм ис.
Дыккаг бон Григори инæлар-булкъон Серовæн фехъусын кодта:
– Профессор Танк мын ахъуыды кæнынæй зæрдæ бавæрдта.
 – Æртæ боны йын фаг у?
– Иу къуыри йын раттæм.
– Хорз, иу къуыри, – æнæбары сразы Серов. – Къуырийы фæстæ 

Танчы раласынæн къорд бацæттæ кæнын хъæуы. 

Къуырийы фæстæ СМЕРШ-ы оперативон кусджытæ æхсæвы æр-
хъула кодтой, Штеглицы профессор Танк цы хæдзары пъадвалы 
æмбæхст, уый алыварс. Фæлæ Танк уым нæ разынд. Æвæдсæфт фæцис 
йе ‘ххуысгæнæг Генрих Хиль дæр. Дыууæ мæйы фæстæ рабæрæг, 
Аргентинæйы кæй сты.

XI
Майор Хопкинс-иу конспиративон бæстыхаймæ æмбисбонмæ ‘ввахс 

фæзынд æмæ иу-цыппар сахаты бæрц фæфарста Токайы-фырты. Уымæй 
фылдæр сын не ‘нтыст, зын куыст уыд, æмæ-иу дыууæйæ дæр бафæлла-
дысты. Фæлæ 1948 азы 24-æм апрелы Хопкинс фæзынд сæумæрайсом, 
дæлбулкъоны йæ хуыссæнæй сыстын кодта æмæ йын бардзырд радта, 
цæмæй, Германийæ йемæ цы мундир æрбаласта, уый скæна.  

– Фæтагъддæр кæн, Григори, рæстæг нын гыццыл йеддæмæ нæй.
– Кæдæм тагъд кæнæм? – бадис кодта Григори.
– Базондзынæ йæ, – æбæлвырд дзуапп радта Хопкинс.
Машинæ сæм æд шофыр хæдзары цур æнхъæлмæ каст. Куыддæр 

фæстаг бынæтты бабадтысты, афтæ хæдтулгæ уыциу хæст акодта; æд-
хотых хъахъхъæнджытæ йæ нæ басгæрстой, афтæмæй йæ ных сарæзта 
Лондонмæ. Фæлæ Лондонмæ нæ бахæццæ, фæзылд, йæ иувæрсты цы 
фæндаг цыд, уымæ æмæ фæсгорæты сосӕвæндагмæ рахызт. Сахаты 
фæстæ разындысты ангартæ, тæхтытæн разамынд чи лæвæрдта, уый 
бадæн бæрзонд цъупп, уæззау «Ланкастер»-тæ, «Либерейтор»-тæ æмæ 
америкаг тæхгæ фидæрттæ В-27 камуфляжы ахорæнтæй хъулæттæй. 
Машинæ æнæкъуылымпыйæ агæпп кодта Контролон уадзæн пунктыл 
æмæ æрлæууыд, хæдтæхджыты стæхæн æмæ æрбадæн уадздзаджы 
цы дыууæмоторон æфсæддон-транспортон «Оксфорд» лæууыд, уый 
цур. Хæдтæхæджы фюзеляжыл уыд бритайнаг Уæлдæфон-Æфсæддон 
Тыхты бæрæггæнæн нысæнттæ. Куыддæр Хопкинс æмæ Токайы-фырт 
хæдтæхæджы хуылфмæ бахызтысты, афтæ «Оксфорд» скуыста, бе-
тонæй фæхицæн æмæ хуссарырдæм атахт.

– Кæдæм тæхæм? – бафарста Токаев.
– Берлинмæ.
– Цæмæн?
– Базондзынæ йæ.

Григори бакаст Хопкинсы æрхуым цæсгоммæ æмæ йæм фæрстытæ 
нал радта, уæддæр ын дзуапп кæй нæ ратдзæн, уый йыл зынди.  

Хопкинсæн та, цæуыл хъуыды кодтаид, уый уыд.
Дæлбулкъон Токайы-фырт Советон Цæдисæй иунæг æрбалидзæг 

нæ уыд: Ныгуылæны сæрмагонд службæты кусын кæимæ бахъуыд, 
уыдонæй æппæты зындгонддæр уыдис Сталинæн йæхи сæрмагонд 
секретарь Борис Баженов, фæлыгъд 1928 азы. Йæ чингуытæй æмæ 
æвдисæн æрмæджытæй Ныгуылæны базыдтой, Политбюройы куысты 
æмæ йæ уæнгты æмахастыты тыххæй. 1930 азы Константинополæй 
Францмæ ралыгъд советон сусæг разведкæйы резидент Георгий Ага-
беков. 1937 азы йæ НКВД амардтой испайнаг-францаг арæныл. Йæ 
мард ын афтæдæр не ссардтой. 

1938 азы Советон Цæдисы политикон æмæ æфсæддон разамынды 
рæнхъыты сыгъдæггæнæн егъау куыст куы райдыдта, уæд паддза-
хадон æдасдзинады майор Александр Орловæн Европæйы советон 
разведкæйы резидент радта Антверпенмæ советон нау «Свирь»-мæ 
фæзыныны бардзырд НКВД-йы фæсарæйнаг хайы хицауимæ фем-
бæлынмæ. Фæлæ Орлов уырдæм фæзыныны бæсты оперативон фондæй 
60 мин доллæримæ æд бинойнаг æмæ чызг сусæгæй алыгъд Францмæ, 
уырдыгæй та Канадæйыл ахызт АИШ-мæ.

Хæсты размæ бæрзонд бынæтты кусæг разамонджытæн æмæ НКВД-
йы кусджытæн Ныгуылæнмæ  алыгъды сæйраг аххосаг уыд сæ цардæн 
тæссаг уавæр, фæлæ 1945 азы фæстæ хъуыддаг фендæрхуызон. Уал 
азы хорз уавæрты ацæрыны фæстæ сæ нал фæндыд Советон Цæдисмæ, 
фæсхæсты пырхытæм, цæрджытæй хъуырмæнад коммуналкæтæм, кар-
точкæтимæ рады лæууын алцæмæ дæр. Ахæм уыд Канадæйы советон 
минæварады шифртæ æвæрæг 26-аздзыд лейтенант Игорь Гузенко. 
1945 азы йын Мæскуыйæ йæ бынатмæ æндæры куы ‘рбарвыстой, уæд 
йæ пъартфел байдзаг кодта сусæг документтæй, булкъон Зарубины, 
æфсæддон атташейы, фыстæджытæй Советон Цæдисы агенттимæ, 
афтæмæй бацыд газет «Оттава джорнэл»-ы редакцимæ æмæ сын фехъ-
усын кодта, зæгъгæ йæм ис æвдисæн æрмæг, Канадæйы цы советон  
шпионты хыз ис, уымæн. Фæлæ йын редакци йæ документтæ ницæмæ 
‘рдардта, бауынаффæ йын кодтой, цæмæй сæ пъæлицæйæн фенын 
кæна. Гузенкойæн зынтæй, фæлæ йæ къухы бафтыд контрразведкæ 
æмæ Канадæйы ус-къаролы бæхджын пъæлицæйы йæхимæ æркæсын 

кæнын. Уым, пъартфелы цы уыд, уыдæттæ куы федтой, уæд æй йæ 
бинойнаг æмæ гыццыл лæппуимæ хъахъхъæнджыты ‘вджид бакодтой. 

Шифртæ æвæрæджы сусæг документты (уыдысты сæдæйæ фылдæр) 
æмæ йæхи æвдисæн ныхасы азарæй раргом Канадæ, АИШ æмæ Ве-
ликобританийы наукон куыстуæтты æмæ хицауады америкаг атомон 
проекты архайæг советон агентты æнæхъæн хыз. Уыцы агенттæй иуæн 
уыд оперативон псевдоним Алек. 1945 азы фæззæджы Алек Канадæйæ 
ацыд Европæмæ, уым куысты ныллæууыд Лондоны Кинг-колледжы. 
Алек булкъон Заботинæн фехъусын кодта, зæгъгæ, æнхъæлмæ кæс- 
дзæн бастдзинадмæ алы мæй дæр 7, 17 æмæ 20 бонты Британийы музей 
Грит-Рассел-стритыл. Канадæйы премьер-министр Кинг Британийы 
премьер Эттлимæ, советон шпион Лондоны ис, зæгъгæ, хабар куы 
фæхæццæ кодта, уæд Эттли МИ-5-æн бардзырд радта, цæмæй, Алек кæй 
псевдоним у, уыцы адæймаджы сбæрæг кæной. Зыдтой, кæй агурынц, 
уымæн йе ‘ддаг бакасты бæрæггæнæнтæ: ныллæггомау, йæ сæрыл стыр 
гæмæхтæ, дары кæсæнцæстытæ, йæ рихитæ Чарли Чаплины рихиты 
хуызæн. Уый разынд 33-аздзыд физик, доктор Аллан Нанн Мэй. Ра-
бæрæг: у галиурадикалон цæстæнгасыл хæст, 1936 азы уыд Советон 
Цæдисы æмæ уæд ссис Советон Цæдисы Сæйраг  разведкæйы агент.

Чи у, уый  куы рабæрæг, уæдæй фæстæмæ Мэйы фæдыл зылдысты 
МИ-5-ы кусджытæ. Уыдонæй иу уыд майор Джордж Хопкинс дæр. 1946 
азы 3 февралы америкаг радио фехъусын кодта, зæгъгæ, Канадæйы 
раргом шпионты егъау хыз. Мэймæ фæсидтысты, Англисы ядерон 
иртасæнты фарстатыл чи куыста, уыдоны штаб-фатермæ. Уым ын 
загътой, шпионажы йæ кæй аххосджын кæнынц. Фыццаг ницы хъæр 
кодта, фæлæ стæй басаст, советон минæварады кусджытимæ йын баст-
дзинад кæй уыд, ууыл. Аллан Нанн Мэй слестгæнджытæн фехъусын 
кодта, зæгъгæ йæ ахæм хуызы фæндыд æнæхъæн дунейы æдасдзинад 
бахъахъхъæныны хъуыддагмæ йæ чысыл бавæрæн бахæссын. Физикы 
æвдисæнтæ ма Британийы сæрмагонд службæты бафтыдтой ноджыдæр 
ядерон энергетикæйы иу шпионы фæдыл. Уый уыд америкаг ахуыргонд 
Клаус Фукс. 1946 азы майы мæйы Мэйæн рахастой 10 азы ахæстоны 
фæбадыны тæрхон. Канадæ, АИШ æмæ Великобританийы гуырысхо 
кæуыл кодтой, уыцы æхсæз æмæ ссæдз адæймагæй иуæндæсæн тæрхон 
рахастой, дæс дзы растгонд æрцыдысты, фондзмæ та дзы ницы аххос 
ссардтой æмæ сæ суæгъд кодтой:  
9 Мах дуг №11 2024

 Гузенкойы хъуыддагыл конфиденциалон фембæлды æрдзырдтой 
Канадæйы премьер-министр Кинг, АИШ-ы президент Трумэн æмæ 
Великобританийы премьер-министр Эттли. 1946 азы июны канадæйаг 
паддзахадон къамис бацæттæ кодта хыгъдлæвæрд шпионажы ныхмæ йæ 
архайды фæстиуджыты тыххæй. Уыдис дзы 733 сыфы. Хыгъдлæвæрды 
банысан кодтой, зæгъгæ, Советон Цæдис æппæтадæмон конференциты 
йæ раныхасы фæсиды сабырдзинад æмæ æдасдзинад хъахъхъæнынмæ, 
æцæгдзинадæй та йæхæдæг сусæгæй цæттæ кæны æртыккаг дунеон 
хæст. Афтæмæй, Гузенкойы хъуыддаг ссис, æнæхæцæнгарз кæнæ 
«уазал» хæст кæй хонынц, уый тæккæ райдайæны Советон Цæдисмæ 
иннæ бæстæты ахаст аивыны сæйрагдæр аххосæгтæй иу. 

Шифртæ æвæрæджы документты уыд советон агент, МИ-6-ы 
бæрзонд бынаты кусæг Ким Филбийы, англисаг интеллектуалты 
«кэмбриджаг пятерка»-йæ иуы кой. Ким Филби бирæ азты куыста 
советон разведкæйы. Æххæстæй йæ раргом кодтой æрмæст 1963 азы, 
Бейрутæй Мæскуымæ куы алыгъд, уæд. Нырма та уал Британийы 
контрразведкæ, йæ къухы ницы ‘фтыд, афтæмæй архайдта, Советон 
Цæдисмæ ахсджиаг хæстон æмæ политикон информаци чи хæццæ 
кæны, уый базоныныл.

Фæстæмæ Советон Цæдисмæ здæхын чи нæ бакуымдта, стæй Советон 
Цæдисæй иннæ фарсмæ алидзджытæ МИ-5-æн уыдысты зынаргъ лæва-
рау. Фæлæ уыдонимæ кусын хъуыд уæлдай хъавгæдæрæй. Æдзухдæр 
тæссаг уыд, иннæ фарсмæ алидзджыты хуызы советон разведкæйы 
агенттæ куы разыной, уымæй.

Ууыл хъуыды кодта майор Хопкинс дæр хæдтæхæджы. Æрмæст 
фæстагмæ загъта дæлбулкъон Токайы-фыртæн, Берлинмæ цæмæн 
тæхынц, уый.

 Уырыссаг ёвзагёй Безаты Фаризёйы тёлмац
Уыдзён ма

Х Ъ А Й Т А Р Т Ы 
Ф Ё Л Г О Н Ц Т Ё Н Ы В Ё Н Д Ё Г

Т а у а с и т ы С о с л ё н б е д ж ы р а й г у ы р д ы 1 3 0 а з ы б о н м ё

А и в а д, к у л ь т у р æ

К у р д и а т   æ м æ   ф æ л л о й ы   р у х с æ й   æ х х æ с т æ й   х а й д ж ы н   у ы д                                            
Ц И А С С Р- й ы æ м æ Б а ш к и р и й ы А С С Р- й ы а д æ м о н н ы в г æ н æ г, С С Р Ц æ -
д и с ы П а д д з а х а д о н п р е м и й ы л а у р е а т, Х æ с т о н С ы р х Т ы р ы с а й ы о р д е н ы 
æ м æ Ф æ л л о й а д о н С ы р х Т ы р ы с а й ы д ы у у æ о р д е н ы к а в а л е р, А и в æ д т ы 
а к а д е м и й ы С ы з г ъ æ р и н м а й д а н æ й х о р з æ х д ж ы н г о н д Т а у а с и т ы Д а ф а й ы 
ф ы р т С о с л æ н б е д ж ы ф æ н д а г а и в а д ы б æ р з æ н д т æ м.

Ч и з о н ы, к у ы д р а у а д а и д Д ы г у р г о м ы Ф æ с н æ л ы х ъ æ у ы р а й г у ы р æ г 
л æ п п у й ы х ъ ы с м æ т, х о х æ г т ы ‘ х с æ н к у р д и а т д ж ы н ф æ с и в æ д а г у р ы н ы 
п а д д з а х а д о н п о л и т и к æ к у ы н æ п а р а х а т г о н д ц ы д а и д, у æ д. С у и н а г 
н ы в г æ н д ж ы т ы к ъ о р д м æ к æ й б а х а у д, у ы м æ й с б æ р æ г й æ ц а р д в æ н д а г 
– а х у ы р м æ æ р в ы с т æ р ц ы д Б е т ъ ы р б у х ы А и в æ д т ы а к а д е м и м æ.  

Ц а л ы н м æ а х у ы р к о д т а, у æ д м æ й æ з о н д а м о н д ж ы т ы х æ с л æ в æ р д м æ 
г æ с г æ æ м б ы р д к о д т а х о х а г н ы в æ ф т ы д т æ æ м æ а и в а д о н ц ы р т д з æ в æ н т æ, 
æ в з æ р с т а х о х æ г т ы ц а р д ы у а д ж ы м и н и у д ж ы т æ.

Студент ма уыд, афтæмæй райдыдта равдыстыты архайын. «Со-
ветон Цæдисы адæмты цардыуаг», зæгъгæ, уыцы равдысты тыххæй 
1926 азы газет «Красная звезда» фыста: «Цалдæр сæдæ экспонатæй 
сæрмагонд ныхасы аккаг сты Рыловы пейзажтæ, Тауасийы-фырты 
æмæ Манизеры скульптурæтæ».

Фыдыбæстæйы Стыр хæсты размæ скульптор бацархайдта къорд 
æппæтцæдисон равдысты, фашисттимæ тохы рæстæг та йе ‘ргом 
фылдæр аздæхта ивгъуыд дугты хъайтартæм. Кусынмæ æрвыст æр-
цыд Уфамæ, æмæ бавнæлдта нæрæмон башкираг хъайтар Салават 
Юлаевы фæлгонц нывæндынмæ. Горæты Аивадон музейы йæ эскиз 
æвдыст æрцыд 1942 азы майы Башкирийы нывгæнджыты куыстыты 
равдыст «За Родину»-йы фæлгæты. 25 азæй йыл фылдæр фæкуыста 
Тауасийы-фырт, æмæ 1967 азы цыртдзæвæн сфидыдта Уфайы.

Йæ райгуырæн Ирыстонимæ йын кæддæриддæр бастдзинæдтæ 
кæй уыд, уымæн æвдисæн у, УСФСР-йы фидæны адæмон нывгæнæг 
Дзанæгаты Чермены курдиат кæй раиртæста æмæ йæ Мæскуымæ йæ-
хицæн æххуысгæнæгæй кæй фæхуыдта, уыцы хъуыддаг дæр. Æрыгон 
скульптор бригадиры хуызы дзуапп лæвæрдта Салават Юлаевы бæхы 
фæлгонц аразыныл. 

1952 – 1953 азты скульптор Тауаситы Сослæнбег архитектор Исма-
гил Гайнутдиновимæ иумæ скодтой Советон Цæдисы дыууæ хатты 
Хъæбатыр Плиты Иссæйы бронзæ бюст Дзæуджыхъæуы.

Уыцы хъуыддагæй дзæвгар раздæр, суанг 1939 азы, хаст æрцыд 
номдзыд ирон фыссæг Хетæгкаты Къостайæн Дзæуджыхъæуы цырт-
дзæвæн сæвæрыны уынаффæ. Хæсты фæстæ йæ æххæст кæнын рай-
дыдтой, æмæ 1955 азы Ирон театры раз фæзы æвæрд æрцыд Тауаситы 
Сослæнбеджы куыст.

Алы азты зындгонд скульпторы куыстытæ æвдыстæуыд Мæскуыйы, 
Ленинграды, Ашхабады, Ташкенты, бирæ æндæр горæтты, ныридæ-
гæн та сты раздæры Советон Цæдисы республикæты бирæ музейты. 

 «Стыр æмæ рухс курдиат» хоны йæ мысинæгты æнæхъæн дуне- 
йыл дæр зындгонд æмзæххоны Уæрæсейы сгуыхт нывгæнæг Дзбойты 
Михал: «Тауаситы Салават æмæ Юлаев Сослæнбег» куы зæгъон, уæд 
ницæмæй фæрæдидзынæн. Скульптор æмæ йæ уацмыс кæрæдзийæ 
атонын куы нал фæкомынц, уæд уый сфæлдыстадон амонд у. Салават 
Юлаевы фæлгонцы равдыстæуыд башкираг адæмы уд æмæ зæрдæ. 

Уый тыххæй нымайынц башкирæгтæ Тауасийы-фырты сæхионыл, 
хонынц æй «Башкирийы фырт». Цы кад ын кæнынц, цы бæрзонд 
æй æвæрынц, ууыл дзурæг у, Сослæнбеджы Салават республикæйы 
гербыл нывгонд кæй у, уый.

Скульптурон уацмыс арæзт у классикæйы æппæт домæнтæм гæсгæ. 
Уæлдæр аивадон ахуыргæнæндæтты скульпторы дæсныйады сусæг- 
дзинæдтæ ацы куыстмæ гæсгæ кæй амонынц, уый хуымæтæджы нæу».

Лæгæй-лæгмæ фембæлды тыххæй та мысы: «Уый уыдис Мæскуыйы 
1971 азы зымæджы. Соскъиты Владимиримæ уæд ахуыр кодтам Су-
риковы номыл Аивадон институты. Тауаситы Сослæнбегæн Салават 
Юлаевы цыртдзæвæны тыххæй Советон Цæдисы Паддзахадон преми 
саккаг кодтой, уый куы базыдтам, уæд нæ бафæндыд скульпторæн 
арфæ ракæнын. Бадзырдтам æм телефонæй æмæ баныхас кодтам, 
æрмадзмæ йæм кæй бацæудзыстæм. 

«Къамисы уæнгтæй чидæртæ æнхъæл уыдысты, Юлаевыл кусгæйæ 
мæ сæ критикон-æфхæрæн ныхæстæй хъыгдаргæ кæнынц, зæгъгæ, 
фæлæ мын уымæй æххуыс фесты. Аивадон советы сæрдар та мын 
комкоммæ загъта, демæ, дам мæ авторæй куынæ ныффыссай, уæд дæ 
Салават æвæрд никæд æрцæудзæн. Мæхинымæр ахъуыды кодтон, уый 
фендзыстæм, зæгъгæ», – радзырдта нын йæ уацмысы тыххæй.

Ныхас рацыд Къостайы цыртдзæвæныл дæр. Æвæццæгæн, йæ                      

хъустыл æрцыдысты, Къоста поэты нæ, фæлæ æфсæддон разамонæджы 
хуызæн у, зæгъгæ, уыцы ныхæстæ. «Мæ нывмæ гæсгæ архитектор 
скодта ахæм композици: Къоста лæууы Ныхасы астæу æмæ дзуры 
адæммæ, йæ фæдонтæм. Къоста канд поэт нæу, фæлæ у тохгæнæг, 
адæмы уды цардæгас фæлгонц. Уымæ гæсгæ йæ бæллицтæ нывæндæг 
поэтæй æвдисын нæ хъæуы», – загъта нæ фысым.

Æз бадтæн æмæ ныв кодтон нæ номдзыд æмзæххоны. Фæстæдæр 
сарæзтон композици «Скульптор Тауаситы Сослæнбег». Уыд Æп-
пæтуæрæсеон равдысты Мæскуыйы, уым æй чидæр балхæдта, æмæ, 
кæм ис, уый бæрæг нæу».

Ахуыры рæстæг Дзбойы- 
фырты курсæн лекци кæ-
сынмæ бацыд аивадир-
тасæг профессор Юрий 
Колпинский. Йемæ бахаста 
францаг журнал. Иу уацæй 
ахуыргонд ратæлмац код-
та ахæм скъуыддзаг: «Па-
мятник Петру I работы 
Фальконе в Санкт-Петер-
бурге говорит о расцвете 
Европы, памятник же Са-
лавату Юлаеву в Башкирии 
работы Тавасиева говорит 
о расцвете Азии». Уыцы 
ныхæстæ фыста францаг 
аивадиртасæг!

Тауаситы Сослæнбег йæ 
цардæй ахицæн 1974 азы, 
фæлæ йын аивады йæ тыры-
сахæсджытæ фесты йæ чызг 
Галинæ æмæ йæ фырт Ро-
стан – систы нывгæнджытæ. 
Уыцы фæндагыл ацыд Рос- 
таны фырт Ростан дæр.     

Дзанæгаты Чермен 
æмæ Тауаситы Сослæнбег

М А Й Р Ё М Ы Х Ъ У А Т Ы Ф а т и м ё, 
И р о н ё в з а д ж ы р ё з т ы ц е н т р ы 
а х у ы р а д о н- м е т о д и к о н х а й а д ы 

с ё рг ъ л ё у у ё г

Н Ы В М Ё Г Ё С Г Ё 
Ф Ё Л Т Ё Р Ё Н Т Ы Х У Ы З Т Ё

Н ы в м æ г æ с г æ к у ы с т м е т о д и к ӕ й ы х а у ы н ы х а с ы р æ з т ы л к у ы с т ы т ы 
с и с т е м æ м ӕ, æ х х æ с т к æ н ы к о м м у н и к а т и в о н х æ с т æ, й æ ф æ р ц ы р æ в д з д æ р 
к æ н ы н ц с к ъ о л а д з а у т ы н ы х а с ы а р æ х с т д з и н æ д т æ, с æ й р а г д æ р т а – х и 
х ъ у ы д ы т æ æ р г о м к æ н ы н ы а р æ х с т д з и н а д. 

Н ы в м æ г æ с г æ к у ы с т ы т æ й к а н д а и в а д о н у а ц м ы с æ в з а р ы н ы æ м æ 
н ы х а с ы а и в г æ н æ н м а д з æ л т т æ й п а й д а к æ н ы н ы а р æ х с т д з и н æ д т æ н æ 
р æз ы н ц, ф æ л æ м а а х у ы р д з а у т æ ф æ ц а л х в æ й й ы н ц а л ы х у ы з о н а х у ы р а д о н 
а р х æ й д т ы т æ æ х х æ с т к æ н ы н ы л. Р æ з ы с æ х ъ у ы д ы к æ н ы н а д, р а з æ н г а р д 
в æ й й ы н ц х и б а р æ й к у ы с т м æ. 

М а д ӕ л о н ӕ в з а г а м о н ы н ы м е т о д и к ӕ й ы н ы в м ӕ г ӕ с г ӕ к у ы с т æ н и с 
а л ы х у ы з о н ф ӕ л т ӕ р ӕ н т ӕ. С æ а х у ы р а д о н а р х æ й д т ы т æ й с æ а д и х г æ н æ н 
и с ц а л д æ р х у ы з ы л. Р а в з а р д з ы с т ӕ м с ы н с ӕ с ӕ й р а г д ӕ р т ӕ, и р о н ӕ в з а г 
ӕ м ӕ л и т е р а т у р ӕ й ы а х у ы р г ӕ н д ж ы т ӕ н н ы в и м ӕ к у ы с т п а р а х а т д ӕ р 
к ӕ н ы н ӕ н ӕ х х у ы с ч и у, у ы д о н. 

С т ы р ӕ р г о м з д а х ы н х ъ æ у ы н ы в ы к о м п о з и ц и м ӕ. Н ы в ы к о м п о з и ц и 
р а в з а р ы н ц й æ а и в г æ н æ н м а д з æ л т т ы а н а л и з и м ӕ и у м ӕ, н ы в ы м и д и с м æ 
л æ м б ы н æ г к æ с г æ й æ, й æ с ю ж е т м æ й ы н х ъ у с д а р г æ й æ. А х у ы р г ӕ н ӕ г ӕ н 
й ӕ б о н у, н ы в м ӕ т е м а т и к о н æ м æ э м о ц и о н а л о н æ г ъ д а у æ й х ӕ с т ӕ г ч и у, 
к æ н æ т а д з ы ц ӕ х г ӕ р ч и х и ц ӕ н к ӕ н ы, а х æ м а и в а д о н у а ц м ы с т æ р а й с ы н 
д æ р, к ӕ р ӕ д з и й ы л с ӕ а б а р ы н, н ы в ы с ю ж е т ӕ м ӕ э м о ц и о н а л о н а х у ы р с т 
ӕ н ц о н д ӕ р б а м б а р ы н ӕ н ӕ х х у ы с ч и ф ӕ у ы д з ӕ н, а х ӕ м л и т е р а т у р о н ӕ м ӕ 
м у з ы к а л о н у а ц м ы с т æ б а ц а г у р ы н.

А х а д г ӕ к у ы с т ы х у ы з ы л н ы м а д у н ы в м æ г æ с г æ б е с е д æ. Б е с е д ӕ й ы 
ф ӕ р с т ы т ӕ а р а з г ӕ с т ы н ы в ы с ю ж е т ӕ й, й ӕ к о м п о з и ц и й ӕ. 

Н ы в ӕ в з а р г ӕ й ӕ, ӕ н ӕ м ӕ н г к ӕ н ы н х ъ ӕ у ы д з ы р д у а т о н к у ы с т. Р а -
в з а р ы н ӕ м б ӕ л ы, а х у ы р д з а у т ӕ н н ы в ы м и д и с ы л ӕ р д з у р ы н ӕ н ӕ х х у ы с ч и 
ф ӕ у ы д з ӕ н, а х ӕ м д з ы р д т ӕ, д з ы р д б ӕ с т ы т ӕ ӕ м ӕ ц ы б ы р х ъ у ы д ы й ӕ д т ӕ. 

Н ы в х у ы з д ӕ р р а в з а р ы н ӕ н ӕ х х у ы с с т ы, й ӕ с ю ж е т æ м æ т е м а т и к æ-

А х у ы г æ н æг æ  æ х х у ыс æ

мæ хӕстӕг чи у, ахӕм тексттӕ. Зӕгъӕм, цардыуаджы нывы ӕвдыст 
фӕцӕуы бӕлвырд цау кӕнӕ, нæ алыварс фенӕн кӕмӕн вӕййы, ахӕм 
фӕзынд. Ахӕм нывы мидис хуыздӕр банкъарынӕн скъоладзаутӕн 
феххуыс уыдзысты темӕимӕ баст тексттӕ (пейзажон ныв равзарынӕн 
ӕххуыс уыдзысты ӕрдзыл фыст уацмыстӕ).   

Урочы гӕнӕнтæ куыд амонынц, уымæ гæсгæ радзурын фембӕлы 
нывы истори, йæ авторы царды хабæрттæ.

Нывмӕ гӕсгӕ фӕфыссынц сочиненитӕ. Куыст фӕрогдӕр кӕнынӕн 
скъоладзаутӕн раттӕн ис сочиненийы райдайӕн, йӕ астæуккаг, кӕнӕ 
та кæронбæттæн хай. Сочинени фыссынӕн ӕххуыс сты æнцойгæнæн 
дзырдтæ æмæ дзырдбæстытæ. 

Ранымад куысты хуызтӕ æххæстгонд цæуынц, нывыл бакусынӕн 
цы сӕрмагонд урок скӕнынц, уым кӕнӕ та хицæн фæлтæрæнгай 
кæцыфæнды урочы дæр. 

Нывмӕ гӕсгӕ куысты хуызтӕ сӕ нысан ӕмӕ, куыд ӕххӕстгонд 
цӕуынц, уымӕ гӕсгӕ адихгӕнӕн ис цалдӕр къордыл.  

Фæлтæрæнты фыццаг къорд (аналитикон) рæзын кæнынц ахæм 
коммуникативон арæхстдзинæдтæ, куыд уацмысы темæ æмæ сæйраг 
хъуыды бæрæг кæнын; аивгæнæн мадзæлттæ (хуыз, рухс, нывы фон, 
нывы композицийы анализ æ. а.д.), нывтæ сæ жанртæм æмæ темæтæм 
гæсгæ хицæн кæнын, алыхуызон нывгæнджыты куыстытæ (сæ стиль 
æмæ тематикæ) кæрæдзийæ иртасын. Ардæм ахæссæн ис фæлтæрæнтæ:

1) ахуырдзауты нывмæ лæмбынæг бакæсын кæнын (ам ма спайда 
кӕнӕн ис музыкӕйӕ дӕр);

2) ахуырдзауты бафӕрсын, нывмæ кæсгæйæ сæм цы хъуыдытæ 
сæвзæрд, уыдонӕй («Уæ цæстытæ бацъынд кæнут æмæ, нывы цы 
федтат, уый радзурут»);

3) банкъарын кӕнын нывы «зæлынад» («Цавæр зæлтæ фехъусæн 
ис, нывмæ кæсгæйæ?»);

4) ахуырдзауты нывмæ «бахизын кæнын» («Нывы тыгъдады (йæ 
мидæг) куы фестиккат, уæд цы ми кæниккат?»);

5) нывмæ гæсгæ диалог саразын; нывы персонажтимæ аныхас кæнын; 
6) нывы жанр сбæрæг кæныныл куыст («Цавæр у ныв йæ жанрмæ 

гæсгæ? (пейзаж, портрет, натюрморт, цардыуаджы ныв)» æ. а.д.);
7) нывы темæ сбæрæг кæнын.
Фæлтæрæнты дыккаг къорд (синтетикон) арæзт у ахуырдзауты 



122

иумæйаг ахаст аивадон уацмысмæ сбæрæг кæнынмæ. Сæ нысан у сы-
вæллæтты ассоциативон хъуыдыгæнынад райрæзын кæнын, аивадмæ 
сын сæ эмоционалон ахаст раргом кæнын, уацмыстæ кæрæдзийыл 
барын сын бацамонын, цалдæр уацмысы анализæй хатдзæг кæнынмæ 
сарæхсын. Ардæм ахæссæн ис ахæм куысты хуызтæ:

1) нывы темæимæ баст литературон уацмысы (æмдзæвгæйы, ра-
дзырды, аргъауы) темæ æмæ сæйраг хъуыды, йæ аивгæнæн мадзæлттæ 
равзарын, нывыл æнцой кæнгæйæ; 

2) сбæрæг кæнын (кæрæдзийыл абарын), нывмæ кæсгæйæ æмæ 
музыкалон уацмысмæ хъусгæйæ, цы æнкъарæнтæ сæвзæры, уыдон; 

3) алыхуызон аивадон уацмысты мидис кæрæдзийыл сбæттын 
(«Музыкæмæ хъусгæйæ, уæ цæстытыл цы уайы, уый сныв кæнут», 
«Пейзажон æмдзæвгæйы хъуыды ахорæнтæй равдисут»);

4) лæвæрд æмбисæндты ‘хсæн ссарын, нывы сæйраг хъуыды кæцы 
æргом кæны, уый;

5) сæ тематикæмæ гæсгæ хæстæг нывтæ кæрæдзийыл абарын;
6) сæ сæйраг хъуыдымæ гæсгæ хæстæг нывтæ кæрæдзийыл абарын;
7) сæ сæйраг хъуыдымæ гæсгæ алыхуызон нывтæ кæрæдзийыл 

абарын;
8) нывы сюжет – архайд, персонажты æддаг бакаст, сæ зæрдæйы 

уаг пластикæйæ равдисын («косплей» – цæсгомы змæлдæй, къухæй 
амонгæйæ, лæудтытæй, змæлдтытæй æ. а.д.).  

Æртыккаг къорды фæлтæрæнтæ æххæст кæнгæйæ, ахуырдзау-
тæм сæвзæры аивадон уацмысæн (нывæн) иумæйаг анализ кæныны 
арæхстдзинад нывæн йæ мидис, йе структурон арæзт, йæ аивадон 
мадзæлттимæ æмбастæй. Ацы къордмæ бахæссæн ис фæлтæрæнтæ:

1) бацамонын нывы сæргонд («Куыд уæм кæсы, нывæн ахæм сæр-
гонд цæмæн ис? Уæ хъуыды бафидар кæнут»);

2) нывæн сæргонд æрхъуыды кæнын («Нывæн сæргонд æрхъуыды 
кæнут. Нывы хицæндзинæдтæй уын цы феххуыс ис ахæм сæргонд 
æрхъуыды кæнынæн?»);

3) абарын сывæллæтты æрхъуыдыгонд сæргæндтæ нывы сæр-
гондимæ;

4) лæвæрд сæргæндтæй иу равзарын (ахуыргæнæг сæ рагацау ба-
цæттæ кæны); 

5) сæргондмæ гæсгæ нывы темæ, йæ мидис базонын; 



123

6) нывы рахицæн кæнын (ссарын), фæлгонц саразынæн æххуыс чи 
у, уыцы элементтæ, характеристикæ сын раттын;

7) нывы ахорæнты хуызтæн характеристикæ скæнын, æрдзурын, 
цы æнкъарæнтæ æвзæрын кæнынц, уыдоныл; 

8) æрдзурын, авторы хъуыды, йæ идейæ нывы куыд равдыстæуыд, 
иумæйагæй нывгæнæгæн йæ хъуыды куыд раргом, ууыл;

9) æрдзурын, нывы сæйраг хъуыды куыд раргом, ууыл; сæйраг 
хъуыды раргом кæнынæн цы æххуыс сты ахорæнты хуызтæ, компози-
ци, рухс бынæттæ æ. а.д.; 

10) нывы персонажтæн характеристикæ раттын (се ‘ддаг бакаст, 
сæ лæуд, сæ цæстæнгас æмæ уæлæдарæсмæ гæсгæ); сбæрæг кæнын, 
персонажты ‘хсæн цы ахастдзинæдтæ ис, уый; 

11) скæнын иумæйаг хатдзæг нывы жанры тыххæй: «Цавæр ныв у? 
Цæмæй бæрæг у? Уæ хъуыды бафидар кæнут»;

12) нывы бындурыл фыст тексты (кæнæ сочиненийы) анализ: тексты 
структурæ, йæ мидис, йæ аивгæнæн-нывæфтыд мадзæлттæ («Текст 
хæйттыл адих кæнут», «Сбæрæг кæнут тексты хæйтты бастдзинады 
мадзæлттæ», «Куыд æмæ цавæр фæрæзтæй баст сты кæрæдзийыл 
текстаразæг хъуыдыйæдтæ?» æ. æнд.).

Фæлтæрæнты цыппæрæм къорд æххуыс у ахуырдзауты дзырдуат 
фæхъæздыгдæр кæнынæн. Куысты хуызтæ æххæст кæнгæйæ, ахуыр-
дзауты дзырдуатмæ бацæудзысты, канд ныв равзарынæн æххуыс 
чи фæуыдзæн, ахæм дзырдтæ нæ, фæлæ ма сын хи хъуыдытæ æргом 
кæнынæн чи бæздзæн, ахæм фæлтæрæнтæ дæр:

1) лæвæрд дзырдты ‘хсæн ссарын, ныв равзарынæн æххуыс чи 
уыдзæн, ахæмтæ; 

2) карточкæтыл фыст контекстуалон синонимтимæ куыст («Ба-
кæсут дзырдтæ æмæ дзырдбæстытæ (зæгъæм, нывгæнæг, автор, нывы 
автор, ныв сфæлдисæг). Пайда кæнын сæ хъæуы, ныв æвзаргæйæ, 
беседæйы рæстæг æмæ нывмæ гæсгæ сочинени фысгæйæ.  Дзырдтимæ 
хъуыдыйæдтæ саразут»);

3) лæвæрд дзырдтæм синонимтæ ссарын, семæ дзырдбæстытæ 
саразын («Æрбакæсут нывмæ. Цавæр хуызтæ дзы уынут? Дзырд 
«бур»-имæ дзырдбæстытæ саразут. Цавæр предметтæн ис бур хуыз?»);

4) микротемæтæм гæсгæ дзырдтæ æрхъуыды кæнын («Цавæр ми-
ногонтæй æмæ мивдисджытæй спайдагæнæн ис персонажы æддаг ба-

каст / удыхъæды миниуджытæ раргом кæнынæн? (Зæгъæм, Калманты 
Батыры ныв «Чындзыл разгæмттæ кæнынц»-ы зæронд нанайы æддаг 
бакастыл дзургæйæ»); «Лæвæрд дзырдтæй равзарут, Дзантиаты Юрийы 
ныв «Хосгæрстæй»-ы разæй цы æрыгон лæппу цæуы, уый миддуне 
раргом кæнынæн»);

5) дзырдуатон куысты алыхуызон мадзæлттæй пайда кæнгæйæ, 
дзырдты нысаниуджытæ бацамонын (æмбарынгæнæн дзырдуаты йын 
йæ нысаниуæг бакæсын, дзырд контексты сæвæрын; дзырдæн морфемон 
/ дзырдарæзтон / этимологион анализ скæнын; дзырдмæ синонимтæ / 
антонимтæ ссарын æ. а.д.);

6) хъуыдыйады ссарын, йæ нысаниуæгмæ гæсгæ раст пайдагонд 
кæмæй не ‘рцыд, ахæм дзырд, хъæугæ дзырдæй йæ баивын;

7) лæвæрд дзырдты ‘хсæн ссарын æнкъарæнтæ æвдисæг дзырдтæ 
(«æнкъарæнты дзырдуат») («Цавæр æнкъарæнтæ раргом кæнын хъавыд 
нывгæнæг ацы нывы?», «Цавæр дзырдтæй спайда кæндзыстут уе 
‘нкъарæнтæ раргом кæнынæн?»);

8) лæвæрд дзырдты ‘хсæн ссарын удыхъæды миниуджытæ æвдисæг 
дзырдтæ;

9) нывгæнынады аивады терминтимæ куыст, сæ нысаниуджытæ 
сын бацамонын, хи ныхасы мидæг сæ пайда кæныныл ахуыр кæнын.

Фæлтæрæнты фæндзæм къорд æххæстгонд цæуы нывы темæимæ 
кæнæ нывгæнæджы цард æмæ сфæлдыстадимæ баст текстты бындурыл. 
Ардæм бахæссæн ис ахæм куысты хуызтæ:

1) сфæлдыстадон диктанттæ ахæм хæслæвæрдтимæ: 
- текст баххæст кæнын миногонтæ æмæ мивдисджытæй, æмхуызон 

уæнгтæй, бавæргæ æмæ бахæсгæ арæзтытæй, иртæстгонд уæнгтæй; 
- текст баххæст кæнын персонажтæй иуы (кæнæ архайд кæм цæуы, 

уыцы бынаты) æрфыстæй; 
- тексты архайд æндæр афоны ныффыссын (мивдисджыты афон аивын), 

тексты дзырдтæ æндæртæй (синонимтæй кæнæ антонимтæй) баивын;
2) нывы кæнæ нывгæнæджы тыххæй тексты бындурыл изложени 

ныффыссын;
3) нывы кæнæ нывгæнæджы тыххæй фыст текст хи ныхæстæй 

радзурын;
4) нывы тематикæимæ баст тексты структурон-мидисон анализ 

æ. æнд.

Фæлтæрæнты æхсæзæм къорд скъоладзауты цæттæ кæны хуызæ-
джы бындурыл нывмæ гæсгæ сочинени фыссынмæ. Нывимæ баст 
æнцойгæнæн æрмæджытæ (дзырдтæ, дзырдбæстытæ, хъуыдыйæдтæ), 
рагацау фыст хи чысыл тексттæ, литературон уацмыстæй ист текстты 
фрагменттæ, бæлвырд рекомендацитæ (амындтытæ) ахуырдзаутæн 
хорз æххуыс сты нывмæ гæсгæ æххæст сочинени ныффыссынæн.  

Ахæм фæлтæрæнтыл нымад сты:
1) лæвæрд æнцойгæнæн дзырдтæ, дзырдбæстытæ æмæ хъуыдыйæд-

тæй пайда кæнгæйæ, сочинени-миниатюрæ ныффыссын;
2) нывы микротемæтæ сбæрæг кæнын, сæ раргом кæнынæн цы 

æнцойгæнæн дзырдтæ æмæ дзырдбæстытæ хъæуы, уыдон микротемæ-
тæм гæсгæ кæрæдзийæ фæхицæн кæнын, рахицæнгонд æрмæджытыл 
æнцой кæнгæйæ, сочинени ныффыссын;

3) сочиненийы райдайæныл куыст: нывмæ гæсгæ сочиненийæн 
иумæ æрхъуыды кæнын цалдæр райдайæны; 

4) тексты хуызтæй иумæ гæсгæ (таурæгъон, æрфыстон, тæрхон) 
сочинени ныффыссын;

5) нывмæ гæсгæ фыст сочиненийы рæдыдтытæ сраст кæнын 
(хъуыдыйæдты фæткæвæрд тексты, дзырдты рæнхъæвæрд хъуыдыйады, 
тексты хæйтты фæткæвæрд æ. æнд.);

6) сочиненийæн цалдæр хуызы пъланы бацæттæ кæнын (фарстон 
хъуыдыйæдтæй арæзт, абзацты райдайæн хъуыдыйæдтæй арæзт, сæр-
гондтæй арæзт æ. æнд.);  

7) радзурын тексты кæнæ нывы персонажы тыххæй: йе ‘ддаг бакаст, 
йæ мидхарактеристикæ, йæ цардыуаг («Цавæрæй уайы уæ цæстытыл 
персонаж?», «Цы хуызæн у, сымахмæ гæсгæ, ацы персонаж?», «Радзурут 
уæ хъуыдытæ персонажы тыххæй: цавæр адæймаг у, кæм цæры, цы 
уарзы, цы дæсныйадыл хæст у, цавæр бæллицтæ йæм ис, цæмæ тырны, 
кæм хъомыл кодта æ. а.д.»); 

8) бакаст литературон текстмæ гæсгæ иллюстрацитæ бацæттæ 
кæнын.

Ранымад куысты хуызтæ раргом кæндзысты ахуырдзауты ахаст 
нывмæ, се ‘нкъарæнтæ, нывмæ гæсгæ сæм цы хъуыдытæ сæвзæрд, 
уыдон. 

Æвдæм къорды фæлтæрæнтæ сты сфæлдыстадон куысты хуыз-
тæ, æххуыс сты ахуырдзауты ныхасы рæзтыл бакусынæн, нывыл 

æнцой кæнгæйæ, коммуникативон арæхстдзинæдтæ райрæзынæн. 
Куысты хуызты фылдæр хай ахуырдзаутæй домынц сочинени ныф-
фыссын. Нывы бындурыл фыссæн ис куыд таурæгъон сочиненитæ, 
афтæ æрфыстон æмæ сочинени-тæрхон дæр; сочинени ныффысæн ис 
æнæхъæн нывыл кæнæ йæ хицæн эпизодыл (сочинени-миниатюрæ). 
Ахæм фæлтæрæнтæ сты:

1) сюжетон нывтæм гæсгæ сочинени фыссын;
2) иу нывмæ гæсгæ сочинени фыссын;
3) нывы персонажтæй иуыл йе ‘ддаг бакаст æмæ йæ характермæ 

гæсгæ  сочинени ныффыссын («Бацæттæ кæнут персонажы æрфыст 
йе ‘ддаг бакастмæ гæсгæ. Цымæ йын цавæр характер ис?»);

4) нывы архайды бынаты æрфыст бацæттæ кæнын («Куыд равдыста 
нывгæнæг, нывы архайд кæм цæуы, уыцы бынат?»; «Нывгæнæг архай-
дмæ кæцæй кæсы?»; «Цавæр æнкъарæнтæ уæм æвзæрын кæны ныв?»);

5) нывы персонажтæй иуы номæй сочинени ныффыссын («Зæгъæм, 
ды нывы персонажтæй иу дæ. Радзур йæ номæй, нывы цы цæуы, уый 
тыххæй. Цавæр у ацы персонажы ахаст нывы иннæ персонажтæм?»);

6) нывы персонажтæй иумæ фыстæг ныффыссын. 
Ранымад фæлтæрæнтæ æххæст кæнын хъæуы урокæй-урокмæ, 

урочы кæцыдæр хайы нывыл кусгæйæ. Фæлтæрæнтæ хъæздыгдæр 
кæнынц ахуырдзауты ныхас, арæхстджындæр сæ кæнынц дзурынмæ, 
хи хъуыдытæ æргом кæнынмæ. 

Куысты хуызтæй скъоладзаутæм гуыры цымыдисдзинад аивадмæ, 
хæстæгдæр базонгæ вæййынц нывгæнæджы сфæлдыстадимæ, æххуыс 
сты нывгæнынады жанр хуыздæр æнкъарынæн.  

НЁ ДЫРГЪДОН
Зад вæййы нæ дыргъдон,
Баззад дзы мæ уд.
Уый нырма – æрыгон,
Къабазджын, рæсугъд.
Сау кæрдо фæцæттæ,
Ныр вæййы рæдау.
Алы аз йæ цæнгтæ
Иууылдæр – уæззау.

Ирд, сырхфарс фæткъуытæ
Цъуппытæй кæсынц.
Раст цыма фæрдгуытæ,
Афтæ мæм зынынц.
Хуры ад сæ бацыд,
Хуры ирд тæмæн.
Бирæтæн нæма уыд
Ахæм дыргъ – фæлмæн.
Къомси – дзаг сæкæртæй,
Бур кæны, хъуынджын.
Судзгæ зынг цæхæрæй
Нал зыны сырх цым.
Алтъами ныр тонæм,
Курага фæцис.
Не стыр зад дыргъдонæн
Цас у, цæ, йæ ис!

НЁ ДАРЁГ
Дзул нæм рахызт
Суджы артæй.
Бабуц кодта
Мах йæ хъармæй.

Ахæм ма дзы
Фенд ыснæрсгæ.
Хус сыфтæрау
Бур – йæ фæрстæ.

Фенæм-ма йæ
Иумæ адæй.
Зæххы сойтæ
Дзулы – тадæй.

Хурæн хъазы
Уым йæ цæхæр.
Цагъд бæмбæгæй
У фæлмæндæр.

Дзул нæ дары
Цины цардæй.
Нæй тыхджындæр
Хоры ардæй…

                    ПОСТХЁССЁГ
Нæй зæгъæн, йæ куыст у зын,
Фæлæ нæу уæддæр æнцонтæй:
Йе ‘ккойы ыстыр хызын
Дзаг у ацы хатт дæр постæй.
Алкæд дæр йæ фезмæлд – цырд,
Цас æхсызгон у йæ фенд дæр!
Абон дæр та нæм æрцыд,
Уары хæдзæрттыл газеттæ.

10 Мах дуг №11 2024

Нал у, нал, нана æнкъард
Райста цины телеграммæ:
Ис йæ хæстон хъæбул дард,
Тагъд æм уый фæзындзæн хъæумæ.
Постхæссæг нæ вæййы хъуаг
Адæмы рæсугъд ныхæстæй.
Арфæтæ хызыны дзаг
Исы алы бон хъæубæстæй.

          ДЖИТЪРИ ЁМЁ КЪАБУСКА
Джитъри нæм ис, 
Къабуска.
Чи сæ, цымæ,
Бакуыста?
Салам æмæ 
Зæрæбег, –
Кæд сæ фенди
Æнæ бел?
Куы зæхх къахтой,
Куы – рувгæ,
Хæмпæлгæрдæг
Рæдувгæ.
Джитъритæ

Ныр – цыбыртæ,
Цъæхтæ вæййынц,
Къуызыртæ.
Къабускатæ –
Тымбылтæ,
Цыма ысты
Гуымбылтæ.
Æдзух вæййы
Сæ бæркад
Нæ лæппутæн
Куыд хæрзад!

    КУЫРОЙ
Ирд фынккалгæ доныл
Хохы ис куырой.
Иу æхсæв нæ зоны
Кæд æмæ æнцой.
Цас цæуы йæ хъуыры
Алы бон дæр хор!
Радыгай ныхъуыры
Бур мæнæу, нартхор.
Адæмы бæркæдтæ
Хойрагæн ыссы.
Иудадзыг æппæтæн 
Царды цин хæссы.
Йе ссадæй фæкæны
Алы хатт Дзыцца
Сау-сауид бæгæны,
Чъиритæ, дзыкка.

РАГОН ЗАРЁГ
Нæ фыд – хъæды,
Мад – куыройы,
Хæдзары стæм
Дыууæ хойæ.
Фæлæ ма тыхс,
Ды, мæ кæстæр,
Кæд фæзыникой
Фæстæдæр.
Ныр та уал мын 
Чысыл бабыхс,
Дæ авдæны
Цъындæй ахуысс.
Фендзынæ уæд 
Адджын фынты,
Ды нæ мад
Æмæ нæ фыды.

У А С Т Ы Р Д Ж И З Ё Д К У Ы Д Ф Е С Т А Д И

Уа с т ы р д ж и к а д д ж ы н ӕ м ӕ у ӕ з д а н л ӕ г у ы д и. Х у ы ц а у ӕ й б и р ӕ у а рз т а.
Ч ы р ы с т о н н ӕ у ы д и Уа с т ы р д ж и. Х у ы ц а у ӕ й з ӕ д к о д т а, ӕ м ӕ й ы н н ӕ 

к у ы м д т а. У ӕ д Т у т ы р з а г ъ т а Х у ы ц а у ӕ н: « Ӕ з д ы н ӕ й с к ӕ н д з ы н ӕ н з ӕ д ».
Т у т ы р р а р а с т ӕ м ӕ Уа с т ы р д ж и м ӕ ӕ р ц ы д. З а г ъ т а й ы н: « Ц о м 

к ъ ӕ р н ы х ы. Ф у р д ы ф а л е б и р ӕ ф ӕ л л о й р а х ӕ с д з ы с т ӕ м ». Уа с т ы р д ж и 
с р а з ы.

Р а й с о м ӕ й ф ӕ н д а г г а г а х а с т о й ӕ м ӕ а ц ы д ы с т ы. Ф у р д м ӕ к у ы б а ц ы д ы -
с т ы, у ӕ д Т у т ы р й ӕ б ӕ х ы б а с к ъ ӕ р д т а. Й ӕ б ӕ х с у р ы к у ы д ц ы д и, д о н ы 
д ӕ р а ф т ӕ ц ы д и, н ӕ д з ы н ы х с т и. Уа с т ы р д ж и м ӕ д з у р ы: « Р а с к ъ ӕ р д ӕ 
б ӕ х, к ӕ д м е ‘ м б а л д ӕ, у ӕ д ».

Уа с т ы р д ж и ф ы ц ц а г н ӕ у ӕ н д ы д, ф ӕ л ӕ й ы н Т у т ы р к у ы з а г ъ т а, у ӕ д 
б а с к ъ ӕ р д т а у ы й д ӕ р. Й ӕ а с т ӕ у м ӕ к у ы б а х ӕ ц ц ӕ д е н д ж ы з ӕ н, у ӕ д 
Уа с т ы р д ж и й ы б ӕ х х а у ы н б а й д ы д т а Т у т ы р ы з о н д ӕ й ӕ м ӕ х у ы р р ы т-
т ы т ӕ к о д т а. Уа с т ы р д ж и н ы х ъ х ъ ӕ р к о д т а: « Г ъ ӕ й т т, м е ‘ м б а л, м ӕ н ӕ 
д ы н к у ы с ӕ ф ы н! »

Т у т ы р ы н з а г ъ т а: « Д ӕ х и у ы л д з у ӕ р т т ӕ б а ф т а у ӕ м ӕ Х у ы ц а у ӕ н д ӕ х и 
б а ф ӕ д з ӕ х с, к ӕ н н о д ӕ н ӕ м ӕ н г ӕ й с ӕ ф ы с! »

Уа с т ы р д ж и й ӕ х и у ы л д з у ӕ р т т ӕ б а ф т ы д т а ӕ м ӕ з ӕ д ф е с т а д.
Б ӕ х т ӕ н ы т ъ т ъ ӕ б ӕ р т т к о д т о й ӕ м ӕ д е н д ж ы з ӕ й а л и у ы р д т о й. 

К ъ ӕ р н ы х м ӕ н а л а ц ы д ы с т ы: з ӕ д т ӕ ц ӕ й к ъ ӕ р н ы х ы ц ӕ у ы н ц!

Ц Ё М Ё Н У У А С Т Ы Р Д Ж И Л Ё Г Т Ы Д З У А Р

Уа с т ы р д ж и з ӕ х х о н д з у а р у ы д и с ӕ м ӕ у ӕ л а р в ы д а у д ж ы т и м ӕ д ӕ р 
у ы д и ӕ м в ы н г.

Р а д ж ы к ӕ д д ӕ р ф у р д т ы ӕ м ӕ д ӕ т т ы х и ц ӕ у т т ӕ д о н х ӕ с с ы н н и -
к ӕ м ӕ н у а г ъ т о й ӕ н ӕ х а ц ц о н. У ӕ д и у х ъ ӕ у а ф ӕ д з ӕ й- а ф ӕ д з м ӕ ф ы с т о й 
к ӕ ф х ъ у ы н д а р ӕ н ч ы з г х а ц ц о н. И у а з и у х ӕ д з а р, и н н ӕ а з д ы к к а г х ӕ д з а р, 
ӕ м ӕ а ф т ӕ р а д г а й.

Уа с т ы р д ж и а ц ы х ъ у ы д д а г у ы д т а, ӕ м ӕ й ӕ м х ъ ы г к а с т и.
И у а х ӕ м ы й ӕ х и з ӕ х х о н а д ӕ м м ӕ р а у а г ъ т а у ӕ л а р в ӕ й й ӕ у р с б ӕ х ы л 

ӕ м ӕ з ы л д и а д ӕ м т ы л. И у р а н ф ӕ н д а г ы л м ӕ г у ы р л ӕ г с у г ф ӕ ц ӕ й л а с т а, 
ӕ м ӕ й ӕ д з о н ы г ъ а с а с т и ц ъ ы ф ы. Й ӕ б о н н ӕ у ы д й ӕ с ӕ п п а р ы н, ӕ м ӕ 
с ф ӕ н д к о д т а х ъ ӕ у м ӕ ӕ х х у ы с а г у р а ц ӕ у ы н. Га л т ы ӕ д с у г у ы м н ы у у а г ъ т а 

А д æ м о  с ф æ л д ы с т а д

ӕмӕ загъта: «Уастырджи, дӕ фӕдзӕхст фӕуӕнт мӕ галтӕ!» Лӕг куы 
фӕаууон ис, уӕд Уастырджи дзоныгъы дзыхъхъынног фестын кодта, 
галты ууыл сифтыгъта ӕмӕ сӕ рауагъта сӕхи бар. Мӕгуыр лӕг ӕндӕр 
галты фӕцӕйкодта ӕмӕ кӕсы, йӕ галтӕ рацӕуынц, ног дзоныгъыл 
йӕ сугтӕ амад, афтӕмӕй. Мӕгуыр лӕг дӕр тынг бацин кодта.

Уастырджи дарддӕр ацыди ӕмӕ уыны: бӕрӕгбоны бон ӕндӕр 
мӕгуыр лӕгӕн йӕ хъӕбул уӕззау фӕрынчын ӕмӕ йӕ мӕлӕты къахыл 
ныллӕууыди. Уастырджийы дзуары бон уыди, ӕмӕ лӕг тыхсы: йӕ 
кусӕрттаг хӕрнӕгӕн ныууадза ӕви бӕрӕгбонӕн. Уӕд ӕм бацыдис 
зӕронд лӕджы хуызы ӕмӕ йын арфӕ ракодта.

Фысым ӕм дзуры:
– Мидӕмӕ, уазӕг, фысым дын стӕм, абон бӕрӕгбон куы у!
Уастырджи бацыди хӕдзармӕ, ӕмӕ та йӕм фысым дзуры:
– Уазӕг, ма мыл фӕхуд, иуӕй, абон Уастырджийы кувӕн бон у, 

иннӕмӕй та мӕ хӕдзары зианмӕ кӕсӕг дӕн ӕмӕ, чердӕм фӕкӕнон 
мӕхи, нӕ зонын.

Уастырджи загъта:
– Дӕ дзуарӕн кув, рынчынӕн ма тӕрс!
Фысым скъӕтмӕ ныууад кусӕрттагмӕ. Уӕдмӕ Уастырджи 

рынчыныл бафу кодта, ӕмӕ авд ахӕмы хуыздӕр фестади. Лӕппу йӕ 
фыды размӕ рауади худгӕ. Фысым джихӕй аззад ӕмӕ загъта:

– Сызгъӕрин фест, Лӕгты дзуар, мӕгуыр лӕгӕн ӕххуысгӕнӕг дӕ, 
ӕмӕ дӕ ном фӕстагӕттӕн дӕр ныфсӕн баззайӕд!

Уый фӕстӕ Уастырджи йӕ урс бӕхыл фурды былтыл араст и, кӕсы: 
фурды былыл – чызг ӕмӕ йӕхи кӕуынӕй мары. Уастырджи йӕ фӕрсы:

– Цы кӕныс, хорз чызг, ам цӕмӕн дӕ?
Чызг ын загъта:
– Цы кӕнон, нӕ калак хъӕу алы аз радӕй чызг дӕтты кӕфхъуын-

дарӕн, цӕмӕй сын дон хӕссын бауадза. Ӕз дӕн иунӕг чызг мӕ мад 
ӕмӕ мӕ фыдӕн, ӕмӕ мӕ фыды рад ӕрзылди. Ӕз дӕн куырдуаты, ӕмӕ 
мын загъта: «Ацу, кӕд дын фӕтӕригъӕд кӕнид». Мӕн цы лӕппу куры, 
уый та дард балцы ис. Ныр мӕм кӕфхъуындар ӕрбацӕудзӕн ӕмӕ мӕ 
аныхъуырдзӕн. Мӕ мад ӕмӕ мӕ фыд та ӕрдиаг кӕнынц.

– Уӕдӕ кӕд афтӕ у, уӕд ма тӕрс, – зӕгъы Уастырджи, – уӕхимӕ 
ацу, уымӕн ӕз хос кӕндзынӕн.

Уалынмӕ кӕфхъуындар ӕрбаленк кодта, чызг кӕм бадти, уырдӕм. 

Уастырджи йӕ урс бӕхыл бадти ӕмӕ йын арц йӕ синты ныссагъта 
ӕмӕ йӕ зӕхмӕ нылхъывта, стӕй йӕ амардта. Чызг хӕрзӕггурӕггаг 
фӕцис йӕ мад ӕмӕ йӕ фыдмӕ.

– Ды сайгӕ кӕныс, – загътой мад ӕмӕ фыд. – Уӕдӕ-ма сау къобор 
галы ӕмӕ урс къобор галы ауадзут донмӕ.

Сау къобор ӕмӕ урс къобор галты ауагътой донмӕ, ӕмӕ дон 
тыхнуӕзт фӕкодтой. Фӕстӕмӕ здӕхгӕйӕ, сау къобор гал доны был 
атыдта, урс къобор гал та чысыл уӕлдӕр. Уӕд калак хъӕуыл айхъуыс-
тис хабар, ӕмӕ адӕм дон хӕссынмӕ ныххӕррӕтт кодтой. Паддзах 
лӕвӕрттӕ кодта Уастырджийӕн, фӕлӕ сӕ уый нӕ райста, мӕгуыртыл 
сӕ байуарын кодта.

Уырдыгӕй ацыди ӕмӕ иу сау коммӕ бахызтис Уастырджи. Хъӕды 
кӕрон аззади иу ӕрдуз, уым нӕууыл кӕугӕйӕ баййӕфта иу лӕппуйы.

Уастырджи йӕ фӕрсы:
– Уӕлӕмӕ цӕуылнӕ стыс, лӕппу, бӕх дӕ йӕ быны кӕны!
– Уадз ӕмӕ мӕ фӕкӕна, мӕ цардӕй мӕ мӕлӕт хуыздӕр у! – зӕгъы 

лӕппу.
– Цӕмӕн дӕ фӕнды амӕлын?
Лӕппу загъта:
– Мӕнӕн мӕ чындзӕхсӕвы бон ӕрцӕйӕввахс кодта, ӕз та дард 

балцы ацыдтӕн, тагъд ма кодтон, фӕлӕ ардӕм ӕрхӕццӕ дӕн, ӕндӕр 
нӕ. Мӕ зӕрдыл ӕрбалӕууыд, мӕ каисы рад кӕй у кӕфхъуындарӕн 
чызг раттын, ӕмӕ ма тагъд кодтон, фӕлӕ афонмӕ бабын ис мӕ уарзон, 
ӕмӕ ууыл кӕуын.

– Тӕрсгӕ ма кӕн уӕдӕ, сабыргай цу, дӕ уарзон чызджы удӕгасӕй 
ныййафдзынӕ, кӕфхъуындары та – мардӕй.

Лӕппу йын арфӕ ракодта ӕмӕ рацыд. Уастырджи та уӕларвмӕ 
атахт. Иу бон ын цӕуын ӕнтысти къуырибонцауы бӕрц лӕппуйӕн. 
Сӕхимӕ ӕрцыд ӕмӕ чындзӕхсӕв скодта. Фыццаг рӕгъӕн Уастырджи-
йы гаджидау бануӕзтой. Уӕдӕй фӕстӕмӕ Уастырджи у Лӕгты дзуар.

УАСТЫРДЖИ ЁМЁ БЫДЫРЫ ДЗУАР
Хӕресы уыди цӕхкъахӕнтӕ. Быдыры дзуар фӕлвӕрдта уырдыгӕй 

цӕхх радавын, фӕлӕ йӕ къухы ницы ӕфтыд, уымӕн ӕмӕ сӕ хъахъ-
хъӕдтой Уастырджи ӕмӕ йӕ фырт.

Иуахӕмы Уастырджи сфӕнд кодта балцы цӕуын. Йӕ фыртӕн 
бафӕдзӕхста, цӕмӕй змӕлӕг ма уадза цӕхкъахӕнтӕм фӕндагыл.

Цӕхкъахӕнтӕ лӕппуйы ӕвджид баззадысты, уый Быдыры дзуар 
куы базыдта, уӕд егары хуызы бацыд, Хӕресмӕ бауад ӕмӕ дзы цӕхх 
рахаста.

Уалынмӕ балцӕй ӕрыздӕхт Уастырджи ӕмӕ фӕрсы лӕппуйы, 
фӕндагыл цӕуӕг федта ӕви нӕ. Лӕппу йын загъта: «Фӕндагыл ауад 
ӕрмӕст иу егар куыдз». Уастырджи уайтагъд бамбӕрста хъуыддаг 
ӕмӕ фат фехста Быдыры дзуары фӕстӕ. Фат дзуарыл нӕ сӕмбӕлд, 
фӕлӕ йӕ зынг стъӕлфӕнтӕй сӕвзӕрдысты, Ӕхсӕуы цур цы кӕрдо 
бӕлӕстӕ ис, уыдон. Задӕлесчы цур дыккаг фат суагъта Уастырджи, 
ӕмӕ уый стъӕлфӕнтӕй сӕвзӕрд Моргы хъӕд. Нал аййӕфта Уастырджи 
къӕрныхы, йӕ маст нал баурӕдта, афтӕмӕй, йӕ разы цы айнӕг къӕдзӕх 
фӕци, уый фыццаг кардӕй ӕрриуыгъта, стӕй йӕ арцӕй барӕхуыста. 
Карды цӕфӕй къӕдзӕх афасти, арцы рӕхуыстӕй та дзы лӕгӕт баззад. 
Уыдон абон дӕр бӕрӕгӕй зынынц уыцы къӕдзӕхыл.

И У Ё Й А К А Р С Т А, 
И Н Н Ё Й Ё  А Х У Ы Д Т А …

* * *
– Б а б а, м æ ф ы н ы ф е д т о н, ц ы м а м ы н м и н с о м ы р а д т а й.
– Уа д з с æ д æ х и ц æ н, м æ х ъ æ б у л.

* * *
– Д ы у у æ к ъ у ы р и й ы д з и д з а м æ ц æ с т ы к æ р о н æ й д æ р н æ ф е д т о н, – 

т æ р и г ъ æ д д а г х ъ æ л æ с æ й д з у р ы м æ г у ы р г у р.
– М æ ч ы з г, ф и з о н æ г м а й æ м р а в д и с.

* * *
М а д к æ с ы х ъ æ л д з æ г ц а у т ы ч и н ы г. Й æ г ы ц ц ы л ч ы з г æ й ф æ р с ы:
– Х ъ æ л д з æ г ц а у т æ н д з у а п п ы т æ и с ?
– Ц а в æ р д з у а п п ы т æ ?!
– У æ д æ, к æ м х у д ы н х ъ æ у ы, у ы й к у ы н æ з о н а й, у æ д т а ?

* * *
Ус й æ л æ г м æ м о д æ т ы ж у р н а л æ в д и с ы: 
– А ц ы а з н æ л г о й м æ г т æ д а р д з ы с т ы æ н æ ц æ п п у з ы р х æ д æ т т æ.
– Д и с с æ г т æ! У æ д æ æ з ф æ с т а г ф ы н д д æ с а з ы д з а у м а у ы ц ы м о д æ м æ 

г æ с г æ д а р ы н!

* * *
З ы н д г о н д к и н о а к т р и с æ й е ‘ м б а л ч ы з г æ н д з у р ы:
– М и х а л и м æ ч ы н д з æ х с æ в у а л м ы н ф æ с т æ д æ р м æ б а з з а д.
– Ц æ м æ н ?
– С е р г е й м æ у а л а у а й о н ч ы н д з ы.

Х ъ æ л д з æ  х а б æ р  т т æ

* * *
– Æртæ боны йеддæмæ зонгæ куынæ стæм, уæд мæ куыд хъуамæ 

ракурай?
– Æз дæ рагæй зонын. Дæ фыд йе ‘хца кæм дары, уыцы банчы кусын…

* * *
– Тамако æгæр бирæ дымыс.
– Æмæ цы?
– Уый дын дæ цард цыбырдæр кæны.
– Куыннæ стæй! Рагон бердзенæгтæ тамако нæ дымдтой, фæлæ 

уæддæр иууылдæр амардысты.

* * *
– Дохтыр, ахæм зынаргъ хостæ мæ æнæмæнг хъæуы? Бинонтæ 

даринаг мын ис…
– Мæнæн дæр.

* * *
Зындгонд фыссæгмæ æрыгон дохтыр æрбацыд æмæ йын æппæлы:
– Медицинæйыл мæ къух ауыгътон фыссæг суæвыны тыххæй. 

Афтæмæй адæмæн фылдæр пайда ‘рхæсдзынæн.
– Медицинæ кæй ныууагътай, уымæй дæр сын ныридæгæн кæуылты 

хæрзты бацыдтæ!

* * *
– Дохтыр, бузныг дæ зæрдиаг лæггады тыххæй!
– Бахатыр кæн, фæлæ дæ кæд дзæбæх кодтон, фыццаг хатт дæ куы 

уынын?
– Дæ бæрны мæ фыдыфсымæр уыд. Йæ бынтæ мæнæн баззадысты.

* * *
– Хорз лæг, дæ хосгæнæн кæрдæджытæ æцæгдæр исты пайда сты?
– Уæдæ! Мæ фыртæн хæдзар балхæдтон, мæ чызгæн – машинæ.

* * *
Зæронд ус йæ царды фыццаг хатт уырыссаг бæгæныйæ ацахуыста. 

Йæ дисæн кæрон нал уыд:
– Нæ лæг фæстаг ссæдз азы дæргъы цы хос нуæзта, уый дæр ахæм 

ад кодта!

* * *
– Дæ низ æнцон дзæбæхгæнæн у, – зæгъы дохтыр. – Алы изæр дæр 

– ваннæйы дзаг хъарм дон æмæ уый фæстæ – коньячы чысыл агуывзæ.
Цалдæр боны фæстæ рынчын ногæй фæзынд:
– Дохтыр, коньяк мын æнцонæй цæуы, фæлæ ваннæйы дзаг дон мæ 

бон бануазын нæу…

* * *
Адвокат фæрсы:
– Ахæстонæй куыддæр рацыдтæ, афтæ газеты редакторы фæнадтай. 

Куыд æмбаргæ у уый?
– 20 мины йеддæмæ нæ адавтон, газеты та 30 мины ныффыстой. 

Не ‘фсин мын цытæ бакодта, уый зоныс? 

* * *
Дохтыр:
– Мæ хос дын феххуыс?
Рынчын:
– Тынг хорз хос! Мæ хуыфæг фæцыдæр, мæ фыртæн йæ ахсæн нал 

риссы, цы ма дзы баззад дæ хосæй, уымæй та не ‘фсин рудзгуытæ 
ныхсадта.

* * *
Тæрхонгæнæг:
– Дæ ныхæстæм гæсгæ, дукани фæкъахтай, сыдæй кæй мардтæ, уый 

фыдæй. Æмæ уæд æхца цæмæн адавтай, хæринæгтæ цæуылнæ райстай?
Давæг:

– Уымæн, æмæ цæсгомджын адæймаг дæн – цы хæрын, уымæн 
хъуамæ бафидон.

* * *
– Нана, 500 сомы ма мын авæр æмæ сæ, уæртæ парчы цы мæгуыр 

ус лæууы, уымæн раттон.
– Цы тæнзæрдæ дæ, мæ чызг. Цу, ахæсс ын æхца. Æвæццæгæн, йæ 

бон кусын нал у.
– Æвæццæгæн, нал. Къафеттæ уæй кæны.

* * *
– Мæ зынаргъ, цы ма фæуон? Знон мæ фыд йе ‘хца иууылдæр къа-

мæй фæхæрд, æмæ нæм, чындзæхсæв ма цæмæй скæнæм, уый нал ис!
– Ма тыхс! Йе ‘хца йын æз рамбылдтон…  

* * *
– Не ‘фсинимæ хъуамæ ахицæн уон. Алы бон хæрæндæттæ æмæ 

сæндæттыл зилы. 
– Афтæ тынг нуазы?
– Нæ, мæн фæагуры.

* * *
– Дохтыр, иудадзыг мæ сæр риссы.
– Изæры мæнæ ацы хосæй бануаз, райсомæй ма кæд райхъал уай, 

уæд та дзы ногæй бануаздзынæ.

* * *
Лæг рестораны бафынæй. Иу кæстæриуæггæнæг чызг иннæмæ дзуры:
– Цом, феддæдуар æй кæнæм. 
– Цытæ дзурыс! Цал хатты йæ райхъал кæнын, уал хатты та йе 

‘хсæвæрæн ногæй-ногмæ бафиды.

* * *
Мæгуыргур тæрхоны раз æрлæууыд, кæрц кæй адавта, уый тыххæй. 
– Худинаг дæм нæ кæсы! – дзуры тæрхонгæнæг. – Æртæ азы размæ 

дæр ахæм давды тыххæй куы бахаудтай!
– Омæ уæдæ уыцы кæрц кæдмæ дардтаин?!

* * *
Лæг æхсæвы фехъал æмæ уыны, хуыснæг ын йæ уаты куыд джигул 

кæны, уый.
– Гъей, цы агурыс?
– Æхца!
– Дæ хорзæхæй, кæд исты ссарай, уæд-иу мæн дæр райхъал кæн.

* * *
Зæхкусæгæн йæ хъуг фесæфт. 
– Æнæрай фæу! – смæсты уый. – Æрмæст дæ ссарон, æндæра дæ 

хуынкъ суариыл нæ ныууæй кæнин! 
Уалынмæ хъуг хæдзармæ фæзынд. Лæджы йæ ныхас сайын нæ 

бафæндыд, хъугыл гæдыйы абаста æмæ базармæ фæраст. 
– Иу суарийæ хъуг уæййаг! – хъæр кæны. – Гæды та – дæс мин 

сомæй! Хицæнтæй сæ нæ уæй кæнын, æрмæстдæр – иумæ!

* * *
Чысыл горæты дохтыр йæ фæллад уадзынмæ ацыд æмæ йæ бæсты 

ныууагъта йæ фырты – уæд ын медакадеми каст фæци. Дыууæ къу-
ырийы фæстæ куы æрыздæхт, уæд æрыгон дохтыр аппæлыд:

– Сона дæс æмæ ссæдз азы дæргъы йæ ахсæнæй хъæрзыдта, ныр 
æй æз адзæбæх кодтон.

– Цы бакуыстай! Уыцы ахсæны руаджы куы фæдæ каст скъола, 
колледж æмæ институт!

* * *
– Чындзы цæугæйæ, дам, чызг хъуамæ урс дарæсты уа. Уый, дам, 

амонды нысан у, йæ чындзæхсæв йæ царды амондджындæр боныл 
нымад у. 

– Тынг раст. Фæлæ мын уыдæттæ цæмæн дзурыс?
– Усгурæн та йæ уæлæ тар уæлæдарæс цæмæн вæййы, уый мын, 

зæгъын, кæд бамбарын кæнис…

* * *
Чызг хъаст кæны йæ мадæн:
– Дæ сиахсы мæ бон иу миниæгыл сахуыр кæнын нæу! Йе ‘хцатæ 

алы хатт дæр æндæр ран бамбæхсы.

МЁЙЫ ЦАУТЫЛ АФЁЛГЁСТ
► 8  – 15 октябры Мæскуыйы уыд Цæгат Ирыстоны Культурæйы 

бонтæ. Сæ кæронбæттæны нæ республикæйы аивады архайджытæ 
равдыстой концерт. 

► 15 октябры Ирыстоны дзыллæ сбæрæг кодтой Къостайы рай-
гуырды 165 азы юбилей. 

Алы кары адæм райсомæй дидинджытæ сæвæрдтой йæ уæлмæрдыл, 
скъоладзаутæ йын бакастысты йе ‘мдзæвгæтæ. Уый фæстæ иууылдæр 
сæ фæндаг акодтой Нармæ. 

Стæй Къостайы кадæн Ирон театры уыд литературон-музыкалон 
концерт «У Дун-дуне Фыдыбæстæ мæнæн». Бацæттæ йæ кодтой 
Уæрæсейы Культурæйы фонды цæгатирыстойнаг хайад, Æппæтдунеон 
æхсæнадон змæлд «Иры Стыр Ныхас» æмæ журнал «Мах дуг». Сæмбæл-
дысты дзы уазджытæ сыхаг республикæтæй дæр. Проекты автор  – 
Хетæгкаты Оксанæ, режиссер – Пагæты Фатимæ, продюсер – Моргуаты 
Ладæ. 

► 15 октябры РЦИ-Аланийы Национ наукон чиныгдоны уыд нæ 
республикæйы фыццаг Сæргълæууæг  Галазты Æхсарбеджы чиныг 
«Письма внуку»-йы презентаци. Чиныджы æдæппæтæй ис 22 фыс-
тæджы. 

► 23 октябры Цæгат Ирыстоны Пысылмæтты монон куыстуат 
сбæрæг кодта йæ 30 азы юбилей. Муфти у Гуæцæлты Хадзы-Мурат. 

► 24 октябры РЦИ-Аланийы Филармонийы уыд мюзикл «Фатимæ»-
йы премьерæ. 

► 28 октябры  РЦИ-Аланийы Къостайы номыл Паддзахадон 
преми лæвæрд æрцыд нывкæнынады аивады Джыккайты Муратæн 
«Ирон нартиадæ»-йы нывты циклы тыххæй. Къостайы номыл сæрма-
гонд премитæ райстой Гуырдзыбеты Иринæ, Годжыцаты Изольдæ,  
Хъоцыты-Æгайты Кларæ, национ балет «Фатимæ»-йы авторон къорд 
Æлбегаты Георги, Суанты  Валери æмæ Найфонты Давид.  



Редакци авторы хъуыдытимæ алкæд разы нæ вæййы.

 Журналы цы æрмæг рацæуа, уымæй æндæр мыхуырон оргæн куы пайда кæна, 
уæд хъуамæ амынд уа, «Мах дуг»-æй ист кæй у, уый.

Журналмæ цы къухфыстытæ лæвæрд цæуынц, уыдон редакци рецензи  
нæ кæны, стæй сæ автортæн фæстæмæ не здахы

